
– А п с т р а к т –

Предмет на оваа докторска дисертација е можноста и начините на уредување на пршањето за управувањето на акционерското друштво во рамките на статутот на друштвото, земајќи ги предвид императивните законски прописи во корелација и наспорти диспозитивните законски одредби, како израз на начелото на слобода на договарање. Имено, во докторската дисертација се прави анализа на законските одредби во делот на уредување на управувањето при изработка на статутот. Споредбата се прави во делот на одредбите каде се гледа односот на императивни со диспозитивни одредби во делот на уредување на прашањето на управување со акционерското друштво. Постојат два начини на управување со акционерското друштво и тоа едностепен систем со одбор на директори и двостепен систем со управен и надзорен одбор и помеѓу овие модели на управување постојат сличности и разлики. Во овој докторски труд се врши компарација на законските одредби во неколку земји и тоа ако го земеме законодавството на Република Северна Македонија како основно, кое е најдетално разработено, со истото вршиме споредба со законодавството на Република Србија, Република Бугарија, Сојузна Република Германија, Обединето Кралство и Соединетите Американски Држави. 

Целиот текст е поделен во вовед, 6 глави и заклучни согледувања. Во првата глава се прави анализа на начинот на управување со акционерското друштво и тоа преку анализа на Законот за трговски друштва на Република Северна Македонија, а потоа се прави анализа на можноста за управување на акционерски друштва кои се формираат согласно специјални закони, како банките, осигурителните друштва, берзите и слично. 
Втората глава е за концептот на слобода на договарање при изработката на актите на акционерското друштво. Имено, во оваа глава се зборува за теоријата за договарање или таканаречена теорија на „нексус на договори“, па според теоријата за поврзаноста на договорите, друштвото е едноставно приватна работа меѓу акционерите, односно тоа е едноставно спој на договори. Во оваа глава се анализира и односот помеѓу законските прописи и статутот, како и односот помеѓу статутот и другите интерни акти на друштвото. 

Третата глава во овој докторски труд е најголема и воедно најважна бидејќи токму од насловот на истата се гледа дека главното прашање од докторската тема се разработува тука. Имено, овде се анализираат законските одредби од законите на сите држави и тоа се анализираат кои одредби се императивни, а кои се диспозитивни одредби при уредување на прашањето на управување со акционерското друштво. Притоа се прави анализа во делот на прашањето за уредување на начин на избор, постапка и услови кои треба да ги исполнуваат члeновите на органите на друштвата, за надлежностите и односот помеѓу органите, како и за слободата на уредување на управувањето на акционерските друштва уредени со посебни закони и во овој дел се анализираат одредбите од тие посебни закони, како Закон за банки, Закон за супервизија во осигурувањето, Закон за хартии од вредност и така натаму.
Во четвртата глава, за која може да се каже дека е стожер на докторската дисертација,  се зборува за правилата при донесување на статут и/или основачки акт на акционерските друштва. Не во сите држави кои се предмет на анализа постои само еден акт за основање на акционерското друштво. Имено, во некои држави постојат и два акти, осносно основачки акт и статут, како два документи кои мора да ги донесе акционерското друштво за да биде основано. Споредбено во државите каде има по два акти, овие документи се многу слични во одредбите кои се содржани во нив. Во Северна Македонија со стариот закон постоеле два акти за да се основа акционерското друштво, но сега со донесувањето на новиот, сега позитивен Закон за трговските друштво во 2004 година, тоа правило на два акти за основање на акционерското друштво се напушта како неприменливо и непотребно и се останува само на еден акт, а тоа е статутот како основен, највисок акт во акционерското друштво. 

Претпоследната глава е петтата глава, каде се анализира начинот и постапката на донесување на интерните акти во акционерското друштво. Покрај статутот, како највисок акт во акционерското друштво, може да се донесуваат и други акти, како одлуки, правилници, деловници и друго. Покрај споредбената анализа помеѓу државите, овде се врши споредба и на односот на интерните акти со статутот.

Во последната глава се врши анализа на емприски податоци собрани преку прашалници кои беа упатени до акционерски друштва кои котираат на македонската берза. Прашањата во анкетните прашалници се во поглед на уредување на прашањето на управување со акционерското друштво. Од овие прашалници може да се забележи дека дури и кога одредена диспозитивна одредба дозволува одредена содржина поинаку да се уреди од она што е предвидено во законот, истата не се користи од друштвата. Генерално, може да се каже дека статутите се типски и најчесто ги вклучуваат само одредбите кои согласно законот, мора да ги содржи статутот.  

Клучни зборови: Закон за трговски друштва,  акционерско друштво, императивни одредби, слобода на уредување,  едностепен систем, двостепен систем, статут, основачки акт.

ВОВЕД

Акционеркото друштво е значајна форма на трговско друштво во сите модерни економии, но неговиот карактер како економски чинител, во кој доминира мотивот за профит и правните правила, коишто значително го обликуваат, се разликуваат помеѓу националните системи, па врз основа на тоа, различната архитектура (континенталната наспроти англосаксонската) на акционерските друштва ширум Европа, конвенционално е објаснета со различни структури на сопственост и контролни и управувачки механизми.
 Во центарот на вниманието при основање на ова друштво е капиталот, па поради тоа овој тип на друштво е најдобриот пример на капитално друштво и една од најважните форми на трговските друштва е акционерското друштво кое спаѓа во друштвата на капиталот, кај кои е важен само вложениот капитал, а не се важни лицата коишто тој капитал го вложиле.
 Современото акционерско друштво, особено она чии акции котираат на берза, е структурирано на многу сложен начин, зашто ваквите друштва вклучуваат голем број акционери дисперзирани во различни делови на светот, бидејќи акционерите играат многу специфична улога во структурата на друштвото.

Акционерско друштво како форма на друштво е предвидено и во македонското право. Во ова друштво акционерите учествуваат со влогови во основната главнина, којашто е поделена на акции. Друштвото може да има еден или повеќе акционери и има два начини за негово основање, односно тоа се: симултано и сукцесивно. Најмалиот номинален износ на основната главнина, според член 273 (1) Законот за трговските друштва (понатаму „ЗТД“),
 кога друштвото се основа симултано без јавен повик за запишување акции, изнесува 25.000 евра во денарска противвредност, а кога друштвото се основа сукцесивно преку јавен повик за запишување на акции, тој изнесува најмалку 50.000 евра во денарска противвредност, освен ако со друг закон не е определен друг најмал износ на основна главнина. Можноста на основање на Акционерско друштво од страна на странски физички или правни лица ја прави актуелна темата во овој дел да се истражува која е законската поставеност на акционерското друштво во другите држави.

Без оглед на начинот на основање и на бројот на акционери кои го основаат друштвото, секое акционерско друштво мора да има како органи: собрание на акционери и орган/и на управување и надзор. Друштвото самостојно го бира системот на управување и надзор, па според тоа, управувањето во друштвото може да биде организирано според едностепен или двостепен систем на управување. Кај едностепениот систем на управување орган на управување е одборот на директори или управителот, додека кај двостепениот систем на управување се јавуваат два органи - надзорен и управен одбор или управител.
Законски одговорноста за работата на акционерското друштво лежи во одборот на директори/управниот одбор, што имплицира дека важна улога на одборот е да влијае на деловните резултати. Управниот одбор обезбедува важна врска помеѓу акционерите и менаџерите кога „сопственоста“ и „контролата“ се одвоени.

За време на траењето на друштвото, може да биде донесен (усвоен) само еден статут и без разлика како е основано друштвото, дали сукцесивно или симултано, еднаш донесениот статут може, во соодветна постапка, да биде менуван неограничен број пати. Статутот на акционерското друштво се определува во согласност со закон кој се усвојува во писмена форма, како и неговите измени и дополнувања што содржат податоци кои се запишуваат во трговскиот регистар. 

При основањето на акционерското друштво мора да се донесе статут, кој претставува основен и задолжителен акт. Статутот е задолжителен акт при основање на акционерското друштво. Во некои држави е наречен устав на акционерско друштво, некаде меморандум на основање на акционерско друштво, но во повеќето држави е наречен статут на акционерското друштво.
Во овој докторски труд истражувањето е фокусирно на анализа на законските прописи во делот на прашањето за управувањето на акционерското друштво, а низ призма на можноста, односно неможноста за слобода на договарање по однос на ова прашање во статутот на друштвото. Анализата ќе овозможи да се согледа состојбата на законската покриеност на оваа материја, пред сè, во македонското право, а и согледувајќи го компаративно со други држави.
Во текот на истражувањето се докажуваат наведената основна теза и наведените посебни хипотези, притоа користејќи поголем број на методи. Оваа проблематика бара исцрпна анализа, а целокупниот процес на истражување наложуваше подолг временски период за спроведување на истражувањето, со кое се овозможи анализа на голем број прашања. 

Текстот на доктoрската дисертација е разработен во вовед, 6 глави и заклучок. Во рамки на воведот се прави еден преглед на самиот предмет на истражувањето, објаснување на целите на ова истражување и прескрипција на очекуваните резултати од самото истражување. Во рамки на воведот неминовно се посвети внимание на работните хипотези од коишто ќе поаѓа даденото истражување, како и методологијата користена за изработка на докторската дисертација. Најпрво во воведот се дефинира и поставува основната теза на докторската дисертација. Преку анализа на посебните глави и посебните тези, треба да произлезе оправданоста на основната теза. Понатаму во воведот се разгледува основната терминологија која се користи во оваа докторска дисертација, со цел за иницијално запознавање и дефинирање на користените термини. На крај воведот содржи и точка која се однесува на методологијата користена во рамките на овој труд. Во понатамошниот дел од докторската дисертација подетално е изнесена методологијата, меѓутоа значајно е да истакнеме дека доминира методот на анализа на содржина, каде се задржува на анализата на документи, како и и компаративниот метод.


Во глава I се разработува начинот на уредување на прашањето за управување со акционерско друштво. Оваа глава е поделена на неколку точки, при што се анализира уредувањето на прашањето за управување со акционерските друштва од аспект на законскиот пропис, акти на друштвото и преку кодекси за корпоративно управување на надлежните институции (субјекти).


Втората глава од докторската дисертација се занимава со концептот на слобода на договарање при изработка на актите на акционерското друштво. Главниот фокус на истражувањето во оваа глава е ставен на концептот на слобода на договарање во статусното трговско право преку анализа на одредбите на ЗТД. Исто така, во оваа глава е направена анализа на односот на статут со договор во англиското трговско право, имајќи предвид дека самото акционерско друштво своите почетоци ги има токму во таа држава. Имено, во оваа глава, поделена во неколку точки, се разработени деловите на односот помеѓу законските прописи и статутот, потоа на односот помеѓу статутот и другите интерни акти на друштвото, за на крај да се разработат различните акти на различните видови на друштва во делот на степенот на слобода на договарање.


Во следната, трета глава, се врши преглед на императивните одредби од законските прописи кои се однесуваат на управување со акционерското друштво. Овде објектот на истражување е Законот за трговски друштва и притоа се анализира начинот на законска уреденост на системите на управување. Покрај законот во Република Северна Македонија, во оваа глава се разработуваат и анализираат и законите на државите кои се предмет на истражување, односно опфатено е и македонското и компаративното право. Покрај законите на другите држави кои се опфатени во анализата, во оваа глава се анализира степенот на транспонираност и усогласеност на правила за управување со Европска Унија. Во оваа глава, покрај императивните одредби, се истражуваат и диспозитивните одредби, односно се разгледуваат прашања во поглед на управувањето кои акционерите имаат право слободно да ги уредат. Овде анализата е на македонското право и на правото на државите кои се истражуваат, односно има компаративна анализа. За потребите на оваа глава се анализираат законите на овие држави, како и консултирана литература од странски автори кои се истакнати во оваа област. Најзастапен метод при изработка на оваа глава е методот на анализа на содржина на правни документи, преку законите во овие држави, за потоа, користејќи го методот на синтеза, да се дојде до заклучоците кои се потребни во делот на сличностите и разликите помеѓу овие држави бидејќи постојат различни правни системи.

По анализата на диспозитивните и императивните правила во законските прописи, следува глава IV, во која се истражуваат правилата за донесување на статут и/или основачки акт на акционерските друштва. Задолжителен акт за основање на акционерско друштво е донесување на статут или друг основачки акт бидејќи во одредени држави тој акт се нарекува потврда, меморандум или устав. Имено, овде се врши анализа на правилата за донесување на статут на РС Македонија, споредбено и во Р Србија, Р Бугарија, СР Германија, Обединето Кралство и Соединетите Американски Држави.

Претпоследната глава на оваа докторска дисертација, означена со број пет, е со наслов „Начин и постапка на донесување на интерни акти во акционерското друштво и однос со статутот“. Покрај статутот, кој е задолжителен акт кој секое акционерско друштво треба да го донесе за да се основа, самото акционерско друштво во текот на своето постоење може да донесува и други интерни акти. Овие интерни акти можат да бидат правилници, технички правила, упатства, кодекси итн. Покрај македонското право во делот на донесување на интерни акти во акционерското друштво е компаративно анализирано и правото на Р Србија, Р Бугарија, СР Германија, Обединето Кралство и Соединетите Американски Држави. По донесување на интерните акти, треба да го видиме и односот на овие акти со статутот, односно интерните акти не смеат да бидат во спротивност со статутот, кој е прв акт во друштвото и од него подоцна произлегуваат сите други интерни акти.

Последната глава од докторската дисертација е глава VI, каде се анализираат анкетни прашалници на друштва кои котираат на македонската берза за хартии од вредност, во поглед на уредувањето на прашањето за управување со друштвото. Во оваа глава анализата е оставена само на македонското право, каде се анализираат анкетните прашалници на 10 акционерски друштва во РС Македонија кои котираат на македонската берза за хартии од вредност. Анализата на прашалниците на овие друштва е во поглед на уредувањето на прашањето за управување со друштвото. Во овој дел е спроведен анкетниот прашалник до 10 акционерски друштва во РС Македонија. Друштвата се избираат случајно од листата
 објавена на берзата во делот на задолжителна котација.
 Некои од друштвата кои се анкетирани се друштва чии обични акции се најликвидни, односно се мерат според Македонскиот берзански индекс (МБИ10).

Предметот на анализа на овој докторски труд се фокусира на начинот на уредување на управувањето со акционерско друштво согласно законските прописи и тоа анализа дали и колку овие одредби се императивни, а колку од одредбите дозволуваат слобода во договарањето, што се изразува во формулирање на статутот на друштвото, па истражувањето е насочено на анализа на прашањето за управување со акционерското друштво согласно императивните прописи и степенот на слобода на договарање преку статутот на друштвото. Покрај домашната правна регулатива е разгледана и обработена европската правна регулатива, како и американската, којашто ја уредува истата оваа проблематика, односно овој труд е фокусиран на една темелна и целокупна правна анализа.   

Основниот текст кој ја регулира проблематиката која е предмет на истражување во оваа дисертација во домашното законодавство е ЗТД. Поставеноста на одредбите во делот на управувањето на акционерското друштво во ЗТД и евентуалната потреба од измени и прилагодувања на одредбите е централен предмет на интерес на овој труд.

При изработка на статут на акционерско друштво треба да знаеме дека секоја одредба од статутот или од друг акт на друштвото што е спротивна на одредбите на ЗТД е ништовна. Така, согласно член 288 од ЗТД, ако некоја одредба од друг акт на друштвото не е во согласност со статутот, се применуваат одредбите од статутот. Ако договорот за друштвото, односно статутот и другите општи акти на друштвото, односно нивните одредби се во спротивност со закон, тогаш тие одредби се ништовни.

Во докторскиот труд е анализирано акционерското друштво, начините на основање на друштвото, моделите на управување со друштвото, начините на избор на членови на органите на друштвото итн. Овде накратко се задржуваме на одредбите кои се предвидени во ЗТД за начинот на основање на акционерското друштво, притоа разработувајќи го статутот кој е основачки акт на ова друштво во делот на одредбите за управување на друштвото, како вовед во темата.

Во самата тема покрај анализа на законските прописи и други акти во Република Северна Македонија, направена е компаративна анализа на законите во други држави и тоа: Република Србија, бидејќи е соседна земја и е една од земјите во поранешната СФР Југославија; Република Бугарија, бидејќи е соседна земја и е една од земјите членки на Европската Унија; Сојузна Република Германија, бидејќи е една од земјите членки на Европската Унија; Соединетите Американски Држави, бидејќи е земја, каде, за разлика од претходно наведените земји, е присутно англосаксонското или познато како англоамериканско право, односно познато како прецедентно право; Обединето Кралство, бидејќи е земја каде е присутно англосаксонското право или познато како прецедентно право. Три од наведените земји се земји од Европа, во кои владее евроконтиненталното право, од кои две се соседни земји, додека Соединетите Американски Држави и Обединето Кралство се земји чиј правен систем не се заснова само на закони, туку преовладува судската пракса, за разлика од евроконтиненталното право кое се заснова на закони.
Целта на овој труд е да се проучи законската поставеност и уреденост на акционерските друштва во поглед на прашањето за управување и да се даде одговор дали се доволно имплементирани законските одредби кои се однесуваат на ова прашање во статутот на друштвото.

Преку овој труд се прави анализа за да се открие состојбата на законската покриеност со одредби и со донесени акти од страна на акционерските друштва, притоа да се посочат проблемите и можностите за подобрување на состојбата доколку има потреба, како и, пред сè, да се утврдат сите позиции за кои ЗТД дозволува слобода на договарање, заедно со соодветни предлози.

Споредбено, правната анализа дава можност да се истражат странските закони, одредби кои треба да се вметнат во статутите и другите акти на странските акционерски друштва, како и регулативи и директиви на Европската Унија и во тој дел да се дадат препораки за можна промена и подобрување на македонското позитивно трговско право, кое ќе биде основ за негово неопходно ревидирање за да биде поефикасно и да даде поголеми и подобри резултати во иднина.

Цел на овој труд е да се добијат сознанија за развој на ЗТД на Република Северна Македонија. Истражувањето треба да покаже во колкав обем Република Северна Македонија ги почитува и ги спроведува дириктивите и регулативите на ЕУ. 

Објект на ова истражување е Законот за трговски друштва на Република Северна Македонија, како и Законите за трговски друштва на државите: Република Србија, Република Бугарија, Сојузна Република Германија, Обединето Кралство и одделни селектирани сојузни држави на Соединетите Американски Држави, како и одредени федерални прописи на САД.

1. Теза
Основната хипотеза на оваа докторска дисертација е дека акционерите имаат слобода да ги уредуваат односите во друштвото во делот на прашањето на управувањето со друштвото преку Статутот до степен до кој тоа го дозволуваат императивните одредби од Законот за трговски друштва.

Покрај основната хипотеза, се наведени и три посебни хипотези. Првата посебна хипотеза гласи: Статутите на акционерските друштва треба да уредуваат повеќе прашања, а не да се сведуваат само на законски определениот минимум на содржини. Втората посебна хипотеза гласи: Статутите на акционерските друштва не треба да ги преземаат готовите одредби од законот, туку можат да предвидат поинаква одредба за прашањата за кои имаат слобода да го направат тоа. Третата посебна хипотеза гласи: Слободата на договарање на одделни одредби треба да им овозможи на акционерите во статутите превентивно уште при основањето да ги решат идните спорни ситуации.
2. Листа на кратенки

- Закон за трговски друштва - ЗТД

- Zakon o privrednim društvima - ЗПД
- Търговски закон - ТЗ

- Aktiengesetz - AktG
- Gesellschaft mit beschrankterHaftung - GmbH

- The Companies Act - CA
- Delaware General Corporation Law - DGCL

- Model Business Corporation Act - MBCA
- Закон за хартии од вредност - ЗХВ
- Европска Унија - ЕУ

- Европско друштво - ЕД

3. Методологија на излагање
Поради обемноста на предметот на истражување и самата структура на трудот, истовремено се користени повеќе методи коишто водат кон постигнување на целите на истражувањето. Во овој труд се користени неколку методи на истражување поради популарноста и комплексноста на предметот на истражување заради исполнување на целите на истражувањето и докажување на работните хипотези на самото истражување, што упатува на методолошки плурализам.
Во докторската дисертација се користи методот на анализа бидејќи централна точка на овој труд е анализа на содржина каде се задржува на анализа на документи, како закон, статут и други акти кои ги донесуваат акционерските друштва. Покрај правни документи, овде се анализирани и интернет-страници на определени акционерски друштва. Низ текот на целиот труд е забележано користењето на споредбено-правниот, односно компаративниот метод, со кој се прави соодветна компарација на правната регулација во делот на законските прописи на управувањето на акционерските друштва во повеќе различни правни системи. Па така, сето тоа што се осознава со методот на компарација и анализа по пат на методот на синтеза е споено во одредени нови предлози.

Со оглед на фактот дека во овој труд се вршат анализи на повеќе правни извори од домашното и споредбеното право, свое место зафаќа и историскиот метод, преку кој се согледува развојот во дефинирањето и примената на анализираните правни извори.

При дефинирањето на основните поими, во докторската дисертација се користи методот на компилација преку преземање на мисли, ставови и заклучоци од страна на етаблирани припадници на правната јуриспруденција коишто се занимаваат со проблематика која е сродна на предметот на овој труд. Методите на индукција и дедукција имаат централно значење при донесувањето на заклучоците од истражувањето и докажувањето на хипотезите на кои се базира овој труд. 

Примената на сите горенаведени методи помага да може детално да се разработат сите глави кои се поставуваат во овој труд и да се донесат конкретни заклучоци согласно поставената основна хипотеза и поставените посебни хипотези. Преку примената на наведените методи, се очекува да се постигнат резултати кои одат во насока на аргументација на основната хипотеза на докторската дисертација.
ГЛАВА I – НАЧИН НА УРЕДУВАЊЕ НА ПРАШАЊЕТО ЗА УПРАВУВАЊЕ СО АКЦИОНЕРСКИТЕ ДРУШТВА
1.Уредување на прашањето за управување со акционерските друштва со законски пропис во македонски контекст и споредбено правен пристап – воведување во темата       
Тврдењето дека модерниот капитализам немаше да се развива ако не постоеше акционерското друштво е општоприфатено и не само во правото на друштвата.
 Тоа тврдење со големо право се користи кога се сака да се определи економската улога на акционерското друштво во досегашниот развој на капиталистичкото општество, па воопшто не е спорно дека големите проекти, не само во 19, туку и во 20 век не ќе можеа да се остварат без таков правен пронајдок каков што е акционерското друштво, кој заедно со големите научни пронајдоци, како што се парната локомотива и електрицитетот, го овозможија реализирањето на големите стопански проекти во последните два века, и надвор од секакво сомневање, немаше да се создадат големи капиталистички претпријатија, без кои капитализмот не можеше да се развива.
 Без создавањето и успешното функционирање на акционерските друштва, едноставно, под капата на акционерското друштво не можеа да се создадат претпријатијата со дотогаш невидена големина.

Друштвата дејствувајќи преку територијалните и културните граници, се моќни играчи и „политичка сила“ во меѓународниот систем. Глобализацијата го придружува губењето на авторитетот на националните држави и поголемиот дел од литературата заклучува дека растечкото значење на друштвата во меѓународната сфера е резултат на овој намален авторитет. Соодветно, ширењето на деловните овластувања е поттикнато од намалувањето на владините овластувања. Од една страна, друштвата можат да го подигнат животниот стандард во земјите во развој, пренесуваат технологија и затоа ги премостуваат празнините во знаењето, носат работни места и економски раст, ги намалуваат трошоците за живот и поддржуваат ниска инфлација и ниски каматни стапки. Од друга страна, економската глобализација може да биде асиметрична и штетна за земјите во развој, да ги игнорира грижите за животната средина и да ја поткопува демократијата. Друштвата може да се сметаат за движечки сили зад глобализацијата и мултинационалните друштва понекогаш имаат обрт што е поголем од бруто-националниот производ (БНП) на националните држави.
 Се разбира, БНП и приходите не се директно споредливи во сметководствена смисла, но овие бројки сугерираат колку моќни – во монетарна смисла – се големите друштва во споредба со земјите.
 На крајот на 2017 година имаше приближно 41 000 котирани трговски друштва
 во светот. Нивната заедничка пазарна вредност беше околу 84 трилиони американски долари, што е еквивалентно на глобалниот БДП.
 Поттикнувањето на друштвата да станат котирани е клучно за пристап до инвестиции и поддршка на економскиот раст, па на крајот на 2022 година во светот имаше речиси 44.000 котирани друштва, но сепак Соединетите Американски Држави остануваат најголемиот пазар според пазарната капитализација, додека Азија има најголем број на котирани друштва.

Настанување на акционерските друштва беше поврзано со потребата од концентрација, прибирање големи средства, што би се прибрале во претпријатијата со дотогаш невидени размери.
 Во таа смисла, акционерското друштво се назначува како правна техника на собирање на средства од голем број штедачи, и тоа е единствено овластено да прибира средства за своето основање и работење преку јавен повик до штедачите.
 На тој начин, акционерското друштво овозможи многубројните ситни штедачи да учествуваат во реализацијата на многу големи проекти.

Акционерските друштва се најважниот облик на трговско друштво од гледна точка на добивање капитал, бидејќи постои можност за концентрација на капитал во друштвото од бројни помали извори, од акционери.
 Сепак, акционерските друштва не се најбројни капитални друштва бидејќи друштвата со ограничена одговорност се многу побројни.
 Во Северна Македонија во 2020 година, согласно достапните податоци се основани 8 акционерски друштва, додека активни субјекти се 582 акционерски друштва. Во следната година бројот на основани акционерски друштва е помал и изнесува 5 акционерски друштва, а исто така и бројот на активни субјекти е помал од претходната година и изнесува 568 акционерски друштва. Во 2022 година податоците велат дека има исто така 568 активни субјекти, од кои во таа година се основани 16 акционерски друштва. За 2023 година нема податоци за активни субјекти, додека основани се 9 акционерски друштва. Во 2024 година до датумот на прибирање на податоци има 1 акционерско друштво кое е основано во Полошкиот Реон.
 Според последните податоци на Државниот завод за статистика, бројот на активните претпријатија во Република Северна Македонија во 2021 година изнесува 70 424.
 Согласно податоците објавени на страната на Централниот депозитар за хартии од вредност, постојат 440 акционерски друштва кои се издавачи на хартии од вредност.
 Владата на Република Северна Македонија е основач на 14 јавни претпријатија и единствен акционер/содружник во 15 трговски друштва, од кои 13 се акционерски друштва во државна сопственост
, а 2 се ДООЕЛ и во државна сопственост.
 

Со почеток на западноевропската интеграција, а посебно по создавањето на Европската Унија, започна процесот на координирање и усогласување на значајните разлики на правните решенија за акционерските друштва во националните законодавства на државите членки. Акционерските друштва набрзо станаа најсоодветниот облик за експанзија и извоз на капиталот, а со тоа најзначаен правен инструмент во формирањето на мултинационалните компании, и без некое посебно меѓународно конвенциско право.
 Во развиените земји најчесто се присутни мултинационалните компании
 во форма на акционерски друштва кои се помоќни и попрофитабилни од многу компании. Централниот аспект на „директните инвестиции“ е барањето за сопственост од страна на друштво лоцирано во една земја врз работењето на странска фирма или подружница во друга, па така, мултинационалната корпорација е производ на странски директни инвестиции кои се дефинираат како ефективна контрола на работењето во една земја од страна на странски сопственици.
 Преку директните инвестиции самиот инвеститор е заинтересиран за работењето на неговото друштво, па на тој начин и сака да има увид во управувањето на друштвото, во распределба на добивката, во вршење на контролата и надзор на работењето и др. Имајќи го ова предвид, можеме да кажеме дека и денес, но и во иднина акционерските друштва ќе бидат најбарана форма за капитално инвестирање. 

Во нашата држава акционерското друштво како форма на друштво е значајно бидејќи е една од формите преку која се одвиваше приватизацијата и организациската трансформација на друштвата. Трансформација на претпријатието со општествен капитал се врши со организирање на претпријатието во акционерско друштво или друштво со ограничена одговорност со капитал во приватна сопственост, односно со определен сопственик, под условите и постапката утврдени со Законот за трансформација на претпријатијата со општествен капитал
 и со ЗТД. Трансформацијата се врши и со продажба на општествениот капитал или на сите средства на претпријатието.
 Во РС Македонија постоеле 1216 претпријатија што се подложни на процесот на трансформација, односно приватизација, од нив 830 се мали, 273 средни и 113 претпријатија се големи; следна поделба од претпријатијата, 403 се во производствениот сектор, 383 во трговијата, 117 во градежништвото, 120 во финансиите и услугите, 63 во транспортот и услугите, 58 во занаетчиството итн., додека вредноста на капиталот на овие претпријатија изнесуваше приближно 2 милијарди американски долари, а во нив беа вработени 280.000 работници, па заклучно со 31.12.1996 година се изврши трансформација на вкупно 914 претпријатија, од нив 104 беа големи, 174 средни и 636 мали претпријатија.

Во зависност од тоа дали се работи за персонално или капитално друштво, управувањето во друштвото е поделено на управување од страна на содружниците кои се ангажирани како управители во друштвото, или пак, е организирано преку воведување на органи за управување. Кај персоналните друштва, содружниците заеднички ги донесуваат сите одлуки во друштвото во делот на управувањето, но и меѓусебно се контролираат, додека кај капиталните друштва содружниците и акционерите можат да бидат дел од управувањето во друштвото, но можат и да го доверат тоа прашање на друго лице со знаење и стручност во таа област, па критериумот за класификација на друштвата на персонални и капитални е видот на учество на содружникот (акционерот) во друштвото, вклучувајќи ја и обврската на личен ангажман во работењето, како и обврската да одговара или не, за обврските на друштвото спрема доверителите.
 Накусо, оваа главна положба на трговските друштва го изразува и одразува типот на устројство на трговското друштво.
 Македонскиот ЗТД не утврдува кои друштва спаѓаат во персонални, а кои во капитални друштва, како што е предвидено во законите на Словенија и Хрватска, но кај нас е прифатена класификацијата на друштва, според која акционерското друштво е тип на капитално друштво.
Во Европа се развиени два спротивни модели на управување: еднодомен (унитарен, едностепен) систем и дводомен (двостепен) систем. Во Европа, целта е да се зголеми флексибилноста, да им се овозможи на друштвата да избираат помеѓу различни системи и да се прилагодат на различни деловни средини.

Еднодомниот или унитарен систем на управување се карактеризира со едно тело кое управува со друштвото и вклучува и извршни и неизвршни членови. Посебно е важно функцијата генерален директор и претседател на одборот по правило да ја извршува исто лице. Оваа структура на управување може да го олесни создавањето силни лидерски структури и ефективно одлучување, меѓутоа неизвршните и независните директори играат клучна улога во следењето на извршните директори и намалувањето на извршните трошоци. Овој систем е вообичаен за друштвата со седиште во земји со традиција на судска пракса, на пример, Соединетите Американски Држави и Обединетото Кралство.

Дводомниот или двостепен систем, од друга страна, се карактеризира со постоење на посебен надзорен и извршен орган. Првиот обично се нарекува надзорен одбор, а вториот извршен одбор, па според овој систем, секојдневното управување со друштвото му е доверено на извршниот одбор.
 Извршниот одбор, пак, го контролира надзорниот одбор, кој го избира собранието и овие две тела имаат посебни овластувања и нивниот состав не може да се комбинира, т.е. членови на извршниот одбор не можат да бидат членови на надзорниот одбор и обратно, односно едно лице во исто време не може да биде член на управен одбор, односно управител, и член на надзорен одбор.
 Предноста на дводомниот систем е јасен механизам за следење, но овој систем е критикуван поради неефикасното одлучување. Тој е најзастапен во Германија.

Покрај еднодомните и дводомните системи, многу земји препознаваат и трета форма на управување, хибридниот систем, кој во суштина е мешавина од двата споменати модели.

Македонскиот Закон за трговски друштва сè уште е меѓу ретките закони кој не се определи за едниот или другиот систем на устројство на акционерските друштва. Треба да се предупреди дека уште со донесувањето на Законот за трговски друштва
 од 1996 год. беше прифатено гледиштето дека не е пожелно еден или друг систем на устројство да се направи задолжителен за акционерските друштва во Република Северна Македонија, напротив, се асумира ставот дека акционерските друштва треба да имаат можност да бираат меѓу двата системи на устројство во европската практика на акционерските друштва. Нудејќи ваков избор, ЗТД овозможуваше акционерските друштва да се определат за систем на управување кој најдобро одговара на нивните потреби во материјата на управување со друштвата и на нивната конкретна ситуација, па во Република Северна Македонија, во врска со реализацијата на Законот за трговски друштва од 1996 година, не настана поларизација на тие коишто го поддржуваат едностепениот систем на управување и на тие коишто го поддржуваат двостепениот систем на управување со акционерското друштво.
 Поточно, владејачко гледиште меѓу стручнаците и деловните луѓе беше дека не може со сигурност и апстрактно да се каже кој од двата система на управување е најефикасен или поефикасен од гледна точка на надзорот, а тоа е клучна точка според која се разликуваат двата система на управување бидејќи секој од овие системи има предности, но и недостатоци и може да биде многу погоден во извесни околности.

ЗТД
 го нуди решението: акционерското друштво управувањето да го организира бирајќи меѓу (а) едностепениот систем (одбор на директори) и (б) двостепениот систем (управен одбор - надзорен одбор). Секако, ова решение во поглед на устројството на акционерското друштво нуди голема предност бидејќи изборот на системот на управување во крајна линија му го остава на самото акционерско друштво, а „сугестијата“ на законот е секое акционерско друштво изборот да го изврши согласно своите потреби во доменот на управувањето и на околности во кои друштвото се наоѓа, па така ЗТД, што е став цврсто изразен во најновите документи на Европската Унија во поглед на модернизацијата на правото на друштвата и унапредувањето на управување со друштвата, смета дека не постои суштинска предност на ниту еден од двата понудени системи.

Потполната слобода за избор на систем на управување е во рацете на акционерското друштво. ЗТД предвидува слобода како во првичниот избор на систем на управување, така и во можноста на замена на веќе избраниот систем на управување. Законот дозволува да се направи замена на веќе постоечкиот систем на управување, со тоа што од едностепен систем да може да се воведе двостепен систем на управување или обратно и во тој дел нема никакви ограничувања во поглед на исполнување на некои услови, рокови, дозволи и слично. Со тоа се подразбира дека менувањето на системот на управување повлекува постапка за измена на статутот на акционерското друштво.

Во член 4 од ЗТД од 2004 година се предвидени трговските дејности кои може да ги врши трговецот со вид на самостојно трајно занимање, притоа остварувајќи добивка со производство, трговија и давање услуги на пазарот. Дел од трговските дејности кои се предвидени, може да ги врши само трговец во форма на акционерско друштво, кој ќе биде основан согласно специјален закон. 
Тие трговски дејности се:

1) тргување со хартии од вредност и управување со фондови;

2) банкарски, менувачки и други финансиски дејности;

3) дејности на осигурување;

Останатите трговски дејности може да ги врши трговец во која било форма предвидена во законот. Дејностите што трговецот ќе ги врши се класифицираат според дејностите утврдени во Националната класификација на дејности.

Доколку во нашата држава се основа банка, таа мора да биде основана во форма на акционерско друштво во постапка пропишана согласно Законот за банки.
 Банката, како посебен вид на акционерско друштво, за разлика од акционерските друштва кои се основаат согласно ЗТД, има поинаков начин на управување. Органи на банката се: собрание, надзорен одбор, одбор за управување со ризици, одбор за ревизија, управен одбор и други органи утврдени со статут (кредитен одбор и слично). Со статутот на банката поблиску се уредуваат бројот, составот, надлежностите, правата, должностите, одговорностите и начинот на работење на органите на банката, како и бројот, мандатот, надлежностите, правата, одговорностите и условите за именување на лицата со посебни права и одговорности. Управувањето на банката мора да биде во согласност со одредбите од Законот за банки и со правилата за добро корпоративно управување пропишани од страна на Советот на Народната банка, донесени во согласност со меѓународните стандарди.
 Соодветната македонска законска регулатива за банките и за супервизиската контрола на Народна банка на Македонија обезбедуваат висок степен на регулација на основањето, работењето, управувањето, раководењето и контролата на банките како акционерски друштва наспроти другите акционерски друштва.

Доколку се основа друштво на осигурување, тогаш во делот на основање и управување се применуваат одредбите од специјалниот Закон за супервизија на осигурување.
 За орган на управување се смета управниот одбор, односно извршни директори на друштвото за осигурување, а за вршење на функцијата член на органот на управување, потребно е добивање на претходна согласност за вршење на функцијата член на орган на управување на друштвото за осигурување од страна на Агенцијата за супервизија на осигурување.
 За надзорен орган се смета надзорниот одбор, односно неизвршните директори на друштвото за осигурување, и на друштвата за осигурување не се применуваат одредбите од ЗТД за прокура, трговски полномошник и трговски патник.
 

Во Законот за хартии од вредност
 се предвидени правилата за основање на депозитар, брокерски куќи, берзи во форма на акционерско друштво. Во законот се предвидени и правилата за управување на овие акционерски друштва, но, секако, на поинаков начин на управување и надзор, за разлика од оние начини на управување кои се предвидени за акционерските друштва доколку се основаат согласно ЗТД.

За регистрирање на хартиите од вредност, порамнување на трговските трансакции и вршење на нетрговски преноси со хартии од вредност се основа депозитар за хартии од вредност кој функционира како саморегулирачка организација.
 Депозитар се основа како акционерско друштво со седиште во Република Северна Македонија согласно со ЗТД и Законот за хартии од вредност (понатаму „ЗХВ“). Депозитар може да основаат брокерски куќи, банки, друштва за осигурување, друштва за управување со отворени и затворени инвестициски фондови, берзи и депозитари, со добиена дозвола за работење од орган надлежен за издавање на дозвола за работење на овие субјекти.

Во член 36 од ЗХВ е предвиден начинот на управување во депозитарот. Член на одборот на директори или надзорен и управен одбор на депозитар, може да биде лице со високо образование и со искуство од најмалку три години во областа на финансиите или деловното право. Во случај на депозитар со двостепен систем на управување, најмалку една третина од членовите на управниот одбор и надзорниот одбор се лица кои не се вработени во депозитарот или поврзани со кој било акционер, членка на депозитарот или друго правно лице кое е овластен учесник на пазарот на хартии од вредност. Во случај на депозитар со едностепен систем на управување, најмалку една третина од членовите на одборот на директори се лица кои не се вработени во депозитарот или поврзани со кој било акционер, членка на депозитарот или друго правно лице кое е овластен учесник на пазарот на хартии од вредност.
Секундарно тргување со хартии од вредност се врши преку берза на хартии од вредност овластена од страна на Комисијата.
  Берза
 може да се основа од страна на домашни и странски, правни и физички лица како акционерско друштво со седиште во Република Северна Македонија, согласно ЗХВ и со ЗТД.

Член на одборот на директори или надзорниот одбор и управниот одбор на берзата, може да биде лице со високо образование и со искуство од најмалку три години во областа на финансиите или деловното право. Во случај на берза со двостепен систем на управување, најмалку една третина од членовите на управниот одбор и надзорниот одбор се лица кои не се вработени во берзата или поврзани со кој било акционер, членка на берзата или правно лице овластен учесник на пазарот на хартии од вредност, додека во случај на берза со едностепен систем на управување, најмалку една третина од членовите на одборот на директори се лица кои не се вработени во берзата или поврзани со кој било акционер, членка на берзата или правно лице овластен учесник на пазарот на хартии од вредност.

Брокерска куќа се основа како акционерско друштво со седиште во Република Северна Македонија, согласно ЗХВ и со ЗТД. Имено, брокерска куќа се основа од најмалку две физички или правни домашни или странски лица, освен во случаите кога основач е банка или осигурително друштво и брокерската куќа треба да има најмалку две лица во редовен работен однос кои поседуваат дозвола за работење на брокер или дозвола за работење на инвестиционен советник издадена од Комисијата.
  Во членот 105 од ЗХВ е предвидено дека физичко лице не може да биде вработено или да биде член на надзорен одбор, управен одбор или на одборот на директори во повеќе од една брокерска куќа и членовите на надзорен одбор, управен одбор или на одборот на директори задолжително се со високо образование и со искуство од најмалку три години во областа на економијата, финансиите и деловното право, за управување со работењето на брокерска куќа.
Ако управувањето на брокерската куќа е организирано според едностепениот систем, брокерската куќа има еден извршен директор којшто го носи називот „директор на брокерска куќа“, па брокерската куќа во односите со трети лица ја застапува и претставува директорот на брокерската куќа, додека именувањето на директор на брокерска куќа подлежи на претходна согласност од страна на Комисијата за хартии од вредност, а согласноста за именување на директор на брокерска куќа ја дава Комисијата врз основа на барање на брокерската куќа.
 Комисијата исто така дава согласност и за назначување на директор и на берза и на депозитар. За да се основа депозитар, берза и брокерска куќа, е потребно да се исполнат побројни и построги услови согласно ЗХВ, кои се на одобрување од други институции, а во статутите на овие акционерски друштва се внесуваат и дополнителни услови покрај наведените од ЗТД. Системот на управување е различен, посложен, за разлика од системите на управување предвидени во ЗТД. Во оваа докторска дисертација ќе биде разработено управувањето на акционерското друштво предвидено согласно ЗТД, додека управувањето во банка, осигурително друштво, берза, брокерска куќа и во депозитар се предвидени побројни услови потребни за исполнување.

Во ЗТД е предвидена можност да се основа и акционерско друштво со еден акционер, а идејата за создавање на акционерско друштво со еден акционер потекнува, т.е. се заснова на еден едноставен факт, односно индивидуалниот претприемач со цел да го избегне ризикот да одговара за обврските на своето претпријатие со сиот свој имот, бара можност како да ја ограничи оваа одговорност само на вложеното во претпријатието.
 Одредбите кои се предвидени во делот на управувањето на акционерско друштво се применуваат и за акционерско друштво со еден акционер, освен одредбите за собрание на акционери, бидејќи тука единствениот акционер ги донесува сите одлуки. Единствениот акционер си го избира начинот на управување во друштвото, дали да биде едностепен или двостепен систем на управување.

2. Уредување на прашањето за управување со акционерските друштва со актите на друштвото

Статутот на акционерското друштво може да биде и единствен општ акт којшто го донесува друштвото и со кој се уредуваат односите во него. ЗТД само создава можност акционерските друштва, прашањата коишто не ги уредуваат со статутот, да ги уредат евентуално со други акти. Основни белези и на овие општи акти на акционерското друштво, како што нотираат Нетков и Беличанец, се:

1. Другите акти на акционерското друштво, во споредба со статутот, се посебни општи акти бидејќи со нив се уредуваат одделни прашања од значење за организацијата и функционирањето на акционерското друштво. За разлика од статутот, со кој се уредува целината на односите во акционерското друштво, со посебен општ акт се уредува само еден помал или поголем сегмент од тие односи.

2. Другите општи акти, како предмет на уредување можат да имаат прашања кои се од значење за друштвото, а не се уредени со статутот. Во таа смисла, тие се комплементарен инструмент во уредувањето на односите во акционерското друштво. Фактот дека определено прашање не е уредено со статутот создава можност да се донесе посебен акт со кој тоа прашање ќе биде уредено. Неизбежна е една напомена. Законот за трговските друштва во основа многу прецизно ја определува не само обврзната, туку и факултативната содржина на статутот. Тоа што треба да биде уредено со статутот, иако не е уредено во конкретниот статут, не може да биде предмет на уредување со посебен општ акт на акционерското друштво. Во таа смисла, посебните општи акти не се замена за статутот, туку форма на комплементарно уредување на односите во однос и наспрема статутарното уредување на односите во друштвото. Исто така, не е препорачливо статутот да може да ги уреди и овие прашања кои потенцијално можат да бидат предмет на уредување со посебен општ акт.

3. Други општи акти се донесуваат спонтано и во основа самостојно. Тие ни во егзистенцијална, ни во содржинска смисла не мора да бидат врзани за статутот. Тоа во прв ред значи дека во статутот не мора да биде содржано овластување за донесување на посебните општи акти, туку доволно е општо овластување содржано во ЗТД. Понатаму, тие по правило не се донесуваат заради разработка и конкретизација на одделни одредби од статутот. Во прашање е изворно уредување на одделно или одделни прашања во согласност со законот, што значи дека со посебниот општ акт ќе се создаваат нови правила во однос и наспрема статутот. Не треба да се заборави дека посебните општи акти се донесуваат заради уредување на други прашања што се од значење на друштвото, „а не се уредени со статутот“.

4. Другите општи акти на акционерското друштво, за разлика од статутот, ќе ги донесуваат органите на друштвото. Со статутот, донесувањето на некој општ акт може да биде резервирано за собранието (на пример, правилникот за деловна тајна) или таквата надлежност по природа на нештата му припаѓа на собранието (на пример, донесувањето на деловникот за работа на собранието). Ако нема одредба во статутот во поглед на надлежноста за донесување на посебните општи акти, во игра треба да е презумпцијата на надлежност во полза на органот на управување, а евентуално и утврдена надлежност на органот на надзор, ако е избран двостепениот систем на управување.

5. Акционерското друштво е слободно во изборот на формата во која ќе го донесе посебниот општ акт. На располагање се следните форми: правилник, деловник и одлука.

6. Процедурата за донесување на другите општи акти ќе биде многу помалку формална и тврда во споредба со процедурите на измена на статутот, т.е. во поглед на донесувањето на одлуката за измена на статутот. Правилата на процедурата за донесување на овие акти може да бидат пропишани со статутот, но тие, по правило, треба да бидат пропишани со деловниците за работа на собранието, односно на органите на друштвото.

2.1.Статут и/или основачки акт на друштвото 

Основен акт на акционерското друштво е статутот, но покрај статутот, акционерското друштво може да има и други акти, како правилници, одлуки, правила, деловници, упатства и други, а според ЗТД, статут имаат само акционерските друштва каде статутот се усвојува во постапката за основање на акционерското друштво и оваа улога на статутот го подига статутот на основен и фундаментален акт на акционерското друштво и воедно без статут не може ниту да се основа ниту да постои акционерско друштво.
 Според тоа, статутот е облигаторен акт на акционерското друштво и еднаш усвоениот статут постои сè додека постои и акционерското друштво.
 Еднаш донесениот статут, без разлика како настанало друштвото, може во соодветна постапка да биде менуван неограничен број пати, но друштвото не може да донесе (усвои) нов статут: еднаш усвоениот статут го следи животот на друштвото.
 Во определени држави за да се основа акционерско друштво, пред донесување на статут, се донесува основачки акт. Во нашата држава стариот ЗТД од 1996 година
 го предвидувал ова решение, но подоцна со донесување на новиот закон од 2004 година, донесувањето на основачки акт е избришано, а е останат статутот како акт за основање, односно од донесување на два акти за да може да се основа акционерско друштво новиот закон се задржува на еден акт и тоа е статутот. Сето ова произлегува од решенијата содржани во ЗТД, според кои акционерското друштво донесува единствен акт во постапката за основање кој се нарекува статут, а не два акта - основачки акт и статут.
ЗТД од 2004 година обезбедува „статутарен“ континуитет на постојните акционерски друштва, па според ЗТД, со денот на почетокот на примената на неговите одредби постојните акционерски друштва продолжуваат да работат на начинот и под условите под коишто се запишани во трговскиот регистар, односно статутите на постојните акционерски друштва коишто не се во согласност со одредбите на ЗТД, се применуваат заклучно со 30 јуни 2005 година и не се применуваат само оние одредби коишто се уредени со статутот, а според ЗТД од 1996 година, не спаѓаат во прашањата што според овој закон се уредуваат со статутот.

ЗТД му определува ново место и функција, па статутот има карактер на основачки акт на акционерското друштво, без разлика дали основачите акционерското друштво го основаат симултано или сукцесивно. Статутот им дава легитимитет на основачите на акционерското друштво: кога друштвото се основа сукцесивно, статус на основачи на акционерското друштво имаат лицата кои го потпишале статутот и чии потписи на статутот се заверени кај нотар, а кога друштвото се основа симултано, статус на основачи имаат лицата кои ги преземаат со изјава сите акции, без јавен повик и го потпишуваат статутот, па изјавата може да биде приложена кон статутот или да биде содржана во статутот, што е потпишан од основачите.
 Согласно член 32, став 1, 2, 3 од ЗТД, основачите на трговското друштво, како и првите членови на органите на управување, односно управителот, освен првите членови на органите на управување кај симултано основање на акционерското друштво, кон пријавата за упис на основањето на трговското друштво во трговскиот регстар, поднесуваат изјава во којашто ги наведуваат дејствијата извршени со цел правилно да се основа трговско друштво и со којашто тврдат дека друштвото го основале во согласност со закон и дека податоците содржани во прилозите (исправите и доказите) коишто ги поднесуваат кон пријавата за упис на основањето во трговскиот регистар се вистинити и се во согласност со закон. 

Содржината на статутот основачите ја определуваат самостојно во рамките на правната рамка определена со Уставот и ЗТД.
 Според член 51 од Уставот на Република Северна Македонија, сите прописи мора да бидат во согласност со Уставот и со законот и треба да се имаат предвид одредбите на Уставот, според кој слободно е сè што со Уставот и законот не е забрането.

Токму затоа, секоја одредба од статутот мора да биде во согласност со Уставот и не може да биде спротивна со императивните, односно забранувачки или когентни норми на законот и во овој случај сè што не е забрането со закон, може да биде предмет на уредување со статут, па во оваа смисла ЗТД содржи изрична одредба: статутот може, покрај т.н. облигаторни одредби, да содржи и други одредби значајни за друштвото, ако не се забранети со закон, односно со ЗТД е воспоставен посебен однос меѓу ЗТД и статутот: секоја одредба од статутот или од друг акт на друштвото што е спротивна на одредбите на ЗТД е ништовна.
 Ако некоја одредба од друг акт на акционерското друштво не е во согласност со статутот, соодветната одредба од статутот таа одредба ја дерогира и наместо неа, се применува соодветната одредба од статутот.

Статутот не само во нашето право на друштва е општ акт кој е типичен само за акционерското друштво, туку како општ акт тој има карактер на устројствен (организационен) акт, т.е. акт со кој се уредува организацијата и функционирањето на акционерскто друштво како правно лице.
 За разлика од статутот на акционерското друштво, договорите за другите друштва (јавното трговско друштво, командитното друштво и друштвото со ограничена одговорност) само на ограничен начин се и устројствени акти во вистинска смисла, бидејќи тие содржат во најголем дел облигациони стипулации за односите меѓу содружниците, па оттука следува и оправдувањето за поинаков назив на основниот акт на акционерското друштво наспрема другите трговски друштва, статут, а не договор, бидејки називот ја изразува суштината на основниот акт.

Статутот го има како предмет внатрешното уредување на акционерското друштво, неговите односи со акционерите, имотните, односно и другите внатрешни односи, кои се од значење за вршењето на неговата дејност, па целокупната внатрешна регулација во акционерското друштво има трајно дејство додека суштествува друштвото. Ваквиот карактер и функција на внатрешната регулација во акционерското друштво наложува да се донесуваат општи и апстрактни правила кои се применуваат многу кратко. Врз таа основа, со право, статутот се дефинира (означува) како општ акт на акционерското друштво и во нашето право на друштва е основен општ акт, со кој се регулира устројството на друштвото.

Во фазата на создавање на акционерското друштво настанува статутот кој се создава како потполн, единствен акт кој веднаш може да овозможи основање и функционирање на друштвото откако ќе се стекне својството на правно лице, но, се разбира, овие функции не се остваруваат оддеднаш туку постапно.

Од моментот на усвојувањето на статутот, сè до моментот на основањето на акционерското друштво во трговскиот регистар, статутот ја има улогата на основачки акт, во кој има правила од облигационо-правна природа и со кој се уредуваат односите меѓу основачите на друштвото.
 Функцијата, пак, на основен општ акт на друштвото, статутот почнува да ја врши од моментот на уписот на основањето на друштвото во трговскиот регистар т.е. од моментот на стекнување на својство на правно лице, па треба да се предупреди дека од тој момент згаснуваат облигационо-правните правила, или поточно ќе биде ако се каже, по правило дел згаснуваат, бидејќи една мала количина од тие правила сепак дејствуваат и понатаму, уредувајќи определени прашања од односите меѓу акционерите (посебни права и обврски). Односно зборувајќи слободно, но сепак многу точно, ќе кажеме дека од моментот на запишувањето на основањето на акционерското друштво во трговскиот регистар, статутот прераснува од договор склучен меѓу основачите, во општ акт на акционерското друштво.

Не е претерано ако се каже дека акцонерското друштво нема многу голема слобода во поглед на составувањето на содржината на статутот бидејќи веќе е напишано дека во модерното право на друштва е јасно изразено начелото: односите на акционерското друштво, во интерес на акционерите и доверителите на друштвото, да се уредуваат во најголем дел со императивни норми, и како што е општо познато, од содржината на императивните норми може да се отстапува само доколку тоа е допуштено со самата норма, а со самото тоа, во голема мера, во принцип, е ограничена слободата на акционерското друштво само да ги уредува внатрешните односи (организацијата и функционирањето).
 Ставот на законот во поглед на содржината на статутот на акционерското друштво е дека определен број на прашања мора да се уредат со статутот бидејќи се од големо значење за индивидуализацијата на акционерското друштво и за уредувањето на односите во него, па така за нив законот статуира обврска дека мора да се регулираат со статутот и дека без нивното регулирање статутот не може да биде полноважен, односно тие прашања ја сочинуваат таканаречената обврзна содржина на статутот, а покрај обврзната содржина, статутот може да уредува и други прашања, но тоа се прашања на кои законот не им дава поголемо значење, па овој втор случај се означува како факултативна содржина на статутот.

Обврзната содржина, која мора да биде уредена со статутот, е составена од листа на прашања утврдени со законот, каде без нивно регулирање не би постоел статут и доколку не се испочитуваат одредбите од законот за регулирање на статутот,  друштвото со дефектен статут не може да биде основано, а доколку се случи тоа да биде основано и да биде запишано во трговскиот регистар, тогаш се појавува последица на бришење на самото акционерско друштво од трговскиот регистар и за ништовен може да биде прогласен самиот упис на акционерското друштво.

Факултативната содржина ја сочинува листата на прашања кои можат да бидат значајни или барем корисни од гледна точка на внатрешното устројство на акционерското друштво, па ЗТД допушта во статутот да се внесат и други одредби, покрај оние кои се наведени како обврзани состојки на статутот, но се определени ограничувања.
 Притоа, прво определува дека покрај одредбите кои обврзно мора да ги содржи статутот на акционерското друштво, статутот содржи и одредби за прашањето што, во согласност со Законот, се уредува со статутот, и второ, утврдува дека покрај обврзните состојки на статутот и одредбите кои можат, но не мора да се уредат со статутот, статутот може да содржи и други одредби значајни за друштвото, ако не се забранети со законот.
 Тоа значи дека врз основа на одредбите на ЗТД, факултативната содржина на статутот на акционерското друштво може да се развива во две насоки.

Првата насока се искажува во регулирањето на определени прашања во статутот врз основа на посебни овластувања содржани во ЗТД. Во две насоки може да бидат фиксирани овластувањата содржани во ЗТД, со кои акционерското друштво се овластува определено прашања да го уреди со статутот. Првин, законот може да содржи овластување определено прашање да се уреди со статутот во согласност со неговите одредби. Акционерското друштво може со статутот да го уреди прашањето, ако за тоа има потреба, законот само го овластува, но не го обврзува тоа прашање да биде уредено со статутот. Такви се, на пример, следниве овластувања: 
1) Ако друштвото сака да издава „бесплатни акции и акции со повластена цена“, во статутот мора да има одредби за тоа, во рамки за општите решенија содржани во законот, а прашањето може да го уреди до нивото на применливост. Истото се однесува и на издавањето на други хартии од вредност и финансиски деривати. Без распективни одредби во статутот, акционерското друштво не може да издава  „бесплатни акции и акции по повластена цена“, ниту други хартии од вредност на финансиски деривати;

2) Секоја посебна погодност на основачите и трети лица мора да биде определена со статутот на акционерското друштво. Тоа се однесува и на износот на трошоците, коишто, на сметка на друштвото, им се враќаат на основачите или на трети лица како надомест, или им се даваат како награда за основање на друштвото или за учество во подготовките за основање на друштвото;

3) ЗТД утврди можност да се изврши замена на диспозитивните норми содржани во законот со норми утврдени во статутот на акционерското друштво. Такви се следните можности: а) „за членови на органот на управување, односно на надзорниот одбор може да бидат избрани само физичките лица кои се деловно способни“, б) „ако е така утврдено со статутот, за неизвршен член на одборот на директори, односно за член на надзорниот одбор може да биде избрано правно лице“; в) „состаноците на органот на управување, односно на надзорниот одбор можат да се одржуваат преку конференциска телефонска врска, ако таа можност не е забранета со статутот“; г) „ако тоа е утврдено во статутот, органот на управување, односно надзорниот одбор да одлучува и без одржување состанок“. Ова се само некои примери од множеството диспозитивни норми содржани во ЗТД, а се однесуваат на регулацијата на фунционирањето на органите на управување и на надзорниот одбор на акционерското друштво.

Втората насока се искажува во некое спонтано уредување со статутот на акционерското друштво на прашањата коишто се од значење за функционирањето на акционерското друштво. Ваквото ширење на прашањата што се уредуваат со статутот ја носат сигнатурата спонтано, бидејќи за нивното уредување со статутот акционерското друштво одлучува сосем автономно. Но, сепак, постои едно значајно ограничување на слободата на уредување на овие прашања со статутот на акционерското друштво: нивното уредување со статутот на друштвото да не биде забрането со закон. Од одредбата содржана во став 3 на членот 287 од ЗТД, може да се заклучи дека забраната мора изрично да биде пропишана во закон. Забраната не мора да биде содржана само во ЗТД, туку и во секој друг со кој се уредува функционирањето на акционерското друштво, како на пример ЗХВ. Треба, како примери да се наведат две решенија. Првото е од ЗТД. Во став 1 и 2 од членот 39 на ЗТД е пропишано правото на информираност на акционерот. Во став 2 од овој член на Законот е пропишано дека секој акционер има право да бара копии од актите и документите коишто се предмет на разгледување и одлучување на собранието, а друштвото е должно да им обезбеди копија без надоместок. Во ставот 1 на истиот член е пропишано дека акционерот има право на увид на книгите, актите и во другите документи на друштвото. Во статутот не може да се утврдат какви било ограничувања во поглед на остварувањето на овие права на акционерот, што не е толку редок случај во регулирањето на овие прашања во статутите на акционерските друштва. Секоја одредба од статутот што отстапува од овие одредби на статутот се смета за ништовна. Во ЗХВ се пропишува дека општ услов за котација на хартии од вредност на берза е тие да бидат целосно уплатени и неограничено преносливи. Во пропишувањето на „неограничена преносливост“ како апсолутен услов за котација на акциите на берза е содржана имплицитна забрана во статутите на акционерските друштва коишто котираат на берза да се пропишат какви било ограничувања на преносот на акциите. Се разбира, таа забрана се однесува само на акционерските друштва што котираат на берза.

Статутот е интерен акт со кој се регулираат прашања кои се од исклучителна важност за друштвото, како проинтерно, така и проекстерно.
 Содржината на статутот се изразува и истиот се усвојува во писмена форма, но исто така и сите измени и дополнувања на статутот се вршат во писмена форма, па како акт со којшто се основа акционерското друштво, статутот мора да содржи одредби за уредување на прашањата определени со ЗТД, а тоа се т.н. облигаторни (задолжителни) одредби. Согласно ЗТД,
 предвидено е во статутот, кои одредби треба да бидат содржани:
 1) фирмата и седиштето на друштвото;

 2) предметот на работење на друштвото;

 3) износот на основната главнина;

 4) номиналната вредност на акциите, бројот на акциите од секој род и класа, правата, обврските, ограничувањата и погодностите;

 5) времетраењето на друштвото, ако друштвото се основа на определено време; 

6) предностите што за себе ги задржуваат основачите; 

7) постапката за свикување и одржување на собранието; 

8) името и презимето, ЕМБГ, бројот на пасошот, односно бројот на личната карта, ако основачот е странско физичко лице или на друга исправа за утврдување на идентитетот, важечка во неговата земја, и неговото државјанство, како и местото на живеење, односно фирмата, седиштето, МБС, ако основач е правно лице;

 9) видот, составот и начинот на избор на органот на управување, односно на надзорниот одбор и нивната надлежност; 

10) името и презимето на првите членови на органот на управување, односно на надзорниот одбор, нивниот ЕМБГ, број на пасошот, односно број на личната карта за странско физичко лице или на друга исправа за утврдување на идентитетот, важечка во нивната земја, и нивното државјанство, како и местото на живеење, односно фирмата, седиштето, МБС, ако првите членови на органот на управување, односно на надзорниот одбор се назначуваат со статутот и 

11) формата и начинот на објавувањата што ги врши друштвото.

Покрај овие одредби, статутот може да содржи и други одредби значајни за друштвото, ако не се забранети со закон, додека други прашања што се од значење за друштвото, а не се уредени со статутот, можат да се уредат со други акти на друштвото, па во постапката на основање на акционерското друштво со статутот можат да се определат и посебните погодности на основачите и на трети лица.
 Исто така, со статутот се определува износот на трошоците што на сметка на акционерското друштво им се враќа на основачите или на трети лица како надомест или им се дава како награда за основање или за учество во подготовките за основање на акционерско друштво.
 Покрај овие прашања, статутот мора да содржи и одредби за прашањата на кои ЗТД облигаторно упатува да се уредуваат со статутот.

При подготовка на статутот се доаѓа до прашањето дали е подобар статут со помал или поголем број одредби, односно која е најдобра форма при моделирање на статут, нешто што не е предвидено во Законот, туку е оставено секое друштво само да избере, односно дали со статутот треба интегрално да се уредуваат односите во акционерскто друштво, дури и со преземање на одредби од ЗТД или со статутот треба да се уредат само прашањата кои според ЗТД мора да се уредат со статут.
Начинот на којшто е изготвен еден правен пропис, меѓу другото, е показател и за неговиот квалитет.
 Имено, прописот што има логична структура и јасен и разбирлив стил полесно се разбира и применува, додека недоволната јасност на изготвениот правен пропис доведува до потешкотии во толкувањето и примената, а со тоа и до потешкотии во спроведување на прописот, како и до чести измени и дополнувања за поправање на првичните недостатоци и нејаснотии.
 Содржината на прописот мора да биде разбирлива, недвосмислена, употреблива и спроведлива, па таквото ниво на прописите може да се постигне само ако прописите се номотехнички соодветно подготвени.
 Прописите мора да бидат креирани и нивната содржина треба да биде изразена според принципот на единство на номотехниката, односно прописите мора да бидат и правно правилни, што значи дека треба да бидат во согласност со Уставот и законите, да се донесени од надлежни органи и според пропишана постапка бидејќи при спроведување во пракса, лошо подготвениот пропис предизвикува низа потешкотии и проблеми и ја намалува правната сигурност и довербата во правото и правната држава.

При изготвувањето на статутот се поставува прашањето: Дали да се изготви „развиен статут“, во кој ќе бидат разработени во подробности организацијата и функционирањето на акционерското друштво или да се изготви „упростен статут“, кој ќе ги содржи само нужните одредби за идентификација, организација и функционирањето на друштвото, а кој за сè друго ќе упатува на одредбите на законот.
 На прв поглед изгледа дека ЗТД се определува за „упростен статут“, а аргументот за тоа се наоѓа во обврзаната содржина на статутот и одредбата според која статутот е полноважен ако ги има уредено прашањата кои се утврдени како прашања кои обврзно мора да се уредат во статутот.
 Треба да се предупреди дека таквата содржина на статутот е доволна за создавање полноважен акт потребен за запишување на акционерското друштво во трговскиот регистар, акт којшто акционерското друштво како правно лице мора да го има, па без поголема анализа на таквата содржина на статутот е сосем јасно дека тој како основен акт на друштвото само со ваква содржина не може да ги задоволи потребите од регулација на организацијата и функционирањето на акционерското друштво.
 Не треба да се заборави дека тој е инструмент на автономно уредување на односите на акционерското друштво, а тоа претпоставува да има доволно правила во поглед на физиономирањето на секое конкретно акционерско друштво, друштво кое помалку или повеќе се разликува од другото такво друштво, па во таа смисла, факултативните одредби овозможуваат статутот да се создаде како автономен акт на акционерското друштво, а колкав ќе биде неговиот обем зависи од потребите на секое конкретно акционерско друштво.
 Потребите од уредување на прашањата зависат од тоа колку определено право е значајно за определено друштво, односно тоа што е значајно за едно друштво, не мора да биде значајно за друго друштво, но недопуштено е, меѓутоа, преземање, можеби треба да се рече неумерно преземање на одредбите на ЗТД, бидејќи на таков начин се денатурира природата на статутот како акт на автономно уредување на односите на акционерското друштво.
 

Статутот може да биде мал или голем акт. Каков модел на статут ќе има друштвото, дали мал или голем статут, за тоа ќе одлучи акционерското друштво, но од формално-правен аспект, и двата номотехнички пристапи се прифатливи.

ЗТД индиректно упатува на одговорот на ова прашање: „Другите прашања што се од значење за акционерското друштво, а не се уредени со статутот, можат да се уредат, во согласност со ЗТД, со други акти на акционерското друштво“.
 Според тоа, големината на статутот е детерминирана од определбата на основачите, односно акционерите, за обемот на уредувањето на односите (од интегралноста на уредувањето на односите) и од номотехничкиот квалитет на нивното уредување.

Кога со статутот се уредуваат само прашањата на кои обврзува ЗТД, статутот е мал и во овој случај за прашањата кои не се поблиску уредени со статутот непосредно ќе се применуваат решенијата содржини во диспозитивните одредби од ЗТД, па покрај изворното уредување на прашањата со статутот, заради интегралноста во уредувањето на односите, можат да се преземаат и одредби од законот.
 Овие одредби мора да се преземат интегрално и при презмањето на одредби од ЗТД не е допуштено нивно менување ниту интерпретирање.

2.2.Други интерни акти на друштвото
Другите прашања кои се од значење за друштвото, а не се уредени со статутот, можат да се уредат со други акти на акционерското друштво, како што се: правилниците, одлуките, правилата, деловниците, упатствата и други, а акционерското друштво може да ги уредува односите со други акти само во согласност со ЗТД и овие акти мора да бидат во согласност со статутот на друштвото, односно ако некоја одредба од друг акт на друштвото не е во согласност со статутот, се применуваат одредбите од статутот, па така другите акти на друштвото ги донесува собранието на акционерското друштво и одборот на директорите, односно управниот одбор и надзорниот одбор.

Секој од органите можат да донесуваат други акти во склоп на својата надлежност, па така и собранието на друштвото донесува одлуки за прашања што се во негова надлежност, додека во ЗТД
 се предвидени надлежностите на собранието  согласно кои го донесува статутот, врши измена на статутот, донесува одлуки за зголемување на основната главнина, коишто имаат карактер на одлуки за измена на статутот.
 

 Најголемиот број општи акти ги донесува одборот на директори, односно управниот одбор, а ако со статутот на друштвото е утврдено дека за одделни прашања управниот одбор одлучува со согласност на надзорниот одбор, кога ги уредува тие прашања со акт на друштвото, актот ќе се смета за усвоен ако согласност на актот даде надзорниот одбор.
 Органот на управување, односно надзорниот одбор работи и одлучува на начин определен со ЗТД, со статутот и со неговиот деловник за работа, односно органот на управување или надзорниот одбор може да го донесе деловникот за работа на начин определен со статутот.

3. Уредување на прашањето за управување со акционерските друштва преку кодекси за корпоративно управување на надлежни институции (субјекти)

Основите на корпоративното управување беа поставени со создавањето на првите трговски друштва и се менуваа во согласност со развојот и промената на правното, деловното и економското опкружување.
 Како и да е, моделите на корпоративно управување се развија со значајни разлики, одредени од историското наследство, структурата на сопственост во акционерско друштво и нормативната рамка на земјата на престој.
 Имено, теоријата традиционално прави разлика помеѓу два основни модели на корпоративно управување, англосаксонскиот и континенталниот (континентално европски) модел.
 Англосаксонскиот модел на корпоративно управување се нарекува и акционерски, аутсајдерски, пазарен или отворен модел и тој е присутен во англосаксонските земји, како Соединетите Американски Држави (САД), Обединето Кралство, Канада, Австралија и Нов Зеланд.
 Основните карактеристики на моделот се дисперзија на сопственоста во услови на развиен пазар на капитал и корпоративна контрола, со високо ниво на заштита на интересите и правата на акционерите.
 Континенталниот модел (континентален европски, инсајдерски или германски модел) е доминантно присутен во Германија, Италија и Франција, но и во други земји членки на Европската Унија и се карактеризира со значително влијание на банките и институционални инвеститори на пазарот на капитал и концентрирана сопственост во друштвата.

Проблематиката на корпоративно управување во друштвата во Република Северна Македонија во основа се актуелизираше во последната деценија на минатиот век и главна причина за тоа е фактот што со привршувањето на процесот на приватизација на општествените и, во еден дел, на државните претпријатија, се потенцираа предизвиците за целисходно уредување на односите што се воспоставуваат во самите друштва, но и односите меѓу друштвата и пошироката заедница, па со овој вид предизвици се соочиле сите пазарни економии, вклучувајќи ги оние со најдолга традиција.
 Поточно, се работи за односи поврзани со сопственоста врз капиталот, со донесувањето на одлуки за тоа како ќе се управува со тој капитал, начинот на кој ќе се делегираат овластувањата за донесување одлуки, ќе се извршуваат одлуките и како ќе се обезбедува контрола врз нивното спроведување, со цел да се заштити сопственоста и правата на сопствениците на капиталот.

Идејата за корпоративно управување се појави пред повеќе од сто и педесет години на територијата на денешното Обединето Кралство, истовремено со зајакнувањето на приватната сопственост во друштвата, па оттогаш до денес, корпоративното управување е многу атрактивна и динамична област во целиот свет, која е предмет на континуирани научни истражувања, како и истражувања на учесниците на пазарот, промени во законодавството и придружните регулативи, кодекси на корпоративно управување, автономно корпоративни правила, добри деловни практики итн.

Стандардизација на процесите, процедурите и однесувањето во друштвата, која се заснова врз секојдневното работење и известувањето за состојбите во друштвата, и врз принципите на одговорност, транспарентност и контрола во одлучувањето, претставува воведување на корпоративното управување.

Додека во повеќето држави кодексите за корпоративното управување служат за надоместување на поднормираноста на корпорациските закони или за подобрување на решенијата, кодексот во Република Северна Македонија повеќе би ја имал функцијата на разработување, објаснување и продлабочување на законските решенија во поглед на управувањето, со оглед на деталната уреденост на оваа материја со ЗТД.

Кодексот за корпоративно управување на друштвото претставува изјава за принципите врз кои се извршува практиката на корпоративното управување на друштвото и негова цел е транспарентно да ја претстави управувачката структура на друштвото и да ја демонстрира посветеноста на друштвото кон доброто корпоративно управување преку развивање и унапредување на:

· Одговорно и совесно управување;

· Ефективен надзорен одбор и извршни тела кои дејствуваат во најдобар интерес на друштвото и нејзините акционери, вклучувајќи ги и малцинските акционери, и истите изнаоѓаат начини да ја подобрат вредноста на акциите преку одредени, одржливи методи; и

· Соодветно објавување на информации и транспарентно работење, како и ефективен систем за управување со ризици и внатрешна контрола.

Покрај дадената законска рамка, кодексот за корпоративно управување на друштвото треба да ги вклучи добрите практики за корпоративно управување како национални, така и меѓународни, со цел да ја подобри довербата на самите акционери, вработени и доверители и со самото тоа надградување на кодексот, се промовира доброто корпоративно управување на тоа друштво.

Правилата предложени со кодекс делумно се засновани на регулите на позитивното право од областа на акционерските друштва, но најмногу се ориентираат кон објаснување на поедини решенија и имаат екстензивен и панорамски пристап, посебно на одредбите што го регулираат управувањето со акционерските друштва, без оглед на која посебна димензија од управувањето се однесуваат, па формулирањето на управувачките принципи во кодекс дава можност за пофлексибилно адаптирање на стандардите во изменети услови и нови искуства, па на крајот, тие поради тоа служат да извршат повисок степен на дерегулација.

Со цел да се овозможи унифициран пристап кон корпоративното управување, како од креаторите на политиките, така и од бизнисите, но и заради градење на унифицирана рамка од сите нејзини аспекти (права на акционери, засегнати страни, процедури за обелоденување, операции на одборите, итн.), започнати се принципите на Организацијата за економска соработка и развој  (понатаму „ОЕЦД“)
 за корпоративно управување кои се објавени во 1999 година и ревидирани во 2004 година.
 Тие имаат за цел да обезбедат насоки за добро корпоративно управување, а овде акцентот е само на четирите основни вредности врз кои е изградена рамката за корпоративно управување на ОЕЦД.

• Правичност: Рамката за корпоративно управување треба да ги заштити правата на акционерите и да обезбеди правичен третман на сите акционери, вклучително и малцинските и странските акционери. Сите акционери треба да имаат можност да добијат ефективна отштета за прекршување на нивните права.

• Одговорност: Рамката за корпоративно управување треба да ги признае правата на засегнатите страни како што е утврдено со закон, и да поттикнува активна соработка помеѓу корпорациите и засегнатите страни во создавањето богатство, работни места и одржливост на финансиски здрави претпријатија.

• Транспарентност: Рамката за корпоративно управување треба да обезбеди навремено и точно обелоденување на сите материјални прашања во врска со компанијата, вклучувајќи ја нејзината финансиска состојба, перформанси, сопственост и структура на управување.

• Отчетност: Рамката за корпоративно управување треба да обезбеди стратешко водство на компанијата, ефективно следење на управувањето од одборот и одговорност на одборот пред компанијата и акционерите.

Повеќето компаниски кодекси за корпоративно управување претставуваат кратки и едноставни изјави, па во принцип, тие ја изразуваат волјата на органот на управување за менаџмент-активностите во друштвото да се водат на чесен, фер, законски и општествено одговорен начин и треба да се нагласи дека покрај кодекси, во практиката се изготвуваат и прирачници за корпоративно управување во друштвата.
  

Сите акционерски друштва не се обврзани да донесат кодекс за корпоративно управување. Банките во РС Македонија, согласно донесената одлука,
 се обврзани да донесат кодекс за корпоративно управување. Согласно Законот за народната банка
 и Законот за банките, корпоративното управување во банките во нашата држава претставува збир од заемни односи меѓу надзорниот одбор, управниот одбор, другите лица со посебни права и одговорности и акционерите на банката, преку кои се воспоставува соодветна организациска структура и соодветни механизми за дефинирање на целите на банката и за нивно остварување и следење.
  Корпоративното управување е важно за банката бидејќи обезбедува основа за контрола на деловното работење и помага да се заштитат интересите на акционерите, доверителите и другите заинтересирани лица.

Македонска берза согласно Правилата за котација,
 со состојба од 1.11.2021 година изврши почетно утврдување на котираните акционерски друштва што имаат обврска за примена на новиот Кодекс за корпоративно управување на Берзата.
  Целта на Кодексот е да промовира ефикасно и ефективно управување и отчетност кај котираните друштва.
 Кодексот се однесува на друштвата чии акции котираат на официјалниот пазар на Македонска берза на хартии од вредност АД Скопје, коишто ги исполнуваат условите утврдени во член 42-а од Правилата за котација на Берзата, па овие друштва треба на годишно ниво да известуваат за тоа дали ги применуваат најдобрите практики пропишани во овој кодекс.
 Условите коишто котираните друштва треба да ги исполнат се поврзани со нивната пазарна капитализација, процентот на распространетост во јавноста на акциите на друштвото, ликвидноста на акциите на друштвото на пазарот и бројот на акционерите што друштвото ги има.

Со Кодексот се утврдуваат стандарди на корпоративно управување што се споредливи со таквите стандарди предвидени во други европски држави кои имаат пазар на хартии од вредност со слична големина и структура како македонскиот пазар за хартии од вредност, па како и кодексите во други европски земји, така и овој Кодекс се применува според принципот „примени или појасни зошто не си применил“, односно ваквиот пристап подразбира дека примената на одредбите пропишани во Кодексот не е задолжителна за котираните друштва.
 Друштвата можат да не применат некоја одредба од Кодексот во случаи каде што постојат оправдани причини за тоа, на пример, доколку таквата одредба не одговара на големината или потребите на друштвото.
 Сепак, во таквите случаи, друштвата се должни да дадат објаснување зошто конкретната одредба не можела да биде применета, односно пристапот „примени или појасни зошто не си применил“ им дава флексибилност на друштвата при одлучувањето кои практики од Кодексот да ги применат, со цел да обезбедат ефикасност и ефективност во управувањето, и времето за кое би требало да се спроведат какви било промени во нивните постојните практики на работење на друштвото.

Друштвата имаат придобивки од користењето на одредбите од кодексот преку воведување на повисоки стандарди кои се од корист како за акционерските друштва, така и за целата економија, се создава доверба кај инвеститорите како домашни, така и странски во нивно инвестирање на македонскиот пазар. Одредбите од кодексот помагаат во подобрување на знаењата и искуствата на членовите на управниот и надзорниот одбор во начинот на кој ќе ја развиваат својата стратегија за работа и во делот на надгледување на неговото работење. Подобрувањето на изгледите за долгорочен успех на друштвото и работењето на друштвото е целта на ефективно и ефикасно управување.

Придобивките од корпоративното управување се и придобивки за друштвото во целина - расте имиџот на друштвото, неговата репутација, неговиот пристап до средства за финансирање на развојот, неговата конкурентска способност и сл.
 Практично, една од најголемите придобивки на доброто корпоративно управување се огледа во тоа што добро управуваните друштва можат многу полесно да ги привлечат потенцијалните инвеститори и многу побрзо да ги зголемат своите средства, по значително пониски трошоци, отколку лошо управуваните друштва.

4.Заклучок

Во глава I се разработува начинот на уредување на прашањето за управување со акционерско друштво. Првата глава беше посветена на запознавање со некои општи карактеристики за важноста на трговските друштва, посебно за акционерското друштво. Потоа се објаснува поделбата на моделите на управување во акционерските друштва и начинот на поделба на одборите. Секако, во овој дел се задржуваме на македонското право, со тоа што покрај анализа на ЗТД во делот на акционерските друштва, се прави и анализа на можноста за управување на акционерски друштва кои се формираат согласно специјални закони и овде би ги споменале банките, осигурителните друштва, берзите и слично. Оваа глава е поделена на неколку точки, при што се анализира уредувањето на прашањето за управување со акционерските друштва од аспект на законски пропис, акти на друштвото и преку кодекси за корпоративно управување на надлежни институции (субјекти), но тука само општо се објаснети, додека во глава V се детално објаснети другите акти на друштвото во Северна Македонија и споредбено со другите земји.
Во првата глава од докторатот се зборува за начинот на уредување на прашањето за управување со акционерските друштва и истото е разработено преку законски пропис, со актите на друштвото и преку кодекси за корпоративно управување на надлежни институции (субјекти). Имено, во светот е прифатена поделбата на едностепен и двостепен систем на управување на акционерските друштва, со тоа што подетално секоја земја во својот закон се има произнесено дали ги прифаќа и двата системи на управување или го одбира само едниот систем на управување. Во РСМ е оставено секое акционерско друштво само да си избере кој модел на управување ќе биде воспоставен во неговото друштво. И двата модела имаат позитивни и негативни страни, но нема најдобар модел за управување, бидејќи изборот на модел зависи од можностите и желбите на акционерите кои го основаат самото друштво. 

Во втората точка се разработува можноста на уредување на прашањето на управување на акционерското друштво преку актите на друштвото, односно на кој начин во актите на друштвото е уреден моделот на управување на друштвото. Под акти во акционерското друштво се подразбира статутот кој е основен акт, каде може да биде предвидено сè што е со законот дозволено, но не смее да се внесат одредби во статутот кои се спротивни на одредбите од ЗТД. Покрај статутот, акционерското друштво може да има и други акти, како правилници, одлуки, правила, деловници, упатства и други, а според ЗТД, каде може да се доразработат определени правила кои останале неразработени во статутот. Сите одредби кои се предвидени во другите акти мора да бидат во согласност со одредбите од статутот и законските одредби.

Последната точка во оваа глава го објаснува начинот на уредување на управувањето на акционерското друштво во кодексите за корпоративно управување. Тие се решение за доразработување на тоа што законот површно го има наведено, односно доразработување на законските одредби. Во нашата држава сите акционерски друштва не се обврзани да донесат кодекс за корпоративно управување. Сепак, има определени акационерски друштва кои подлежат на определени права од кодекси за корпоративно управување, а тоа се банките во РС Македонија согласно законските одредби и одлуката за правилно корпоративно управување, како и акционерски друштва кои котираат на македонската берза, па согласно Правилата за котација, тие друштва имаат обврска за примена на новиот Кодекс за корпоративно управување на берзата. Секако самите друштва преку воведување на повисоки стандарди, имаат корист од кодексите за корпоративно управување, па преку нивните одредби ги подобруваат знаењата и искуствата на директорите во одборите, како и во делот на подобрување на стратегија за работа на друштвото.

ГЛАВА II – КОНЦЕПТОТ НА СЛОБОДА НА ДОГОВАРАЊЕ ПРИ ИЗРАБОТКА НА АКТИТЕ НА АКЦИОНЕРСКОТО ДРУШТВО
  1.Општо за концептот на слобода на договарање во статусното трговско право
Генерално може да се каже дека трговските друштва се мешавина од договорно, законодавно, имотно право и други правци што ги прават подложни на бескрајни анализи од правните теоретичари и може да се тврди дека потеклото на друштвата лежи подеднакво во договорот (the nexus of contracts view) и во статутот.
 Законодавството постојано се стреми кон тоа формите на трговските друштва да ги обликува во многу чисти контури, со цел однапред да биде јасно какви односи ќе можат да се воспостават меѓу акционерите, односно меѓу содружниците, од една страна, и друштвото и третите лица, од друга страна, па различните видови трговски друштва, утврдени со Законот, им оставаат помала или поголема слобода на основачите на друштвото, но секогаш постои рамка од императивни норми со коишто е регулирана положбата, односите на друштвото со третите лица и, сè повеќе, односите меѓу самите содружници, односно акционерите.
 Во модерното законодавство сè повеќе се намножуваат императивните норми што го обележуваат кадарот во којшто може да се движи слободата на основачите (содружниците, односно акционерите).
 Во зависност од тоа каква доктрина и стратегија лежат во основата на еден модел на корпоративно управување, можеме да разликуваме неколку видови компаниски закони или поточно неколку видови нормативни пристапи во уредувањето на оваа материја.

Правните системи во современиот свет претставуваат комплексни целини, чија основна клетка е правната норма, а терминот „норма“ потекнува од римското право, каде означува „правило“.
 Објективното право е сочинето од голем број на правни норми со кои се уредуваат најразлични правни односи или определен сегмент од правниот однос, и тие се разликуваат по својата содржина, правното дејство, определеноста, начинот на кој ги уредуваат правните односи и др.
 Во зависност од тоа каква е содржината на правната норма, таа може да биде: забранувачка, обврзувачка или овластувачка; според  целта  правните  норми  се  делат  на:  интерпретативни, директивни и советодавни; според правното дејство правните норми се класифицираат на: императивни и диспозитивни. 

Материјалните правни правила определуваат до кој степен одредени приватно-правни правила можат да бидат предмет на слободно договарање, а колку државата самата се наметнува како квази договорна страна, или пак, има право да се меша при толкувањето на вистински изразената волја на договорните страни, па најдобра илустрација за тоа е императивниот карактер на германското право на друштва (законите за акционерските друштва и за друштвата со ограничена одговорност), каде што основните правни правила во голема мера се предмет на отелотворување на социјални преференции надвор од непосредниот интерес и волја на договорните страни.

Насловот на овој докторски труд е: „Анализа на начинот на уредување на управувањето со акционерското друштво преку императивните прописи во корелација со начелото на слобода на договарање при изрботката на статутот на друштвото“, според кој за да го анализираме начинот на уредување на управувањето на акционерското друштво, потребно е да ги анализираме императивните прописи и прописите кои даваат слобода во договарање, односно дипозитивните прописи при изработка на статутот на друштвото, па така значајни за овој докторски труд се императивните и диспозитивни норми кои ќе ги објасниме подолу. Притоа, соодносот на императивните правила наспроти диспозитивните правила може да се огледа од два аспекти, и тоа квантитативен аспект, односно каков е нивниот сооднос по број, и квалитативен аспект, односно колку од клучните прашања поврзани со содржината на статутот се резервирани за императивни одредби, а колку се останати и овозможени да им припаднат на акционерите.


Императивните норми, кои се гледаат од самото име, се норми кои мора да се почитуваат.
 Императивните норми се задолжителни за субјектите на правото кои мора да го усогласат своето поведение со тоа што е пропишано во нормата и не можат по своја волја да отстапуваат од пропишаното, па за непочитување, односно повреда на императивните норми субјектите на правото трпат правни последици, односно санкции кои се извршуваат преку државниот апарат на принуда и се јавуваат во повеќе форми (имотна санкција, казнена санкција, прекршочна санкција). 

Императивни правни норми се оние правни норми во кои се дадени правила за поведение, по кои мора да постапи субјектот ако сака да предизвика одреден правен ефект, односно ако сака да избегне примена на соодветна санкција и тие се спроведуваат по службена должност, не оставаат слобода да се менуваат од самите субјекти на кои се однесуваат и се задолжителни за сите субјекти на правниот систем.

Овие закони се темелат на едноставни правни правила кои лесно се сфаќаат дури и од поединци кои не се занимаваат со компаниско право и се најчесто од императивна правна природа, односно овој модел е карактеристичен за 19 век и развиените економии одамна го имаат напуштено како модел кој не одговара на потребите на современата економија, додека прохибитивниот модел, од своја страна, во практиката може да се јави како ригиден модел со силна улога на судовите во неговата примена или како самоприменувачки закон.

Диспозитивни правни норми се норми кои ги овластуваат субјектите на трговското право да ги уредуваат своите односи со свои правила, односно дека овие субјекти самите ги создаваат нормите според кои ќе се остварува нивниот правен однос.
 Диспозитивни правни норми се оние што им дозволуваат на субјектите и друго поведение од она што е утврдено во диспозитивната норма, па овде на самите субјекти им е оставено да ја создадат диспозицијата, односно на местото на дадената диспозиција сами да создадат друга диспозиција.
 Имено, субјектите можат да го изберат поведението пропишано во диспозитивната правна норма или да создадат друго поведение, а ако не ја искористат можноста сами да создадат своја диспозиција, тогаш задолжително ќе се примени она што е пропишано во диспозитивната правна норма со цел решавање на конкретниот случај, па од ова може да се заклучи дека диспозитивните правни норми имаат супсидијарен карактер.
 Диспозитивната норма најчесто се јавува во оние области каде што се смета дека меѓусебните односи најдобро ќе ги регулираат самите субјекти со свои сопствени диспозиции.

Диспозитивни норми (пермисивните норми) се нормите кои им даваат слобода на субјектите на правото да ги остваруваат правата и да ги уредуваат граѓанско-правните односи по своја волја, односно содржат правила за поведение кои не се задолжителни.
 Би било сосема погрешно сфаќањето дека диспозитивните диспозиции не се задолжителни бидејќи тие, исто како и императивните, се задолжителни зошто и правните односи регулирани со диспозитивните диспозиции треба на задолжителен начин да бидат регулирани, а тоа значи дека субјектите на правото во секој конкретен правен однос треба да се однесуваат според една дипозиција, било самите тие да ја определат, било, ако тоа не го сторат, да ја применат диспозитивната норма дадена во законот, па ако субјектот, односно субјектите го искористат своето право со своја норма да ја заменат диспозитивната, таа не е помалку обврзувачка од императивната правна норма.

Се дава можност на акционерите според својата волја со диспозитивните одредби во рамките на нормите утврдени со ЗТД да уредат одреден однос. Ако акционерите не ја искористат таа можност, притоа настапи соодветна правна ситуација, тогаш доаѓа до примена на односната норма од ЗТД.

Со овој вид одредби се надоместува волјата на акционерите во случајот кога пропуштаат да ја изразат својата волја со поинаквото решение од она содржано во диспозитивната одредба, се дерогира решението содржано во диспозитивната одредба од ЗТД или со невнесување на поинаква одредба во статутот од онаа содржана во ЗТД, се прифаќа решението содржано во диспозитвната одредба од ЗТД, односно по правило диспозитивните одредби содржани во ЗТД упатуваат правниот однос да го уредат самите акционери според нивната волја или изборот за однесувањето да го извршат во рамките на општата норма определена со ЗТД и во сите овие случаи ЗТД наместо односите да ги уредува со категорични или алтернативни одредби, им допушта на акционерите самостојно да го уредат своето однесување во согласност со ЗТД.

Диспозитивните правни правила можат да послужат и како заштитно-информативни правни правила.
 Имено, за софистицирани договорни страни тие не значат ништо и односите најчесто се уредуваат поразлично од предложеното, но за неискусни страни тие ќе послужат како информација за тоа како одредени односи вообичаено се уредуваат во одредено правно семејство, модел и слично.
 Диспозитивниот модел, кога се зборува за друштвата на капитал, повеќе се препорачува за друштвата со ограничена одговорност поради нивната хибридна правна природа и со цел да се избегне „еден модел им одговара на сите“ (one-size fits all) пристапот и за овие друштва каде што сепак постои можност за поголема приватно-правна и персонална преговарачка позиција и пристап.

Со диспозитивните норми им се овозможува на акционерите да имаат самостојност, самоиницијативност при исполнувањето и засновувањето на одредени правни односи, меѓутоа ако тие тоа не го сторат, поточно пропуштат да го сторат, настапува состојба во која доаѓа до примена на диспозитивната норма содржана во ЗТД.
 Кога со статутот треба да се уреди однос, така за да се утврди надлежност (обврска или овластување) на органот на управување или на надзорниот одбор, дискреционо да одлучува за одредени прашања, се употребуваат т.н. дискрециони одредби кои не се ниту типични ниту бројни во нормативната практика при подготовката на статутот, тие не се погодни за уредување на односите и внесуваат несигурност во остварувањата на правата на акционерите.
 Затоа дискреционоста мора изрично да биде изразена на јасен начин.

Кога мислиме на закон со голем број диспозитивни правни правила, од една, и со големи дискрециони права и овластувања на директорите и на менаџерите, од друга страна, најдобар компаративен пример за ваков закон е Корпоративниот закон на државата Делавер во САД, кој одговара на моделот на корпоративно управување базиран врз пазарот на капитал.
 Значи, ако при изработката на статутот на едно големо акционерско друштво основачите одбираат самостојно да ги договорат поголемиот број диспозитивни правни правила понудени во компанискиот закон, тие ќе излезат од клишето на слично изработени статути и управувањето ќе го моделираат според потребите на сопственото претпријатие и дејност (т.н. „приватно договарање“).
 Се претпоставува дека сите учесници во компаниското дејствување се доволно софистицирани да можат сами да си ги договараат своите односи, односно да одбираат можности надвор од оние што им ги понудил законодавецот, со тоа договорните страни само ќе докажат дека правниот систем и заштитата што ја пружа нема некоја особена улога во заштитата на правата на вложувачите, па тоа е точно доколку бројот на тие правни правила е голем и доколку страните на тие односи навистина сакаат и имаат капацитет да договорат сопствени правила и норми на однесување.

За да ја објасниме концепцијата на статусното трговско право, односно дали има и на кој начин има слобода на договарање помеѓу акционерите во дел на изработка на статутот како основачки документ на акционерското друштво, или имаме ограничена слобода во тој дел, потребно е да разгледаме некои закони на определени држави. Би го погледнале англиското право, имајќи предвид дека акционерското друштво првите зачетоци ги појавува таму, да се види кои правци се појавуваат таму во насока на тоа дали статутот претставува договор или не.

Теоретската концепција зад англиското друштво е таканаречената теорија на „нексус на договори“, па според теоријата за поврзаноста на договорите, друштвото е едноставно приватна работа меѓу акционерите, односно тоа е едноставно спој на договори за кои повторно преговараат поединците вклучени во него –  акционерите – со основна цел да го максимизираат сопствениот профит и користа, како и пазарната вредност на друштвото преку „распоредлива, продуктивна и динамична ефикасност“.
 

На многу начини, Роберт Лоу, создавач на Законот за акционерски друштва од 1856 година (Joint Stock Companies Act 1856), претходник на Законот за друштва на ОК од 2006 година, беше визионер, па отстранувајќи го разбрануваниот средновикторијански јазик, неговата идеја за регистрирани друштва како „мали републики“ каде што „луѓе со мал капитал“ може да инвестираат и да учествуваат во плодовите на претпријатието, беше восхитувачка, но идејата дека тие инвеститори (акционери)
 можат да ги контролираат оние што ги контролираат фондовите (финансиите), односно одборот на директори, се покажа како погрешна.
 Распределбата на овластувањата за управување на одборите на директори е основна компонента на правото на трговски друштва и нема реално значење дали таа распределба е во уставот или статутот, односно со контролата доаѓа и моќта, па да се ​​преправате поинаку е неуспехот да разберете што точно е модерно друштво.

Од самото нејзино зачнување, основачката теорија на англиското друштво прифаќа дека друштвото како ентитет е едноставно збирка на приватни договорни односи и ова се сметаше за основен принцип на кој се заснова ексклузивноста на акционерите, односно теоријата го дефинира друштвото како резултат на мрежа (мноштво) на договори, а акционерскиот однос со друштвото се смета дека е од договорна природа бидејќи произлегува од договор - Статутот на друштвото (articles of association) и секое друштво во ОК има статут кој го формира уставот на друштвото.
 Друштвото како ентитет составено од лица кои се негови членови и службеници вообичаено има потреба од прописи за да ги водат неговите активности и ваквите прописи обично се нарекуваат Устав на друштвото, односно уставот на друштвото ги регулира, меѓу другото, односите помеѓу друштвото, неговите членови и службениците, тој го носи статусот на договор кој не мора да произлегува од вистинскиот консензус на членовите, односно тоа е договор создаден со закон и ги обврзува лицата кои не се нужно страни во него.
 
Во член 17 од CA 2006 година се вели: „Актите на уставот на друштвото вклучуваат:

(а) статут на друштвото (the company's articles) и

(б) сите резолуции и договори на кои се применува Поглавје 3 (S 29 CA 2006)“. 
Уставот на друштвото се однесува на збир на правила кои ги регулираат активностите на оние кои се вклучени во друштвото. Според CA од 2006 година, уставот на друштвото ги содржи статутот и сите резолуции (одлуки) кои се однесуваат на уставот на друштвото, па статутот вклучува правила кои го регулираат внатрешното управување на друштвото.
 Уставот на друштвото се појави за првпат како статутарен документ во Законот за акционерски друштва на ОК од 1856 година.

Позицијата на директори во англиското друштво е евидентно дефинирана со природата на договорот врз кој се заснова работењето на друштвото. Членот 33
 појаснува дека одредбите од статутот го обврзуваат друштвото и неговите членови во иста мера како да има договори од страна на друштвото и од секој член да ги почитуваат тие одредби па употребената терминологија е исто така од особено значење.
 Законот за друштва во овој момент не упатува на „акционерите“, а наместо тоа, претпочитаниот термин е „членови“, а ова е израз на статусот на акционерите како единствени составни членови на друштвото.
 Статутот за друштвото претставува договор не само помеѓу акционерите и друштвото, туку помеѓу секој поединечен акционер и секој друг, сепак, другите засегнати страни се вклопуваат во овој модел исто така удобно.
 
Во контекст на ова дали статутот на друштвото претставува договор или не, би издвоиле членови од законите за друштва во ОК од 1856 година, 1985 година и од 2006 година согласно Nwafor. Согласно кои:

· Mellish LJ in Re Tavarone Mining Co, случајот на Pritchard, во поглед на изјаснувањето во однос на опсегот на договорот создаден од претходната верзија на таа одредба, како што е содржана во Законот за акционерски друштва од 1856 година, изјавува дека „статутот е едноставно меѓусебен договор меѓу акционерите во однос на нивните права како акционери“.

· Членот 14 (1) од Законот за друштва на Обединетото Кралство од 1985 година го предвидува следново: „Согласно одредбите на овој закон, статутот..., кога е регистриран, го обврзува друштвото и неговите членови во иста мера како да бил соодветно потпишан и запечатен од секоја членка и содржи завет од страна на секоја членка за почитување на сите одредби од ... статутот.“

· Farwell LJ во Quin and Axtens Ltd v Salmon го одобри објаснувањето на Stirling J на ​​договорниот опсег на уставот како вистинска изјава на законот. Овој аспект од дебатата сега е прилично обработен според член 33(1) од Законот за друштва на Обединетото Кралство од 2006 година, кој го предвидува следново: „Одредбите од уставот на друштвото го обврзуваат друштвото и неговите членови во иста мера како да има договор од страна на друштвото и секој член да ги почитуваат тие одредби.“

Статутот (the articles of association) го сочинува договорот кој го обврзува друштвото со неговите акционери, односно договорната природа на статутот раѓа договорен однос меѓу друштвото и неговите акционери, меѓутоа, за разлика од мејнстрим договорите, како што е договор за вработување или договор за заем, статутот претставува збир на особености што го прават контроверзно вклучувањето на акционерите во списокот на договорни лица.

Тоа е договор создаден со закон и ги обврзува лицата кои не мора да бидат страни во него, па ниту една членка не може да отстапи од одредбите на статутот потпирајќи се на која било од оние општи одбрани, како што се: заблуда, погрешно претставување, принуда или несоодветно влијание, кои би го нарушиле консензусот потребен за конституирање на обичен договор, па договорот може да биде изменет од посебно мнозинство од членовите, дури и против желбите на малцинството од договорните членови и не може да се исправи поради грешка.

При анализа односно споредба на класичното договорно право, во однос на „договорниот карактер“ на основниот акт на друштвото, покрај споредба во однос на измената (погоре), следи и споредба во однос на ништовноста на договорот во рамките на договорното право, и ништовност на друштвото, вклучително и поради причини поврзани со договорот, односно статутот на друштвото, согласно македонското право. 

Ништовни се оние договори кои се спротивни на законските и на моралните норми. Според Закон за облигационите договори (понатаму „ЗОО“)
, договорот кој не е во согласност со Уставот, законите и добрите обичаи е ништовен, па така, секоја повреда на императивните прописи, без оглед на тоа од која правна гранка произлегува, доведува до ништовност, односно ништовноста е општа правна санкција за договорите кои не исполнуваат некои од основните услови за настанување на договорот, односно ако тие услови се неприфатливи од аспект на јавниот поредок.
 Јавниот поредок, всушност, се појавува како општа граница на слободата на договарањето, па неговото применување нема да зависи од волјата на страните, во согласност со ЗОО, „одредбите на прописите со кои, делумно или во целост, се определува содржината на договорот се составни делови на тие договори и ги допишуваат или влегуваат на местото на договорните одредби кои не се во согласност со нив“.
 Договорот кој не е во согласност со Уставот, законите и добрите обичаи е ништовен, ако целта на повреденото правило не упатува на некоја друга санкција или ако со законот во определениот случај не е предвидено нешто друго, a aко склучувањето на определен договор и е забрането само на едната страна, договорот ќе остане во сила ако во законот не е предвидено нешто друго за определениот случај, а страната што ја повредила законската забрана ќе ги поднесува соодветните последици.

Во член 33 од ЗТД е дефинирано утврдување на ништовност на друштвото. Па така, ништовност на трговско друштво може да се утврди само во следниве случаи:

1. непостоење на договор за друштво, односно на статут или ако договорот за друштвото, односно статутот не е склучен, односно усвоен во форма определена со овој закон;

2. ако при основање на друштвото, во договорот за друштвото, односно во статутот не се наведени индивидуално запишаните влогови на содружниците, односно на акционерите, вкупниот износ на запишаната основна главнина или не се наведени фирмата и предметот на работење на друштвото или предметот на работење на друштвото не е во согласност со закон или со добрите деловни обичаи;

3. не е уплатен, односно внесен пропишаниот (со закон) најмал износ на основната главнина;

4. деловна неспособност на сите основачи и

5. ако бројот на основачите на друштвото е помал од најмалиот број на основачи определен со овој закон за одредена форма на друштва.

Секој содружник и акционер, односно управител, член на орган на управување, односно член на надзорен одбор, контролор, овластен ревизор или доверител може со тужба да побара од судот да ја утврди ништовноста на трговското друштво.

Во врска со застарување на правото за истакнување на ништовност на договорот согласно ЗОО не се гаси, односно има неограничено право на истакнување на ништовност.
 За разлика од ништовноста на договорот каде гледаме неограниченост во времето на истакнување на ништовност, во делот на истакнување на ништовност на друштвото, согласно ЗТД имаме временско ограничување, односно тужбата може да се поднесе во рок од три години од денот на уписот на друштвото во трговскиот регистар,
 па според ова, има застарување на правото на поднесување за ништвност за друштво.

Статусот што го уживаат акционерите во англиското друштво, според тоа, не е резултат на наводното право на сопственост врз корпорацијата кое едноставно повеќе не постои, туку е нуспроизвод на доминантната идеологија која го става индивидуализмот во центарот на корпоративните формации, па така таквата идеологија го поттикнува индивидуализмот и принципите laissez-faire бидејќи „корпоративната сопственост требаше да се третира како приватна сопственост која бара минимално владино мешање бидејќи тоа води до неефикасна распределба на капиталот“.
 Акционерите го инвестираат својот капитал во друштвото и тие имаат корист од неговата долгорочна одржливост и профитабилност.
 Тие имаат корист кога го собираат профитот на друштвото кое работи врз основа на долгорочна стратегија која ги гарантира нивните инвестиции, па така нивниот капитал се распределува ефективно кога одржува долгорочни корпоративни операции што резултираат со профитабилност.
 

Трговското друштво, според авторите Френк Истербрук и Даниел Фишел, е доброволна авантура во која поединците избрале да се вклучат, во согласност со условите што ги договориле, па според авторите, не само што контрактаризмот е подобра анализа на правото, туку корпоративното право што го олеснува овој доброволен карактер ќе биде најкорисен во промовирањето на деловниот успех, а спротивно на тоа, јурисдикции на корпоративното право кои се обиделе да отстапат од договорните норми не секогаш успеале да ги задоволат деловните потреби.

Објаснувањето за договорниот пристап е тоа што ни овозможува да ги дефинираме границите на друштвото со оградување на правата на членство, па вообичаената тема во овие случаи е употребата на договоризмот како средство за да се дефинира кои правни актери спаѓаат во параметрите на друштвото, а кои надвор, а токму договорот ја обезбедува рамката во која се расправаат прашањата за членството во друштвото и спроведувањето на правата и обврските за членство.
 
Истербрук и Фишел тврдат дека друштвото е составено од доброволни, договорни аранжмани на учесниците.
 Друштвото како правно лице, неговите директори и неговите членови се поврзани со договор кој е отелотворен во меморандумот и статутот на друштвото (memorandum and articles of association).
 Имено, ова е еден од основните концепти на англо-австралиското корпоративно право и е вградено во делот 180(1) од Законот за корпорации, кој нагласува дека меморандумот и статутот на едно друштво имаат ефект на заверен договор помеѓу друштвото и секој член, помеѓу друштвото и секој службеник, и помеѓу членовите.
 Статутарната одредба за ефектот на уставот на друштвото според Законот за друштва на ОК од 2006 година
 сега, во согласност со трендот во Нигерија, и во последно време во Јужна Африка, го расчисти сомнежот во врска со страните во договорот содржан во уставот на друштвото, така ова сега е експлицитно – договорот се создава помеѓу членовите
 меѓу себе и помеѓу членовите и друштвото.
 Меѓутоа, CA на ОК, во материјална смисла не успеа во оваа реформа со тоа што CA 2006 сè уште ги третира директорите како „аутсајдери“ на договорот содржан во уставот на друштвото, па така, според постојната одредба во статутот на друштвата во ОК, директорите сè уште се ограничени, тие не можат да спроведат никакви одредби во уставот  на друштвата кои им даваат права во својство на директори на ист начин како што членовите/акционерите би можеле да ги спроведуваат таквите одредби па важната позиција што ја заземаат директорите во корпоративното работење е во спротивност со позицијата на законот во однос на нив како аутсајдери.
 Според Истербрук и Фишел, статутот е договорен од основачите и промените во правилата на друштвото може последователно да бидат договорени од мнозинските инвеститори.
 Неодамна McHugh и Gummow JJ во високиот суд забележаа пет карактеристики на овој необичен тип на договор.

1. Прво, условите на договорот може да се изменат без договор на сите страни, бидејќи е потребно само три четвртини од гласовите од оние членови кои всушност ќе сакаат да гласаат. 

2. Второ, не постои надлежност на судот да го коригира статутот дури и ако тие не се во согласност со истовремената намера на сите негови потписници во моментот на потпишување.

3. Трето, поединечните членови се соочуваат со значителни пречки за спроведување на договорот против друштвото. 

4. Четврто, забелешката на Салмонд Џ. дека во друштвото со акционерски капитал договорот се врзува за акциите наместо за акционерот. 

5. Конечно, тие забележуваат дека според сегашното овластување, акционерот е исклучен да го тужи друштвото за отштета за прекршување на договорот додека е сè уште член и без да бара раскинување на договорот со кој се добиени акциите.

Имајќи предвид дека обичните правни поими за договор се толку затегнати кога се применуваат на меморандумот и статутот, мора да се запрашаме за образложението за правната договорна рамка. Судската пракса предлага две објаснувања и тоа:

1. Првото објаснување е историско. Таа ја следи еволуцијата на современите друштва наназад до англиските неинкорпорирани акционерски друштва врз основа на акт за порамнување (the deed of settlement).
 Со Актот за порамнување акционерско друштво беше потврдено од страна на Канцелариските судови како форма на корпорација, при што законот се развиваше околу формата и со формата што беше широко усвоена за водење на деловното работење.
 Овие друштва еволуираа како спој на концепти за партнерство и доверба, со намера да избегаат од ограничувањата на Законот за меурчиња (Bubble Act) и тие се состоеја од голем број инвеститори кои ги здружија своите финансии на акционерска основа, па акционерското друштво беше доделено на повереници кои требаше да го управуваат според условите на актот за порамнување што е прифатен од секој член на друштвото и оваа практика беше препознаена со Законот за англиските друштва од 1844 година.
 Иако ова беше првиот статут на англиските друштва што воведе основање со регистрација, сепак се држеше до условот дека како предуслов за регистрација, актот за порамнување треба да биде прифатен од сите членови (членови 7 и 26), па барањето секој член да го прифати актот за порамнување стана непријатност, и на тој начин англискиот закон за акционерски друштва од 1856 година воведе одредба според која се смета дека прифаќањето се случило во поголемиот дел од својата историја.
 Исто така и законската одредба која сега се наоѓа во член 180 од Законот за корпорации на Австралија,  немала примарна цел да го прогласи договорниот статус на меморандумот и статутот, па наместо тоа, се занимавала со решавање на она што во суштина било процедурален проблем.
 Суштината на овој законски договор е да се премости јазот што произлегува од транзицијата на друштвата создадени со актот за порамнување (кој обично го прифаќаат сите членки) до оние создадени со обична регистрација, што за првпат беше видена во Законот за акционерски друштва на ОК од 1844 година.

2. Второто објаснување за договорниот пристап е тоа што ни овозможува да ги дефинираме границите на друштвото со оградување на правата на членство. Имало значителна количина на судска и академска дебата за тоа дали корпоративниот договор го обврзува друштвото како странка, дали ги обврзува надворешните лица на кои им се дадени права со членовите и дали ги обврзува доколку им дава права што не се поврзани со членството, па вообичаената тема во овие случаи е употребата на договорниот пристап како уред за дефинирање кои правни актери спаѓаат во параметрите на друштвото, а кои надвор, односно договорот ја обезбеди рамката во која се расправаат прашањата за членството во друштвото и спроведувањето на правата и обврските за членство.
 Винсент Ј. сметал дека членот 180 не е применлив како рок на законскиот договор, тврдејќи дека: „Не секој спор што се јавува помеѓу членовите на друштвото, дури и ако може да се однесува на нивните соодветни обврски како членови, е опфатен со член 180 од Законот за корпорации на Австралија. Законскиот договор предвиден во такви делови како што е член 180, произлегува и е ограничен на природата на односите што постојат помеѓу ентитетот и неговите членови, или помеѓу членовите во однос на самиот ентитет.“
 Овде гледаме дека договорот се користи како уред за филтрирање, тој ги исклучува од разгледување интересите на не-договорните страни, како и интересите на нечленството на договорните страни, па во рамките на овој договорен модел, целта на меморандумот и статутот е да ја дефинираат позицијата на акционерот како акционер, а не да го обврзат во својство на поединец и со овој договор друштвото се сведува на строго ограничен збир на законски дефинирани односи, зајакнувајќи ја правната уметност на формата на друштвото.
 

Лигислативата за уставот/статутот на друштвото во различни јурисдикции доследно, но различно, отелотворува одредби што ги рефлектираат различните односи меѓу лицата вклучени во водењето на работите на друштвото, како што се: членовите/акционерите, директорите/службениците и самото друштво и тие односи обично се опишуваат договорно без да се утврдат правила за извршување.
 Така, дебатата за договорниот ефект на уставот/статутот на друштвото продолжи да се врти околу обемот и спроведливоста на договорот создаден со уставот/статутот.
 Последователно, легислативата за трговските друштва во јурисдикциите што се разгледуваат
 се обидува да го намалат нивото на несогласување со воведување различни зборови и фрази за да обезбедат одредено ниво на јасност и сигурност за законодавната намера, па степенот на тие иновации или подобрувања може да се оцени со споредување на изразите употребени во постоечките одредби со оние што веднаш ги замениле.

Процесот на основање на друштво е инициран од акционерите и директорите - тие треба да пополнат и потпишат формулар што потоа го поднесуваат државните оперативци за да се создаде друштвото.
 Оттука, се тврди дека акционерите и директорите ќе изберат да се вклучат во јурисдикцијата што е најповолна за нив, а за возврат, се тврди дека тоа ќе ја принуди конвергенцијата помеѓу јурисдикциите да биде попријателска кон акционерите за да привлечат основање во рамките на нивната јурисдикција.
 Навистина, процесот на јурисдикции кои се натпреваруваат да обезбедат најпријателско опкружување за акционерите е спореден со „пазар“, со јурисдикции што ја обезбедуваат „понудата“, а акционерите и директорите дејствуваат како „побарувачка“ во рамките на јурисдикциите, па законот на ОК експлицитно се однесува на уставот на друштвото како договор помеѓу членовите и друштвото, додека австралиското право оди уште подалеку, вклучувајќи ги директорите како страни во договорот, но не сите јурисдикции ќе го сметаат уставот како договор, но тоа не негира дека акционерите ја задржуваат контролата врз процесот на основање, и затоа добиваат заземање на друштвото.

Дефиницијата на друштвото како збирка на приватни договорни односи е сосема конзистентна со доминацијата на индивидуализмот во рамките на правото на трговски друштва, бидејќи друштвото е збир на договорни односи кои се исклучиво од приватна природа, друштвото е лишено од каква било општествена одговорност.
 Друштвото треба да се остави недопрено од какво било регулаторно мешање што би поставило ограничување на правото на користење на алатката за слободно претпријатие, како што е обликувано исклучиво од неговите потписнички и сопственици - акционерите.
 Сепак, постои значителен контраст во сржта на теоријата за која станува збор, односно друштвото не е „работа“ што може да биде поседувана, туку тоа е спој на договори, „пишани и непишани, меѓу сопствениците на факторите на производство и клиентите“.

Постои одреден степен на правна несигурност која е поврзана со прашањето кој може да ги спроведува правата што произлегуваат од статутот, па доволно зачудувачки, на акционерите - потписниците на договорот - може да им се ускрати правото да се повикуваат на правата што произлегуваат од тој договор доколку имаат дополнителен ангажман, а ако акционерот на друштвото делува како негов адвокат или сметководител, на пример, неговата способност да се повика на правата што произлегуваат од членовите на актот е сè освен загарантирана.
 Недостатокот на сигурност за тоа дали страните на договорот имаат капацитет да се потпрат на неговите одредби е показател за множеството предизвици со кои треба да се соочиме кога некој се обидува да го гледа односот помеѓу друштвото и акционерите како договорен во нејзината традиционална смисла.
 Спротивно на договорниот пристап е пристапот за критика за констрактуализамот. Правните и економските договорни рамки функционираат во рамките на истата парадигма и затоа имаат заеднички точки на референца, но различни точки на акцент и двете рамки нудат ветување за осветлување на внатрешното работење на друштвото, но ниту една целосно не го исполнува тоа ветување.
 Имено, договорниот пристап ветува рамка која ги зема предвид улогите на директорите, акционерите и друштвото, меѓутоа она што е претставено е разделена збирка правила во кои интересите на пошироката група понекогаш се идентификуваат со членовите како целина, а во други моменти со друштвoто како ентитет, одвоен од членовите и менаџерите, се претпоставува дека преовладуваат над оние на индивидуални корпоративни актери.
 Економскиот договорен пристап ветува рамка која или го избегнува или го намалува разгледувањето на друштвото како аналитичка конструкција, фокусирајќи се наместо на улогите на менаџерите и акционерите, но и покрај вниманието кое се посветува на значењето на менаџерската дискреција, оваа рамка на крајот ја сведува интракорпоративната активност на една димензија на онаа на акционерите за кои менаџерите се шифри па недостатоците во двете од овие рамки може да се следат на различни начини, до нивното договорно потекло.

Правото за трговски друштва на Обединетото Кралство во неговата рамка фокусирана на акционерите, се најде под прашања за соодветноста за целта во континуирани корпоративни малверзации и скандали од решеноста во 1992 година да се реформира корпоративното управување, па прекумерното фокусирање на интересите, правата и овластувањата на акционерите во Законот за друштва во Обединетото Кралство почнува да открива неуспеси кои не само што ја загрозуваат одржливоста на друштвата, туку и предизвикуваат негативно социјално влијание.

Контрастот со американските принципи на правото на трговски друштва е поучен.
 Имено, современите американски корпорации потекнуваат од чартер корпорации и како резултат на тоа, тоа тело на закони не содржи ниту една од договорните норми на англиското право за трговски друштва, како за партнерството.
 Американското корпоративно право ги разграничи големите друштва од малите друштва многу поуспешно отколку во Англија и на тој начин разви принципи кои се јасно наменети да се однесуваат на големо друштво и оние кои јасно се наменети да бидат за мало или „затворено“ друштво, а спротивно на тоа, принципите на обичајното право кои се воспоставени во Англија важат за сите друштва во теорија и се дел од телото на принципите на правото на трговски друштва, но во пракса тие често ќе важат само за мало друштво.

Како пристап се појавува и конституционализмот, којшто обично се дефинира во смисла на процедури и структури како што се правичниот процес, поделбата на власта и почитувањето на индивидуалните права, па како што забележува Шоче, конституционализмот поддржува по правило формализам кој го одржува статус квото, не остава простор за политичка дискреција, не е способен да санкционира решителни одговори на итни случаи и радикално нови ситуации и е рамнодушен кон политичките супстанци.
 Поширокиот пристап признава дека уставот ги создава и дефинира структурите на управување на политичката институција и притоа помага да се дефинира самата институција.
 За разлика од договорот, уставот е повеќе од само договор за распределба и вршење на власта, уставот го признава и го зајакнува местото на поединечните конституенти во институцијата, а исто така ги конституира како група или колектив.
 Затоа, конституционализмот ни го насочува вниманието кон тоа што ги обединува овие поединци, а не само она што ги раздвојува, а тоа ни овозможува да размислуваме за односите меѓу колективот и поединците кои го сочинуваат колективот.

Конституционалистичката рамка за друштвата не треба претпоставено да фаворизира една пред друга, но може да ни даде рамка во која можеме да направиме соодветна рамнотежа помеѓу овие интереси како што бара ситуацијата.
 Имено, моделите засновани на договор не го дозволуваат тоа, односно како што забележал авторот Stephen Bottomley претходно, моделот на економски договор едноставно ја укинува идејата за колективот од самиот почеток.
 Моделот на правниот договор, од друга страна, дава само делумно (и малку збунето) признавање на интересите на поединецот наспроти интересите на друштвото како целина, и се разбира, ова може да бидат тешки одлуки бидејќи проблематично е да се утврди што е во колективен интерес или што се смета за легитимен индивидуален интерес, а потоа да се посредува меѓу нив, но во голем дел тоа е затоа што не постои уредна дихотомија помеѓу овие интереси.

2.Однос помеѓу законските прописи и статутот

Според нормативна дејност важноста на актите се реди на следниов начин: устав, закон, подзаконски акт, статут, при што на статутот на тогашните организациони форми се гледаше како на акт „од јавното право“, што се регистрира во јавниот регистер, па дури и се објавува во Службен весник, по што станува „општа норма“ задолжителна за сите, а не само за „тие што го донеле“ бидејќи иако истата концепција е вградена и во оргиналната верзија на Законот за трговски друштва, со подоцнежните бројни измени на законот, воведувањето на т.н. „едношалтерски систем“ и подоцна со вметнувањето на т.н. „општа клаузула за бизнис“, во домашниот систем се прифатени некои решенија од англиското право што се теориски, интелектуално и концепциски инфериорни во споредба со европското право, што своите традиции ги влече од древниот Египет и е направен поприличен хаос во однос на некои законски решенија.
 Бидејќи статутот, како акт што по неговата регистрација во јавниот регистер станува „јавен акт“ достапен на увид на сите, овластувањата на различните органи на трговското друштво како правно лице исто така се слични на овластувањата нa државните органи дадени со устав, закон и подзаконски акти, или како што тоа порано се викаше „статутот е закон за друштвото“.

Со уставот се утврдува како конкретни области треба да бидат регулирани со закони.
 Имено, станува збор за обврска на законодавецот да донесе одредени закони во согласност со Уставот на земјата, и едновремено, можност на законодавецот преку дискрециони овластувања да ги примени општите уставни одредби.
 

Во членот 8
 од Уставот покрај наброените темелните вредности на уставниот поредок, содржано е и основното либерално начело, согласно кое во Република Северна Македонија слободно е сѐ што со Уставот и закон не е забрането. Ова начело е начело кое се однесува на човекот и неговите права, а не на државните органи, односно на власта. Затоа во членот 8 е воведена одредбата дека слободно е сѐ што со Уставот и закон не е забрането. Оваа ја нарекуваме „уставен џокер“, бидејќи не треба од луѓето да се бара да покажат каде им е дозволено одредено однесување, туку тој што сака да ја ограничи нивната слобода, треба да им покаже каде нивното однесување е забрането.
 Значи, на поединците им е дозволено да ги уживаат не само правата кои им се изречно регулирани, туку можат да го прават сѐ она што со устав или закон не им е забрането.

Законите мора да се носат во согласност со надлежностите и овластувањата на државните органи утврдени во Уставот и законодавецот при носењето на законите мора да ја почитува уставно предвидената постапка, како и законите и другите прописи мора да бидат во согласност со Уставот, односно само акт донесен од надлежно законодавно тело согласно утврдена постапка и согласно содржината на уставните норми го задоволува начелото на уставност во формална и во материјална смисла на зборот.
 Законите и подзаконските акти се извори на трговското право со кои државата го регулира комерцијалното правно работење, односно одредени области.

Како извори на трговското право, истакнуваме два вида закони: закони кои директно регулираат одредени области од деловното работење и закони кои директно се применуваат на одредени прашања од тој бизнис.
 Законите кои директно регулираат одредени области се: Закон за трговски друштва, Закон за облигациони односи, Закон за стечај, потоа закони од областа на трговијата, надворешно трговското работење, законите за банки, законите за осигурување, хартии од вредност итн., а закони кои индиректно се применуваат на одделни деловни прашања се законите за судска постапка: Закон за парнична постапка, Закон за кривична постапка, Закон за извршна постапка и други.

Основачите на акционерското друштво можат сами да ја определат содржината на статутот водејќи се според правната рамка определена во Уставот и во ЗТД, секако имајќи предвид дека слободно е сè што со Уставот и закон не е забрането, па и статутот како пропис на акционерското друштво согласно член 51 од Уставот на Република Северна Македонија, мора да биде во согласност со Уставот и со ЗТД.

Имајќи го ова предвид се доаѓа до заклучок дека Уставот е највисок правен акт, додека ЗТД треба да биде усогласен согласно надлежностите дадени во Уставот, додека пак во ЗТД се предвидени одредби за донесување на статут на акционерско друштво, па одредбите наведени во статутот треба да бидат во согласност со ЗТД. При изготвување на статутот мора да се внимава и да се усогласат одредбите да бидат во согласност со Уставот и да не бидат во спротивност со императивните одредби на ЗТД. Статутот е општ акт типичен само за акционерското друштво, додека за другите форми на трговски друштва како општ акт кој го организира функционирањето на трговското друштво е договорот.


Во ЗТД има член кој е именуван како „однос меѓу законот, статутот и другите акти“. Секоја одредба од статутот или од друг акт на друштвото што е спротивна на одредбите на овој закон е ништовна, а ако некоја одредба од друг акт на друштвото не е во согласност со статутот, се применуваат одредбите од статутот.
 Оцена на законитост е предвидена во член 43 од ЗТД, каде доаѓа до ништовност ако одредбите на договорот за друштвото, односно статутот и другите општи акти на друштвото, се во спротивност со закон.

3.Однос помеѓу статутот и другите интерни акти на друштвото


Подзаконските акти имаат помала правна сила од законите и тоа се: уредба, правилник, одлука, наредба, решение и упатство. Извршните и управните органи ги донесуваат подзаконските акти, а основа за донесување на подзаконски акт е овластување од закон, па подзаконски акт може да биде основа за донесување хиерархиски понизок пропис.
 Начелото на законитост важи за подзаконските акти, што значи дека таквиот акт мора да биде во согласност со законот, односно подзаконскиот акт ја дели судбината на законот.
 ,,Други акти на друштвото“ се општите акти кои се донесуваат во акционерското друштво и во друштвото со ограничена одговорност со коишто, на општ начин, се уредуваат односите во друштвото што не се уредени со договорот за друштвото, односно со статутот, а коишто мора да бидат во согласност со нив (правилник, одлука, деловник и други).

Статутот мора да биде во согласност со законот, но за одредени прашања кои не се предвидени во статутот, истите може да се уредат во други внатрешни, интерни акти кои ги донесува самото акционерско друштво. Согласно член 287, став 4 други прашања што се од значење за друштвото, а не се уредени со статутот, можат да се уредат во согласност со ЗТД, со други акти на друштвото. Овие акти ги донесуваат органите на акционерското друштво и тоа: собрание на акционери, управен одбор, надзорен одбор или ако има едностепен систем на управување, тогаш тој орган би бил одбор на директори.
Во член 383 од ЗТД
 е предвидено кои надлежности ги има собранието на акционери, односно кои акти може тоа да ги донесе. Тоа се следните акти: донесува статут, донесува одлуки за измена на статутот, односно тоа се одлуки за зголемување и намалување на основната главнина, одлуки за назначување на ревизор, одобрување на годишната сметка, на финансиските извештаи и на годишниот извештај за работата на друштвото во претходната деловна година и одлучување за распределбата на добивката, одлука за избор и отповикување на членовите на одборот на директори и на членовите на надзорниот одбор и други одлуки. Додека најмногу интерни акти носи управниот одбор или одборот на директори, кој е извршен орган и во секојдневното свое работење ова тело се соочува со многу прашања, за кои мора да се донесе некоја одлука, правилник, упатство и друго. 
Сите овие акти кои ги донесуваат органите на акционерското друштво мора да бидат во согласност со статутот на акционерското друштво и со ЗТД, а доколку некоја одредба во тој акт не е во согласност со статутот, тогаш ќе се применуваат одредбите од статутот на акционерското друштво. Во член 288, став 1 од ЗТД е предвидено секоја одредба од статутот или од друг акт на акционерското друштво, како што се одлука, правилник и слично, доколку е спротивна на одредбите на ЗТД, односно предвидува нешто друго што не е дозволено во ЗТД, тогаш е ништовна.
4.Степен на слобода на договарање кај различните акти на различните видови на друштва
Законот за трговските друштва го дефинира трговското друштво како договор, т.е. како потврда на согласноста на волјата на идните содружници, односно акционери.
 Всушност, основањето на друштвото тргнува од претпоставката за согласност на сите содружници, односно акционери при основањето на друштвото; договорот што е резултат на согласноста на содружниците, односно акционерите, е супсумиран на условите на полноважноста на договорите: отсуство на грешки во согласноста, способност на страните, предмет на работењето што е во согласност со законот.

Договор за друштвото е акт со којшто се основаат јавното друштво, командитното друштво, друштвото со ограничена одговорност и командитното друштво со акции, кој едновремено е и основен општ акт со којшто се уредуваат односите, организацијата и функционирањето на овие друштва по нивното основање, којшто се донесува со согласност на сите основачи, а се менува со мнозинството определено со ЗТД, односно со договорот за друштвото.
 Кај сите трговски друштва при основање се носи договор за друштвото, додека само за акционерското друштво при основањето се донесува статут на друштвото.
 Имено, статут на друштво е акт со којшто се основа акционерско друштво, но едновремено е и основен општ акт со којшто се уредуваат односите, организацијата и функционирањето на ова друштво и се донесува со согласност на сите основачи, а се менува со мнозинството определено со ЗТД, односно со статутот на друштвото.

 Договорот на друштвото е многустран договор и со него две или повеќе лица се поврзуваат за постигнување на определена однапред поставена цел и само во акционерското друштво, статутот во вистинската смисла е договор, со кој автономно се регулираат односите во акционерското друштво.
 Мали се разликите меѓу договорот на друштвата и статутот, а најмаркантна разлика меѓу договорот за друштвото и статутот како основен, односно како акт со кој се основа друштвото, е во тоа како се донесува и како може да се вршат измени во овие основачки акти, но еден факт, многу специфичен токму за договорите со кои се основаат друштвата, треба да биде маркиран.
 Имено, во повеќето договори, како што се, на пример, тие за продажбата, наемот, осигурувањето, кредитирањето (зајмувањето), доминира спротивставеност на интересите на содоговарачите (продавачот и купувачот, кредиторот и позајмувачот, вработувачот и вработениот, осигурувачот и осигуреникот).
 Но, кога е во прашање договорот, односно статутот, со кој се основа друштвото, интересите на содоговарачите се конвергентни; тие се насочени кон кооперација во создавањето и во водењето на заедничкиот деловен потфат, па на ова треба да се додаде дека е идентична целта што содружниците, односно акционерите сакаат да ја постигнат: создавање и поделба на добивка, а оттаму, повеќе отколку во кој било друг договор, е потребна комплетна добронамерност на содоговарачите и идните содружници, односно акционери.

Треба да се тргне од еден ноторен факт: каква било да е формата на друштвото, неговото настанување се потпира на еден основачки акт, вообичаено наречен „договор за друштвото“ или „статут на друштвото“ со којшто се создава едно правно лице чијашто правна положба е детелно и многу прецизно определена со закон, па така, законот на императивен начин ги регулира условите и постапката за основање на трговските друштва; ги определува органите што ги водат работите на друштвото и го претставуваат него во односите со трети лица; законот, овозможува да се вршат секакви измени во статутот или договорот за друштвото, што тешко може да се замисли дека акционерите, односно содружниците го имале како можност во моментот на потпишување на статутот или на договорот за друштвото.
 
Статутот е статусен (организационен – устројствен) акт, па оттаму, во статутот доминираат норми од статусен карактер, а од тие причини и основниот акт на акционерското друштво се нарекува статут, а не договор за друштвото, како што е случај со основните акти на другите трговски друштва.
 Додуша и договорите на јавното трговско друштво, командитното друштво и друштвото со ограничена одговорност по дефиниција се статусни, а не облигациони договори, но разликата меѓу статутот на акционерското друштво и договорите за другите друштва е, пред сè, во тоа што статутот содржи малку правила од облигационен карактер, додека договорите, особено на персоналните друштва, пак, содржат многу малку правила од статусен карактер.
 Во статутот на акционерското друштво уредувањето на облигационо правните односи е исклучок, во него во принцип не се уредуваат меѓусебните односи на акционерите, туку идните односи во друштвото, па точно е дека во процесот на создавање на статутот, кога тој ја врши функцијата на акт за основање на акционерското друштво, во него можат да бидат содржани помал или поголем број облигационо правни права, чие дејство е ограничено на основањето на друштвото, а коишто по уписот на друштвото во трговскиот регистар по правило згаснуваат.
    
Подолу ќе ги разгледаме актите на сите трговски друштва според ЗТД во делот на слобода на договарање кај различните акти на различните видови на друштва, односно ќе го видиме кој е односот на статутот спрема договорите на друштво со ограничена одговорност, јавното трговско друштво, командитното друштво и командитното друштво со акции. Ќе видиме дали ЗТД дозволува поголем или помал степен на слобода во договарањето на одредбите при основање на овие друштва, односно при изработка на актите дали во делот на статутот или во делот на договорот.
4.1.Статут на акцонерското друштво наспроти договор на друштво со ограничена одговорност

Определувањето вистинска дефиниција за друштво со ограничена одговорност е мошне тешко бидејќи тоа произлегува од неговата правна природа со оглед на тоа што има карактеристики на персонално друштво и на друштво на капитал. Тоа настанало како потреба од комбинирање на карактеристиките на персонално друштво (лични својства на членовите на друштвото се битни за настанување, постоење, промена на членството и престанок на друштвото) и на друштво за капитал (небитност на персоналните својства на лицата што ќе му пристапат и ограничена одговорност за ризикот на работење на друштвото до висината на нивниот влог).
 Македонскиот Закон за трговските друштва спаѓа во кругот на законодавствата што прават обид поимно да го определат друштвото со ограничена одговорност. Во ставот 1 од членот 166 од Законот за трговските друштва, како воведен член во проблематиката за друштвото со ограничена одговорност, се определува поимот на оваа посебна форма на трговско друштво.
 Законот за трговските друштва го означува друштвото со ограничена одговорност како „трговско друштво во коешто едно или повеќе физички и правни лица учествуваат со по еден влог во однапред договорената основна главнина на друштвото“.

За разлика од ЗТД од 1996 година, каде за основање на друштвото со ограничена одговорност било потребно донесување на два акта (акт за основање и договор за друштвото, односно основачки акт и договор за друштвото), во ЗТД од 2004 година се дерогира концептот за основање на друштвото со ограничена одговорност по пат на донесување на два акта и се реафирмира концептот на единствен акт: договор за друштвото. 

Во ставот 1 од ченот 170 од ЗТД
 се вели: „Друштвото со ограничена одговорност се основа со договор за друштвото што го склучуваат сите основачи во писмена форма или во електронска форма.“ Ако друштвото го основа едно лице, договорот за друштвото се заменува со изјава на основачот за основање на друштвото со ограничена одговорност во писмена форма или во електронска форма потпишана со електронски потпис согласно со Системот за е-регистрација.
 Во зависност од тоа дали едно лице е основач на друштвото, или пак, има две или повеќе лица како основачи, односно содружници, тогаш постои разлика во природата на правната работа, односно актот врз кој се основа друштвото. Доколку друштвото се основа од едно лице, во прашање ќе биде донесување на изјавата како еднострана правна работа, додека пак, ако има повеќе содружници, друштвото ќе почива на договорот, како двострана правна работа.

Договорот за друштвото е основачки акт на друштвото, тоа е договор со којшто повеќе (најмалку две) лица се обврзуваат дека ќе основаат друштво, па договорот за друштвото е израз на намерата да се создаде друштво („affection societatis“) со однапред замислен „лик“, односно во прашање е договор со којшто се манифестира волја насочена кон создавање на правно лице.
 Во нормативниот поредок на друштвото со ограничена одговорност договорот за друштвото има позиција на основен и на највисок акт.
 Друштвото со ограничена одговорност може да се основа на определено или неопределено време, па тргнувајќи од тоа, може да се каже дека договорот на друштвото е траен акт, односно се уредуваат односи од траен карактер, а доколку имаме основање на друштво на определено време, тогаш договорот за друштвото е акт со ограничен век на важење. 

ЗТД го определува договорот на друштвото со ограничена одговорност за највисок општ акт, но законот предвидува и донесување на други акти на друштвото, притоа недефинирајќи ги докрај, но истите треба да бидат во согласност со договорот на друштвото. Овие други акти на друштвото, како правилник, одлука, деловник, и други се подредени на договорот на друштвото и мора да бидат согласност на одредбите на договорот на друштвото, додека договорот на друштвото е подреден на одредбите на ЗТД, односно мора да биде во согласност на тоа што е предвидено во законот, инаку би бил ништовен.


Од друга страна, кај акционерското друштво како највисок акт го имаме статутот, кој како и кај друштвото со ограничена одговорност, каде одредбите на договорот на друштвото треба да бидат во согласност со ЗТД, исто и кај акционерското друштво, статутот е подреден на ЗТД и истиот треба да биде усогласен согласно одредбите предвидени во законот. ЗТД и кај двете друштва дава можност за определени прашања да бидат уредени со други акти на друштвото кои мора да бидат во согласност со договорот на друштвото односно со статутот.


 Во делот на уредување на прашања за организирање и функционирање на работењето на акционерското друштво и друштвото со ограничена одговорност имаме определена законска слобода на договарање во делот на статут и договор, но мора да се внимава да не се излезе од границите кои ги дава ЗТД. И кај двете друштва покрај предвидување на одредби за општите акти на друштвата, определени прашања може да се уредат и со други акти на друштвото кои мора да бидат во согласност со статутот или договорот на друштвото.
4.2.Статут на акцонерското друштво наспроти договор на јавно трговско друштво


Нашиот ЗТД го користи името „јавно трговско друштво“, според кое јавното трговско друштво е здружување на две или повеќе правни и физички лица кои на доверителите за обврските на друштвото им одговараат лично и неограничено солидарно со целиот свој имот.
 Законот за трговските друштва, како и, речиси, сите современи закони за трговските друштва, содржи ламидарна, но многу јасна и точна дефиниција на јавното трговско друштво, па кон оваа дефиниција Законот додава дополнителна состојка, којашто гласи: јавното трговско друштво се основа со договор за друштво склучен меѓу содружниците.

Јавното трговско друштво е субјект којшто настанува врз основа на договор, при што за обврските спрема доверителите не одговара само друштвото, туку и секој од неговите содружници и тоа лично и неограничено солидарно со сиот свој имот што го има во моментот на стекнувањето на содружничкиот однос, но и со имотот којшто ќе го стекне во текот на траењето на содружничкиот однос. 

Според желбите на содружниците и врз основа на слободата на договарање, договорот за друштвото содржи помалку или повеќе детализирани одредби. Сепак, следните одредби мора облигаторно да фигурираат во текстот на договорот на друштвото.
 Потребно е да бидат содржани податоци за содружниците; фирмата и седиштето; предметот на работењето; видот и износот на влогот на секој содружник; начинот на личното учество на секој содружник во работата на јавното друштво; начинот на водење на работењето и на застапувањето на јавното друштво и начинот на донесување на одлуките; начинот на распределба на добивката и начинот на покривање на загубата и други прашања определени со ЗТД, со коишто се уредуваат односите меѓу содружниците.

Во делот на креирање на договорот на јавното трговско друштво, самите основачи мора да се водат од задолжителните одредби предвидени во ЗТД за тоа што треба да биде предвидено во договорот на друштвото, за на крај да се остави слобода да може да се предвидат и други прашања во согласност со законот, но давајќи насоки да бидат прашања со коишто се уредуваат односите меѓу содружниците. Правните односи меѓу содружниците се уредуваат во договорот за друштвото, но за оние односи кои не се уредени со него, се применуваат одредбите од ЗТД. Во член 116, став 3 од ЗТД е предвидено дека на правните односи меѓу содружниците на јавното друштво што не се уредени со ЗТД и со договорот за друштвото, се применуваат одредбите од Законот за облигационите односи со коишто се уредува договорот за ортаклак (договор за заедница).
Разликата помеѓу овие две друштва е во тоа што јавното трговско друштво е персонално друштво, додека акционерското друштво е друштво на капиталот. Основен највисок акт во јавното трговско друштво е договорот во кој се опфатени сите задолжителни одредби предвидени во ЗТД, со можност дополнително да се уредат други односи помеѓу содружниците со други акти.

4.3.Статут на акцонерското друштво наспроти договор на командитно друштво, односно командитно друштво со акции
Командитното друштво е форма на трговско друштво, што денес ретко се користи и оваа состојба на работите се должи, пред сè, на помалку или на повеќе значајните компликации што произлегуваат во функционирањето на друштвото од постоењето на двете категории содружници, чиишто права и обврски не се исти.
 Друштвото, сепак, може да биде интересно, па дури и привлечно за евентуалните инвеститори на капитал, кои се занитересирани за стекнување добивка, а не сакаат да се впуштат во водењето на работите на друштвото, но тоа може да биде интересно и за претпиремачите кои немаат сопствен капитал, а командитното друштво им овозможува да ги приберат средствата на инвеститорите, без, притоа, да се мешаат во водењето на деловниот потфат.

Според ЗТД, командитно друштво е друштво во коешто се здружуваат две или повеќе физички и правни лица од кои најмалку еден содружник одговара за обврските на друштвото со сиот свој имот, односно неограничено и солидарно ако се најмалку два содружника (комплементар), а најмалку еден содружник одговара за обврските на друштвото само до износот на запишаниот влог во друштвото (командитор).

Командитното друштво, како и јавното трговско друштво, се основа со договор за друштвото, па склучувањето на договорот за друштвото е првото и основно дејство што го преземаат основачите заради создавање на командитното друштво и во постапката за основање на командитното друштво тие не склучуваат, односно не донесуваат други акти.
 Како и јавното трговско друштво, и командитното друштво може да се основа само со договор за друштвото, впрочем, така е изречно пропишано во ЗТД, односно во ЗТД се определува само минималниот број на прашања што треба да бидат стипулирани во договорот за командитното друштво.

Командитното друштво со акции е такво друштво чија основна главнина е разделена на акции, а го основаат еден или повеќе комплементари, кои одговараат неограничено и солидарно за обврските на друштвото со сиот свој имот и командитори кои имаат својство на акционери и не одговараат за обврските на друштвото, па според нашиот ЗТД, бројот на командиторите-акционери не може да биде помал од три.
 Командитното друштво со акции се разликува од обичното командитно друштво по тоа што командиторите се всушност акционери, односно командитното друштво со акции е друштво на два вида членови: едниот вид членови одговара за обврските на друштвото спрема доверителите со целиот свој имот, додека кај другите членови влогот е разделен на делови, па така тие членови одговараат само со тие делови.

Во командитното друштво, согласно ЗТД, како највисок акт постои договор за друштвото. Во член 151 од ЗТД е предвидена содржината на договорот на командитното друштво каде се предвидени задолжителните одредби кои треба да бидат предвидени во договорот. Ако со одредбите од ЗТД поинаку не е определено, на командитното друштво се применуваат одредбите на ЗТД со коишто се уредува јавното друштво.
 Ако со ЗТД поинаку не е определено, за командитните друштва со акции соодветно се применуваат одредбите на ЗТД за акционерските друштва, освен одредбите со коишто се уредува управувањето со акционерско друштво.


Кај командитното друштво и кај командитното друштво со акции имаме највисок акт кој претставува договор што ги уредува односите за организирање и функционирање на друштвата. За сè она што не е предвидено во договорот на командитното друштво, ЗТД упатува на можноста да биде покриено со одредбите од ЗТД со коишто се уредува јавното друштво, додека кај командитното друштво со акции се упатува на соодветна примена на ЗТД за акционерските друштва, освен одредбите со коишто се уредува управувањето со акционерско друштво. Кај овие две друштва и кај јавното трговско друштво заедничко е тоа што имаме договор на друштвото како највисок акт и притоа немаме донесување на дополнителни други акти во друштвото. Кај сите три друштва во ЗТД на скромен начин е предвидено само она што е задолжително да се наведе во договорот на друштвото, додека за сè дополнително упатува на одредби од ЗТД кај јавното друштво или кај акционерското друштво. Сметам дека ЗТД кај овие три друштва не дава некоја слобода за регулирање на некои дополнителни прашања во договорот кои се поврзани со работењето на друштвото, туку само на пишување на минимум задолжителни и потребни податоци кои се бараат во законот.
5.Заклучок

Главниот фокус на втората глава е ставен на концептот на слобода на договарање во статусното трговско право, со што полека се приближуваме до сржта на овој докторат. Во оваа глава се започнува со анализа на нормите во законодавството. Имено, се прави поделба и објаснување на императивните и диспозитивните норми, бидејќи токму насловот на докторатот гласи: „Анализа на начинот на уредување на управувањето со акционерското друштво преку императивните прописи во корелација со начелото на слобода на договарање при изработката на статутот на друштвото“. Во следните точки се разработени деловите на однос помеѓу законските прописи и статутот, помеѓу статутот и другите интерни акти на друштвото и за на крај да се разработат различните акти на различните видови на друштва во делот на степенот на слобода на договарање, а тоа е односот на договор спрема статут кај трговските друштва.
Глава II е поделена во 4 точки, каде првата точка започнува со анализа на императивните и диспозитивните норми, потоа продолжува со анализа на англиското правило за договорите „нексус на договори“. Императивните норми од една страна се норми кои го даваат правилото за поведение, односно се задолжителни и не оставаат на субјектот слобода на избор. Од друга страна, диспозитивните норми се норми кои даваат овластување, слобода на субјектите да можат сами да го креираат своето поведение. Трговското друштво според авторите Френк Истербрук и Даниел Фишел, е доброволна авантура во која поединците избрале да се вклучат, во согласност со условите што ги договориле, па тие тврдат дека друштвото е составено од доброволни, договорни аранжмани на учесниците.
Според теоријата за поврзаноста на договорите, која е теоретската концепција за англиското друштво, друштвото е едноставно приватна работа меѓу акционерите, односно спој на договори за кои преговараат акционерите со цел да го максимизираат сопствениот профит и корисноста. Според оваа теорија, друштвото се дефинира како мрежа на договори, а односот помеѓу акционерите со друштвото се смета дека има договорна природа и токму тој договор и помеѓу акционерите и помеѓу нив и друштвото се нарекува статут на друштвото. Статутот претставува договор кој е создаден врз основа на закон и ги обврзува лицата кои се акционери и истите не можат да отстапат од статутот врз основа на заблуда, принуда или некои други општи одбрани. Нормирањето за статутот на друштвото во различни држави, различно ги отелотворува одредбите кои ги претставуваат односите помеѓу лицата како акционери, директори, службеници и друштвото, но сепак согласно англиската концепција на договоризам, се гледа договорниот карактер на статутот на акционерските друштва.
Историското објаснување за договорната теорија е решавање на процедурален проблем, односно проблемот е да се надмине големата постапка за основање на акционерско друштво со тоа што регистрацијата на друштвата со акт за порамнување во тогашниот стар закон се заменува со обична регистрација во новиот закон од 1844 година и на тој начин големата временска постапка која е пропратена со голема документација која треба секој член да ја потпише е заменета со полесна регистрација, односно самиот закон го решава ова право на признавање на регистрирање на самото друштво. Второто објаснување допира во границите на правата за членство во друштвото, односно целта на статутот е да ја дефинира позицијата на акционерот како членство во тој статут-договор што го склучуваат при основање на друштвото.

За разлика од договорната теорија, конституционализмот вели дека уставот е повеќе од само договор бидејќи ги создава и дефинира структурите на управување на политичката институција и помага да се дефинира истата. Според Шоче, конституционализмот поддржува по правило формализам кој го одржува статус квото, не остава простор за политичка дискреција, не е способен да санкционира решителни одговори на итни случаи и радикално нови ситуации и е рамнодушен кон политичките супстанци.
Во следните точки од оваа глава се гледа односот помеѓу законските прописи и статутот и помеѓу статутот и другите интерни акти, и последната точка го разгледува степенот на слобода на договарање кај различните акти на различните видови друштва во Северна Македонија. 

Важноста на актите се реди на следниов начин: устав, закон, подзаконски акт, статут, односно ако на врвот на пирамидата стои уставот, сите закони и подзаконски акти под него, мора да бидат во согласност со него. Имено, согласно начелото на законитост, важи правилото дека законот треба да биде во согласност со уставот, додека подзаконските акти мора да биде во согласност со законот, односно подзаконскиот акт ја дели судбината на законот. Па така, сè што во законот е предвидено, не може да биде поинаку предвидено во подзаконските акти и во статутот на друштвото бидејќи тие акти се донесуваат во согласност со законот и не смеат да бидат спротивни на него. 

 Во последната точка се гледа односот и слободата во формирањето на видовите друштва во нашата земја во насока на тоа што е предвидено во ЗТД бидејќи за сите трговски друштва сите одредби се предвидени таму, па се гледа односот на статутот од акционерското друштво наспрема договорот на другите трговски друштва. Во оваа насока заклучокот е дека одредбите кои се предвидени за статутот на акционерското друштво во ЗТД е побројни и императивни, за разлика од одредбите за договорите на трговските друштва кои до некаде за определени ситуации даваат определена слободата да може самите основачи и членови-содружници да определат поинакво решение, а сè што не е предвидено во тие одредби од ЗТД, се упатува да се користат одредбите од акционерското друштво или јавното друштво.

ГЛАВА III – ОДНОСОТ НА ИМПЕРАТИВНИТЕ И ДИСПОЗИТИВНИТЕ ЗАКОНСКИ ОДРЕДБИ ПРИ УРЕДУВАЊЕ НА ПРАШАЊЕТО НА УПРАВУВАЊЕТО СО АКЦИОНЕРСКИТЕ ДРУШТВА 
1.Општо за видовите системи на управување со акционерските друштва
Устројството на акционерското друштво на суштествен начин се разликува од устројството на другите форми на трговски друштва, инклузивно и друштвото со ограничена одговорност (гледано, на него многу слично), бидејќи во устројството на акционерското друштво се среќаваат органи кои имаат различни улоги во управувањето, па темата за устројството на акционерското друштво во основа се покрива со темата за структурата на органите на акционерското друштво.
 Наспроти тоа, устројството на персоналните друштва не се заснова на создавање на органи на друштвото, туку на доделување и распределба на овластувањата во поглед на управувањето со друштвото на содружниците.
 Оттаму, средишно прашање на устројството на персоналните друштва е личниот ангажман на содружниците во работите на друштвото и заедничкото дејствување на содружниците во работите на друштвото.
 Имено, одлучувањето и управувањето со овие друштва е во рацете на содружниците: тие заеднички управуваат со друштвото и меѓусебно се надгледуваат.
 Модерното устројство на акционерското друштво се заснова на создавањето на посебен орган на управување во друштвото, кому акционерите му го доверуваат управувањето со друштвото.
 Токму овој орган дејствува во име и за сметка на друштвото како правно лице, тој не е орган на акционерите, но треба да води сметка за интересите на акционерите.
 Впрочем и македонскиот ЗТД, како тежишен постулат во таа насока, а во поглед на разграничување на надлежностите на органите на друштвото, го фундира членот 383 (5) кој ги разделува органите на управување, надзор и собранието на друштвото. Имено, согласно оваа одредба, собранието не може да одлучува за прашања од областа на управувањето, односно од областа на водењето на работењето на друштвото што се надлежност на органите на управување, освен ако тоа со овој закон поинаку не е определено.
Доколку постои еден единствен најдобар начин на правна организација на деловниот потфат, тој едноставно би се препорачувал на сите држави во светот, па кога тој би одговарал на потребите и можностите на сите држави, не би постоеле толку различни модели на капитализам и управување, а на влијнието на затекнатите политички и социјални институции би се гледало само како на надминливи пречки во имплементацијата на тој супер-модел, меѓутоа наметнувањето на еден супер-модел во денешни услови е невозможно.
 Во литературата се нагласени многу потенцијални причини за воспоставување на различни структури на одбори, а на еден или друг начин повеќето од нив се поврзани со економското опкружување на соодветната земја, така, мноштвото модели на управување се резултат на различните економски и социјални случувања на земјите.
 Поделбата на власта е еден од клучните предизвици во процесот на градење на функционално друштво со повеќе засегнати страни, а тоа може да се постигне со строга поделба на одговорностите на органите на друштвото, односно во принцип, од клучно значење е да има соодветни односи помеѓу собранието на акционери кое многу директно ги застапува акционерите и управниот одбор или одборот на директори.
 Акционерите и лицата кои од нив се ангажирани да го водат работењето на друштвото се две групи на лица кои имаат маркатни улоги во уствојството на акционерското друштво. Во досегашната практика во Европа се обликувани два система на устројство на акционерското друштво: 1) едностепениот систем на управување и 2) двостепениот систем на управување, па и двата система, во различни институционални аранжмани ги задоволуваат потребите за добро и квалитетно управување со акционерското друштво.

Без оглед на тоа кој систем го дозволува државата, мора да се земе предвид следново:

· Секогаш постои компромис помеѓу ефикасноста и контролата. Кога има значителни проблеми во извршното управување и големи судири на интереси, акционерите може да изберат дводомен систем, но тие мора да сфатат дека системот на управување со строг надзор може да ги врзе рацете на извршните директори и да ги направи операциите и донесувањето одлуки неефективни. Од друга страна, кога акционерите и менаџерите меѓусебно си веруваат, а на друштвото му треба подобра ефикасност во истражувањето на новите деловни можности, друштвото може да избере еднодомен систем на одбори кој е повеќе склон да има корист од извршните тела.

· Иако сите системи имаат многу заеднички елементи, сепак постојат важни разлики, кои влијаат на овластувањата, структурата и работењето на извршните органи, а со тоа и на должностите и обврските на директорите.

Соединетите Американски Држави и Обединетото Кралство, пред сè, во литературата се нарекуваат претставници на монистичкиот модел, додека Германија е означена како претставник на дуалистичкиот модел, но границата што ја одвојува областа на примена на едностепените и двостепените модели на управување не може да се повлече на истото место како и границата меѓу англоамериканскиот и континенталниот европски правен систем.

Еднодомниот систем е изворниот (типичниот) систем на англосаксонското право (ОК, САД), е усвоен во значителен број земји со континентално право (Франција, Швајцарија и др.), па во овој систем функцијата на управувањето се врши од едно лице (кое носи назив „директор“, „извршен директор“, „генерален директор“) или повеќе лица — одборот на директори, сметено како колективно тело (Швајцарија, ОК, САД, Франција), избрани од собранието на акционерското друштво и според овој систем, се избира еден или повеќе извршни директори за оперативно управување со работите на друштвото (управување - извршен директор – извршен одбор на директори).

Карактеристика на едностепениот модел е дека структурата на органот на друштвото per se, по правило, се состои од едно тело на кое му е доверена задача да ги организира секојдневните економски активности, стратешко управување и надзор во поширока смисла, а во рамките на едно тело, надлежноста може да се подели меѓу различни лица, сепак, тоа не значи дека структурата на одборот има две нивоа.
 Еднодомниот модел на корпоративно управување се разви во услови на т.н. акционерскиот капитализам, каде овој модел претходно беше окарактеризиран како менаџерски (профит) ориентиран модел, а сега сè повеќе се нарекува модел ориентиран кон акционерите. Главните карактеристики на овој модел се:
· конкуренција во сите области;
· доминација на приватниот (акционерски интерес) над јавноста во управувањето;
· сузбивање на улогата на моќните приватни институционални инвеститори и принудување на јавната емисија на акции како главен извор на финансирање (ИПО - Иницијална јавна понуда);
· регулирање на корпоративниот менаџмент со диспозитивни норми, што го поттикнува пазарот;
· целосно одвојување на менаџментот од сопственоста, а акционерите немаат право директно да управуваат со активностите на друштвото, туку тоа во нивно име го прави одборот на директори и управители, со доверителска должност кон друштвото (отворени друштва, по правило доминираат отворените акционерски друштва);
· постои исклучително лесна можност акционерите да поведат судска постапка против неделовни и штетни одлуки на менаџментот на друштвото;
· мотивирање на менаџментот преку договор кој го поврзува нивниот надомест со успехот на друштвото;
· развиена јавна контрола на квалитетот на управувањето, особено преку специјализирани медиуми и развиен пазарен рејтинг на менаџерите и
· развиена судска практика со преседани за корпоративно управување, кои се своевидна лекција за добро владеење.

Во едностепениот систем на управување структурата на органите на акционерското друштво ја сочинуваат: 1) собрание на акционерско друштво; и 2) управен совет/управен одбор, или одбор на директори. Суштествено: едностепениот систем на управување е заснован на функционална поделба на улогите на тие коишто го водат работењето на друштвото од тие кои ја надгледуваат нивната работа. Имено, нема стриктна организациона одвоеност на овие групи вклучени во управувањето на акционерското друштво, односно и едните и другите се во составот на ист орган, т.е. органот на управување.
 Треба да се предупреди дека органот на управување во едностепениот систем може да биде обликуван како управен совет, каков што е случајот во земјите на романскиот правен круг, а особено Франција и Италија, но и во Швајцарија или како одбор на директори, каков што е случајот со ОК, па може да се каже дека едностепениот систем погрешно се поистоветува само со англосаксонскиот систем на управување со акционерските друштва, чија стожерна точка е одборот на директори.
 Најверојатно за тоа погрешно мислење најмногу придонесе текстот на Петата директива на Европската Унија за структурата на акционерското друштво, каде што се сугерира воведување на едностепениот систем само во форма на одбор на директори каде во едностепениот систем на управување собранието го избира составот на органот на управување, а органот на управување по правило од редот на своите членови ги назначува лицата коишто непосредно ќе го водат работењето на друштвото.
 Во францускиот едностепен систем на управување со акционерско друштво таква улога има претседателот на управниот совет и неговите асистенти, кои имаат положба на генерални директори, а во англискиот едностепен систем на управување со акционерското друштво таква улога имаат извршните членови/директори на одборот на директори, додека останатите членови на органот на управување ја имаат улогата на колегиум, кој е задолжен да врши надзор на водењето на работењето на друштвото од страна на претседателот на управниот совет и неговите асистенти, односно од страна на извршните членови на одборот на директори, а пак во одборот на директори, другите членови чијашто мисија е ограничена на надзор на водењето на работењето од страна на извршните членови, се нарекуваат неизвршни членови на одборот на директори, односно неизвршни директори.

Вториот систем (т.н. двостепен систем) е системот на германското право, кој потекнува од Германија и кој како алтернатива на првиот систем, исто така, донесува понова француска легислатива, па карактеристиката на овој систем е во тоа што во акционерско друштво постојат два одбора: управен одбор во потесна смисла (Vorstand - директориум) и надзорен одбор (Aufsichtsrat).
 По исклучок, во акционерските друштва со помал износ на капитал пропишан со закон, функцијата на одборот на директори може да ја врши едно лице - единствениот генерален директор и во овој систем членовите на надзорниот одбор ги избира и разрешува собранието, а надзорниот одбор ги избира и разрешува членовите на управниот одбор, но секако, и во овој систем контролната функција, покрај надзорниот одбор, ја врши и надворешен независен ревизор, а може да биде и внатрешен ревизор, а понекогаш и посебен ревизор.

Двостепениот систем на управување е заснован врз стриктна организациона поделба на водење на работењето на друштвото од надзор над него, па водењето на работите на друштвото и надзорот над него се организирани во различни органи: 1) управен одбор и 2) надзорен одбор.
 Оваа поделба има за цел да ги направи многу јасни односите меѓу различните органи на акционерското друштво, па местото на раѓање на овој систем на управување со акционерското друштво е Германија, а датумот на раѓање е 1937 година.
 Тој е преземен во некои нордиски земји, а последната деценија го прифатија голем број земји во Источна Европа, но во чиста форма преземен е и во Австрија и Хрватска.

Дводомниот модел на управување во Германија се разви во услови на т.н. работнички ориентиран модел на капитализам (модел на социјалдемократија). Главните карактеристики на овој модел се:

· недоволно одвојување на сопственоста од менаџментот во услови на концентрирано акционерство (по правило доминираат затворените друштва);
· менаџментот е ослободен од краткорочен успех и по правило доминира долгорочната стратегија;
· развојот на социјалдемократијата и соодлучувањето врши притисок врз менаџерите, покрај интересите на акционерите, да ги почитуваат и другите интереси (општествена одговорност на друштвата);
· политичкото определување на моделот, квалитетот на управувањето главно зависи од оценката на сопствениците на капиталот, главните акционери, а не толку на пазарот (по правило тоа е случај во банките, кои се познати по нивното традиционално добро лидерство и големата доверба на малите акционери во големите);
· концентрираната сопственост на акции и слабата дисперзија ги намалуваат правата на акционерите, но ја зголемуваат безбедноста на работното место (социјално осигурување);
· развиена дискрециона моќ на контролниот акционер;
· слаба заштита на малцинските акционери и неразвиена практика на акционерски тужби (особено деривативни тужби).

Покрај сето горенаведено, англосаксонскиот модел се карактеризира и со бројни префинетости, кои го оддалечуваат од неговата класична основа. Од клучните промени во опкружувањето на овој модел може да се споменат:

· намалување на акционерскиот примат;
· пад на практиката на непријателско преземање;
· концентрација на акционерско учество и

· зајакнување на мониторингот на банките како доверители.

Ова важи и за дводомниот модел на управување, кој се реформира до степен на промени во средината што го дефинираа во класична смисла. Овие промени во опкружувањето на дводомниот модел на управување, кои преку глобализацијата на светскиот пазар на капитал го создаваат истото надворешно опкружување како и во случајот со еднодомниот модел на управување, до кој го доближуваат со реформирање, во основа можат да се намалат до:

· зајакнување на позицијата на малите акционери преку отстранување на бариерите за деривативна тужба;
· принудување на активности на вработените;
· поедноставување на процедурите за спојување;
· овозможување на друштвата да го изберат американскиот менаџмент модел и

· намалување на процентот на институционални акционери и зајакнување на процесот дисперзирани акционери, со што се олеснува непријателското преземање.

И покрај алтернативните пристапи за компаративно корпоративно управување, оваа богата литература прави разлика помеѓу два дихотомни модели на корпоративно управување за кои различни термини се користат наизменично:
 

1. Моделот ориентиран кон акционерите, аутсајдер или пазарен, наречен и англоамерикански модел, кој се карактеризира со силни акционерски права, моќен извршен директор и силна заштита на малцинските акционери, преовладува главно во Северна Америка (Канада и САД); во делови од Европа (Ирска и ОК); и во Океанија (Австралија и Нов Зеланд). Овде, максимизирањето на „вредноста на акционерите“ и „повратот на капиталот“ е примарна цел на друштвото и акционерите уживаат силни формализирани врски со врвниот менаџмент.

2. Во поголемиот дел од континентална Европа, Латинска Америка и Јапонија преовладува ориентираниот кон засегнатите страни, инсајдерски или банкарски модел, наречен и модел на Рајнска област или континентално-европски модел, кој се карактеризира со послаби права на акционерите, лидерство со консензус и концентрирана сопственост. Опфаќа различни изборни единици на друштвото, вклучувајќи ги вработените, добавувачите и клиентите, а друштвата на заедниците се лоцирани во нив и имаат збор во друштвото, додека интересите на сите нив се избалансирани во одлучувањето за управувањето.

Релевантно е да се забележи дека друштвото со разумна мешавина на ефикасен и добар управен одбор, плус добро корпоративно управување, секогаш ќе делува како саќе за инвеститорите, па затоа, постоењето на независен одбор на директори гарантира дека одборот ја извршува својата функција на објективен начин, а исто така  бара одговорност на раководството пред друштвото во случај на неисполнување на обврските.
 Германија и ОК се парадигми на системи во кои контролата на управните директори на друштвата или лежи во рацете на посебен надзорен одбор (двостепен систем) или е дополнителна задача на самиот одбор (едностепен систем), затоа, на често поставуваното прашање дали еден од двата системи конечно ќе преовлада и дали ќе има крајна конвергенција на двата системи, треба да се одговори негативно.

Голема разлика во корпоративното управување вградена во законот се однесува на структурата на одборот - употребата на унитарен одбор наспроти двостепен одбор, но сепак, и покрај структурните разлики помеѓу двостепените и едностепените системи на одбори, сличностите во реалните практики на одборот се значителни, односно и двата типа системи препознаваат надзорна и менаџерска функција, иако разликите помеѓу двете функции имаат тенденција да бидат поформализирани во двостепената структура.
 Општо земено, и унитарниот одбор на директори и надзорниот одбор (во двостепената структура) се избираат од акционерите, иако во некои земји вработените може да избираат и некои членови на надзорното тело, па вообичаено, и унитарниот и надзорниот одбор ги назначуваат членовите на раководното тело или управниот одбор во двостепениот систем, или група на менаџери на кои унитарниот одбор им делегира овластувања во унитарниот систем, но и унитарниот и надзорниот одбор обично имаат одговорност да обезбедат соодветно функционирање на системите за финансиско известување и контрола и да обезбедат дека друштвото е во согласност со законот.

Бидејќи изборот помеѓу едностепените и двостепените структури на одборот е во голема мера мотивиран од економските разлики, не може да се постави прашање кој систем е поефикасен во апстрактна смисла. Едностепениот модел повеќе се фокусира на противтежа на овластувањата на управниот одбор, додека двостепениот модел се фокусира на ограничување на влијанието на мнозинскиот акционер, но заштитата на општите интереси на друштвото е засегната и во двата случаи.
 Теоретски, едностепените и двостепените одбори обезбедуваат различни структури кои можат да ја олеснат независноста на одборите преку одвојување на управувањето со одлуки од контролата на одлуките, но во пракса, едностепените и двостепените одбори се разликуваат по начинот на кој одборите ја организираат раководната структура на одборот, начинот на кој одборите ги користат комисиите на надзорните одбори и како се составени одборите.
 Се смета дека секој систем на одбор нуди уникатни придобивки, односно едностепениот систем може да резултира со поблиски односи и подобар проток на информации помеѓу надзорните и раководните тела; сепак, двостепениот систем опфаќа појасна, формална поделба помеѓу надзорното тело и оние што се „надгледувани“, но со влијанието на движењето за најдобри практики за корпоративно управување, се чини дека различните перципирани придобивки кои традиционално му се припишуваат на секој систем се намалуваат како што практиките се приближуваат.

Во конвергираната Европа, сосема е можно да се регулираат важните прашања на корпоративното управување, така што различните модели на управување се гледаат како различни можности за постигнување на иста цел.

Европскиот законодавец му го додели правото на друштвото што се основа, самостојно да ја избира својата владејачка структура, но изборот, сепак, е ограничен во рамките на утврдениот императивен опсег, па можно е почетно друштвото да усвои еден од двата системи, а подоцна да одлучи да премине во другиот.
 Двостепениот систем е усвоен од земји како Чешка, Германија, Естонија, Летонија, Литванија, Холандија, Полска и Словачка, а едностепениот систем е специфичен за Белгија, Кипар, Ирска, Шпанија, Малта, Шведска и Обединетото Кралство
 (Велика Британија), имено познат е како англиски или американски систем на владеење, или како монашка структура.
 Во последниве години, трета група земји зазеде мешан пристап дозволувајќи им на засегнатите друштва да изберат еден од двата постоечки системи за нивната структура на управување и на овој начин, ентитетите создадени од првиот и од вториот модел можат да функционираат кумулативно, такви се Австрија, Бугарија, Хрватска, Данска, Финска, Франција, Грција, Унгарија, Италија, Луксембург, Португалија, Романија и Словенија, имено овој систем е познат како француски систем на управување, бидејќи за првпат беше усвоен во Франција во 1966 година.
 При пресметувањето на трите можни типови на структура на управување на европските друштва, излегува дека седум земји членки имаат усвоено едностепен систем, осум - двостепен систем и тринаесет - мешан. Францускиот модел на корпоративно управување е пријателски ориентиран кон акционерите, а во поглед на компаниските органи, во Франција постои слободен избор на едностепен или двостепен систем на управување, но се појавува и трет модел кој наликува на едностепениот, но за разлика од поранешната концентрација на моќ во рацете не President Directeur Generale, кој истовремено бил и претседател на одборот на директори и главен извршен директор, сега овие улоги се раздвојуваат од рацете на ист човек, а сè со намера да се изврши одвојување на менаџментот од контролата.

2.Начин на законска уреденост на системите на управување во Република Северна Македонија

Како и во сите други држави од централна и источна Европа, така и во Република Северна Македонија во изминатите петнаесетина години се одвиваше процесот на приватизација на општествениот капитал.
 Настанувањето на акционерските друштва во Република Северна Македонија беше резултат на приватизцијата на општествениот капитал, а посебно резултат на трансформацијата на претпријатијата со општествен капитал, па во таканаречената „спонтана приватизација“ не се создаваат акционерски друштва, туку само друштва со ограничена одговорност, но исклучок беа прописите кои создаваа обврски вршењето определени дејности да се организира во форма на акционерско друштво, како што се дејности во областа на банкарството, осигурувањето, пазарот на хартии од вредност.
 
Во Законот за трговските друштва на Република Северна Македонија се дава можност за избор на едностепен или двостепен систем (монистички или дуалистички систем, one-tier vs. two-tier system) на управување со акционерските друштва.
 Во почетокот на примената на македонските закони за трговските друштва од 1996 и 2004 година, а под влијание на германскиот модел на правото на друштва, доминираше двостепениот систем на управување, за во последниот период, по усвојувањето на Законот за трговските друштва од 2004 година, соодносот помеѓу едностепениот и двостепениот систем да стане скоро 50:50, првенствено како резултат на тоа што во друштвата со претежно доминантен странски капитал се преферираше едностепениот систем, додека кај оние кои останаа со претежно домашен капитал, се задржа стариот „германски“ двостепен систем.

Законот за трговските друштва од 1996 година, за разлика од најголемиот број на респективни закони коишто се донесоа пред неговото донесување, не се определи за едниот или другиот систем на устројство на акционерските друштва, но треба да се предупреди дека во текот на изговувањето на ЗТД од 1996 година стана доминантно гледиштето дека не е пожелно еден или друг систем на устројство да се направи задолжителен за акционерските друштва.
 Напротив, се афирмира ставот, иако придружен со неразбирање и недоразбирања, дека акционерските друштва треба да имаат можност да избираат меѓу двата во европската практика на акционерски друштва, создадени системи на устројство.
 Можноста за избирање меѓу два сепак посебни системи на устројство на акционерското друштво претставуваше новина во устројството на акционерското друштво којашто ја предвидуваа сосема мал број на закони посветени на акционерските друштва, па пред донесувањето на Законот за трговските друштва можност за избор пропишуваше само францускиот Закон за трговските друштва до 1996 година и бугарскиот Трговски закон.
 Посебно решение во поглед на устројството на акционерското друштво содржеше словенечкиот Закон за стопански друштва, додека францускиот Закон за трговски друштва, покрај својот традиционлен едностепен систем со управен совет, создаде можност акционерските друштва да го воведат меко ремоделираниот германски двостепен систем на устројството на акционерското друштво, а пак бугарскиот закон им понуди на акционерските друштва слободен избор меѓу едностепениот и двостепениот систем на управување со друштвото.

Инспирација за решението во поглед на устројството на акционерското друштво содржано во Законот за трговските друштва од 1996 година, беа одредбите на Петтата директива на Европската Унија посветена на структурата на органите на акционерското друштво утврдена од Извршната комисија во 1983 година.
 Имено, во оваа директива беа понудени две сугестии во поглед на устројството на акционерското друштво, па според првата сугестија, акционерското друштво управувањето може да го организира во согласност со двостепен систем: управен одбор – надзорен одбор, додека втората сугестија акцонерското друштво има можност слободно и автономно да избира меѓу 1) двостепен систем (управен одбор - надзорен одбор) и 2) едностепен систем (одбор на директори).

Во Законот за трговски друштва е прифатена втората сугестија од Петтата директива и акционерските друштва можеа да избираат меѓу два система на устројство на акционерското друштво кои во повеќевековната практика се покажаа како многу успешни, па така акционерските друштва во Република Северна Македонија врз основа на одредбите на овој закон, може да избираат меѓу:

1. Двостепениот систем кој го карактеризира колективно водење на работењето на друштвото (управен одбор) и надзор над тоа водење на работењето исто така од страна на колективен орган, во кој треба да бидат претставени интересите на акционерите (надзорен одбор).

2. Едностепен систем, инспириран од англиското право на акционерски друштва, кој го карактеризира концентрација на управувањето во еден орган (одбор на директори), со тоа што во овој орган е извршена многу успешна внатрешна поделба на работите во врска со водењето на работењето на друштвото, кои им се доверени на извршните членови на одборот на директори и надзор на водењето на работењето на друштвото, којшто му е доверен на неизвршните членови на одборот на директори. Ако кај двостепениот систем на управување со друштвото управува управен одбор под надзор на надзорниот одбор, кај едностепениот систем со друштвото управуваат извршните членови под надзор на неизвршните членови. 

Македонскиот Закон за трговски друштва сè уште е меѓу ретките закони кој не се определи за едниот или другиот систем на устројство на акционерските друштва. Треба да се предупреди дека уште со донесувањето на Законот за трговски друштва од 1996 година беше прифатено гледиштето дека не е пожелно еден или друг систем на устројство да се направи задолжителен за акционерските друштва во Република Северна Македонија.
 Напротив, се асумира ставот дека акционерските друштва треба да имаат можност да бираат меѓу двата во европската практика на акционерските друштва создадени системи на устројство, па нудејќи ваков избор, Законот за трговските друштва овозможуваше акционерските друштва да се определат за систем на управување кој најдобро одговара на нивните потреби во материјата на управувањето со друштвата и на нивната конкретна ситуација.
 Во Република Северна Македонија, во врска со реализацијата на ЗТД од 1996 година, не настана поларизација на тие коишто го поддржуваат едностепениот систем на управување и на тие коишто го поддржуваат двостепениот систем на управување со акционерското друштво. Воедно и владејачко гледиште меѓу стручнаците и деловните луѓе беше дека не може со сигурност и апстрактно да се каже кој од двата система на управување е најефикасен или поефикасен од гледна точка на надзорот, а тоа е клучна точка според која се разликуваат двата система на управување бидејќи секој од овие системи има предности, но и недостатоци и може да биде многу погоден во извесни околности.

2.1. Уредување на начин на избор, постапка и услови кои треба да ги исполнуваат члeновите на органите на друштвата
Прашањето за уредување на структурата на органите за управување на акционерското друштво Законот за трговски друштва од 2004 година го уредува на:

· Според едностепен систем (одбор на директори) или

· Според двостепен систем ( управен одбор или управител и надзорен одбор).

Ова е алтернативна норма предвидна во ЗТД за избор помеѓу двете опции за начинот на уредувањето на управувањето во акционерското друштво, каде друштвото уште при основање слободно го избира системот на управување, кој може подоцна да се промени, односно со донесување на одлука за измена на статутот може едностепениот систем на управување да биде заменат со двостепен и обратно.
 Законот не дава фаворизирање на еден наспроти друг систем на управување, туку е оставено на желбата на основачите сами да изберат кој систем на управување најмногу им одговара, па оттаму, во ЗТД во поглед на организацијата на управувањето е постапено според мудриот совет на Платон упатен до реформаторите, да не го чепкаат она што мирува, односно да не го менуваат она што функционира во животот (Queta non movere).

Кога акционерското друштво го избира едностепениот систем, тогаш треба да се основа задолжителен орган, одбор на директори. Законот го определува најмалиот и најголемиот број на членови на одборот на директори, според кој одборот на директори може да има најмалку три, а најмногу петнаесет членови и овој број на членови секое акционерско друштво си го утврдува во статутот.
 Во оваа одредба оставено е на друштвото само да го предвиди бројот на директори во одборот на директори, од кое се гледа диспозитивниот карактер на правилото. За член на органот на управување можат да бидат избрани само физички лица кои се деловно способни, а не може да биде избрано лице против кое е изречена казна, односно прекршочна санкција забрана за вршење должност од определено занимање кое делумно или во целост е опфатено во предметот на работењето на друштвото додека трае таа забрана.
 Според тоа, одборот на директори може да биде орган со поброен состав или со мал број на членови. Во оваа можност за еластична организација и конструирање на одборот на директори треба да се гледа да биде непарен бројот на членовите на одборот на директори. За ова законот нема предвидено одредба, но е пожелно и препорачливо за да може да работи одборот и одлуките да се донесуваат без поголеми тешкотии, но секако дозволено е бројот на членовите на одборот да биде и парен, тогаш гласот на претседателот на одборот да биде решавачки во случај на поделбата во одборот на директори при донесување на одлука. Сите одредби во член 367 од ЗТД се со императивен карактер, односно е предвидено што и како треба да направат акционерите за да го основаат одборот на директори доколку одбрале едностепен систем на управување.

Определени лица не можат да бидат управители, членови на орган на управување и орган на надзор на трговско друштво сè додека кај нив постојат ограничувања за основање на трговско друштво чија сметка отворена кај кој било носител на платниот промет е блокирана и лицата кои се членови на органот на управување, органот на надзор, односно се управители на тие друштва, сè додека трае блокадата на сметката на друштвото или додека над истото не се отвори постапка на ликвидација или стечај и лица кои се членови на органот на управување, органот на надзор, односно се управители на трговски друштва на кои во постапка пропишана со закон им е изречена забрана за вршење професија, дејност или должност, сè додека трае забраната, а содружници, управители и членови на органот на управување и органот на надзор на друштвата од денот на започнувањето на постапката за бришење и во период од три години од денот на објавата на бришењето на друштвото на веб-страницата на Централниот регистар.
 Во ЗТД во член 29-б Централниот регистар на Република Северна Македонија води електронски регистар на лица кои не можат да основаат и да управуваат и лица кои се спречени или престанале да ги вршат своите функции во органот на управување во трговски друштва во Република Северна Македонија.
Во ЗТД како услов за избор во одборот на директори не се бара лицето кое се избира да има својство на акционер, како што е случај со извесен број на права за друштвата во земјите, особено на таканаречениот романски правен круг, но и на Швајцарија, па несомнено, со статутот може да се пропише дека членовите на одборот на директори, сите или дел од нив, мора да имаат својство на акционери. Во статутот може да се утврди дека стапувањето на функција член на одборот на директори, особено на оној којшто ќе стекне својство на неизвршен член на одборот на директори, да биде врзано за стекнувањето на својство на акционер во определен временски период. Законот за трговски друштва, во споредба со Законот за трговски друштва од 1996 година, содржи многу помалку забрани и ограничувања во поглед на изборот на членовите на одборот на директори. Всушност, воведена е само една забрана, која на извесен начин е генерална и се однесува на изборот на сите органи на акционерското друштво. Таа забрана гласи дека во одборот на директори за член не може да биде избрано лице против кое е изречена казна, односно прекршочна санкција забрана за вршење должност од определено занимање, кое, делумно или во целост, е опфатено во предметот на работење на друштвото додека трае забраната.
 Така во ЗТД се пропишани ограничувања кои имаат за цел членовите на одборот на директори да имаат време да му посветат на ангажманот во одборот на директори.
 Прифатен е ставот дека изборот во повеќе органи на управување може да влијае врз ефикасноста на работењето на членовите на одборот на директори. Од тие причини се ограничува бројот на органи на управување во други трговски друштва во кои може да биде именувано едно лице. Пример на императивна норма во ЗТД е дека неизвршен член на одборот на директори во исто време не може да биде избран во повеќе од пет одбори на директори како неизвршен член. Во член 346 ст.2 од ЗТД ја гледаме императивната одредба која гласи: „Извршен член на одбор на директори не може да биде избран за извршен член на одбор на директори во други акционерски друштва со седиште во Република Северна Македонија, освен во банки, во друштва за осигурување и во други друштва ако тоа е определено со закон.“ Но, извршен член може да биде избран за неизвршен член на одборот на директори во пет други акционерски друштва со седиште во Република Северна Македонија. Изборот за член на надзорниот одбор на едно акционерско друштво е еквивалентен на изборот за неизвршен член на одборот на директори во друго акционерско друштво.

Членовите на одборот на директори и членовите на надзорниот одбор ги избира собранието со мнозинство гласови од акциите со право на глас од кворумот определен за работа на собранието со овој закон, освен ако со статутот не е определено повисоко мнозинство, на начин и според условите определени во статутот.
 Во овој член се гледа диспозитивната одредба на законот што се гледа од делот „освен ако со статутот не е определено повисоко мнозинство, на начин и според условите определени во статутот“. Слободата на оваа одредба се гледа дека не може да се предвиди помало мнозинство, туку само поголемо мнозинство, а сепак ЗТД ги поставува стандардите на минимум мнозинство, така што тука имаме слобода на договарање (делумно) само за поголемо мнозинство. Има уште такви случаи каде ЗТД одредува минимум мнозинство, каде може повеќе, но не и помалку, така што овие одредби нема да бидат апсолутно диспозитивни.

  
Во статутот се определува периодот на којшто се избираат членовите на органот на управување, но кој не може да биде подолг од шест години, а доколку во статутот не е определено траењето на мандатот на членовите на органот на управување, нивниот мандат изнесува четири години и истите членови можат повторно да бидат избрани без разлика на тоа колку мандати претходно биле избрани, освен ако со статутот поинаку не е определено. Ако се тргне од тоа дека е вообичаено времето на траење на мандатот на членовите на одборот на директори да се утврди на години, тоа значи дека со статутот може да се утврди мандатот да трае една, две, три, четири, пет или шест години. Во член 345 став 1 од ЗТД се вели: „Членовите на органот на управување, односно на надзорниот одбор, се избираат за период којшто се определува со статутот, но којшто не може да биде подолг од шест години. Ако во статутот не е определено траењето на мандатот на членовите на органот на управување, односно на надзорниот одбор, нивниот мандат изнесува четири години.“  Законот содржи диспозитивна норма која во случај на молчење на статутот го регулира прашањето на времето на траење на мандатот на членовите на одборот на директори. ЗТД не пропишува ограничување во врска со прашањето за повторно избирање на член или членови на одборот на директори и тие можат да бидет повторно избирани, без разлика колку мандати претходно биде избрани. Секако со статутот може да се даде забрана или некое ограничување во делот на повторен избор на членовите на одборот на директори, како на пример, да не може никој повторно да биде биран, некој член да не биде биран повеќе од два пати, повторен избор на член да биде условен со пауза определен број на години, или пак, време од цел мандатниот период.

Согласно правото на Република Северна Македонија за акционерски друштва кои со доминантна или целосна сопственост на Република Северна Македонија, за да се биде член на одборот на директори на тоа акционерско друштво, потребно е лицето кое е избрано да исполнува услови кои се императивни и доста построги за разлика од условите за избор на лице за член на акционерско друштво кое не е во државна сопственост. Доколку за избор на член на одбор на директори на акционерско друштво во недржавна сопственост се бара само да биде физичко лице со деловна способност, тука се бара да лицето исполнува одредени критериуми, како образование, работно искуство и сл. За член на одбор на директори во друштво со доминантна или во целосна сопственост на државата може да биде избрано лице кое ги исполнува следниве услови:
· да е државјанин на Република Северна Македонија;

· да има стекнати најмалку 240 кредити според ЕКТС или завршен VII/1 степен образование;

· во моментот на именувањето со правосилна судска пресуда да не му е изречена казна или прекршочна санкција забрана за вршење на професија, дејност или должност;

· да има минимум три години работно искуство.

Додека за извршен член на одбор на директори на акционерски друштва кои се со доминантна, или пак, во целосна сопственост на државата се бараат построги услови во делот на поголемо работно искуство, односно може да биде избрано лице кое ги исполнува следниве услови:
· да е државјанин на Република Македонија;

· да има стекнати најмалку 240 кредити според ЕКТС или завршен VII/1 степен образование;

· во моментот на именувањето со правосилна судска пресуда да не му е изречена казна или прекршочна санкција забрана за вршење на професија, дејност или должност;

· да има минимум пет години работно искуство.

Согласно предлог ЗТД, кој е во собраниска процедура, во член 398 став (2) е предвидено покрај условите наведени за образование, неизвршните членови на одборот на директори треба да имаат и соодветно работно искуство, и тоа:

 - најмалку еден член на одборот на директори да има најмалку пет години работно искуство од областа на дејноста на акционерското друштво, согласно Националната класификација на дејностите;
- еден член на одборот на директори да има најмалку пет години работно искуство од областа на финансиското работење и 

- еден член на одборот на директори да има најмалку пет години работно искуство од областа на правните работи. 
Исто како и за неизвршните членови, така и за извршните членови на одборот на директори, покрај образованието, тие треба да имаат и соодветно работно искуство, и тоа:

 - најмалку еден извршен член на одборот на директори треба да има најмалку пет години работно искуство од областа на дејноста на акционерското друштво, согласно Националната класификација на дејностите;
- најмалку еден извршен член на одборот на директори да има најмалку три години работно искуство од областа на финансиско работење;
- најмалку еден извршен член на одборот на директори да има најмалку три години работно искуство од областа на правните работи и 

- најмалку еден извршен член на одборот на директори да има најмалку три години работно искуство од областа на техничките науки.

Доколку акционерското друштво го има избрано едностепениот систем за управување, тогаш во друштвото управува колегијален орган кој се нарекува одбор на директори, во кој членовите се поделени на извршни и неизвршни. Извршните членови се оние лица кои секојдневно работат, непосредно го управуваат друштвото, додека неизвршните членови се помалубројни и тие го вршат надзорот во друштвото, го контролираат работењето од страна на извршните членови, и за разлика од нив, се повремено ангажирани во самото друштво.

При изборот на членовите на одборот на директори се назначува кои членови се избираат како независни членови на одборот на директори, па независните членови на одборот на директори се избираат од редот на неизвршните членови на одборот на директори, додека од членовите избрани во одборот на директори, одборот на директорите назначува еден или повеќе извршни членови на одборот на директори.
 За извршен член на одборот на директори не може да биде избран член на одборот на директорите кој е избран како независен член на одборот на директори, па бројот на извршните членови мора да биде помал од бројот на неизвршните членови на одборот на директори, односно ако одборот на директори има до четири неизвршни члена, најмалку еден од неизвршните членови на одборот на директорите е независен член, а ако одборот на директори има повеќе од четири неизвршни члена, најмалку една четвртина од неизвршните членови се независни членови на одборот на директори.
 Одборот на директори во друштво со доминантна или во целосна сопственост на државата, класифицирано
 како среден или голем трговец, може да има најмалку три, а најмногу седум членови, од кои двајца се независни членови, додека друштво класифицирано како микро или мал трговец, може да има најмалку три, а најмногу пет членови од кој еден е независен член.
 Во овој член детално е предвидено како се назначуваат независните членови во одборот, колкав треба да биде бројот на извршните членови, кој е најмалиот број на членови кои треба да бидат избрани за независни во одборот итн. Со оглед на тоа што сè е предвидено и не е оставено на трговското друштво, односно на акционерите да можат да имаат право на некој избор или на некоја алтернатива, се гледа строгоста на тоа правило. 

За член на органот на управување, односно на надзорниот одбор можат да бидат избрани само физички лица кои се деловно способни, но по исклучок, ако тоа е утврдено со статутот, за неизвршен член на одборот на директорите, односно за член на надзорниот одбор може да биде избрано и правно лице кое веднаш по изборот назначува постојан застапник со исти права, обврски и одговорности како и другите неизвршни членови, односно членови на надзорниот одбор.
 Не е исклучена и солидарна одговорност на правното лице кое има застапник во одборот на директори, односно во надзорниот одбор, а застапникот на правно лице, како неизвршен член на одборот на директорите, односно на член на надзорниот одбор го определува органот на управување на правното лице.

Еден од членовите на одборот на директорите, избран за извршен член може да го носи називот што е вообичаен за вршење на функцијата (генерален директор, односно главен извршен директор и друг назив), а другите извршни членови можат да го носат називот што е вообичаен за вршење на функцијата што му е доверена како на извршен член на одборот на директори, па одборот на директори од редот на своите неизвршни членови со мнозинство гласови од вкупниот број на членови на одборот на директори, избира претседател на одборот.
 Одборот на директори може да го разреши претседателот во кое било време и да избере нов претседател.
 Имено, претседателот на одборот на директори ги свикува и претседава со состаноците, одговорен е за водењето евиденција за состаноците и организирањето на другите начини (форми) на работа и одлучување на одборот на директори, па ако претседателот од кои и да е причини не е во можност да ја врши функцијата претседател или ако е отсутен на состаноците, со одборот на директори претседава друг неизвршен член со мнозинство гласови на присутните членови на одборот на директори.
 Членот 369 од ЗТД преку сите одредби ја искажува императивноста, односно предвидените правила за претседател на одборот на директори без можност за алтернативи во однесување на акционерите.

Многу значајна новина во областа на изборот на членовите на одборот на директори, односно на надзорниот одбор е можноста собранието изборот на членовите на овие органи да може да го изврши со кумулативно гласање, а под кумулативно гласање се подразбира гласањето за членовите на одборот на директори, односно на надзорниот одбор, при кое акционерот за време на изборот може да ги даде сите гласови на членовите на одборот на директори, односно на надзорниот одбор, односно слободно да ги распредели на еден или повеќе кандидати, при што самиот врши избор меѓу обичното (мнозинското) и кумулативното гласање.
 Имено, акционерот со право на глас на собранието на друштвото има право да ги даде гласовите што ги има врз основа на акциите, помножени со бројот на членовите на органот што се избираат слободно, па акционерот може да ги даде сите вака кумулирани гласови во корист на еден кандидат или да ги распредели меѓу кандидатите на кој било начин и изборот на кандидатите се врши истовремено, а дадените гласови за секој кандидат се пресметуваат поединечно и за избрани се сметаат кандидатите кои добиле најголем број на гласови.
 Кумулативното гласање е предвидено само како можност, т.е. ако така биде предвидено со статутот на друштвото, а воедно со кумулативното гласање треба да се овозможи малцинските акционери, особено тие што имаат поголем број на акции да добијат свој претставник во одборот на директори, односно во надзорниот одбор.
  

Собранието на акционери со мнозинство гласови од акциите со право на глас од кворумот определен за работа на собранието ги избира членовите на одборот на директори, освен ако со статутот не е определено повисоко мнозинство, а ако е определено во статутот, изборот на членовите на одборот на директори може да се врши со кумулативно гласање.
 Акционерот со право на глас има право да ги даде гласовите што ги има врз основа на акциите, помножени со бројот на членовите кои се избираат во корист на еден кандидат или да ги распредели меѓу кандидатите на кој било начин, па изборот од кандидатите се врши во исто време и дадените гласови за секој од кандидатите се пресметуваат поединечно, за на крај за избрани се сметаат кандидатите коишто ќе добијат најголем број гласови.
 Во овој член се гледа диспозитивната намера на законодавецот во делот на определување на мнозинството за избор на членовите на одборот на директори, освен ако со статутот не е предвидно повисоко мнозинство, односно тука е оставена слобода на акционерите доколку сакаат построго да го утврдат ова правило за определување на мнозинството гласови од акциите со право на глас за избор на членовите на одброт, а доколку не сакаат да предвидат повисоко мнозинство, тогаш се применува мнозинството предвидено во законот.

Сите членови на одборот на директори (ОД) - и извршните и неизвршните, имаат исти права и овластувања (universal powers), без оглед како се наречени, но истовремено имаат и иста одговорност кон акционерското друштво.
 Имено, неизвршните членови на одборот на директори не се вработени (part-time-ери), додека извршните членови се грижат за секојдневното водење на работите на друштвото и се со полно работно време (full-time-ери), што значи извршните членови, покрај вработеноста врз основа на менаџерски договори, истовремено ја вршат и функцијата на „директорување.“
 Во одборот на директори и извршните и неизвршните членови заеднички ги донесуваат одлуките, односно активно учествуваат во водење на работата на друштвото. Неизвршните членови не е дека се оставени само да ја вршат контролата на веќе донесените одлуки од страна на извршните членови, туку тие заедно со извршните членови, имаат учество во градењето на деловната стратегија за работење на акционерското друштво.

Улогата на извршните членови на одборот на директори во устројството на акционерското друштво е интересна и значајна и следната организациона шема тоа го покажува многу добро:

(а)
Собранието на друштвото одлучува за начелните прашања поврзани со основите на друштвото, неговото устројство и односите меѓу акционерите (уредување на правните односи на друштвото со акционерите);

(б)
Одборот на директори ги донесува значајните деловни одлуки и ги уредува односите во друштвото, и

(в)
Извршните членови на одборот на директори го водат секојдневното работење на друштвото.
Покрај извршните, има и неизвршни членови во одборот на директори, а од неизвршните членови треба да бидат избрани определен дел независни членови, па неизвршниот член на одборот, кој со оглед на својата позиција во однос на друштвото, неговите акционери и менаџментот, се карактеризира со непристрасност и објективност при работењето на одборот.
 Најопшто земено, се смета дека за некој да се квалификува како независен член, тој/таа не смее да има (или да се смета дека има) битен конфликт на интереси со друштвото или некој субјект близок до неа, односно тој/таа не смее да има деловен или договорен однос со друштвото (освен договорот за услуги во својство на член на одборот) и не смее да биде под недозволен притисок од страна на други членови на одборот или група на акционери.
  

Во ЗТД е пропишано дека управниот одбор се состои од најмалку три, а најмногу единаесет члена.
 Согласно измените на ЗТД во 2024 година, во членот 374 се додаваат ставови согласно кои управниот одбор во друштво со доминантна или во целосна сопственост на државата, класифицирано како среден или голем трговец, може да има најмалку три, а најмногу седум членови, додека управниот одбор во друштво со доминантна или во целосна сопственост на државата, класифицирано како микро или мал трговец, може да има најмалку три, а најмногу пет членови.  Конкретниот број на членови на секое друштво се утврдува со статутот, па новина во ЗТД е тоа што наместо управен одбор, може да се избере индивидуален орган на управување, но управниот орган може да се образува како индивидуален само во оние друштва кои имаат основна главнина помала од 150.000 евра во денарска противвредност, ако тоа биде утврдено во статутот.
 Индивидуалниот орган се нарекува управител и ги има сите права и одговорности што ги има според законот и управниот одбор, па управниот одбор во персонална смисла е врзан за надзорниот одбор, односно бездруго најмаркантна манифестација на таа врска е резервацијата на правото на избор и отповикување на членовите на управниот одбор во полза на надзорниот одбор што во новиот ЗТД е пропишано дека во иднина и отповикувањето ќе биде во надлежност на надзорниот одбор.

На најопшт начин во законот се предвидени услови за избор на членовите на управниот одбор, додека ограничувањата се исти како оние предвидени во законот за делот за одборот на директори. Физичко лице кое е деловно способно, може да биде избрано за член на управен одбор и во исто време тоа лице не може да биде и член на управен и на надзорен одбор, па надзорниот одбор е тој кој ги избира членовите на управниот одбор, односно управителот, а со одлуката за избор на членовите на управниот одбор, еден од членовите на управниот одбор се именува за претседател на управниот одбор, па надзорниот одбор може да го разреши претседателот на управниот одбор во кое било време и да именува нов претседател.
 Најшироки овластувања има управниот одбор во делот на водење на работите на друштвото. Исто така, членовите на управниот одбор се овластени за застапување на друштвото доколку поинаку не е предвидено со статутот. 

ЗТД предвидува дека надзорниот одбор може да биде составен најмалку од три, а најмногу од единаесет члена, но во секој конкретен случај бројот на членовите на надзорниот одбор се определува со статутот на акционерското друштво, а собранието ги избира членовите на надзорниот одбор, па при изборот на членовите на надзорниот одбор се назначува кои членови се избираат како независни членови на надзорниот одбор.
 Ако надзорниот одбор има до четири члена, најмалку еден од членовите е независен член, а ако надзорниот одбор има повеќе од четири члена, најмалку една четвртина од неговите членови се независни членови на надзорниот одбор.
  Надзорниот одбор во друштво со доминантна или во целосна сопственост на државата, класифицирано како среден или голем трговец, може да има најмалку три, а најмногу седум членови, од кои двајца се независни членови, а ако друштвото е класифицирано како микро или мал трговец, може да има најмалку три, а најмногу пет членови од кои еден е независен член.
 Во член 378 од ЗТД се гледа императивноста во определувањето на состав и избор на членови на надзорен одбор. Новината од 2024 година е добро решение бидејќи не сите акционерски друштва се исти за да се стават правилата во еден шаблон и за да важат за сите бидејќи согласно ЗТД, трговците ги делиме од микро до големи, согласно определени параметри, како број на вработени, приход и друго, па така и големината на одборите во истите не треба да биде унифицирана, односно за мали друштва бројноста треба да биде помала. Токму тоа и го нудат како новина новите измени и дополнувања на ЗТД од 2024 година, но тие се однесуваат само на акционерски друштва во доминантна или во целосна сопственост на државата. Сметам дека ова решение треба да биде овозможено и на акционерските друштва кои не се во сопственост на државата, односно се во приватна сопственост, па тоа би им овозможило на акционерите намалување на трошоците за пат, паушал, плата и слично на лицата кои се членови на одборите.

За член на надзорен одбор во акционерско друштво со доминантна или целосна сопственост на државата може да биде именувано лице кое ги исполнува следниве услови:
1. да е државјанин на Република Македонија;

2. да има стекнати најмалку 240 кредити според ЕКТС или завршен VII/1 степен образование;
3. во моментот на именувањето со правосилна судска пресуда да не му е изречена казна или прекршочна санкција забрана за вршење на професија, дејност или должност;

4. да има минимум три години работно искуство.

Исто како и при избор на член на управен одбор на акционерско друштво во сопственост на државата и за избор на член на надзорен одбор се бара лицето да исполнува повеќе услови. Доколку е вклучена државата како сопственик во акционерското друштво, тогаш законските услови за определено лице да  биде избрано за член на управен или надзорен одбор се построги, за разлика од член на акционерско друштво во приватна сопственост.  

Како и за членовите на одборот на директори, така и за членовите во надзорниот одбор, доколку тоа акционерско друштво има избрано двостепен систем на управување, се наведени условите кои треба да ги исполат овие членови за можат да бидат именувани. Односно може да се забележи дека за разлика од моменталното позитивно право, согласно ЗТД од 2004 година, условите се поблаги, за разлика од построгите услови во делот на работно искуство кои се бараат во Предлог-законот за трговски друштво. Па покрај условите за образование, членовите на надзорниот одбор треба да имаат и соодветно работно искуство, и тоа:

- еден член на надзорниот одбор да има најмалку пет години работно искуство од областа на дејноста на акционерското друштво, согласно Националната класификација на дејностите;
- еден член на надзорниот одбор да има најмалку пет години работно искуство од областа на финансиското работење и

- еден член на надзорниот одбор да има најмалку пет години работно искуство од областа на правните работи.

Надзорниот одбор, од редот на своите членови, со мнозинство гласови од вкупниот број на членовите на надзорниот одбор, избира претседател на надзорниот одбор.
 Имено, надзорниот одбор може да го разреши претседателот во кое било време и да избере нов претседател.
 Претседателот на надзорниот одбор ги свикува седниците и претседава со нив, одговорен е за водењето на евиденцијата за состаноците и организирањето на другите начини (форми) на работа и на одлучување на надзорниот одбор, а ако претседателот на надзорниот одбор од кои било причини не е во можност да ја врши функцијата или е отсутен, со состаноците на надзорниот одбор претседава член на надзорниот одбор избран со мнозинство гласови на присутните членови на надзорниот одбор.
 Во член 379-a од ЗТД е предвидено дека за избор на претседател на надзорниот одбор во акционерско друштво со доминантна или во целосна сопственост на државата друштвото избраното лице треба ги исполнува следниве услови:
1) да е државјанин на Република Северна Македонија;

2) да има стекнати најмалку 240 кредити според ЕКТС или завршен VII/1 степен образование;

3) во моментот на именувањето со правосилна судска пресуда да не му е изречена казна или прекршочна санкција забрана за вршење на професија, дејност или должност;

4) да има минимум пет години работно искуство.

Во надзорниот одбор може да бидат избрани како физички така и правни лица. Надзорниот одбор врши надзор над управувањето со друштвото што го врши управниот одбор, може да врши увид и да ги проверува книгите и документацијата на друштвото, како и имотот, особено благајната на друштвото и хартиите од вредност и стока и исто така надзорниот одбор го застапува друштвото спрема членовите на управниот одбор.
 

2.2. Уредување на надлежности и однос помеѓу органи 
Во едностепениот систем на управување со акционерското друштво застапувањето и надзорот не го вршат одделни органи, туку тоа се лица кои работат во еден орган, па поради тоа во одборот на директори нема стриктна организациона раздвоеност на водењето на работењето на друштвото од надзорот над водењето на работењето, но внатре во самиот одбор на директори има поделеност помеѓу членовите, кои директори за што се одговорни, односно поделени се на извршни и неизвршни директори. Акционерите преку акционерското собрание имаат подиректна контрола во делот на избор и разрешување на членовите на одборот на директори, кое прашање би значело во изборот на модел на управување во акционерското друштво.

Неформално редоследот на основање на органите во акционерското друштво, согласно тоа кој модел е избран, е со определен распоред. Во едностепениот систем на управување прво се формира собранието на акционери, па тоа ги избира членовите на одборот на директори, додека за двостепен систем на управување редоследот прво се основа собранието на акционери, потоа собранието ги избира членовите на надзорениот одбор, кој пак ги избира членовите на управниот одбор. 


Акционерското друштво што го избрало двостепениот систем на управување мора да ги образува истовремено и двата органа т.е. управниот и надзорниот одбор, за кои ЗТД одредува дека управниот и надзорниот одбор претставуваат неразделен пар.
 Имено, тие не се само органи што вршат определени функции во управувањето со акционерското друштво, туку се органи што вршат функции кои во висок степен се комплементарни, и чие разделување е речиси невозможно.
 Тоа посебно се однесува на функцијата што во доменот на управувањето со акционерското друштво ја врши надзорниот одбор, т.е. надзор над водењето на работењето на акционерското друштво и сите овластувања на надзорниот одбор се ориентирани кон подоброто, во согласност со законот и статутот, функционирање на управниот одбор.
 Вршењето на функциите и на двата органи е услов управувањето со акционерското друштво да биде во интерес на друштвото и неговите акционери, а рамнотежата меѓу основните интереси ангажирани во акционерското друштво, пред сè, меѓу интересите на друштвото и интересите на акционерите, се воспоставува преку координираното и хармонично дејствување на управниот и надзорниот одбор.

Кај овој систем во акционерското друштво паралелно постојат два органи различни еден од друг – управен одбор и надзорен одбор и притоа управниот одбор е надлежен за раководење со друштвото, а надзорниот одбор за контрола врз работата на управниот одбор, па предноста на овој систем е во тоа што е мошне ефикасен и рационален во своето практично дејствување.
 Токму поради тоа, во најголем број на закони за трговските друштва во земјите во транзиција е прифатен овој систем на организација на управување и раководење на акционерското друштво.
  
Двата органи се самостојни и секој од нив има посебни работни обврски. Имено, управниот орган е оној кој го раководи друштвото и е одговорен за растот на акционерското друштво, и не е законски пропишано дека членовите на управниот одбор треба да бидат акционери, т.е. тие може, но и не мора да бидат акционери, додека секако треба да бидат стручни лица, т.е. лица кои поседуваат посебни знаења и посебна стручна подготовка, кои ќе бидат способни да го водат работењето на друштвото.
 Надзорниот одбор пак ја има функцијата да ги контролира сите работи кои ќе ги направат членовите на управниот одбор, па најдобро е надзорниот одбор да биде составен од акционери и од лица кои се независни за да може стручно, професионално, независно да си ја вршат функцијата на надзор.
 Оттаму доаѓа формулата која денес претставува стандард - во акционерското друштво управниот одбор го води работењето под надзор на надзорниот одбор.

Сите членови на управниот одбор ги водат и ги вршат работите заеднички, но со статутот може да се одреди и поинаков начин на водење и на вршење на овие работи, па управниот одбор, заради извршување на овластувањата, може да назначи раководни лица кои го вршат секојдневното водење на работењето на друштвото, во согласност со одлуките, насоките и налозите на управниот одбор.

Надзорниот одбор треба во името на акционерите на перманентен начин да ја надгледува работата на лицата кои конституирани во управниот одбор имаат задача професионално и трајно, непосредно или со посредство на менаџерската структура, да го водат претпријатието на акционерското друштво.
 Надзорниот одбор може да врши увид и да ги проверува книгите и документите на друштвото, како и имотот, особено благајната на друштвото и хартиите од вредност и стока. Надзорниот одбор за вршење одделни стручни работи од надзорот може да задолжи одделни членови од одборот, овластен ревизор или стручни лица.

На надзорниот одбор не можат да му бидат пренесени овластувања во врска со управувањето на друштвото, освен ако поинаку не е определено, но по исклучок, со статутот може да се определи дека за определени видови работи управниот одбор може да одлучува само со претходно одобрение на надзорниот одбор.
 Ако надзорниот одбор одбие да даде одобрение, управниот одбор, со образложение поднесено во писмена форма, може да бара одобрение од собранието, па одлуката со која собранието дава одобрение се донесува со мнозинство гласови кое не може да изнесува под две третини од акциите со право на глас претставени на собранието, освен ако со статутот не е определено поголемо мнозинство и со статутот можат да се определат и други услови за усвојување на одлуката.
 Во член 380 од ЗТД само во делот за можноста за определување на поголемо мнозинство од наведеното во законот се гледа диспозитивниот карактер на таа одредба. Овде слободата пак е ограничена со тоа што треба да се избере построго мнозинство од тоа што е предвидено, а е предвидено одлуката со која собранието дава одобрение да се донесе со мнозинство гласови кое не може да изнесува под две третини од акциите со право на глас претставени на собранието, тогаш треба да биде предвидено поголемо мнозинство или пак да биде предвидено едногласно сите акциите со право на глас претставени на собранието да гласаат за да може да се донесе таа одлука. Последната одредба од пододдел 3 за надзорен одбор се правилата за свикување на состанок, кои исто така се детално пропишани и се од задолжителен карактер.

Во членовите 374 и 378 од ЗТД е пропишано дека во двостепениот систем на управување, управувањето и надзорот се поделени во два одделни одбори кои се состојат од директори. Во управниот одбор има извршни директори, а во надзорниот одбор има неизвршни директори, каде и во двата одбори законскиот минимум и максимум за избор на членови е од 3 до 11 члена, што е оставено на самите основачи/акционери да можат да ја изберат големината на одборите.

Покрај органите на управување и надзор во нашите акционерски друштва, комисиите на органите на друштвото стануваат значајна форма на создавањето на одлуките на одборот на директори, односно надзорниот одбор, па комисии на органите на друштвата, по правило, даваат мислења и предлози по прашања за надлежност на одборот на директори, односно на надзорниот одбор.
 Имено, тие се советодавни тела, па, затоа во ЗТД е определено дека комисиите не можат да одлучуваат за прашања што се во надлежност на органот на управување, односно на надзорниот одбор, ниту можат да им се пренесат нивните права и обврски.
 Сите активности на комисиите подлежат на одобрение од страна на органот на управување, односно на надзорниот одбор.
 Во овој дел законот користи диспозитивни одредби за уредувањето на комисиите.

Едно од круцијалните прашања на функционирањето на акционерското друштво со двостепен систем на управување е прашањето за одржување на рамнотежата меѓу органите на акционерското друштво и за нивното меѓусебно влијание.
 Имено, поделбата на органите на друштвото по фунционална линија, без пропишување на хиерархија меѓу нив, според двостепениот систем не значи и своеволно дејствување на секој од органите на друштвото.
 Суштествен момент е секако можноста за меѓусебно влијание и ограничување на органите на акционерското друштво, па со оглед на тоа што меѓу органите на акционерското друштво не постои хиерархиски однос, многу значајно е да се создаде ситуација органите секогаш да дејствуваат во интерес на друштвото и неговите акционери, па затоа во ЗТД се предвидени многубројни средства за заштита на друштвото од дејствување на органите, кое не е во интерес на друштвото.
 Такви средства се на пример: 1) отповикувањето и разрешувањето на членовите на органите на друштвото; 2) одговорноста на членовите на органите на друштвото за штетата што ќе му ја причинат на друштвото, на акционерите и доверителите; 3) пропишување правила за работата на органите на друштвото и 4) давање одобрение за работата на органите на друштвото и нивните членови од страна на собранието на акционерското друштво.

При преглед на одредбите во делот за управување во ЗТД се гледа дека оддел 6, со назив органи на друштвото, е поделен во 4 пододдели, од кои пододдел 1 е именуван заеднички одредби, пододдел 2 е за едностепен систем на управување, следниот пододдел е за двостепен систем на управување и одредбите во пододдел 4 се за собрание на друштво. Во првите 3 пододдели се анализирани одредбите за делот на моделите на управување во акционерското друштво и може да се забележи дека најголем дел од одредбите се од императивен карактер. Во неколку ставови низ членовите во тие пододдели има одредби со дипозитивен карактер, каде е дозволено на акционерите да имаат можност да го уредат правилото поинаку со статут. Сепак и тие одредби кога би се анализирале, може да се дојде до заклучок дека и покрај дадената слобода, таа сепак е ограничена да се избере построго мнозинство од даденото со Законот. 

Во Република Северна Македонија ниту во Законот за работни односи
 ниту во ЗТД нема одредби за задолжително учество на вработените во одборите на управување или надзорниот одбор на акционерското друштво. Подолу во определени држави ќе видиме како вработените задолжително мора да бидат претставени со еден или повеќе претставници во надзорниот одбор или некаде и во управниот одбор. Ова претставување на вработените во органите за надзор е дел од применување на директивата на Европската Унија за да можат и самите вработени лица да бидат активни во донесување на одлуките и контролирање на работата на друштвото во кое работат бидејќи во нивен интерес е економски да опстои нивното друштво и да напредува во иднина. Во Предлог-ЗТД се предвидени одредби за учество на вработените во одлучувањето, што претставува новина бидејќи досегашното позитивно право е сиромашно во тој дел.
           Учеството на вработените во управувањето е замислено во функција
тие од „прва рака“ да добиваат релевантни информации и да бидат консултирани за работењето на трговското друштво, со што се овозможува тие да
оценат кои се перспективите на друштвото, кое е нивното место во тие развојни деловни политики и дали и колку трговското друштво ги исполнува и
ќе може да ги исполнува законските, зацртаните или договорените обврски
кон нив.
 Македонското право на друштва, конкретно ЗТД, е сиромашен со одредби за учеството на вработените во одлучувањето. 

Во македонското право на друштва, учеството на вработените во одлучувањето е право загарантирано со Уставот на Република Северна Македонија, во делот во којшто се уредуваат основите на економските односи. Така, согласно членот 58, став (1) од Уставот на РСМ: „Сопственоста и трудот се основа за управување и учество во одлучувањето.“ Ова уставно право, нормативно се операционализира преку одредбата од членот 342, став (4) од ЗТД, која гласи: „Учеството на вработените во управувањето со друштвото се уредува со закон“. За жал, иако ЗТД е донесен во 2004 година, посебниот закон со кој се уредува учеството на вработените во управувањето со друштвото не е донесен скоро две децении, што само по себе зборува каков е третманот на трудот кога се работи за негово вклучување во управувањето, а ова особено зачудува што и РС Македонија беше дел од системот на работничко самоуправување кое се практицираше повеќе децении во услови на развој на
пазарен социјализам во СФРЈ.
 Од друга страна, учеството на вработените
во управувањето со трговските друштва не смее да се меша со законската
обврска утврдена во одредбата од членот 368, став (3) од ЗТД, според која
„Ако одборот на директорите има повеќе од еден извршен член, членовите
на одборот на директори со мнозинство гласови определуваат кој извршен
член е посебно одговорен за прашањата на вработените и односите со нив“ и во овој случај се работи за извршен член на одборот на директори кој е избран од собранието на акционери, а не од вработените.
 
При донесувањето на Законот за трговските друштва се тргна од ставот дека учеството на вработените во управувањето со друштвата треба да биде уредено со посебен Закон за учество на вработените во управувањето со друштвата, на којашто треба да се работи.
 

Намалувањето на уставните и други нормативни можности за учество на вработените во управувањето е тенденција што е во спротивност со модерните тенденции во светот за признавањето на граѓанство на вработените во претпријатието и сè помасовното навлегување или создавање на правни предуслови за навлегување на вработените и во зоните на управување и одлучување во претпријатијата.
 Уставна основа за уредување на учеството на работниците во управувањето со претпријатието е членот 58, став 1 од Уставот на РСМ, во кој е утврдено дека не само сопственоста, туку и трудот е основа за управување и учество во одлучувањето и можност современите тенденции за да партиципацијата и соодлучувањето на вработените да бидат пренесени и во РСМ, како дел од основите на новиот општествено-економски систем заснован на приватната сопственост, претприемништво и пазарот.
 Иако Уставот на РСМ изрично не утврдува дека учеството во управувањето и одлучувањето во претпријатијата се уредува со закон, се разбира дека, тргнувајќи од ова начело, денес е најцелесообразно да се уреди со закон, а тоа значи дека учеството на работниците во управувањето и одлучувањето во претпријатијата кои се организирани како трговски друштва не треба да се остава на колективните договори како досега.
     
2.3. Слобода на уредување на управувањето на акционерски друштва уредени со посебни закони 
ЗТД утврдува затворена листа на форми на трговски друштва, што произлегува од одредбата на ставот 2 на членот 20 од Законот што гласи: „Друштвото може да биде основано само во форма и на начин утврдени со овој закон“ (Законот на трговските друшва), што значи дека набројувањето на формите на друштвата во Законот има таксативен карактер; надвор од нив нашиот правен систем не допушта создавање форми на трговски друштва.
 Во игра е, според тоа, начелото на numerous clausus, општопознато начело во поглед на утврдувањето на формите на трговските друштва, па владеењето на ова начело во правото на друштвата, несомнено, ја ограничува слободата на договарањето, но тоа е оправдано со оглед на потребите на правната сигурност.
 Прво, тоа е од значење за идните содружници односно акционери, бидејќи овозможува да знаат во какви правни односи ќе стапат со другите содружници односно акционери и, евентуално, со трети лица, и, второ, тоа е од значење и за третите лица бидејќи им овозможува веднаш увид во односите на одговорност за обврските на друштвото.
 Претприемачите, во начело, се слободни во изборот на формата на трговското друштво и во изборот на една од (во Законот) утврдените форми и го вршат во согласност со своите интереси, па Законот определува дека „основачот слободно ја избира формата на трговското друштво“, под услов „освен ако со закон поинаку не е определено одредени дејности да мора да се вршат во определена форма на трговско друштво“.
 Таков е случајот со Законот за банки: „Банка се однова како акционерско друштво...“, со Законот за супервизија и осигурување: „Друштво за осигурување се основа како акционерско друштво...“, со Законот за хартии од вредност: „Депозитар се основа како акционерско друштво...“, односно „Берза се основа како акционерско друштво...“ или „Броќерска куќа се основа како акционерско друштво...“, во Законот за инвестиционите фондови: „Друштво за управување со фондовите е акционерско друштво...“, односно „Друштво за управување со приватните фондови се основа како друштво за ограничена одговорност или како акционерско друштво...“.

За да се основаат акционерски друштва во определени дејности во Република Северна Македонија, потребно е да се земат предвид покрај одредбите од ЗТД, и одредбите од посебните закони. Основањето на банка како акционерско друштво во нашата држава подлежи на спроведување на сложена постапка пропишана во Законот за банките. По дефиниција банката не е „обично“ акционерско друштво, туку правно лице основано согласно со одредбите од Законот за банките,
 кое со дозвола добиена од гувернерот на Народната банка на Република Северна Македонија како основна дејност врши прибирање на депозити и други повратни извори на средства од јавноста и одобрува кредити во свое име и за своја сметка.
 Согласно член 82 од Законот за банките, предвидени се органите на банка: собрание, надзорен одбор, одбор за управување со ризици, одбор за ревизија, управен одбор и други органи утврдени со статут (кредитен одбор и слично).  Начелно, и тука важи правилото дека степенот на слобода на договорање може да се огледа со содржините опфатени во статутот, и тоа прво по број (екстензивност) и второ по степен на уреденост. Со статутот на банката поблиску се уредуваат: бројот, составот, надлежностите, правата, должностите, одговорностите и начинот на работење на органите на банката, како и бројот, мандатот, надлежностите, правата, одговорностите и условите за именување на лицата со посебни права и одговорности. Управувањето на банката мора да биде во согласност со одредбите од Законот за банките и со правилата за добро корпоративно управување пропишани од страна на Советот на Народната банка донесени во согласност со меѓународните стандарди.

Светската финансиска криза покажа дека проблемите во банкарскиот систем се прелеваат во реалната економија со брзина на светлината, познато како „контаминирачки ефект на банките“, па банките, пред сè, беа контаминирани со лошо управување, раководење и контрола, а тоа ја зарази целата економија и се покажа дека многу лесно може да се создаде т.н. „банкарска паника“ и падот на банките да прерасне во глобална економска и системска стопанска криза.
 И не само тоа, актуелните случувања покажаа дека тезата според која „банките се преголеми за да пропаднат“ нема реална аргументација за да биде одржлива, односно соодветната македонска законска регулатива за банките и за супервизиската контрола на Народната банка на Македонија обезбедуваат висок степен на регулација на основањето, работењето, управувањето, раководењето и контролата на банките како акционерски друштва, наспроти другите акционерски друштва.
 За да се основа банка во Македонија, потребно е претходно да се поднесе барање до Народна банка на Македонија, па согласно исполнетите услови, гувернерот донесува дозвола за основање на банка. Целата постапка од почеток до крај, односно од основање до почеток со работа на банката трае подолго, за разлика на основање на акционерско друштво според ЗТД. Исто така, за основање на банка постапката е пропратена со многу дозволи и одобрување од Народната банка. Банката е должна да исполни  определени услови во рок од 180 дена од издавањето на привремената дозвола, за што поднесува писмени докази до Народната банка, меѓу кои е и изработката на статутот.
 Во член 57 од Законот за банките е предвидено: „Банката е должна да поднесе барање и да добие претходна согласност од гувернерот за: 1) измена и/или дополнување на статутот на банка.“ Слободата на договарање кај банките е ограничена, бидејќи правилата кои треба да се исполнат се построги за разлика од ЗТД. За разлика од постапката во Законот на банките, ЗТД не бара согласност за статут од надлежен орган, односно надлежениот орган материјално не навлегува во содржината на статутот. При регистрација во Централен регистер, регистраторот не навлегува во содржината на статутот при основање на АД според ЗТД, туку ги презема сите документи како такви доставени од лицата за упис. Исто такво правило е предвидено и во Законот за банките со тоа што од основањето на банката во Трговскиот регистар, банката е должна на Народната банка да ѝ достави примерок од решението за регистрација заедно со документацијата што е доставена за упис во Централниот регистар.

Согласно Законот за Народната банка на Република Северна Македонија и Законот за банките, Народна банка е единствената супервизорска агенција надлежна за лиценцирање на банките и штедилниците во Република Северна Македонија, како и за вршење супервизија на нивното работење, односно основна цел на Народната банка при извршувањето на супервизорската функција е одржување на сигурен и стабилен банкарски систем и заштита на интересите на штедачите и другите кредитори кои имаат вложено сопствени средства во банките.

Согласно одредбите определени во Законот за банките, во делот на уредување на прашањата за управување во банките не е предвидена можност за избор помеѓу едностепен или двостепен систем на управување како во ЗТД, но предвидени се правила за управен и надзорен одбор покрај основање и на други дополнителни органи, со што се гледа дека Законот за банките го дава како задолжителен второстепениот систем на управување и нема можност за избор на банката.

Законот за банките упатува на директна примена на одредбите од Законот за трговски друштва со кои се уредува работењето со банките.
 Дополнително, како исклучок е предвидено дека на банките не се применуваат одредбите од Законот за трговските друштва за прокура, трговски полномошник и трговски патник и постапка за одобрување на зделка со заинтересирана страна.
 Според Законот за банките, управувањето со банките може да биде организирано само според двостепениот систем на управување, односно посебно треба да се нотира дека двостепениот систем на управување уреден со Законот за банките се разликува од двостепениот систем на управување уреден со ЗТД.
 Имено, кај двостепениот систем уреден со ЗТД надлежностите на надзорниот одбор се јасно разграничени од надлежностите на управниот одбор.
 Според одредбите содржани во ЗТД, надлежностите на надзорниот одбор се состојат исклучиво во надзор врз управувањето со акционерското друштво, а ЗТД забранува да му се пренесат на надзорниот одбор овластувања во врска со управувањето на друштвото, но искучок се случаите кога се однесува за заштита на правата на акционерите, како што се: големите зделки, поврзаноста на лицата или конфликтот на интереси, па со ЗТД е уреден еден исклучок: за определени видови работи со статутот на друштвото може да се определи управниот одбор како орган на управување да може да одлучува само со претходно одобрение на надзорниот одбор.

Член на управен одбор на банка може во исто време да биде и член на најмногу два органи на надзор, односно неизвршен член на одбор на директори во најмногу две небанкарски финансиски институции или нефинансиски институции, а член на надзорен одбор на банка може во исто време да биде: - член на еден орган на управување и на еден орган на надзор, односно да извршува една функција на извршен и една функција на неизвршен член на одбор на директори во небанкарски финансиски институции или нефинансиски институции или - член на три органи на надзор, односно да извршува три функции на неизвршен член на одбор на директори на небанкарски финансиски институции или нефинансиски иституции.
 Член на управен одбор на банка не може да биде и лице кое е управител, член на управен одбор или извршен член на одбор на директори во кое било домашно или странско трговско друштво, а банката мора да обезбеди мнозинството од членовите на надзорниот и управниот одбор да се достапни на барање на Народната банка.
 Сите одредби во овој член се од императивен карактер, определуваат член на управен и надзорен одбор дали може или не може да биде член на друго акционерско друштво.

Член 88 од Законот за банките го објаснува надзорниот одбор. Македонскиот законодавец како императивни одредби во дел на определување на надзорниот одбор на банка ни ги дава следните одредби: „Надзорниот одбор на банката го сочинуваат најмалку пет, но не повеќе од девет члена. Покрај лицето објаснето погоре, член на надзорен одбор во банка не може да биде и лице вработено во банката. Најмалку една четвртина од членовите на надзорниот одбор на банката мора да бидат независни членови. Членовите на надзорниот одбор треба да имаат соодветни знаења и искуство за извршување на своите надлежности, да избегнуваат судир на интереси и да посветуваат доволно време за извршување на обврските што произлегуваат од надлежностите пропишани со овој закон. Членовите на надзорниот одбор треба заедно да имаат знаења и искуство потребни за независен надзор на работењето на банката, а особено за разбирање на активностите што ги врши банката и на материјалните ризици на кои е изложена. Мандатот на членовите на надзорниот одбор трае четири години. Исто лице не може да биде независен член на надзорниот одбор во иста банка подолго од три последователни мандата. Членовите на надзорниот одбор од своите редови избираат претседател. Надзорниот одбор се состанува најмалку еднаш квартално.“ Надзорниот одбор врши надзор на работењето на управниот одбор, ги одобрува политиките за вршење на финансиски активности и го надгледува нивното спроведување, тој е одговорен да обезбеди добро работење и управување и стабилност на банката, како и навремено и точно финансиско известување на Народната банка.
 Прецизното и таксативно наведување на работните задачи на надзорниот одбор укажува на задолжителниот карактер во одредбите.

Според Законот за банките, положбата и надлежностите на надзорниот одбор на банката, наспроти управниот одбор којшто управува со банката, има сосема поинаква положба и надлежности.
 Имено, надзорниот одбор на банката, покрај вршењето на надзор на работењето на управниот одбор, ги одобрува политиките за вршење на финансиски активности, го надгледува нивното спроведување и е одговорен да обезбеди добро работење, управување, стабилност на банката, и навремено и точно финансиско известување на Народна банка, односно тој ја одобрува деловната политика и развојниот план на банката, го одобрува финансискиот план на банката, ги одобрува политиките за упрвување со ризици на банката и ја одобрува годишната сметка и финансиските извештаи на банката.

Управниот одбор на банката се состои од најмалку две, но не повеќе од седум лица и членот на управен одбор на банката мора да има шест години успешно работно искуство од областа на финансиите или банкарството или три години работно искуство како лице со посебни права и одговорности во банка
 со активности соодветни на банката во која се именува, односно членовите на управниот одбор треба заедно да поседуваат стручни знаења и искуство потребни за независно управување на банката, а особено за разбирање на активностите што ги врши банката и на материјалните ризици на кои е изложена, во согласност со правилата за корпоративно управување.
 Членовите на управниот одбор мора да се во постојан работен однос во банката и барем еден од членовите мора да го познава македонскиот јазик и неговото кирилско писмо и да има постојано живеалиште во Република Северна Македонија, а надзорниот одбор на банката не може да именува член на управен одбор на банката без претходна согласност од гувернерот, освен кога бројот на членовите на управниот одбор на банката се намали под законски пропишаниот, надзорниот одбор од своите редови именува вршител или вршители на должноста член на управен одбор, па членот од надзорниот одбор кој е именуван за вршител на должност член на управен одбор во периодот на извршување на оваа должност не може да учествува во донесувањето на одлуките што се во надлежност на надзорниот одбор.
 Од сето ова се гледа императивниот карактер на законот, кој го гледаме низ зборовите: „се состои “, „ мора да има“, „треба заедно да поседуваат“, „мора да се во“, „не може да именува“, „не може да учествува“. Управниот одбор е тој кој управува и ја застапува банката. Се грижи за спроведување на сите одлуки од собранието и надзорниот одбор и дава иницијативи за унапредување на работењето на банката, изготвува финансиски план на банката и друго. Одредбите во кои таксативно се наведени работните задачи на управниот одбор се од задолжителен карактер.

Бројот на членовите на надзорниот одбор е лимитиран на 9 члена, наместо на 11 члена, а бројот на членовите на управниот одбор е од 2 до 7 члена, неместо од 3 до 11 члена, како што е уредено со ЗТД.
 Покрај основање на задолжителни органи како управен и надзорен одбор, во Законот за банките е предвидено дека покрај овие органи, банката треба да формира и други органи. Во член 57 од Законот за банките е предвидено: „Банката е должна да поднесе барање и да добие претходна согласност од гувернерот за именување на членови на надзорен одбор и именување на членови на управен одбор.“ Ова правило ни покажува на построга уреденост во Законот за банките за разлика од ЗТД, бидејќи во ЗТД за именување на членови во надзорен или управен одбор не се бара од никој претходна согласност. Инаку оваа одредба е од императивен карактер.

Во член 90 од Законот за банките е објаснет одборот за управување со ризици во банка. Одборот за управување со ризици во банка се состои од најмалку три, но не повеќе од девет члена. Членовите на одборот за управување со ризици се избираат од редот на лицата со посебни права и одговорности кои се вработени во банката. Еден од членовите на управниот одбор на банката задолжително е член на одборот за управување со ризици. Покрај овие одредби во кои се гледа императивен карактер, во член 91 исто така се гледа задолжителното дејство на одредбите во делот на определување на одборот за ревизија во банка. Одборот за ревизија во банка се состои од најмалку пет, но не повеќе од девет члена. Мнозинството членови во одборот за ревизија се избираат од редот на членовите на надзорниот одбор, а останатите членови се независни членови. Најмалку еден член на одборот за ревизија треба да биде овластен ревизор. Членовите на одборот за ревизија од своите редови избираат претседател кој е одговорен за организација на работата на одборот за ревизија.
Во Република Северна Македонија постојат 13 банки
 кои имаат дозвола за работа издадена од Народна банка на Република Северна Македонија.
 При преглед на интернет-страниците на сите банки во Република Северна Македонија, може да се види дека постојат податоци за членовите на управниот и надзорнот одбор на секоја од нив. Покрај основните податоци, како име и презиме, на некоја интернет-страница од банка е даден и подетален опис за тој член, за неговото образование и искуство, додека на некоја страница има и слики од лицата. Податоците за бројот на членови на управен и надзорен одбор објавени од Народна банка на Република Северна Македонија
 не се целосно исти со податоците објавени на интернет-страниците на секоја од банките. Согласно податоците објавени на интернет-страниците на секоја од банките, може да се забележи дека бројот на членови на надзорниот одбор и управниот одбор се движи во законскиот опсег од-до. Само Стопанска банка АД Битола
 на веб-страницата има објавено 4 членови во надзорен одбор, додека од податоците објавени на Народна Банка стои дека надзорниот одбор брои 7 члена. Бројките на членови во надзорниот одбор се движат најмногу по 5, 6 или 7 члена, а 8 и 9 члена не се забележува во ниту еден надзорен одбор на банка во Република Северна Македонија. Управниот одбор може да брои од 2 до 7 члена, додека во банките во државата не се забележува управен одбор со 6 или 7 члена, додека најчесто има управни одбори со 2, 3, 4 и само една банка, а тоа е ТТК банка АД Скопје,
 во која управниот одбор брои 5 члена. Може да се заклучи дека банките во државата во формирање на управниот и надзорниот одбор највеќе избираат одбор со мал број членови, или пак, на средина од дадениот опсег законски, додека со максимум број на членови во одборите нема во ниту една банка во државата.

Идејата за осигурувањето потекнува уште од стариот век кога се манифестирала како организиран начин за индивидуите да се заштитат од ризици кои им биле заеднички со останатите припадници на една иста заедница, па замислата била со учество на сите заинтересирани лица да се создаде заеднички фонд од кој ќе се надомести штета, на тој начин што ќе се распредели ризикот на повеќе лица кои заеднички ќе ги поднесат последиците.
 Осигурувањето претставува аранжман со кој се врши распределба на ризици, каде една страна (осигурителното друштво) се обврзува дека ќе ја осигура другата страна (осигурениот) од евентуални загуби, па аранжманот се склучува во вид на договор, т.е. полиса.
 Осигурувањето претставува институција која ги надоместува настанатите штети во општеството, во неговото стопанство или кај луѓето, под дејство на природните сили или несреќни случаи, односно таа всушност ја обезбедува економската заштита на осигурениците (правни и физички лица) од штетните дејствија и економските растројства кои можат да дојдат кога ќе настане осигурен случај, односно кога ќе се реализира ризикот во сите фази на општествената репродукција или во секојдневието на луѓето.

Законот за супервизија на осигурување,
 ги вградува принципите и стандардите за осигурување на Меѓународната асоцијација на осигурителни супервизори - IAIS, како и директивите за осигурување на ЕУ, односно со Законот се регулирани основањето и работењето на друштвата за осигурување, управувањето со ризици, улогата на овластените актуари, водењето на деловните книги и извештаи, внатрешната и надворешната ревизија, застапувањето и посредувањето во осигурувањето, супервизијата на друштвата за осигурување, постапката за донесување решенија од страна на Агенцијата за супервизја на осигурувањето - АСО
, работата на осигурителните и реосигурителните пулови, соработката со надзорни органи и тела на ЕУ, како и казнените одредби.

Во Република Северна Македонија постојат 16 друштва за осигурување.
 Исто како и банките, и друштвата за осигурување
 се основаат како акционерски друштва, но според посебен закон. Во член 3 од Закон за супервизија на осигурувањето е предвидено: „Друштво за осигурување се основа како акционерско друштво со седиште во Република Северна Македонија, под условите утврдени со овој закон и со Законот за трговските друштва.“, но покрај ова правило е предвидена и одредба како исклучок, според која на друштвата за осигурување не се применуваат одредбите од Законот за трговските друштва за прокура, трговски полномошник и трговски патник.
 
Во Законот за супервизија на осигурување е уредено прашањето за управување и надзор на друштвото за осигурување. За орган на управување се смета управниот одбор, односно извршни директори, додека за надзорен орган се смета надзорниот одбор, односно неизвршни директори на друштвото за осигурување. Согласно ваквата поставеност, се гледа дека и друштвата за осигурување го имаат воспоставено задолжително двостепениот модел на управување.

За член на орган на управување може да се именува лице кое ги исполнува следниве услови: 1) мора да има високо образование и пет години успешно работно искуство од областа на финансиите или осигурувањето или три години работно искуство како лице со посебни права и одговорности во друштво за осигурување со активности соодветни на друштвото за осигурување во кое се именува и 2) да ги познава прописите од областа на осигурувањето.
 Членовите на органот на управување мора да се во постојан работен однос во друштвото за осигурување и барем еден од членовите мора да го познава македонскиот јазик и неговото кирилско писмо и да има постојано живеалиште во Република Северна Македонија.
 Во законот е пропишано дека член на орган на управување во друштво за осигурување не може да биде лице кое е член на орган на управување, надзорен орган или прокурист во друго друштво за осигурување или друго трговско друштво; кое е член на Советот на експерти на Агенцијата за супервизија на осигурување или друго лице вработено во Агенцијата, како и лице кое има определени прекршочни и кривични санкции и друго,
 а доколку бројот на членовите на органот на управување се намали под минималниот број согласно ЗТД, надзорниот орган на друштвото е должен во рок од 60 дена од денот на престанувањето на функцијата на членот на органот на управување до Агенцијата за супервизија на осигурување да поднесе барање за добивање на согласност за именување на член на орган на управување.
 Во сите одредби на овој член се гледа императивниот карактер на одредбите, а може да се забележи и тоа дека за избор на член на управен одбор на друштво за осигурување се бараат построги критериуми, за разлика од член на управен одбор во акционерско друштво според ЗТД. Тука дополнителните критериуми се: исполнување на образование, работно искуство и познавање на прописите од областа на осигурувањето. 

За вршење на функцијата член на орган на управување, потребно е добивање на претходна согласност за вршење на функцијата член на орган на управување на друштвото за осигурување од страна на Агенцијата за супервизија на осигурување, а друштвото за осигурување е должно да поднесе барање за добивање согласност до Агенцијата за супервизија на осигурување, која ќе донесе решение за давање согласност доколку од поднесената документација се утврди дека лицето ги исполнува условите за вршење на функцијата член на орган на управување на друштво за осигурување.
 Законот пропишува дека за да се добие согласност за определено лице да може да ја врши функцијата член на орган на управување на друштвото за осигурување од облигаторна природа е одредбата дека треба Агенцијата за супервизија на осигурување да даде согласност. Органот на управување има обврски да го контролира работењето на друштвото, да ги следи ризиците на работењето, да воспоставува систем на внатрешна контрола и друго. Намалената слобода на договарање се гледа во делот дека Агенцијата за супервизија на осигурување е потребно да даде согласност за да се именува член на органот на управување. Според ЗТД, во делот именување на членови на органот на управување нема одредби со кои се бараат дополнителни согласности од определени органи или институции.

Во член 28 од Законот за супервизија на осигурување е предвидена императивна одредба во која е наведено кој не може да биде именуван за член на надзорен орган на друштво за осигурување и тоа: 1) лице кое е член на орган на управување, надзорен орган или прокурист во друго друштво за осигурување или друга финансиска институција со седиште во Република Северна Македонија; 2) лице кое е член на Советот на експерти на Агенцијата за супервизија на осигурување или друго лице вработено во Агенцијата; 3) на кое му е изречена прекршочна санкција, или казна забрана за вршење професија, дејност или должност, од областа на осигурувањето и финансиите; 4) кое за кривичните дела против имотот, кривичните дела против јавните финансии, платниот промет и стопанството, кривичните дела против службената должност, како и кривичните дела фалсификување исправа, посебни случаи на фалсификување исправи, компјутерски фалсификат, употреба на исправа со невистинита содржина и надриписарство од Кривичниот законик е осудено со правосилна судска пресуда на безусловна казна затвор над шест месеци, сè додека траат правните последици од пресудата; 5) кое извршувало функција на лице со посебни права и одговорности во друштво за осигурување или друго правно лице во кое била воведена посебна управа или над кое е отворена стечајна или ликвидациона постапка, освен доколку недвосмислено, врз основа на расположливите документи и податоци, се утврди дека лицето не придонело за настанување на условите за воведување на посебна управа, стечајна или ликвидациона постапка или функцијата ја вршело непосредно пред или по настанување на причините кои довеле до воведување на посебна управа, отворање на стечај или спроведување на ликвидациона постапка; 6) кое е поврзано лице со правно лице во кое друштвото за осигурување директно или индиректно поседува сопственост на повеќе од 10 % од капиталот или правата на глас во тоа правно лице; 7) кое не ги почитува одредбите од овој закон и прописите донесени врз основа на овој закон и/или не ги спроведувало или не ги спроведува и/или постапувало или постапува спротивно на мерките изречени од Агенцијата за супервизија на осигурување, со што биле или се загрозени сигурноста и стабилноста на друштвото за осигурување; 8) кое е вработено во друштво за осигурување и 9) кое работи спротивно на одредбите од Законот за спречување на перење пари и други приноси од казниво дело и финансирање на тероризам. Овие забрани не се однесуваат на лицата кои се членови на надзорен орган, членови на орган на управување или прокуристи во владејачко друштво за осигурување или друго друштво во група. Најмалку една третина од членовите на надзорниот орган на друштвото за осигурување мора да бидат независни членови. Надлежности на надзорниот орган во друштвото за осигурување се предвидени со Законот за трговските друштва и со Законот за супервизија на осигурување.  Надзорниот одбор ги одобрува одлуките од управниот одбор по однос на деловната политика и финансискиот план на друштвото, одобрува годишна сметка, врши контрола и ревизија за примена на законите и сл.

Друштвото за осигурување е должно да бара претходна согласност од Агенцијата за супервизија на осигурување за измена на статутот.
 Исто така и согласно член 145 од Законот за супервизија на осигурувањето се гледа како Агенцијата за супервизија на осигурување издава дозвола за вршење на осигурително брокерски работи на осигурително брокерско друштво доколку се исполнети условите. Ограничувањето на слободата во договарањето се гледа како во делот на претходна согласност за измена на статут, така и во делот на добивање на дозвола за работа. Овие императивни одредби од законот го искажуваат задолжителното, строго дејство на законот, кое не може да се заобиколи или непримени.

Одредбите за начинот на управувањето во банка и во друштво за осигурување се наоѓаат во два посебни закони, додека начинот на управувањето со депозитар, брокерски куќи и берзи е предвиден во Законот за хартии од вредност. За регистрирање на хартиите од вредност, порамнување на трговските трансакции и вршење на нетрговски преноси со хартии од вредност се основа депозитар за хартии од вредност кој функционира како саморегулирачка организација. Депозитар се основа како акционерско друштво со седиште во Република Северна Македонија согласно со ЗТД и ЗХВ.
 Функциите на депозитар на хартии од вредност не може да врши правно лице кое не добило дозвола за основање на депозитар од Комисијата за хартии од вредност, а во моментот функциите на депозитар уредени со Законот за хартии од вредност ги извршува само Централен депозитар за хартии од вредност АД Скопје, и тоа врз основа на соодветна дозвола за работа издадена од Комисијата за хартии од вредност на Република Северна Македонија.

Управувањето со депозитар се врши според ЗТД согласно ЗХВ, па основачите - акционери во депозитарот можат да го изберат едностепениот или двостепениот систем на управување со акционерското друштво, а со ЗХВ се пропишани посебни услови кои мора да ги исполнат лицата кои можат да бидат избрани или именувани за член на одбор на директори или надзорен и управен одбор на депозитар.

Член на одбор на директори или надзорен и управен одбор на депозитар, може да биде лице со високо образование и со искуство од најмалку три години во областа на финансиите или деловното право, а во случај на депозитар со двостепен систем на управување, најмалку една третина од членовите на управниот одбор и надзорниот одбор се лица кои не се вработени во депозитарот или поврзани со кој било акционер, членка на депозитарот или друго правно лице кое е овластен учесник на пазарот на хартии од вредност, додека во случај на депозитар со едностепен систем на управување, најмалку една третина од членовите на одборот на директори се лица кои не се вработени во депозитарот или поврзани со кој било акционер, членка на депозитарот или друго правно лице кое е овластен учесник на пазарот на хартии од вредност.
 Од овие одредби се гледа дека депозитарот може да избере помеѓу едностепен или двостепен систем на управување, но сепак императивот во одредбите е тука при избор на кој било модел на управување да се знае како треба да биде основан тој орган и од кои членови, а комисијата дава согласност за именување директор на депозитарот на барање на депозитарот.
 Директорот го застапува и претставува депозитарот во односите со трети лица, во рамките на овластувањата определени со ЗТД и Статутот на Централен депозитар за хартии од вредност АД Скопје.
 Одборот на директори на ЦДХВ е орган што управува со друштвото, и тој е составен од 8 члена, од кои 7 се неизвршни членови, а еден е извршен член што го носи називот извршен директор, а три од неизвршните членови се независни членови на одборот на директори на ЦДХВ.

Секундарно тргување со хартии од вредност се врши преку берза на хартии од вредност овластена од страна на Комисијата. Купопродажните трансакции склучени спротивно се ништовни, но по исклучок купувањето и продавањето на краткорочни хартии од вредност и на државни обврзници (освен обврзниците издадени за исплатување на депонираните девизни влогови на граѓаните и обврзниците за денационализација) и реализација на реподоговори може да се врши и на пазари преку шалтер организирани од страна на Народната банка на Република Северна Македонија во соработка со Министерството за финансии.
 Берза се основа како акционерско друштво со седиште во Република Северна Македонија согласно со ЗХВ и со ЗТД.

Берзата може да го избере едностепениот или двостепениот модел на управување со берзата определен со ЗТД, па со ЗХВ, слично како и кај банките и инвестиционите фондови се пропишани услови кои треба да ги исполнат лицата за да можат да бидат, односно причините заради кои не можат да бидат членови на одборот на директори или надзорниот одбор и управниот одбор на берзата.

Член на одборот на директори или надзорниот одбор и управниот одбор на берзата, може да биде лице со високо образование и со искуство од најмалку три години во областа на финансиите или деловното право, па во случај на берза со двостепен систем на управување, најмалку една третина од членовите на управниот одбор и надзорниот одбор се лица кои не се вработени во берзата или поврзани со кој било акционер, членка на берзата или правно лице овластен учесник на пазарот на хартии од вредност.
 Во случај на берза со едностепен систем на управување, најмалку една третина од членовите на одборот на директори се лица кои не се вработени во берзата или поврзани со кој било акционер, членка на берзата или правно лице овластен учесник на пазарот на хартии од вредност.
 Во овој член се објаснети органите на управување на берзата. Истите императивни правила кои се користат за органите на управување на депозитар, ги има и во овој член. 

Ако управувањето на берзата е организирано според едностепениот систем, берзата има еден или повеќе извршни директори коишто го носат називот „директор на берзата“, па бројот на извршните членови се определува со статутот на берзата.
 Берзата во односите со трети лица ја застапува и претставува директорот на берзата, и тој не смее да го пренесе правото на застапување на берзата на трети лица, а комисијата дава согласност за именување директор на берзата на барање на берзата.
 

Во Република Северна Македонија како што е основан еден депозитар за хартии од вредност, исто така има само една берза. Собранието на акционери го сочинуваат претставници на сите акционери на Македонската берза АД Скопје. Македонска берза е организирана како акционерско друштво со едностепен систем на управување, а одборот на директори се состои од осум члена, од кои седум неизвршни членови и еден извршен член.
 

Брокерската куќа се основа како акционерско друштво со седиште во Република Северна Македонија, согласно со ЗХВ и ЗТД, а основачите – акционери во брокерската куќа можат да го изберат едностепениот или двостепениот систем на управување со акционерско друштво.
 Комисијата дава согласност за именување директор на брокерската куќа, по барање доставено од брокерската куќа.
 Директорот е тој кој ја претставува и застапува брокерската куќа во односите со трети лица, па ако управувањето на брокерската куќа е организирано според едностепениот систем, брокерската куќа има еден извршен директор којшто го носи називот „директор на брокерската куќа“.

Физичко лице не може да биде вработено или да биде член на надзорен одбор, управен одбор или на одборот на директори во повеќе од една брокерска куќа, па членовите на надзорен одбор, управен одбор или на одборот на директори задолжително се со високо образование и со искуство од најмалку три години во областа на економијата, финансиите и деловното право, за управување со работењето на брокерска куќа.
 Согласно овие одредби, може да се забележи дека се императивни одредби, со кои законодавецот определува дека начин на управување во брокерска куќа е избор на едностепен или двостепен систем на управување, но со исполнување на поголеми критериуми на лицата кои сакаат да бидат членови на овие органи. Исто така, Комисијата за хартии од вредност именува директор кој ја претставува и застапува брокерската куќа.

Во Република Северна Македонија постојат 5 брокерски куќи.
 Покрај брокерските куќи, постојат и 5 овластени банки кои се учесници на пазарот со хартии од вредност во Македонија.
 Тоа се: НЛБ Тутунска Банка, ТТК Банка, Комерцијална Банка, Стопанска Банка АД Скопје и Шпаркасе Банка.
 

Инвестициски фонд се основа со здружување на парични средства наменети за инвестирање од домашни и/или странски физички и/или правни лица, преку јавен повик или приватна понуда, со кои за сметка на инвеститорите управува друштво за управување, односно друштво за управување со приватни фондови, при што се применува принципот на диверзификација на ризикот, па Законот за инвестициски фондови
 разликува три вида инвестициски фондови кои се разликуваат според отвореноста за пристап на вложувачите и според видот и обликот на имотот на инвестицискиот фонд:

1. отворен инвестициски фонд претставува посебен имот, без својство на правно лице, чии сопственици на удели имаат право на сразмерен дел од добивката на фондот и во секое време имаат право да побараат исплата на уделот, со што ќе истапат од фондот;
2. затворен инвестициски фонд е акционерско друштво кое се основа за прибирање парични средства по пат на јавна понуда на акции и вложување на тие средства, при што се применува принципот на диверзификација на ризикот, и 

3. приватен инвестициски фонд претставува посебен имот, без својство на правно лице, формиран со цел за прибирање на парични средства преку приватна понуда за продавање на документи за удел во фондот, чии средства се вложуваат во соглсност со целите на вложување утврдени со проспектот на приватниот фонд. 

Друштвото за управување со инвестициски фондови врши работи на основање и управување со инвестициски фондови, односно вложување на парични средства во свое име и за сметка на сопствениците на удели во отворените инвестициски фондови и во име и за сметка на акционерите на затворените инвестициски фондови, како и врши други работи утврдени со закон, а едно друштво за управување може да управува со повеќе инвестициски фондови.
 Постојат 5 друштва за управување со отворени и затворени инвестициски фондови основани во Република Северна Македонија.
 Друштвото за управување се основа како акционерско друштво од домашни и/или странски физички и/или правни лица и не смее да отпочне со работа пред добивање на дозвола за работење од комисијата. Во член 6 од Законот за Инвестициски фондови се предвидени работи на управување со инвестициски фондови кои ги врши друштвото за управување: 1) управување со имотот на инвестицискиот фонд; 2) рекламирање на инвестициските фондови и продажба на удели во отворените инвестициски фондови, односно акции во затворените инвестициски фондови и 3) административни работи.

Членовите на управниот одбор, односно извршните членови на одборот на директори на друштвото за управување мора да имаат високо образование, со тоа што најмалку двајца членови на управниот одбор, односно извршни членови на одборот на директори да имаат најмалку три години работно искуство стекнато при извршување на работи од областа на финансиите или деловното право, како и управување со средства, како и да имаат добра репутација.
 Двајца членови на управниот одбор, односно двајца извршни членови на одборот на директори на друштвото за управување мора да се во постојан работен однос во друштвото и истите го застапуваат и го претставуваат друштвото во односите со трети лица, па членовите на управниот одбор, односно извршните членови на одборот на директори на друштвото за управување не можат да го пренесат правото на застапување на друштвото за управување на трети лица.
 Во Законот е предвидено дека комисијата донесува решение за давање согласност за именување на членовите на управниот одбор, односно извршните членови на одборот на директори на друштвото за управување во рок од 30 дена од приемот на барање за нивното именување врз основа на доставените докази за исполнување на погоре наведените услови. 
Бидејќи само затворениот инвестиционен фонд се основа како акционерско друштво, ќе ги разгледаме неговите органи. Органи на затворениот фонд се надзорен одбор и собрание, а надзорниот одбор на затворен фонд се состои од најмалку три члена, од кои најмногу 1/3 од вкупниот број на членови на надзорниот одбор на затворениот фонд може да бидат вработени во друштвото за управување или да бидат поврзани лица со друштвото за управување.
 Членовите на надзорниот одбор на затворениот фонд се именуваат со мандат од четири години, со право на избор за уште еден мандат.
 За членови на надзорен одбор на затворениот фонд не можат да бидат избрани: - член(ови) на управен или надзорен одбор на друштво за управување, депозитарна банка, брокерска куќа, банка со дозвола за работа со хартии од вредност и подружница на странска брокерска куќа, друштва за осигурување и приватни пензиски фондови, во периодот кога комисијата им ја има одземено дозволата за работа, како и во период од три години од одземањето на одобрението, - лице, односно лица на кои им е изречена прекршочна санкција забрана за вршење на дејност во врска со работење со хартии од вредност, додека трае забраната; - лице, односно лица кои се осудени со правосилна судска пресуда за казнени дела против имотот, платниот промет и деловното работење и - лице, односно лица кои се осудени за прекршок кој е пропишан во Законот за хартии од вредност.

3.Начин на законска уреденост на системите на управување во Република Србија
Српското право на трговски друштва, иако првично припаѓа на континенталната правна школа, која повторно има своја бифуркација на римската и германската правна традиција, сè повеќе се води според англосаксонската правна традиција, преземајќи го системот на правна трансплантација многу институтите на оваа традиција и правните школи во нејзиниот правен корпус.
 Причините за оваа развојна насока се диктирани повеќе од економските пориви (глобализација на светската економија, зајакнување на мултинационалните друштва, развој на финансиските и пазарите на капитал, економските слободи, трговските договори и слично) и политичките барања (регионални или пошироки политичко-економски сојузи, универзализација на концептот на човекови права), одржлив развој, стратегија за ублажување на климата,  размена, заштита на животната средина и слично), наместо секојдневните правни потреби за усогласување на правата.
 Згора на тоа, на чисто правен план, оваа комбинација на различни правни школи и различни правни системи и традиции може да доведе до еден вид „правен хаос“ и врз таа основа до проширување на полето на правната несигурност и стеснување на неопходните правна кохерентност и конзистентност.
 Новиот корпоративен и трговски закон во Република Србија иако ја следи современата практика во земјите на ЕУ, само по себе не е доволно да влијае на подобрување на бизнисот на друштвата во Србија, затоа постојните регулативи претставуваат само добра почетна точка, па следејќи го искуството од европскиот систем, Србија треба внимателно да ги следи и да ги рационализира своите регулативи со развојот на регулативите во Европската Унија, каде што таа бара членство, па во оваа смисла, неопходна е не само реформа на правото на трговските друштва, туку и реформа на други поврзани прописи.

Што се однесува до законодавството кое ги дефинира правните субјекти кои се активни во трговијата и го регулира нивниот однос со договорите, српскиот ЗПД не содржи општа одредба со која се дефинира дали неговите одредби се стандардни или задолжителни, а наместо тоа, започнува со одредбата дека „со овој закон се уредува правната положба на трговските друштва и другите облици на организирање во согласност со овој закон, особено нивното основање, управување, статусни промени, промени во правна форма, распуштање и други прашања релевантни за нивниот статус, како и за правната положба на претприемачите“.
 Имајќи ја предвид содржината на оваа одредба, може да се заклучи дека одредбите од овој закон се претежно задолжителни, бидејќи: 1. ЗПД ја уредува правната положба на трговските друштва, т.е. содржи прецизни детерминанти на друштвото; и 2. ги регулира статусните прашања на едно друштво во Србија (предусловите за неговото основање и посебно дејствување, неговите органи и управување, статусни промени, условите за негово распуштање итн.), кои треба да се дефинираат без можност за промена на одредбата од законот по волја на основачите на друштвото, вработените, деловните партнери, доверителите итн, но, тоа не значи дека сите одредби од ЗПД се задолжителни.
 Конкретно, друштвата како правни лица кои вршат дејност треба да имаат одреден степен на дискреција и автономија во уредувањето на своите работи, односно приспособување на нормите на нивните специфични потреби.

3.1. Уредување на начин на избор, постапка и услови кои треба да ги исполнуваат члeновите на органите на друштвата
Првото акционерско друштво во Србија е основано во 1869 година, и тоа беше „Прва српска банка“, додека првиот закон, Законот за акционерски друштва во Србија, донесен во 1896 година, имаше сличности со унгарските, француските и германските трговски кодекси.
 Трговскиот законик за Кралството Југославија е подготвен во 1937 година и тој вклучуваше и акционерски друштва, но поради настаните што се случија во светот, никогаш не стапи на сила.

Акционерското друштво во Република Србија се основа со основачки акт кој е конститутивен акт на друштвото кој има форма на основачко решение ако друштвото го основа едно лице или основачки договор ако друштвото го основаат повеќе лица, но покрај актот за основање, акционерското друштво има и статут со кој се уредува управувањето со друштвото и други прашања во согласност со закон, освен ако со посебен закон поинаку не е пропишано.
 Актот за основање на акционерското друштво не се менува, додека статутот на акционерското друштво се менува со одлука на собранието, согласно член 12 од Zakon o privrednim društvima (во понатамошниот текст „ЗПД“)
. Во член 247 од ЗПД е предвидено: „Статутот, како и неговите измени, собранието ги донесува со просто мнозинство гласови од сите акционери со право на глас, освен ако со статутот не е предвидено поголемо мнозинство.“ Првиот статут на друштвото го донесуваат акционерите кои го основаат друштвото, а може да содржи, покрај елементите предвидени во ЗПД, и одредба со која се именуваат директори, односно членови на надзорниот одбор.

ЗПД им овозможува на акционерските друштва право да избираат помеѓу еднодомниот и дводомниот модел на управување. Во Србија, еднодомниот систем за управување со капиталните друштва за првпат беше воведен со ЗПД од 2004 година, како единствен дозволен модел, па според овој закон, задолжителни органи, на пример, на акционерско друштво биле собранието и директорот (односно одборот на директори), додека следниот, важечки ЗПД од 2011 година, исто така го признава еднодомниот систем за управување со капиталните друштва, но му дава многу помало значење.
 Во еднодомниот модел акционерското друштво може да има еден или повеќе директори, а ако има тројца или повеќе директори, кои ги избира собранието на друштвото, тогаш тие го формираат одборот на директори, додека во дводомниот модел на управување со друштвото, акционерското друштво има надзорен одбор избран од собранието на друштвото и еден или повеќе извршни директори, а доколку има тројца или повеќе директори избрани од надзорниот одбор, тие го формираат извршниот одбор.
 Начинот на организација, структурата на управување, како и тоа што директорите на друштвото беа директно одговорни пред собранието уште во Источноиндиската компанија, укажуваат на големи сличности со современата корпоративна структура.
 Промената на видот на организацијата на управување се врши со измена на статутот, па доколку управувањето е организирано како еднодомно
 тело, органите на друштвото се:

1) собрание;

2) еден или повеќе директори или одборот на директори.

Доколку управувањето е организирано како дводомно
 тело, органите на друштвото се:

1) собрание;

2) надзорен одбор;

3) еден или повеќе извршни директори, односно извршниот одбор.

Во едночленото друштво функцијата на собранието ја врши единствениот акционер на друштвото, додека собранието е задолжително тело и во еднодомното и во дводомното управување.

Законската регулатива на одборите на друштвата се карактеризира со задолжителни услови, но е придружена и со одреден степен на флексибилност што им овозможува на друштвата да ја приспособат својата внатрешна организација на сопствените потреби, па законот остава можност друштвата да го организираат управувањето како еднодомно или дводомно, додека разликите меѓу овие два системи на управување со друштвото првенствено се одразуваат во организацијата на стратегискиот менаџмент, надзорот и управувањето со секојдневното работење на друштвото.

 Многу српски друштва се контролирани од еден акционер или група акционери кои се добро информирани за работите на друштвото и можат директно да го следат управувањето со друштвото, па преостанатата сопственост често е широко распространета, а на многу од овие малцински акционери им недостасуваат ресурси и информации за ефикасно следење на управувањето и одбрана од потенцијални злоупотреби од страна на големите акционери, така што кај овие типови на друштва посебно значење добиваат независните директори.

Директор може да биде секое деловно способно лице, но со статутот на акционерското друштво може да се определат и други услови што треба да ги исполни одредено лице за да биде директор, а законот предвидува дека директор не може да биде лице: кое е директор или член на надзорен одбор во повеќе од пет трговски друштва; кој е осуден за кривично дело против стопанството, во период од пет години, сметајќи од денот на правосилноста на пресудата, со одредба дека времето поминато во затвор не е вклучено во тој период; кому му е изречена мерка на безбедност забрана за вршење на работи кои претставуваат преовладувачка дејност на друштвото, за време на траењето на забраната.
 Друштвото може да има еден или повеќе директори, што е регулирано со статутот, но доколку друштвото има тројца или повеќе директори, тие го формираат одборот на директори на друштвото, додека јавното акционерско друштво има одбор на директори, кој се состои од најмалку тројца директори.
 Овие одредби од ЗПД се со императивен карактер што ги објаснуваат условите и ограничувањата за вршење на позицијата директор и за број на директори. 

Директорите ги именува собранието, а предлог на кандидат за директор може да даде: директорот, односно одборот на директори; комисија за номинирање, доколку има; акционери кои имаат право да го предлагаат дневниот ред на седницата на собранието.
 Во јавното акционерско друштво кандидат за директор може да предложи комисијата за именување и акционерите кои имаат право да предлагаат дневен ред на седницата на собранието, па во јавното акционерско друштво директорите се именуваат со кумулативно гласање, доколку тоа е предвидено со статутот.
 Јавно друштво е правно лице чии хартии од вредност издадени од него се јавно тргувани.
 Овој член е составен од императивни и диспозитивни норми. Во деловите каде е предвидено дека може да се даде предлог кандидат за директор, самиот збор „може“ дозволува, со што упатува на тоа дека е оставено на слобода на лицата да определат дали сакаат или не да дадат предлог за директори кога веќе законот им го дозволува тоа. Останатите одредби од овој член се од императивен карактер.
Во член 385 од ЗПД на Република Србија е предвидено дека директорите се именуваат за период определен со статутот, кој не може да биде подолг од четири години (мандат на директори), а доколку должината на мандатот на директорот не е определена со статутот или одлуката на собранието за именување директор, мандатот трае четири години, па по завршувањето на мандатот, директорот може да биде повторно именуван. Првата одредба е од императивен карактер и објаснува за периодот на именување на директорите, кој не може да биде подолг од 4 години, додека останатите одредби се диспозитивни и даваат простор за слобода на избор.

Доколку бројот на директори се намали под бројот на директори определен со статутот, останатите директори можат да назначат лице, односно лица кои ќе ја вршат функцијата директор до назначувањето на директорите кои недостасуваат од страна на собранието (кооптација), освен ако со статутот поинаку не е определено (секако бројот на лицата назначени не може да биде поголем од две).
 По исклучок, ако бројот на избрани директори се намали под половина од бројот на директори утврден со статутот или ако не е доволен за одлучување или заедничко претставување, останатите директори се должни, без одлагање, а најдоцна во рок од осум дена да свикаат собрание за да ги назначат директорите кои недостасуваат, па на директорот кој е именуван со кооптација му престанува мандатот на првата наредна седница на собранието, а тој не може да биде ангажиран под услови поповолни за него во однос на условите на директорот на кој беше поставен.
 Волјата, самите директори дека можат да назначат лице/а доколку бројот на директори се намали под бројот на директори утврден со статутот, ја претставува диспозицијата, додека останатите делови се со императивни одредби.

Во акционерското друштво во органите на управување има поделба на директорите. Директорите можат да бидат:

· извршни директори;

· неизвршни директори.

Ако друштвото има помалку од тројца директори, секој директор е извршен директор, а пак јавното акционерско друштво мора да има неизвршни директори, чиј број мора да биде поголем од бројот на извршни директори.
 Уредувањето на бројот на директори во друштвото е од задолжителен карактер. Директорите можат да назначат еден од извршните директори да биде генерален директор на друштвото, кој е овластен да го претставува друштвото, да ја координира работата на извршните директори и да го организира работењето на друштвото. Во статутот или одлуката на собранието може да се дефинирани условите што директорот треба да ги исполнува за да биде именуван за генерален директор, како и да бидат предвидени неговите овластувања и одговорности.

Во акционерското друштво неизвршениот директор не може да биде лице вработено во друштвото.
 Во јавното акционерско друштво има најмалку еден неизвршен директор кој исто така е независен од друштвото (независен директор), па независен директор е лице кое не е поврзано со директорите и кое во претходните две години немало:

1) или извршен директор или вработен во друштвото, или во друго друштво кое е поврзано со друштвото;

2) бил сопственик на повеќе од 20 % од основната главнина, вработен или на друг начин ангажиран во друго друштво кое остварило повеќе од 20 % од годишниот приход на друштвото во тој период;

3) примил од друштвото, или од лица поврзани со друштвото, исплати или побарувања од тие лица, чија вкупна вредност е поголема од 20 % од неговиот годишен приход во тој период;

4) бил сопственик на повеќе од 20 % од основната главнина на друштвото кое е поврзано со друштвото;

5) бил ангажиран во ревизија на финансиските извештаи на друштвото.

Доколку независниот директор за време на мандатот престане да ги исполнува условите, тоа лице престанува да биде независен директор и продолжува да ја врши својата должност како неизвршен директор, доколку ги исполнува условите за неизвршен директор или како извршен директор, доколку ги исполнува условите за извршен директор. Доколку лицето не ги исполнува условите да биде директор на друштвото, се смета дека мандатот на директор му престанал со денот кога престануваат да се исполнуваат тие услови. Доколку јавното акционерско друштво од која било причина остане без најмалку еден независен директор, преостанатите директори се должни, доколку не го назначат исчезнатиот независен директор по пат на кооптација, во рок од 30 дена од денот на дознавањето на причината за престанок на статусот на независен директор да свикаат вонредна седница на собранието за неговото именување. Јавното акционерско друштво е должно да избере нов независен директор во рок од 60 дена од денот кога останатите директори ја дознале причината за престанокот на статусот на независен директор.
 Членот од законот за определување на независен директор е со императивен карактер.

Доколку друштвото има одбор на директори, директорите избираат еден од директорите за претседател на одборот.
 Во јавното акционерско друштво, претседател на одборот на директори мора да биде еден од неизвршните директори, и претседателот на одборот на директори свикува и претседава со состаноците на одборот, го предлага дневниот ред и е одговорен за водење записник од состаноците на одборот.
 Управниот одбор може да разреши и да избере нов претседател на одборот во секое време, без да наведе причина, а во отсуство на претседателот на одборот, секој од директорите може да свика седница на одборот, а со мнозинство гласови од присутните директори, на почетокот на седницата за претседател се избира еден од директорите кој мора да биде неизвршен директор во јавно акционерско друштво.
 Во јавното акционерско друштво, претседателот на одборот на директори го застапува друштвото во однос на извршните директори на начин утврден со статутот, одлуката на собранието или едногласната одлука на неизвршните директори, така што претседателот на одборот на директори е регистриран согласно Законот за регистрација.

Доколку управувањето е организирано како дводомен орган, органи на друштвото се: собрание; надзорниот одбор; еден или повеќе извршни директори, односно извршниот одбор; надзорен одбор.
 Имено, друштвото со дводомно управување може да има еден или повеќе извршни директори, па доколку друштвото има три или повеќе директори, тие го формираат извршниот одбор.
 Јавното акционерско друштво има најмалку тројца извршни директори, а бројот на извршните директори го одредува статутот и тие не можат да имаат заменици, па извршните директори ги именува надзорниот одбор.
 Акционерско друштво со дводомно управување може да има и генерален директор, па надзорниот одбор може да го именува од редот на извршните директори овластени за застапување, а надзорниот одбор мора да го назначи генералниот директор доколку друштвото има извршен одбор.

Надзорниот одбор има најмалку три члена, а бројот на членовите на надзорниот одбор е определен со статутот и мора да биде непарен.
 Членовите на надзорниот одбор не можат да имаат заменици и не можат да бидат извршни директори на друштвото или прокуристи на друштвото.
 Исто така, членовите на надзорниот одбор се регистрираат согласно Законот за регистрација, членовите на надзорниот одбор ги именува собранието, па кандидатите за членови на надзорниот одбор предлагаат: надзорен одбор; комисија за номинирање, доколку има; акционери кои имаат право да го предлагаат дневниот ред на собранието.
 Надзорниот одбор е задолжителен орган кој мора да се формира доколку акционерското друштво го избрало двостепениот систем на управување, па во овој член од ЗПД кој ги определува одредбите на членовите на надзорниот одбор е со императивен карактер.

Покрај надзорен одбор, друштвото формира и управен одбор, а бројот на извршните директори  во управниот одбор се утврдува со статутот и истите не можат да имаат заменици, па друштвото треба да ја избере големината на управниот одбор на друштвото кој ќе му овозможи да:

• води продуктивни и конструктивни дискусии;

• донесува брзи и рационални одлуки; и

• ефикасно ја организира работата на своите комисии доколку се формирани.

Премалку или премногу членови на одборот може да биде проблем за ефективно одлучување, па одборот на мало друштво можеби нема да му овозможи на друштвото да ја искористи вистинската мешавина на квалификации и различни искуства, но од друга страна, поголем одбор на друштвото обично е потежок за управување и може да има ситуации кога постигнувањето консензус е временски одложено и тешко.
 Имено, проблемот во изборот на вистинската големина на одборот на друштвото е да се постигне соодветна рамнотежа.

3.2. Уредување на надлежности и однос помеѓу органи
Во однос на акционерското друштво, во генерална смисла, во текот на процесот на одлучување членовите на менаџментот се обврзани да постапуваат лојално кон друштвото, а тоа значи дека тие се обврзани да: ги откријат на друштвото сите правни трансакции и правни активности каде што имаат личен интерес; да избегуваат конфликт на интереси; да ги почитуваат правилата за неконкуренција; да чуваат деловни тајни, а во однос на постапката за водење на деловното работење и застапување на друштвото, членовите на менаџментот се должни да ја водат својата работа со добра волја, со грижа на внимателен бизнисмен и со разумно уверување дека постапуваат во најдобар интерес на друштвото.

Извршните директори раководат со работите на друштвото и се законски застапници на друштвото, освен ако со статутот не е предвидено друштвото да го застапуваат само поединечни извршни директори, па ако друштвото има двајца или повеќе извршни директори, тие ги водат работите и заеднички го застапуваат друштвото, освен ако со статутот или со одлуката на собранието поинаку не е определено па правната работа или дејствие преземено кон еден извршен директор овластен за застапување се смета дека е преземен кон друштвото.
 Во управувањето со работите на друштвото, извршните директори мора да ги почитуваат ограничувањата утврдени со овој закон, статутот, одлуките на собранието или одлуките на одборот на директори, па така извршниот директор не може да издава полномошно за застапување или да го застапува друштвото во спор во кој е спротивна страна, а во случај друштвото да нема друг извршен директор кој е овластен да го застапува друштвото, тоа полномошно е издадено од собранието.
 Надлежностите на извршните директори во управниот одбор се идентични со надлежностите на извршните директори во еднодомниот вид на управување со акционерско друштво.
 Во одредбите каде законот определува едно правило, но нагласува дека освен ако со статутот поинаку не е определено, тогаш тие се диспозитивни одредби. Остатокот од одредбите во кои е предвидено дека мора да се направи или не може да се направи некое дејствие, тогаш одредбата е со императивен карактер. Надлежностите на одборот на директори се уредени во членот 398 од ЗПД. Од она што може да се види од описот на надлежности е дека се работи за екстензивна листа на надлежности, повразни со управувањето и водењето на друштвото. Дополнително, од содржината на ставот 16 од членот 398 може да се види дека не се работи за таксативно уредена листа, туку се остава можност да врши и други работи коишто произлегуваат од статутот. 

Неизвршните директори ја надгледуваат работата на извршните директори, ја предлагаат деловната стратегија на друштвото и го надгледуваат неговото извршување, па за давање одобрение одлучуваат неизвршни директори во случаи од личен интерес на извршниот директор на друштвото, а на функцијата неизвршен директор не може да се именува лице вработено во друштвото.
 Јавното акционерско друштво мора да има еден неизвршен директор, кој е исто така независен директор, па независниот директор мора да ги исполнува условите предвидени со закон, а основниот услов е да не е поврзан со директорите, но и други услови поврзани со неговата „независност“ од друштвото во моментот на назначувањето, но и во период пред именувањето на функцијата независен директор.
 Независниот директор има улога што може да се сведе на обезбедување непристрасност и со тоа поголема објективност, особено ако се земе предвид улогата на неизвршниот директор (кој исто така мора да биде независен директор), односно неговата улога е и да ја надгледува работата на извршните директори.
 Српскиот законодавец определувајќи ја надлежноста на неизвршните членови, кој не може да биде именуван на функцијата неизвршен директор, и дали мора јавното акционерско друштво да има неизвршен директор, ја кажува императивната страна во тие одредби.

Доколку има двостепен систем на управување во акционерското друштво, тогаш управниот одбор и надзорниот одбор имаат предвидени законски надлежности. Надлежностите на управниот одборот се уредени во член 427 од ЗПД, додека надлежностите на надзорниот одбот се уредени во членот 441 од ЗПД. Од она што може да се види од описот на надлежностите на двата одбори е дека се работи за широка листа на надлежности, повразни со управувањето и водењето на друштвото. Дополнително од содржината на ставот 7) од членот 427 и ставот 14) од членот 441 може да се види дека не се работи за таксативно уредена листа, туку се остава можност да одборите вршат и други работи коишто произлегуваат од статутот.

Главната задача на генералниот директор е да ја координира работата на извршните директори и да го организира нивното работење. Воедно тој претседава со состаноците на извршниот одбор, доколку се свикаат. Во отсуство на генералниот директор, состанокот на извршниот одбор може да го свика секој од извршните директори, а на седницата со мнозинство гласови се избира извршниот директор кој ќе претседава со таа седница. Со статутот на акционерското друштво, одлуката на собранието и одлуката на надзорниот одбор може да се утврдат условите што треба да ги исполнува извршниот директор за да биде именуван за генерален директор и поблиску да ги регулираат неговите овластувања и одговорности. На извршниот директор му престанува мандатот на истекот на мандатот за кој е избран, со разрешување од надзорниот одбор или со оставка на извршниот директор, а може да престане и во случај да престане да ги исполнува условите за да биде извршен директор на друштвото за време на мандатот.  

Во член 408 од ЗПД е предвидено дека во двостепениот систем на управување управниот одбор може да формира комисии кои му помагаат во неговата работа, особено заради подготовка на одлуките што ги носи, односно надзор над спроведувањето на одредени одлуки или вршење на одредени стручни задачи за потребите на одборот на директори. Членови на комисиите можат да бидат директори и други физички лица кои имаат соодветно знаење и работно искуство релевантно за работата на комисијата, но комисиите не можат да одлучуваат за прашања од надлежност на одборот на директори. Во овој член се предвидени диспозитивни одредби, односно е оставено на волјата на директорите доколку сакаат да формираат комисии кои би им биле од корист во извршување на нивната работа. Додека овој член ја искажува слободата во делот на формирање на комисии, следниот член од законот ја предвидува императивната одредба со која мора да се формира комисија за ревизија, а е оставено на слобода на друштвото доколку сака може да формира и други комисии. Одборот на директори на јавното акционерско друштво мора да формира комисија за ревизија, а доколку во јавното акционерско друштво не се формирани комисии, одборот на директори врши работи од надлежност на овие комисии. Покрај комисијата за ревизија, одборот на директори на јавното акционерско друштво може да формира:

1) комисија за именување;

2) комисија за наградување;

3) други комисии во согласност со потребите на друштвото, доколку тоа е предвидено со статутот.

Комисиите на одборот на директори имаат најмалку три члена, а во случај на јавно акционерско друштво, еден од овие членови секогаш мора да биде независен директор, па во одлучувањето за формирање на комисии не учествуваат извршните директори, кои не можат ниту да предлагаат членови на тие комисии, но по исклучок, во јавното акционерско друштво мнозинството членови мора да бидат неизвршни директори во комисијата за ревизија, комисијата за именување и комисијата за компензација.
 Во јавното акционерско друштво, претседателот на комисијата за ревизија мора да биде независен директор, а најмалку еден член на комисијата за ревизија мора да биде лице кое е овластен ревизор во согласност со законот со кој се регулира сметководството и ревизијата или кое има соодветно знаење и работно искуство во областа на финансиите и сметководството и кое е независно од друштвото.
 Лице кое е вработено или на друг начин ангажирано во правно лице кое врши ревизија на финансиските извештаи на друштвто не може да биде член на комисијата за ревизија, па во случај на јавно акционерско друштво, доколку ниту еден од неизвршните директори на друштвото не ги исполнува условите, членот на комисијата за ревизија кој ги исполнува условите од тој став го избира собранието.

3.3.Слобода на уредување на управувањето на акционерски друштва уредени со посебни закони 
Покрај одредбите од ЗПД во делот на акционерските друштва, ќе ги разгледаме и другите закони кои предвидуваат основање на друштва во форма на акционерско друштво за определени дејности. Акционерските друштва како форма на трговско друштво ги има при основање на банки, осигурителни друштва, берзи, централен регистар, депо и клиринг хартии од вредност, брокерско-дилерски друштва, инвестициски фондови.

Од петте основни закони кои ги регулираат односите во финансискиот сектор во Србија (Закон за трговски друштва, Закон за банките,
 Закон за осигурување,
 Закон за хартии од вредност
 и Закон за пензиски фондови
), Законот за банките содржи најсеопфатна и најефективна рамка за корпоративно управување, па донесувањето на овој закон е резултат на процесот на усогласување на српскиот финансиски систем со прописите на Европската Унија и Базел II стандардите, како и ускладување на прописите од банкарскиот сектор со нешто порано донесените прописи кои регулираат некои други области во финансиското работење во Србија.
 Банката се основа како акционерско друштво, а може да ја основаат домашни и странски физички и правни лица.
 Во Република Србија постојат 27 банки,
 кои членуваат во здружение на банки на ниво на држава.

Органи на управување на банката се управниот и извршниот одбор на банката, а членовите на управниот и извршниот одбор на банката се одговорни за работењето на банката да биде во согласност со законот, прописите и актите на Народната банка на Србија, како и со актите и процедурите на банката, во согласност со должностите и одговорностите на управниот и извршниот одбор формирани со Законот за банки, прописите донесени врз основа на Законот за банки, статутот и интерните акти на банката.
 И претставник на Народната банка на Србија може да присуствува на состаноците на управниот и извршниот одбор на банката, како и на другите одбори и може да им се обрати на членовите на овие одбори.

Управниот одбор на банката мора да се состои од најмалку 5 члена, вклучувајќи го и претседателот на управниот одбор, а членовите на управниот одбор мора да имаат репутација и квалификации, кои ги има пропишано Народната банка на Србија, па најмалку една третина од членовите на управниот одбор мора да бидат „независни“ лица од банката, додека најмалку тројца членови мора да имаат искуство од обаста на финансии.
 Лице кое нема директна или индиректна сопственост ниту во банка ниту во членка на банкарска група во која таа банка, се смета за независно од банката.
 Исто така, Народната банка на Србија може да пропише дополнителни услови кои едно лице мора да ги исполни за да се смета за независно од банката, а најмалку еден член на одборот на директори на банката мора активно да го познава српскиот јазик и да престојува на територијата на Република Србија.
 Одредбите во Законот за банки кои го определуваат управниот одбор на банката се императивни, што се гледа од зборот „мора“. Тука нема оставено простор на директорите да избираат помеѓу некои алтернативи при формирање на одборот.

Во член 72 од Законот за банките е предвидено дека банката поднесува до Народната банка на Србија барање за претходно одобрување за именување член на управниот одбор на банката, заедно со кое доставува документи и дава информации со кои се докажува деловната репутација и квалификациите на лицето предложено за член на одборот на директори на банката. На ист начин се именуваат и членовите на извршниот одбор на банката.

Извршниот одбор на банката се состои од најмалку два члена, вклучувајќи го и претседателот, a претседателот на извршниот одбор на банката е тој кој ја претставува и застапува банката, па при склучување на правни работи и преземање правни дејствија од надлежност на извршниот одбор, претседателот на извршниот одбор на банката е должен да обезбеди потпис од еден член на тој одбор.
 Членовите на извршниот одбор на банката се вработени во банката на неопределено време, со полно работно време.
 Членовите на извршниот одбор на банката мора да имаат добра деловна репутација и соодветни квалификации, пропишани од Народната банка на Србија, па најмалку еден член на извршниот одбор на банката мора активно да го знае српскиот јазик и да престојува на територијата на Република Србија, а сите членови на извршниот одбор мора да престојуваат на територијата на Република Србија.
 И покрај задолжителните насоки при формирање на извршниот одбор, како и кај управниот одбор, така и тука има делумна слобода бидејќи е определен минимален број потребен за формирање на одборот, а за максимум е оставен на акционерите во банката при избирање и формирање на директорите во одборите.

Покрај управниот и извршниот одбор, во член 79 од Законот за банка е предвидено дека банката е должна да формира одбор за следење на работењето на банката (одбор за ревизија), кредитен одбор
 и одбор за управување со средства и обврски.
 Банката може да формира и други одбори, па законот го укинува надзорниот одбор, а воведува одредба според која секоја банка мора да има одбор за ревизија при управниот одбор, согласно која одборот за ревизија се состои од најмалку три членови, од кои најмалку два члена се истовремено и членови на управниот одбор на банката кои имаат соодветно искуство во областа на финансиите.
 Најмалку еден член на одборот за следење на работењето на банката мора да биде лице независно од банката, така што членови на одборот за следење на работењето на банката не можат да бидат лица поврзани со банката, освен поради членство во одборот на директори на банката или во органот на управување, односно супервизија на лица во иста банкарска групација, па одборот за следење на деловното работење на банката му помага на управниот одбор на банката во надзорот на работата на извршниот одбор на банката и вработените во банката.
 Законот за банки во делот на управување со банката детално ги објаснува сите органи кои ги има во банката. Гледајќи ги вака поставените органи, тие наликуваат на двостепен систем на управување, но со многу дополнителни органи кои помагаат во управувањето. Насекаде низ текстот на Законот за банките се гледа дека српскиот законодавец често се користел со зборот „мора“, што упатува на задолжително, императивно дејство на самите одредби, за разлика од помал број на диспозитивни одредби.

Основната мисија на управниот одбор е да обезбеди стратешко насочување на друштвото или банката, да именува или да врши надзор над менаџментот и да одговара на акционерите за работата на друштвото, односно банката.
 Исто така, одборот треба да обезбеди јасна слика за настани што следат и дефинирање на долгорочните стратешки планови и краткорочни цели на работење на друштвото, односно банката.
 Целисходно е и оправдано стратегијата да биде дефинирана во соработка со менаџментот и ревидирана и разгледана барем еднаш годишно, а надзорот над работата на менаџментот подразбира управниот одбор да може да покаже недоверба на највисокото раководство, односно на генералниот директор на друштвото или претседател на извршниот одбор на банката.

Во членот 73 во Законот за банките се уредени надлежностите на управниот одбор на банката, каде и покрај екстензивното наведување на надлежностите во став 20 од Законот за банките, се гледа дека листата не е таксативно уредена, туку е оставена можност на одборот да врши и други работи коишто произлегуваат од статутот на банката. Во член 76 од Законот за банката се предвидени одредби од императивен карактар. Како и во претходниот дел за надлежностите на управниот одбор на банката, така и за надлежностите на извршниот одбор се наведени сите надлежности на овој одбор. Извршниот одбор на банката го организира и надгледува секојдневното работење на банката. Извршниот одбор на банката е одговорен за спроведување и ефикасно функционирање на системот за внатрешна контрола на банката. Во став 14 од членот 76 од Законот за банката покрај сите предвидени надлежности, извршниот одбор одлучува за сите прашања кои не се во надлежност на собранието и на управниот одбор на банката. 

Работите на осигурување и реосигурување ги вршат друштвото за осигурување и друштвото за реосигурување. Друштвото за осигурување може да врши работи само со оние видови на осигурување за кои има добиено лиценца од Народната банка на Србија, па друштво за осигурување се основа како акционерско друштво или како друштво за меѓусебно осигурување, а друштво за реосигурување се основа само како акционерско друштво.
 Акционерско друштво за осигурување може да основаат едно или повеќе домашни и странски правни или физички лица.
 Имено, во Република Србија постојат 20 осигурителни друштва
 и сите членуваат во здружение на ниво на државата.

Органи на акционерското друштво за осигурување се:

1) собрание;
2) надзорен одбор;
3) извршен одбор.

Српскиот законодавец во член 54 од Законот за осигурување го истакнува императивниот карактер на одредбите во делот на определување на членовите на надзорниот одбор. Надзорниот одбор на акционерското друштво за осигурување се состои од најмалку три члена, вклучувајќи го и претседателот, а најмалку една третина од членовите на надзорниот одбор се лица независни од акционерското друштво за осигурување.
Извршниот одбор на акционерското друштво за осигурување се состои од најмалку два члена, вклучувајќи го и претседателот, па претседателот на извршниот одбор го претставува и застапува акционерското друштво за осигурување и при склучување на правни работи и преземање правни дејствија од својот делокруг.
 Претседателот на извршниот одбор е должен да обезбеди потпис од еден член на извршниот одбор, а членот на извршниот одбор не може да има заменици.
 Исто како кај надзорниот одбор и при определување на членовите на управниот одбор се користат императивни одредби во законот.

Во надлежностите на собранието на акционери е предвидено дека тие се задолжени за именување и разрешување на членови на надзорниот одбор на друштвото за осигурување. Отакако ќе биде формиран надзорниот одбор, потоа тој ги именува и разрешува членовите на извршниот одбор на друштвото.

Раководството на акционерското друштво за осигурување го сочинуваат надзорниот одбор и извршниот одбор, чии членови се должни да преземат мерки за спречување на незаконски или несоодветни дејствија и влијанија кои се штетни или не се во најдобар интерес на акционерското друштво за осигурување и неговите акционери, а кои ги вршат лица тесно поврзани со тоа друштво - заради заштита на корисници на услугата за осигурување. Во член 55 од Законот за осигурување се предвидени надлежностите на надзорниот одбор на друштвото за осигурување, каде и покрај наведените надлежности, во став 23 од истиот член е предвидено дека надзорниот одбор врши и други работи во согласност со закон, статут и одлуки на собрание. Надзорниот одбор е одговорен за воспоставување на системот за управување со ризици во акционерското друштво за осигурување и за надзор на тој систем, а исто така е должен да се погрижи извршниот одбор на ова друштво да ги идентификува ризиците на кои друштвото е изложено, како и да ги контролира тие ризици во согласност со одобрените стратегии и процедури.
Извршниот одбор раководи со работите на акционерското друштво за осигурување и врши дневен надзор над активностите на вработените во тоа друштво. Надлежностите на извршниот одбор се наведени во член 58 од Законот за осигурување, па покрај наведената листа, во став 14 од истиот член е предвидено дека извршниот одбор врши и други работи во согласност со закон, статут, одлуки на собрание и одлуки на надзорен одбор.

Централниот регистар
 е правно лице кое е организирано и работи како акционерско друштво во согласност со Закон за пазарот на капитал и законот со кој се уредуваат трговските друштва.

Централниот регистар има собрание на акционери, надзорен одбор и директор, а овластувањата на собранието ги врши Владата преку овластени претставници, односно претставниците во собранието и директорот ги именува и разрешува Владата на предлог на министерството надлежно за финансиските работи, додека собранието именува и разрешува членови на надзорниот одбор.
 Централниот регистар, како трговско друштво со дводомна организација за управување, има надзорен одбор како колективно тело на управување, а надзорниот одбор има пет члена (претседател, заменик претседател и три члена), па членовите на надзорниот одбор меѓу себе избираат претседател и заменик претседател на надзорниот одбор.
 Мандатот на членовите на надзорниот одбор трае четири години и тие можат да бидат реизбрани, а директорот на централниот регистар не може да биде претседател на надзорен одбор.
 Воедно, должноста на член на надзорниот одбор престанува пред истекот на мандатот за кој е именуван со денот на оставката или со денот на неговото разрешување.

Централниот регистар е должен да добие претходна согласност од комисијата за именување на директори и членови на надзорниот одбор, а вработените во централниот регистар не можат да бидат директори, членови на надзорен одбор или вработени во организатори на пазар или инвестициски друштва, членови на депозитарот или јавни претпријатија, чии финансиски инструменти ги чисти и балансира депозитарот, односно за кои депозитарот води регистар на тие финансиски инструменти.

Во член 32 од статутот на централниот регистар, депо и клиринг за хартии од вредност се предвидени надлежносите на надзорниот одбор. Во став 1 од истиот член се предвидени 17 точки, каде и покрај наведените надлежности во точка 17 е предвидено дека надзорниот одбор на централниот регистар врши и други работи.

Таксативно наведените надлежности за надзорниот одбор на централниот регистар нè упатува на императивниот карактер на законот во таа одредба. Во член 41 од Статутот на централниот регистар за директор на централниот регистар се определени овластувањата, согласно кои тој го претставува и застапува централниот регистар, го организира и раководи работењето, се грижи за законитоста на работата, предлага акти што ги донесува или утврдува надзорниот одбор, се грижи за спроведување на одлуките на надзорниот одбор и собранието, организира подготовка на текстови на одлуки, планови, извештаи, врши други работи утврдени со закон и други прописи.
 Имено, директорот присуствува на состаноците на надзорниот одбор, одборот за ревизија и собранието на централниот регистар и учествува во нивната работа, без право на одлучување.

Со работењето на регулиран пазар во Републиката може да управува само организатор на пазар со седиште во Републиката – берза, доколку има дозвола издадена од комисијата, согласно закон и актите на комисијата, па организатор на пазарот е правно лице основано како акционерско друштво во согласност со законот со кој се уредуваат друштвата, освен ако поинаку не е определено.
 Организаторот на пазарот е одговорен да обезбеди дека регулираниот пазар со кој управува ги исполнува условите утврдени со закон, при што на организаторот на пазарот не му се доверени јавни овластувања во согласност со закон. Имено, организаторот на пазарот ги остварува правата што одговараат на регулираниот пазар со кој управува согласно Законот за пазарот на капитал.

Во член 114 од Законот за пазарот на капитал е предвидена управувачката структура на организаторот на пазарот (берза), според која се гледа дека во берзата законот го наложува двостепениот систем на управување. Организаторот на пазарот има собрание на акционери, еден или повеќе извршни директори и надзорен одбор. Мандатот на извршниот директор трае четири години и истото лице може да биде реизбрано. Надзорниот одбор има претседател и најмалку четири члена, а извршниот директор не може да биде член на надзорниот одбор. Законот во членот 114 изрчено ги определува условите кои треба да ги исполнува диркторот и членот на надзорниот одбор на организатор на пазар. 
Органи на управување на берзата се горепретставените органи, каде што извршниот директор има раководна функција, а надзорниот одбор има надзорна функција. Покрај овие органи, берзата има и органи (комисии) за вршење на своите работи.
 Надзорниот одбор на берзата е формиран така што членовите на надзорниот одбор во полн состав одразуваат соодветен широк опсег на искуство, земајќи го предвид професионалното искуство, полот, возраста и географско потекло со цел да се претстават различни ставови и искуства.

При определувањето на бројот на директорски места што членот на управниот орган може да ги извршува истовремено во кое било правно лице, се земаат предвид поединечните околности и природата, обемот и сложеноста на активностите на организаторот на пазарот, па членовите на органите на управување на пазарните оператори, кои се сметаат за големи во однос на нивната големина, внатрешна организација и природата, обемот и сложеноста на нивните операции, не смеат истовремено да вршат функции кои вклучуваат повеќе од една од следните комбинации на функции, освен ако тие членови не ја претставуваат Републиката:

1) една функција на извршен директор и две функции на неизвршен директор;

2) четири функции на неизвршен директор.

Функциите на извршен или неизвршен директор во рамките на истата групација или стопански субјекти во кои организаторот на пазарот има квалификувано учество се сметаат за една директорска функција, а комисијата може да даде согласност на член на органот на управата да врши една дополнителна функција на неизвршен директор.
 Воедно, директорските позиции во организации чии цели не се првенствено од профитабилна природа се изземени од ограничувањата на бројот на директорски позиции што може да ги извршува член на органот на управата.
 Телото на управување мора да поседува доволно општи знаења, вештини и искуство за да може да ги разбере активностите на операторот на пазарот, вклучувајќи ги и главните ризици, па секој член на органот на управување дејствува совесно и чесно и размислува независно за да може ефективно да ги оценува и оспорува одлуките на повисокото раководство и, доколку е потребно, ефективно да го следи и донесувањето одлуки.
 Одредбите со кои се определува начинот на управување и избор на членовите на органите на управување во берза се со императивен карактер. 

Берзата има надзорен одбор, кој е колективен орган на управување на друштвото.
 Надзорниот одбор на организаторот на пазарот ја воспоставува и надгледува имплементацијата на системот за управување, кој обезбедува ефективно и одговорно управување, вклучително и поделба на должностите во рамките на организацијата и спречување на конфликт на интереси на начин кој обезбедува интегритет на пазарот.
 Имено, надзорниот одбор ја следи и редовно ја оценува ефективноста на системот за управување на организаторот на пазарот и презема соодветни мерки за отстранување на можните недостатоци, па членовите на надзорниот одбор имаат соодветен пристап до информации и документи кои се неопходни за следење и следење на процесот на одлучување на раководството.
 Определувањето на надлежноста на надзорниот одбор на берзата во Србија е со задолжителен карактер.

Берзата има еден извршен директор кој е самостоен орган на друштвото и работи како извршен директор во друштва со дводомно управување со еден директор, согласно ЗПД и Законот за пазарот на капитал. Надлежноста на извршниот директор ја гледаме од член 61 од статутот на Белградската берза, каде и покрај наведените надлежности во став 1 точка 13, се вели дека директорот врши и други работи.

Одредбите користени во овој член од статутот се со императивен каратер. Во член 63 од Стаутот на Белградската берза е предвидено дека извршниот директор на берзата го именува и разрешува надзорниот одбор за период од четири години, со можност за повторно именување. Надзорниот одбор одлуката ја донесува со мнозинство гласови од вкупниот број членови на надзорниот одбор. Односот помеѓу органите тука се гледа во тоа што надзорниот одбор е тој кој го именува и разрешува директорот.

Комисијата за хартии од вредност дава дозволи за издавање хартии од вредност, врши деловна контрола и дава дозвола за основање на сите учесници на финансискиот пазар: берзата, брокерско-дилерските друштва (брокерски куќи во Србија), друштвата за управување со инвестициски фондови, централниот регистар. Сите брокерски куќи во Србија се обврзани да поседуваат лиценци за вршење на брокерски и дилерски активности, како и дозволи за основање и работа на пазарот на капитал.
 Брокерско –дилерското друштво е во функција на посредник на финансискиот пазар помеѓу своите клиенти, физички и правни лица и финансиската институција во која се тргува со хартии од вредност.
 Во Србија постојат 23 брокерски куќи и 12 банки што извршуват брокерски работи.

Пазарниот посредник се основа како акционерско друштво или како друштво со ограничена одговорност со седиште во Србија. На посредниците на пазарот се применуваат одредбите од законот со кој се регулираат трговските друштва.
 Органите на управување во брокерско-дилерското друштво се регулираат согласно ЗПД. Во делот на надлежностите на органите на брокерските куќи во Република Србија за нив се применуваат одредбите од ЗПД.

Во Република Србија постојат 19 инвестициони фондови и 6 друштва за управување со инвестициони фондови.

Во Србија постојат два основни типа на инвестициски фондови:

1) Отворени инвестициски фондови со јавна понуда (UCITS) - Овие фондови издаваат инвестициски удели и ги откупуваат на барање на инвеститорите. 

2) Затворени инвестициски фондови - Овие фондови функционираат како акционерски друштва, издаваат акции и не ги откупуваат од инвеститори, туку се тргуваат на секундарниот пазар.

Друштвото за управување е правно лице со седиште во Република Србија чија основна дејност е организирање и управување со отворени инвестициски фондови со јавна понуда врз основа на дозвола од комисијата, а може да раководи и со други институции за колективно инвестирање во согласност со посебен закон и во однос на кои подлежи на прудентен надзор.
 Друштвото за управување е основано како дводомно акционерско друштво, во смисла на законот со кој се уредуваат друштвата што не се јавни друштва, па на друштвата за управување се применуваат одредбите од законот со кој се уредуваат друштвата и одредбите од законот со кои се уредува пазарот на капитал, освен ако со овој закон поинаку не е определено.

Друштво за управување со алтернативни инвестициски фондови се основа како друштво со ограничена одговорност или акционерско друштво кое не е јавно друштво, во смисла на законот со кој се уредува пазарот на капитал, но по исклучок, големо друштво за управување со алтернативни инвестициски фондови се основа исклучиво во форма на дводомно акционерско друштво.
 На друштвото се применуваат одредбите од законот за регулирање на трговските друштва и одредбите од законот за регулирање на пазарот на капитал, освен ако поинаку не е определено, па друштво за управување со алтернативни инвестициски фондови не може да биде целно друштво во смисла на законот со кој се регулира преземањето на акционерските друштва.
 Имено, секој алтернативен инвестициски фонд е управуван од друштво за управување, кој е одговорен за обезбедување усогласеност со одредбите на овој закон.

4.Начин на законска уреденост на системите на управување во Република Бугарија
Во бугарски услови, акционерското друштво постепено се пробивало, при што доминирал странскиот капитал и тоа германски, австриски, белгиски (малку англиски и француски), а во предвоената 1939 година имало околу 1.500 акционерски  друштва, па подолг период потоа, формата на акционерско друштво била нормативно занемарена за да се дојде до нејзино правно и фактичко заживување во новите економски услови, особено по влезот на земјата во Европската Унија.
   

Република Бугарија е граѓанско-правна јурисдикција (civil law), а нејзиното основно граѓанско и трговско законодавство се заснова на германски, француски и италијански закони, а поради членството на Бугарија во Европската Унија, нејзиното законодавство е под влијание и усогласено со правото на ЕУ.
 Поголемиот дел од националното законодавство, кое во моментот е на сила, одговара на регулативите и директивите кои се во сила во рамките на Европската Унија, а пристапувањето на Бугарија во Европската Унија на 1 јануари 2007 година беше потребниот чекор за да се потврди усогласеноста на бугарскиот закон со законодавството на Заедницата.
 Главен извор за основање на трговски друштва во Бугарија е Трговскиот Закон
 (во понатамошниот текст: „ТЗ“), каде се предвидени сите форми на трговски друштва, за основање, управување, застапување, права и обврски на директори, поништување на одлуки, престанок на друштва и друго.

Примарни извори на законодавството за корпоративно управување во Бугарија покрај Трговскиот Закон се и Законот за јавна понуда на хартии од вредност
, Законот за сметководство
, Законот за кредитни институции
, Законот за независна финансиска ревизија
. Бугарскиот национален кодекс за корпоративно управување (BNCGC) е развиен од Националниот комитет за корпоративно управување (NCGC).
 BNCGC е стандард за најдобра практика и поддршка за комуникација меѓу бизнисите од различни земји.
 Бугарскиот национален кодекс го зема предвид и го надополнува бугарското законодавство без да го преуредува, тој ги води бугарските друштва како да ги применат воспоставените најдобри практики и принципи на корпоративно управување.
 Интересот за регулаторната рамка на акционерското друштво се одредува со неговото признавање како правна форма за вршење на комерцијални активности во Република Бугарија и на европскиот пазар, а во современото право на трговски друштва, главните трендови во развојот на правниот систем се поврзани со усогласувањето на законодавството во делот што се однесува на правата на акционерите и одговорноста на членовите на органите на управување, па суштински промени во правниот режим се случија со измените на ТЗ, кои се однесуваат на корпоративното управување и облиците на трансформација на друштвата.
 Акционерското друштво е регулирано во Трговскиот законик како самостоен трговец врз основа на неговата организациска форма.
 Државното и општинското претпријатие може да биде основано како друштво со ограничена одговорност од едно лице или акционерско друштво од едно лице. Државните и општинските претпријатија можат да формираат и други трговски друштва или здруженија на трговски друштва.
 Основачите на акционерското друштво, исто како и во Македонија, можат да бидат најмалку две физички или правни лица, но секако и во Бугарија и во Македонија, во  определени случаи со закон е овозможено основање на акционерско друштво и од едно лице.
 Кога акционерско друштво се формира од едно лице, со основачки акт се одобрува статутот и се именува првиот надзорен одбор или одбор на директори.
 Во член 165 од ТЗ се предвидени кои елементи треба да бидат во статутот, додека во став 1 точка 10 од истиот член покрај наведените услови, може да се предвидат и други услови во врска со основањето, постоењето и престанокот на друштвото.

4.1. Уредување на начин на избор, постапка и услови кои треба да ги исполнуваат члeновите на органите на друштвата
Во споредба со другите трговски друштва, управувањето со акционерското друштво е најкомплексно и најформализирано согласно бугарското законодавство.
 ТЗ предвидува два системи на управување на акционерско друштво (АД) - едностепен (само од одбор на директори) и двостепен (со надзорен и управен одбор).
 Основачите можат да изберат еден од двата системи на управување на акционерското друштво.
 За создавање на акционерското друштво е нужно оригиналното конституирање на управувачките органи, па според претпочитаниот систем, треба да бидат избрани и првите органи на управување.
 Бугарското трговско законодавство го опфаќа мешаниот систем за управување со акционерското друштво, но со приоритет во однос на едностепениот систем, бидејќи некои акционерски друштва мора да го применуваат (на пример, берзи и медицински установи), сепак, не е дозволено да се создаваат хибриди помеѓу едностепените и двостепените системи (на пример, не може да има акционерско друштво само со управен одбор, истовремено со управен одбор и одбор на директори, со надзорен одбор и одбор на директори).

Со оглед на нивната деловна способност, друштвата имаат општа (универзална) и ограничена (посебна) деловна способност, така што акционерското друштво има општа деловна способност, а согласно ТЗ, банкарски и осигурителни дејности можат да се организираат само во форма на акционерски друштва или кооперативни организации
.
 Берзите на акции и стоки, инвестициски друштва, осигурителни друштва и професионални спортски клубови можат да се регистрираат само како акционерско друштво.
 Исто така, акционерско друштво може да биде холдинг друштво и инвестициски посредник, па затоа, во споредба со другите трговски друштва, акционерското друштво има најширок правен капацитет (можност за вршење на различни деловни активности), а од друга страна, пак, банките, берзите за хартии од вредност, осигурителните друштва, холдинг друштвата итн., имаат ограничена деловна способност.
 

За јавно акционерско друштво согласно бугарското право, ќе се смета акционерско друштво кое има седиште во Република Бугарија:
 1. чии акции се запишани во регистарот согласно Законот за Комисијата за финансиска супервизија заради тргување на регулиран пазар и се примени за тргување на регулиран пазар, или 2. кое има повеќе од 10.000 акционери на последниот ден од две последователни календарски години. Јавни акционерски друштва се и друштвата од чл. 122, ст. 1 oд Законот за јавна понуда на хартии од вредност (Закон за публичното предлагане на ценни книжа).
 Во Законот за јавна понуда на хартии од вредност 
 се предвидени голем број на членови за определување на правата и должностите на членовите на управување и контрола во јавните акционерски друштва, па најмалку една третина од членовите на одборот на директори или на надзорниот одбор на јавно акционерско друштво мора да бидат независни лица.
 Таксативно се наведени условите кои не треба да бидат исполнети за да определено лице може да биде независен член на одборот на директори и на надзорниот одбор.  

Управувањето со акционерско друштво бара посложена структура: едностепен систем со одбор на директори или двостепен систем со управен одбор и надзорен одбор. Секое од овие тела треба да се состои од најмалку три лица – физички или правни лица, домашни или странски, а за одредени регулирани сектори (на пример, банки) постојат квалификации и други дополнителни барања за членовите на одборот.
 Член на орган на управување може да биде секое деловно способно физичко лице, но доколку статутот дозволува, член може да биде и правно лице, па во овој случај, правното лице назначува претставник за извршување на неговите должности во органот и правното лице одговара солидарно заедно со другите членови на органот за обврските што произлегуваат од дејствијата на неговиот претставник.
 Член на орган на управување не може да биде лице кое:
 

1. било член на органот на управување или надзор на друштво кое престанало поради стечај во последните две години, пред датумот на одлуката за прогласување стечај, доколку сè уште има незадоволни доверители. 

2. било управител, член на управен или надзорен орган на друштво, за кое неисполнување на обврските кон создавање и одржување на наведените нивоа на залихи според Законот за залихи на нафта и нафтени деривати е утврден со правосилна кривична уредба.

3. не исполнува други услови предвидени со статутот.

 Постојат примери каде со посебни закони кои уредуваат посебни дејности, се предвидуваат дополнителни услови, поради кои едно лице не може да биде член на органите на друштвото, односно лицето кое било управител, член на управно или надзорно тело на друштвото за која е утврдено дека со кривично дело не ги исполнило обврските за создавање и одржување на одредени нивоа на акции според Законот за залихи, не може да биде управител на друштва со дејност на нафта и нафтени деривати.
 Освен ТЗ, многу посебни закони предвидуваат дека едно лице не може да биде управител на трговско друштво и адвокат истовремено, управител на трговско друштво и нотар, управител на трговско друштво и државен службеник и сл.
 

Бугарското законодавство дозволува за членови во одборот да бидат избрани бугарски или странски физички лица, а доколку статутот го предвидува тоа, и правни лица, како на пример, во Швајцарија е пропишано дека членовите на управниот одбор мора да бидат и акционери, во Франција, исто така, членовите на органите на управување мора да бидат акционери или, доколку не се, во рок од три месеци од нивниот избор да стекнат акционерски статус.
 Во Бугарија не се бара како посебен услов членот од органот на управување да мора да биде акционер, но за да се зголеми ефикасноста и интересот за управување со друштвото, de lege ferenda е можно да се обезбеди одреден процент или квота за учество на акционерите во органот на управување на друштвото, па во поглед на идниот развој на законодавството и со цел да се гарантираат правата на акционерите, бугарската законска рамка е предмет на подобрување.

Во едностепениот систем, акционерското друштво е управувано и застапувано  од единственото раководно тело - одборот на директори (ОД), кој се состои од 3 до 9 члена.
  Одборот на директори донесува правилник (деловник) за својата работа и од редот на своите членови избира претседател и заменик претседател.
 Имено, одборот на директори се состанува на редовни состаноци најмалку еднаш на секои 3 месеци за да расправа за состојбата и развојот на друштвото, тој го доделува управувањето со друштвото на еден или повеќе извршни членови избрани од редот на своите членови и им го определува надоместокот.
 Извршните членови се помалку од другите членови на советот, па секој од извршните членови веднаш му известува на претседателот на одборот за настанатите околности кои се од суштинско значење за друштвото.

Одборот на директори треба да обезбеди правилно распоредување на задачите и обврските на неговите членови, а основната функција на независните директори е да ги надгледуваат и контролираат функциите што ги извршуваат извршните директори и ефективно да придонесуваат за перформансите на друштвото во најдобар интерес на сите акционери и во однос на нивните права.
 Претседателот на одборот на директори треба да биде независен директор, а потребните вештини, права и одговорности на членовите на управниот одбор мора да се усогласат со законот и подзаконските акти на друштвото и да ги следат добрите професионални стандарди и пракса.

Членовите на одборот на директори, надзорниот одбор и управниот одбор се избираат за мандат до 5 години, освен ако во статутот не е определен пократок мандат. Членовите на првиот одбор на директори, односно на надзорниот одбор се именуваат со мандат не подолг од 3 години. Овие членови можат да бидат реизбрани без ограничување.

Во двостепениот систем акционерското друштво е управувано и претставено од управен одбор составен од 3 до 9 членови, кои генерално го претставуваат друштвото колективно.
 Структурата и бројот на членовите на управниот одбор мора да гарантираат ефикасно работење на друштвото.
 Во неговиот состав можат да учествуваат и физички и правни лица. Второто тело во двостепен систем на управување е надзорниот одбор. Членовите на надзорниот одбор ги избира генералното собрание и нивниот број може да биде од 3 до 7 лица. Имено, надзорниот одбор од редот на своите членови избира претседател и заменик претседател, а односот помеѓу друштвото и член на надзорниот одбор се уредува со договор.
 Составот на надзорниот одбор мора да обезбеди независност и непристрасност на одлуките и постапките на неговите членови, а бројот на членовите на надзорниот одбор, вклучително бројот на независни членови и распределбата на задачите меѓу нив се уредува со организациските акти на друштвото.

Трговскиот закон на Бугарија му овозможува на органот на управување на друштвата со седиште во земјата да го делегира управувањето со друштвото на еден или повеќе извршни директори избрани од редот на нејзините членови и да го подмири нивниот надомест.
 Исто така, се утврдува ограничувањето кое наведува дека бројот на извршни членови не може да биде поголем од бројот на другите членови.
  

Членовите на органите на управување имаат исти права и обврски, без оглед на внатрешната распределба на функциите меѓу нив и доделувањето на правото на управување и застапување на некои од нив, па членовите на одборите се должни своите функции да ги извршуваат со грижа на добар трговец во интерес на друштвото и на сите акционери, а лицето предложено за член на одборот е должно пред неговиот избор да го извести собранието на акционерите, односно надзорниот одбор за своето учество во трговски друштва како содружник со неограничена одговорност, за сопственоста на повеќе од 25 отсто од капиталот на друго друштво, како и за неговото учество во управувањето со други друштва или задруги како прокурист, управител или член на управен одбор, а кога овие околности ќе се појават откако лицето е избрано за член на одборот, веднаш ќе даде писмено известување.
 Членовите на одборот на директори и на управниот одбор немаат право да вршат трговски зделки во свое или за туѓо име, да учествуваат во трговски друштва како содружници со неограничена одговорност, како и да бидат прокуристи, управители или членови на одбори на други друштва или задруги, кога се врши конкурентска дејност на друштвото, но ова ограничување не се применува ако статутот изречно го дозволува тоа или кога телото што го избира членот на одборот дало изречна согласност.
  

Членовите на надзорните и управните одбори, како и на одборот на директори, мора да обезбедат гаранција за нивното управување во износ што го определува собранието на акционери, но не помала од нивното 3-месечно бруто-наградување, со тоа што гаранцијата може да се состои и од депонирани акции или обврзници на друштвото.
 Во Република Северна Македонија ова како задолжително правило не постои во ЗТД, но може да биде дел од статутот на акционерското друштво доколку акционерите го предвидат. Според мене, добро би било да се има некоја парична гаранција за да се осигури доброто управување со акционерското друштво од страна на директорите. Во член 240 од ТЗ е предвидено дека членовите на одборите солидарно одговараат за штетата што ја предизвикале на друштвото, но секој од членовите на соодветниот одбор може да се ослободи од одговорност ако се утврди дека не е виновен за настанатата штета. 

Во однос на учеството на вработените во управувањето со друштвото, ТЗ предвидува доколку има повеќе од 50 вработени лица, тие во работата на собранието на акционери ќе бидат претставени со еден претставник со право на советодавен глас.
 Имено, бугарската правна рамка е по природа сеопфатна и не ја зема предвид тенденцијата за учество на работниците во менаџментот, која во одделни земји има донесено посовремена регулатива.
 

4.2. Уредување на надлежности и однос помеѓу органи 
Во едностепениот систем на управување функциите на управување и контрола ги врши одборот на директори, додека во двостепениот систем на управување, функциите на управување ги врши управниот одбор, а контролните (надзорни) функции ги врши надзорниот одбор.
 Во член 165 од ТЗ е предвидено што статутот мора да содржи, па во истиот член став 1 точка 4 се предвидени органите на друштвото, нивниот мандат и бројот на нивните членови. Понатаму, во дел 9 од ТЗ на општ начин се објаснети органите на акционерското друштво. Во ТЗ е предвидено дека членовите на одборите
 имаат исти права и обврски, без оглед на внатрешната распределба на функциите меѓу нив и доделувањето на правото на управување и застапување на некои од нив.
 Согласно ова, се доаѓа до заклучок дека во ТЗ надлежностите на органите за управување на акционерското друштво не се определени како листа на надлежности, па акционерите во статутот може да уредат одредени надежности, придржувајќи се на насоките дадени во ТЗ.

Одборот на директори мора да управува со друштвото на одговорен и независен начин и да ги постави визијата, целите и стратегиите на друштвото во најдобар интерес на сите акционери, односно одборот на директори треба да ја утврди стратешката насока на друштвото и да го следи неговото спроведување.
 Одборот на директори ги следи резултатите од дејноста на друштвото и по потреба иницира промени во управувањето со дејноста.
 Имено, одборот на директори ги третира сите акционери подеднакво, постапува во нивен интерес и со грижа на добар трговец, па членовите на одборот на директори во своите активности се водат според општоприфатените принципи на интегритет, лојалност и менаџерска и професионална компетентност.
 Одборот на директори донесува и почитува етички кодекс, тој во извршувањето на своите функции се стреми да ги следи економските, социјалните и еколошките приоритети на друштвото, односно одборот на директори должен е да обезбеди функционален  систем за управување со ризик, вклучувајќи внатрешна контрола и внатрешна ревизија, па ја промовира имплементацијата и ја следи усогласеноста од страна на фирмите ќерки со усвоените принципи за одржлив развој на ниво на групација, онаму каде што е применливо.
 Ваквата активност на одборот на директори помага да се воспостави култура на одржлив развој.
 Имено, одборот на директори го обезбедува и надгледува интегрираното функционирање на системите за сметководство и финансиско известување и внатрешната контрола, тој дава насоки, го одобрува и контролира спроведувањето на деловниот план на друштвото, трансакциите од материјална природа, како и други активности утврдени во неговиот статут исто така, известува за своите активности пред генералното собрание на акционери, вклучително и со презентирање на извештај за спроведувањето на усвоената политика за наградување.

Управниот одбор управува со друштвото во согласност со утврдените визии, цели и стратегии на друштвото во најдобар интерес на сите акционери и тој треба да ја спроведува стратегијата на друштвото во согласност со насоките на надзорниот одбор.
 Управниот одбор ги третира сите акционери подеднакво, делува во нивен интерес и со грижа на добар трговец, а членовите на управниот одбор во своите активности се водат според општоприфатените принципи на интегритет и менаџерска и професионална компетентност.
 Управниот одбор го донесува и се придржува кон етичкиот кодекс, а во извршувањето на своите функции се залага за остварување на целите за одржлив развој.
 Исто така, управниот одбор ја развива и спроведува политиката за ангажирање на засегнатите страни одобрена од надзорниот одбор.
 Воедно обезбедува и контролира создавање на функционален систем за управување со ризик, вклучувајќи внатрешна контрола и внатрешна ревизија, навремено информирајќи го надзорниот одбор за неговите постапки на соодветен начин.
 Управниот одбор ја промовира имплементацијата и ја следи усогласеноста на фирмите ќерки со усвоените принципи за одржлив развој на ниво на групација, онаму каде што е применливо.
 Исто така, управниот одбор го гради, во согласност со насоките дадени од надзорниот одбор, финансискиот информативен систем на друштвото и обезбедува негово доверливо функционирање.
 Управниот одбор исто така, ги координира своите активности со надзорниот одбор во однос на деловниот план на друштвото, трансакциите од материјална природа и сите други операции и активности утврдени во статутот на друштвото, а за своите активности го информира и известува надзорниот одбор.

Надзорниот одбор не може да учествува во управувањето со друштвото, а може да го претставува друштвото само во односите со управниот одбор, па така членовите на надзорниот одбор ги избира собранието на акционери, а надзорниот одбор донесува правила за својата работа и од редот на своите членови избира претседател и заменик претседател.
 Надзорниот одбор се состанува на редовни состаноци најмалку еднаш на секои три месеци, а претседавачот ги свикува седниците на надзорниот одбор по сопствено наоѓање, како и на барање на членовите на одборот или членовите на управниот одбор, додека односите меѓу друштвото и член на надзорниот одбор се уредуваат со договор кој се склучува во име на друштвото преку лице овластено од собранието на акционери или од единствениот сопственик.
 
Членовите на надзорниот одбор треба да ги извршуваат своите задачи независно и непристрасно во најдобар интерес на друштвото, а бројот на членовите на надзорниот одбор, вклучувајќи го и бројот на независни членови и правилната поделба на задачите меѓу нив, треба да се предвиди во подзаконскиот
 акт на друштвото.
  Независниот член делува во најдобар интерес на друштвото и на акционерите непристрасно и необврзано, па се препорачува бројот на последователни мандати на независните членови да биде ограничен.
 Членовите на надзорниот одбор мора да го поседуваат соодветното знаење и искуство кое го бара позицијата што ја имаат, а најмалку еден од нив треба да има финансиска компетентност.
 Дополнително, членовите на управниот одбор мора да бидат информирани за новите трендови во областа на корпоративното управување и одржливиот развој, па по нивниот избор, новите членови на надзорниот одбор треба да се запознаат со главните правни и финансиски прашања поврзани со активностите на друштвото.
 Обуката на членовите на надзорниот одбор треба да биде нивна постојана заложба, односно членовите на надзорниот одбор мора да го имаат потребното време за извршување на своите задачи и должности, па се препорачува со статутот на друштвото да се определи бројот на друштва во кои членовите на надзорниот одбор можат да бидат на раководни позиции, односно се препорачува во процедурите за избор на нови членови да се земат предвид барањата за континуитет и одржливост на функционирањето на надзорниот одбор.

Собранието на акционери ги избира и разрешува членовите на одборот на директори во согласност со закон и организациските акти на друштвото, како и во согласност со начелата на континуитет и одржливост на работата на одборот на директори.
 Собранието на акционери ги избира членовите на надзорниот одбор, додека надзорниот одбор ги именува и разрешува членовите на управниот одбор во согласност со законските барања, организациските акти на друштвото, принципите на континуитет и одржливост на работата на управниот одбор и стандардите за добро корпоративно управување.

4.3.Слобода на уредување на управувањето на акционерски друштва уредени со посебни закони 
Во посебни закони се предвидени правила за основање на акционерско друштво како форма на трговско друштво за извршување на определени дејности. Така, како што беше и најавено во воведот на оваа глава од докторската дисертација, банката се основа како акционерско друштво според Законот за кредитните институции, но за неа се применувааат и одредбите од ТЗ.
 Согласно член 9 од Законот за кредитните институции, примената на Трговскиот закон кај банката се гледа и во делот на тоа што статутот на банката мора да содржи, покрај податоците предвидени во ТЗ, податоци за трансакциите што ќе ги врши, овластувањата за потпишување и застапување на банката, како и податоци за начинот на внатрешна контрола на банката. Во Република Бугарија има 23 банки, од кои 17 банки се лиценцирани банки, а 6 се филијали на странски банки
 и сите банки се членки на Здружението на банки кое е непрофитно здружение на банките во Република Бугарија.

Банката е заеднички управувана и претставувана од најмалку две лица,
 од кои најмалку едно го зборува бугарскиот јазик, но тие не можат да го доверат целокупното управување и застапување на банката на еден од нив, но можат да овластат трети лица да вршат поединечни дејствија, а правно лице, во овој случај, односно управување со банка, согласно правилата од специјалниот закон, не може да биде член на управниот одбор или одбор на директори на банката.
 Во составот на управниот одбор (односно одбор на директори) и надзорниот одбор се вклучени лица со различни квалификации и професионално искуство, кои одговараат на спецификите на активностите што ги врши банката и главните ризици на кои е или може да биде изложен, па во составот на управниот одбор (односно одборот на директори) и надзорниот одбор може да членуваат лица кои се дел од органите на управување или контрола на други правни лица, доколку тоа им овозможува ефикасно да ги извршуваат своите должности во банката.
 Членовите на управниот одбор (односно одборот на директори) и на надзорниот одбор мора колективно да поседуваат доволно знаење, вештини и искуство за да обезбедат управување со ризиците во дејноста со цел стабилно управување со банката.
 Вака формулиранииот член од законот ни кажува дека банката како акционерско друштво има можност да избере помеѓу едностепен или двостепен систем на управување.
Најмалку еден од членовите на надзорниот одбор или од неизвршните членови на одборот на директори на банката мора да биде независен, а за значајни банки и банки чии акции се примени за тргување на регулиран пазар, бројот независните членки не смее да биде помал од една третина, па за определено лице да биде независен член на одборите треба таксативно да ги исполни наведените услови предвидени во Закон за кредитните институции.

Член на управен одбор, одбор на директори, како и прокурист, со исклучок на оној чие овластување е само за активности на филијала на банка лиценцирана во Република Бугарија, може биде личност која ги има исполнето сите наведени услови во Закон за кредитните институции.
 Овде законот е со пропишани услови кои треба да ги исполнат лицата за да можат да бидат избрани на таа позиција да бидат членови во тие одбори. Член на надзорен одбор на банка или претставник на правно лице во надзорниот одбор може да биде лице кое ги исполнува наведените услови за управниот одбор, освен потребното искуство и образование на завршени магистерски студии и да поседува знаење, вештини, искуство, доверливост и соодветност, во согласност со критериумите дефинирани со уредба на Бугарска народна банка. Членови на надзорен и управен одбор може да бидат избрани по претходно одобрение од Бугарска народна банка. Во овие одредби може да се види императивниот карактер на Законот за кредитните институции, и секако построгите критериуми за исполнување за да може определено лице да биде избрано за член на управен или надзорен одбор во банка, за разлика од можноста истите тие лице да бидат избрани согласно ТЗ.  

Покрај банките, и осигурителните друштва се основаат во форма на акционерско друштво. Во Бугарија постојат 28 осигурителни друштва кои членуваат во Здружение на осигурителни друштво на Република Бугарија.
 Осигурителните и реосигорителните друштва се уредени со Закон за осигурување (Кодекс за застраховането).
 Првото Бугарско осигурително друштво со име „Бугарија“ било создадено во Русе во 1891 година.

Осигурително друштво е: 1. акционерско друштво, европско друштво, заемна осигурителна задруга или европско кооперативно друштво со седиште во Република Бугарија (локален осигурител); 2. лице кое добило лиценца за осигурување во друга земја членка и врши дејност на територијата на Република Бугарија под условите на правото на основање или слободата на давање услуги (осигурител од друга земја членка); 3. филијала на осигурител од трета земја, регистрирана според трговското право. Додека реосигурително друштво е: 1. акционерско друштво или европско друштво кое добило лиценца за активно реосигурување (локален реосигурувач); 2. лице кое добило лиценца за активно реосигурување со седиште во друга земја членка (реосигурител од друга земја членка); 3. лице кое добило дозвола за активно реосигурување во своето седиште во трета земја (реосигурител од трета земја) преку филијала регистрирана според Трговскиот закон.

Согласно член 76 од Кодекс за застраховането, осигурителното или реосигурителното друштво е должено да има ефективен систем на управување со цел да обезбеди сигурно и разумно управување со дејноста. Системот за управување вклучува соодветна и транспарентна организациска структура со јасна распределба и соодветна поделба на одговорностите и ефективен систем кој обезбедува пренос на информации, а системот за управување може да вклучува и дополнителни елементи по дискреција на осигурителното или реосигурителното друштво.

Осигурителното, односно реосигурителното  друштво, гарантира дека лицата кои реално го водат друштвото - членовите на неговиот управен и надзорен одбор или на одборот на директори на акционерското друштво, односно членовите на управниот и надзорниот одбор на заемната осигурителна задруга, другите лица кои се овластени да управуваат или застапуваат со неа, членовите во одборите во секое време ги исполнуваат следниве барања за: 1. професионална квалификација, знаење и искуство се соодветни за да овозможат стабилно и разумно управување и 2. тие имаат добра репутација, имено осигурителното односно реосигурителното друштво заеднички го застапуваат најмалку две физички лица.
 Со оглед на одредбите поставени во кодексот (законот), се гледа дека самото осигурителното, односно реосигурителното друштво, има можност за избор помеѓу едностепен или двостепен систем на управување, со тоа што за разлика од ТЗ, овде во кодексот (законот) критериумите за исполнување на условите за избор на член на истите се построги. Кодексот за застраховането се користи со императивни одредби кога ги определува критериумите кои треба да се исполнат за  професионална квалификација и доверливост. 

Според член 80 од кодексот (законот), предвидено е дека секој член на органот за управување или надзор на осигурителното, односно реосигурителното друштво, како и секое лице овластено да управува и/или да го застапува, мора да исполнува определени таксативно наведени услови, што упатува на императивноста на тој член. Најмалку една третина од одборот на директори или надзорниот одбор на осигурителното друштво го сочинуваат независни членови - физички лица.
 Исто така, Кодексот за застраховането предвидува кои лица не може да бидат избрани за независен член на одборот.

„Централен депозитар“ - АД,
 е акционерско друштво со систем за управување на едно ниво (едностепен систем), кое управува со систем за порамнување хартии од вредност, наведен во делот „А“, точка 3 од Анексот на регулативата (ЕУ) бр. 909/2014, и обезбедува уште најмалку една од главните услуги наведени во делот „А“ од Анексот на регулативата (ЕУ) бр. 909/2014.

Во Република Бугарија постои еден Централен депозитар, кој согласно законите е основан како акционерско друштво.
 Органи на управување на Централниот депозитар се собранието на акционери и одбор на директори.
 Одборот на директори се состои од три до пет лица, кои мора да исполнуваат определени законски услови, односно одборот на директори избира претседател и еден или повеќе извршни директори, а друштвото е застапувано од секој од извршните директори заеднички и поединечно, а пак членовите на одборот на директори се избираат на 5 (пет) години и можат да бидат разрешени пред мандатот за кој се избрани со одлука на собранието на акционери.
 Овластувањата на одборот на директори таксативно се наведени во член 24 од уставот (статутот) на централниот депозитар.

Бугарскиот пазар на капитал функционира од почетокот на 20 век. Првиот Закон за берза е донесен во 1907 година и ја регулира структурата и дејноста на берзата за хартии од вредност во земјата, а на 15 април 1914 година со кралскиот декрет бр.7 се овластило да се основа првата вистинска берза во Бугарија - Софиската берза.
 Бугарската берза АД е јавно друштво лиценцирано од Државната комисија за хартии од вредност да работи како берза на 9 октомври 1997 година и моментално е единствената активна берза во земјата.
 За вршење дејност како берза, потребно е друштвото да има добиено лиценца.
 Берзата е акционерско друштво со систем на управување со едно ниво, кое има единствена цел на активност создавање на организиран пазар, каде извршните членови на одборот на директори и вработените во берзата не смеат да вршат определени дејности што упатува на имеративниот карактер на законот.

Во член 27 од Законот за стоковите борси и тържищата (Закон за берзи и пазари) предвидени се  надлежностите на одборот на директори на Стоковната берза, каде покрај наведената листа во став 1 точка 9 од истиот член, е наведено да остварува и други права што му се дадени со закон, статут и прописи. Во законот за делот на управување на берза не се остава простор на избор на модел на управување, туку го дава само едностепениот систем со определени надлежности на одборот на директори.


Во истиот закон, покрај одредби за основање и управување на берза, се предвидени и одредби за Клириншката куќа, која е акционерско друштво со едностепен систем на управување, со најмалку 50 проценти од членовите се членови и акционери на берзата. 
 Исто како и берзата, така и Клириншката куќа има едностепен систем на управување, каде надлежностите на одбор на директори на клириншката куќа се таксативно наведени во законот.

Давање инвестициски услуги и вршење инвестициски активности по занимање може да врши само акционерско друштво или друштво со ограничена одговорност со седиште и адреса на управување на територијата на Република Бугарија, кое има добиено дозвола за вршење дејност како инвестициски посредник според условите и наредбата на овој закон, доколку со закон или пропис поинаку не е определено.
  Согласно член 8 од Закон за пазарите на финансови инструменти (Закон за пазари на финансиски инструменти), се предвидува дека една или повеќе инвестициски услуги и вршење на една или повеќе инвестициски активности по занимање може да врши и банка која добила дозвола од Бугарската народна банка за вршење на такви услуги и активности.

Инвестицискиот посредник е заеднички управуван и застапуван од најмалку две лица кои ги исполнуваат условите согласно Закон за пазарите на финансови инструменти и целокупното управување и застапување на инвестицискиот посредник не можат да му го доверат на еден од нив, но можат да овластат трети лица да вршат посебни дејствија.

Членовите на органот за управување и контрола на инвестицискиот посредник и лицата кои управуваат со неговите активности се лица со добра репутација, со потребни знаења и вештини, со разновидни квалификации и професионално искуство, кои одговараат на спецификите на активностите што се вршат надвор од инвестицискиот посредник и главните ризици на кои тој е изложен или може да биде изложен и овие лица мора да ги исполнуваат покрај условите во член 13, и таксативно наведените услови во член 14 од Закон за пазарите на финансови инструменти (Закон за пазари на финансиски инструменти).

Во Законот за пазарите на финансови инструменти е предвидено и друго акционерско друштво, а тоа е Оператор на пазар. Операторот на пазарот е акционерско друштво со седиште и адреса на управување на територијата на Република Бугарија, кое ги организира активностите и работењето на регулиран пазар па операторот на пазарот може да биде самиот регулиран пазар.
 Регулиран пазар
 е мултилатерален систем, организиран и/или управуван од пазарен оператор, кој ги исполнува или помага во исполнувањето на интересите за купување и продавање финансиски инструменти на повеќе трети лица преку системот и во согласност со неговите недискрециони правила на начин, чиј резултат е склучување договор во врска со финансиските инструменти примени за тргување според неговите правила и/или системи, лиценцирани и редовно функционираат во согласност со законските барања и неговото спроведување.
 Во новиот Закон за трговски друштва во Република Северна Македонија ќе има дефиниција за регулиран пазар, која во важечкиот ЗТД не постои.
 Во член 158 од Законот за пазарите на финансови инструменти се предвидени одредби за членовите на органот за управување и контрола на операторот на пазарот, како и лицата кои раководат со неговите активности, кои треба да се лица со добра репутација, со потребни знаења, вештини и со разновидни квалификации и професионално искуство кои одговараат на активностите на операторот на пазарот и на главните ризици поврзани со активноста на регулираниот пазар и обезбедување на стабилно и разумно управување и функционирање на регулираниот пазар. Со императивни одредби се предвидени таксативно наведените критериуми кои овие лица треба да ги исполнат.

Колективна инвестициска шема
 се основа како договорен фонд или како инвестиционо друштво. Договорниот фонд е посебна сопственост и за него се применува Законот за облигационите односи и договори, додека Инвестиционо друштво е акционерско друштво со едностепен систем на управување и со седиште во Република Бугарија, кое се основа само на конститутивна седница, па со дејноста на колективната инвестициска шема управува само друштвото за управување според склучен договор, односно според правилата на договорниот фонд.
 За член на одборот на директори на Инвестиционото друштво, во законот таксативно е предвидено што треба да биде исполнето од условите за да може да биде избрано лицето.

Друштво за управување е акционерско друштво со седиште во Република Бугарија, кое добило дозвола под услови и во согласност со постапката на Закон за дейността на колективните инвестиционни схеми и на други предприятия за колективно инвестиране
 (Закон за дејноста на колективните инвестициони шеми и на други претпријатија за колективно инвестирање), чиј предмет е управувањето со активностите на колективните инвестициски шеми.
 Во член 93 од Закон за дейността на колективните инвестиционни схеми и на други предприятия за колективно инвестиране, се предвиени условите кои треба да ги исполни лицето избрано за член на орган на управување или контрола на друштво за управување.
Националното инвестициско друштво
 може да биде само акционерско друштво основано на основачко собрание со систем за управување на едно ниво, чија единствена цел на активност е инвестирање во преносливи хартии од вредност и други ликвидни финансиски средства на готовина собрани преку јавна понуда на акции.
 Националниот инвестициски фонд го организира и управува со него самото друштво за управување, додека национално инвестициско друштво од затворен тип може да одлучи да не го довери управувањето на други лица и со нив да раководи одборот на директори.

Холдинг е акционерско друштво, командитно друштво со акции или друштво со ограничена одговорност, кое има за цел да учествува во која било форма во други друштва или во нивното управување, со или без да врши сопствена производствена или комерцијална дејност.
 За холдингот во ТЗ се определени три члена кои се за дефиниција и предмет, што упатува на користење на другите одредби од уредување на управување во делот на акционерско друштво во ТЗ доколку се основа холдинг како акционерско друштво. Во Република Северна Македонија со важечкиот Закон за трговски друштва не е предвидено холдинг друштвото, додека во новиот Закон за трговски друштва, кој е во процедура за донесување, постои член за холдинг друштво. Холдинг друштво е акционерско друштво, друштво со ограничена одговорност и командитно друштво со акции кое во називот го содржи зборот „холдинг“.
 Имено, холдинг друштво е друштво кое остварува преовладувачко влијание во eдно или повеќе друштва и кое како исклучива дејност има за управување и финансирање на тие друштва, како дејности на холдинг друштва, утврдени во Националната класификација на дејности, додека акционерските друштва, друштвата со ограничена одговорност и командитните друштва со акции кои во називот не го содржат зборот „холдинг“ и кои не ја вршат дејноста утврдена погоре, немаат статус на холдинг друштва.

5.Начин на законска уреденост на системите на управување во Сојузна Република Германија
Во германскиот правен систем две од формите на трговски друштва се истакнуваат со нивното посебно значење. Прво, тоа е Aktiengesellschaft (AG), јавно акционерско друштво или акционерско друштво. Ова друштво е уредено со Законот за акционерски друштва од 1965 година Aktiengesetz (AktG)
. Втората важна форма на друштво е Gesellschaft mit beschrankter Haftung (GmbH), друштво со ограничена одговорност или затворено друштво, кое е уредено со Законот за затворено друштво од 1892 година (GmbHG)
, изменет со ревидираната верзија од 1980 година, која стапи на сила во 1981 година.

Како што наведовме, основен примарен закон со кој се уредува акционерското друштво и неговото управување е Законот за акционерски друштва (Aktiengesetz, AktG). Најважните акти кои го дополнуваат Aktiengesetz се Трговскиот законик (Handelsgesetzbuch, HGB)
, Граѓанскиот законик (Bürger-liches Gesetzbuch, BGB)
, Законот за трансформација (Umwandlungsgesetz, UmwG)
, актите за заедничко определување (Mitbestimmungsgesetze)
, Закон за преземање (Wertpapiererwerbs- und Übemahmegesetz, накратко, Wert-papierübemahmegesetz, WpÜG)
, Законот за тргување со хартии од вредност (Wertpapierhan-delsgesetz, WpHG)
 и регулативи за измена на Законот за тргување со хартии од вредност, а исто така правилата за трговскиот регистар и сметководствените прашања може да се најдат во Han-delsgesetzbuch (HGB), правила за понуди за преземање и посебни должности на управувањето со целното друштво во ertpapierübemahmegesetz (WpÜG) и правила за инсајдерски зделки во Wertpapierhandelsgesetz (WpHG).

Одредбите од Aktiengesetz (во понатамошниот текст „AktG“)  генерално се помалку флексибилни од правилата за друштвата со ограничена одговорност.
 И судската практика и стручната литература исто така играат важна улога во германскиот правен систем, па Германија е голема федерална земја со единствен режим на Законот за трговски друштва за целата земја.
 Сојузна Република Германија иако е федерација, сепак покраините (Länder) не донесуваат сопствени закони за трговските друштвата (како на пример, за разлика од германските покраини, сојузните држави во САД донесуваат засебна легислатива) или за хартиите од вредност.
 Германија, како и повеќето европски држави, има добро воспоставен парламентарен систем со типична низа на права и слободи поврзани со сите признати, функционални демократии.

Во делот на регулирање на работата на трговските друштва се поставуваат многу прашања, поаѓајќи од општиот пристап на германското право, па до бројот на правила, нивниот карактер и природа, степенот на диспизитивност кој им припаѓа на акционерите, слободата на органите на управување и слично. Во Германија, правилата што ги регулираат јавните друштва во голема мера се стандардизирани со законските правила на Aktiengesetz, па правилата за управување со јавно поседуваните акционерски друштва затоа не се оставени на дискреционо право на акционерите. Истото може да се каже и за одлуките од страна на менаџментот, поврзани со управувањето на друштвото на ниво на двата одбори, иако има одредена дискреција на ова ниво. Тоа е забележливо ограничено од постоењето на голем број законски правила. Задолжителните правила во Германија се сметаат за неопходни поради неколку причини: 
· Прво, тие ги олеснуваат инвестициите во хартии од вредност со тоа што ги штитат и акционерите и доверителите. На пример, постојат строги правила што го спречуваат друштвото да ги отплати влоговите од акционерскиот капитал на акционерите, без оглед на тоа дали таквото плаќање ќе ги намали нето-средствата на друштвото на ниво под основната главнина; 

· Второ, неопходни се задолжителни правила за да може да функционира двостепениот систем на управување и да се избегне концентрацијата на моќта во рацете на извршен директор или претседател од американски стил;
· Трето, стандардизирани и задолжителни правила се неопходни поради соодлучување помеѓу трудот и капиталот. Имено, рамнотежата на моќта меѓу претставниците на капиталот и трудот не би опстанала без задолжителни правила за тоа како се остваруваат овие овластувања. 

· И четврто, задолжителните правила се генерално неопходни поради учеството на голем број засегнати страни во мониторингот на друштвото.
    

5.1. Уредување на начин на избор, постапка и услови кои треба да ги исполнуваат члeновите на органите на друштвата
Акционерското друштво е формата што ја користат главно големите деловни потфати чии акции се јавно поседувани и со кои се тргува на берза, па сегашниот германски закон, кој датира од 1965 година, се заснова на законот од 1937 година, но вклучува и многу значајни промени и усовршувања.
 АktG е доста нефлексибилен и остава малку простор за индивидуализирани структури на друштвото. Членот 23(5) АktG предвидува дека статутот на друштвото може да отстапува од одредбите на законот само кога е изрично предвидено во законот.
 Како што наведува Карстен Шмит, во согласност со германското корпоративно право, законски, пропишана структура на акционерското друштво може да биде само малку изменета со статутот при основањето, имајќи предвид дека – спротивно на друштвата со ограничена одговорност и партнерствата – акционерското друштво се раководи со принципот дека формата на документите за основање се строго пропишани“.
 Навистина, професорот Ханс-Јоаким Мертенс во еден есеј напишан кратко по повторното обединување на Германија, се шегува дека идниот економски историчар би имал голема тешкотија да препознае дали Aktiengesetz, со својата строго пропишана структура, потекнува од капиталистичката или комунистичката половина на Германија, па дополнително, за разлика од друштвата од Соединетите Американски Држави или од Обединетото Кралство, големината, составот и постапката за избор на одборот главно се однапред одредени за поголемите акционерски друштва со Законот за заедничко соодлучување (кодетерминација).
   
При основање на друштвото, предвидена е нотарска постапка во поглед на статутот на друштвото преку нотарски акт
. Во тој акт се наведени сите законски поединости, како основачи, основна главнина, број и износ на акции и друго па статутот на друштвото може да отстапи од одредбите на AktG само кога тоа е изречно дозволено, додека дополнување со дополнителни определби е дозволено, освен ако AktG не предвидува нешто друго во поглед на тоа прашање.

Инкорпорираното друштво е соодветно опишано како обична „апстракција“, па ако е така, правното лице кое го ужива едно основано друштво е правна фикција, па ова е затоа што едно инкорпорирано друштво нема сопствено тело ниту ум, односно друштвото може да ги манифеситра своите права само преку членовите на органите на друштвото, комисии, застапници итн.
 Во случај на приватно друштво, акционерите и директорите обично се исти лица, меѓутоа во јавно поседувано друштво, директорите може да имаат малку акции во друштвото или да немаат воопшто акции во друштвото, така што раководството на друштвото е различно од неговата сопственичка структура, па треба да се забележи, во овој момент, дека јавното друштво во англиското право е еквивалент на друштвото во јавна сопственост во американското право и AG (Aktiengesellschaft) во германското право.
 

Заштитата на членовите на друштвото (акционерите) од отуѓеноста на органите на друштвото претставувало предизвик за германското право уште од 1884 година, кога се воведува двостепениот систем на управување со акционерските друштва.
 Од почетокот, законски определениот двостепен систем во Германија се сметал за супериорен во однос на едностепениот систем, па во 1926 година, идејата за воведување американски тип на одбори била дискутирана на 34-та конференција на германски правници, но била отфрлена со образложение дека дуалистичкиот систем им овозможува на друштвата да ги контролираат моќните претседатели на управните одбори.
 Во 1998 година, Законот за контрола и транспарентност на претпријатијата (KonTraG) ја подобри работата на надзорните одбори без да влијае на основната структура на јавните акционерски друштва (особено двостепениот систем и соодлучувањето), па во Германија, двостепениот систем не е дизајниран само за доброто на акционерите, туку и за заштита на јавниот интерес и нормално е да се каже дека членовите на управниот одбор не постапуваат само во интерес на акционерите.
 Според германскиот закон, од членовите на управниот одбор се очекува и тие имаат право да ги извршуваат своите должности во корист на акционерите, вработените и на општеството во целина и ова правило првично беше засновано на Aktiengesetz од 1937 година, но иако не постои слична експлицитна одредба во сегашниот Aktiengesetz, ова правило, според одредени автори, се применува како општ некодифициран принцип поддржан од некои одредби од германскиот Устав.

Одборот на директори во англиска и американска смисла, е непознат за германскиот модел, а во таа смисла и за германскиот легислативен акт.
 Во согласност со AktG, акционерското друштво функционира со помош на двоен систем на т.н. корпоративна влада, (двостепен систем), според кој корпоративните овластувања ги делат две целосно посебни тела: Vorstand, или одборот на менаџери или извршни директори, и Aufsichtsrat, или надзорниот одбор, а пак собранието на акционери (GeselIschafterversammilung) е трето независно тело на акционерското друштво во кое акционерите ги остваруваат своите права во врска со друштвото.
 Надзорниот одбор е составен од лица кои своите главни должности ги имаат на друго место и според тоа, можат да дадат придонес во работењето на друштвото само во ограничен обем.
 Од таа причина, директорите на надзорниот одбор понекогаш се нарекуваат „директори со скратено работно време“, па во однос на одговорноста на директорите, секогаш мора да се земе предвид ова фактичко ограничување на времето.
 Додека во Германија дефиницијата за корпоративно управување експлицитно споменува максимизирање на вредноста на засегнатите страни, англоамериканскиот систем најмногу се фокусира на генерирање фер принос за акционерите.
 Соединетите Американски Држави
 и Германија нашироко се сметаат за двете истакнати економски суперсили на глобалниот север, но сепак начините на корпоративно управување во двете земји се драстично различни и овие разлики се рефлектираат во структурата на корпоративниот одбор, согласно кои од една страна англоамериканскиот модел на едностепена структура на одбори во голема мера е одраз на неолибералните норми на акционерскиот примат и слободниот пазарен капитализам, додека од друга страна, германскиот двостепен модел на многу начини е одраз на приматот на засегнатите страни, кодетерминацијата и менаџерството, но и покрај суштинските разлики во големината, структурата, составот, нормите и должностите, има зголемена конвергенција во одредени функции на одборот.
   
Непријателското преземање на германската фирма Mannesmann од страна на британската компанија Vodafone AirTouch во 1999 година често се наведува како пресвртница во трансформацијата на германскиот систем на корпоративно управување.
  
При основање, основачите го избрираат првиот надзорен одбор на друштвото и законскиот задолжителен ревизор на годишните извештаи за првата целосна или некомплетна финансиска година и назначувањето мора да биде евидентирано кај нотар.
 Одредбите со кои се уредува именувањето на членовите на надзорниот одбор што ги претставуваат вработените во друштвото не важат за составот и именувањето на првиот надзорен одбор, односно членовите на првиот надзорен одбор нема да бидат именувани по одложувањето на собранието на акционери кое треба да одлучи за одобрување на актите на управувањето во односна прва целосна или делумна фискална година.
 Управниот одбор треба, во разумен рок пред истекот на мандатот на првиот надзорен одбор, да објави кои законски одредби според неговото мислење го уредуваат составот на наредниот надзорен одбор за оние законски одредби кои, според него, треба да го регулираат составот на следниот надзорен одбор, а пак надзорниот одбор го именува првиот управен одбор.
 Надзорниот одбор е задолжителен за сите акционерски друштва, без оглед дали се јавно котирани на берзата или не; тој е многуброен; неговите седници се ретки и го задоволуваат само законски потребниот минимум за нивно одржување, дури се одржуваат и помалку од со закон предвидените средби; материјалите за седница се доставуваат на самата седница без право да се земат надвор од просторијата каде што се одржуваат седниците, под изговор да не се открие некоја деловна тајна; членовите на надзорниот одбор ретко кога покренуваат судска иницијатива за надомест на штета од членовите на управниот одбор, од причина што и самите ќе се плашат да не бидат прогласени за одговорни поради лошо вршениот надзор.

Во член 31 од AktG е предвидено назначување на надзорен одбор кога се формира друштвото врз основа на непарични влогови. Кога подзаконските акти
 одредуваат основање на друштвото преку непарични влогови, основачите ќе назначат само таков број членови на надзорниот одбор што собранието на акционери треба да го избере, без да биде обврзано со предлозите, во согласност со статутарните одредби, кои, според мислењето на основачите, го регулираат составот на надзорниот одбор по таквиот влог, меѓутоа, доколку таквата постапка резултира со именување на само два члена на надзорниот одбор, основачите ќе назначат тројца членови на надзорниот одбор.

Ефективната моќ да се формулира корпоративна политика и да се води корпоративен бизнис е доделена на управниот одбор.
 Имено, членовите на управниот одбор се именувани од надзорниот одбор за најмногу пет години, по што може да бидат повторно именувани на неограничени, последователни пет години,
 меѓутоа статутот на повеќето големи друштва, сепак, има задолжителна клаузула за пензионирање за членовите на управниот одбор, и тоа на 65-годишна возраст.
  Дозволено е да има само еден менаџер за друштвото наместо цел одбор како колективно тело, а доколку се именува одбор, надзорниот одбор може да избере претседател од редот на своите членови, па претседателот на надзорниот одбор не може да биде избран од членовите на управниот одбор, додека членовите на управниот одбор може да бидат разрешени од надзорниот одбор поради „важни причини“, меѓу кои статутот експлицитно вклучува сериозни прекршувања на должноста и некомпетентност.
 
Управувањето со друштвото е единствена одговорност на управниот одбор, но како последица, одборот не подлежи на никакви инструкции од собранието на акционери, па управниот одбор го застапува друштвото пред судот и кон трети лица.
 Овластувањата на управниот одбор да го застапува друштвото во однос на трети лица се неограничени и не можат да бидат ограничени преку посебни одредби од статутот. Спротивно на тоа, внатрешните овластувања на управниот одбор може да се ограничат со декларираната намена на друштвото, статутот на друштвотo, одлуки на надзорниот одбор
 и со одредени одлуки на собранието на акционери. Најважното ограничување е дека статутот или надзорниот одбор може да бара одредени одлуки или трансакции да се преземат само со согласност на надзорниот одбор. Покрај тоа, членовите на управниот одбор имаат доверителски должности кон друштвото што може да ја ограничи внатрешната надлежност на одборот. Кога управуваат со друштвото, членовите на управниот одбор мора да бидат грижливи и внимателени директори кои верно ги почитуваат соодветните должности.
 Членовите на управниот одбор кои не ги исполнуваат своите должности, се солидарно одговорни за секоја штета предизвикана на друштвото.

Управниот одбор раководи со работите на друштвото на своја одговорност, а  може да се состои од едно или повеќе лица, но во случај на друштва со основна главнина поголема од три милиони евра, управниот одбор треба да биде составен од најмалку две лица, освен ако со подзаконските акти не е предвидено тој да се состои од едно лице, додека одредбите кои го регулираат назначувањето на член на одборот одговорен за прашања на човечки ресурси и социјална заштита (Arbeitsdirektor) остануваат непроменети.
 Член на управниот одбор може да биде само физичко лице кое има деловна способност без никакви ограничувања, па во законот со императивни одредби е предвидена забрана за определено лице да биде член на управниот одбор доколку на него се применуваат одредени ограничувања.
  Во член 77 од AktG е предвидено дека кога управниот одбор се состои од повеќе лица, сите членови на управниот одбор имаат овластување да раководат со работите на друштвото само заеднички. 

Надзорниот одбор го утврдува, во рамките на законските и статутарните одредби, бројот на членовите на управниот одбор, потребните квалификации, како и назначувањето на соодветни кандидати на поединечни позиции.
 Воедно, надзорниот одбор гарантира дека законски потребното родово учество во управниот одбор е усогласено или ги дефинира целните вредности за процентот на жени во управниот одбор во рамките на законските барања.
 При назначувањето членови на управниот одбор, надзорниот одбор ја зема предвид различноста.
 Првото именување на членовите на управниот одбор ќе биде за период не повеќе од три години, па секое повторно назначување една година пред крајот на периодот на назначување во исто време со раскинувањето на тековното именување ќе се случи само доколку се применуваат посебни околности.

Во управните одбори на котираните друштва, на кои се применуваат Законот за заедничко соодлучување на вработените (Mitbestimmungsgesetz – MitbestG)
, Законот за заедничко соодлучување од страна на вработените во надзорните одбори и управните одбори на рударските претпријатија и претпријатијата за железо и индустрија за производство на челик, во прилагодената верзија објавена во службениот весник III, класификациски број 801-2 - или Законот за дополнување на Законот за заедничко соодлучување од страна на вработените во надзорните одбори и управните одбори на рударските претпријатија и претпријатијата за железо и индустрија за производство на челик во приспособената верзија објавена во службениот весник III, се применува класификација број 801-3 (дополнителен закон за соодлучување), а кои се состојат од повеќе од три лица, најмалку една жена и најмалку еден маж мора да биде член на управниот одбор, додека назначувањето на член на управниот одбор со прекршување на ова барање за родово учество е ништовно.

 
Управниот одбор на котирани друштва или друштва кои се предмет на права на соодлучување пропишува целни вредности за учеството на жените кои работат на позиции на прво и второ раководно ниво под управниот одбор, а целните вредности мора да го опишат уделот на жените на соодветното раководно ниво и мора да одговараат, каде што се наведуваат процентите, на вкупниот број на лица, па онаму каде што управниот одбор ја одредува целната вредност „нула“ за уделот на жените на кое било од раководните нивоа, треба да обезбеди јасно и разбирливо образложение за оваа одлука.
 Образложението мора да ги презентира објаснување за резонирањето на  кое се заснова одлуката, па кога уделот на жените е помал од 30 проценти во моментот на утврдување на целните вредности, утврдените целни вредности повеќе не смеат да бидат пониски од соодветно постигнатиот удел, а истовремено, треба да се постават временски ограничувања во кои треба да се постигнат целните вредности и во секој случај, временските ограничувања не смеат да бидат подолги од пет години.

Друштвата со повеќе од 2.000 вработени вообичаено мора да имаат директор за човечки ресурси (Arbeitsdirektor), како што е наведено во правилата за соодлучување.
 Управниот одбор може да носи заеднички одлуки.
 Иако управувачките одговорности се распределени помеѓу различни членови на управниот одбор, секој член на управниот одбор е должен да ги контролира дејствијата на другите членови на управниот одбор и, доколку е потребно, да интервенира, а позицијата на претседателот на управниот одбор во основа е иста.
 Управниот одбор и надзорниот одбор соработуваат помеѓу себе на основа на доверба во корист на друштвото, и од огромно значење е почитување на доверливоста во отворениот дијалог помеѓу членовите на овие поединечни одбори за доброто корпоративно управување и раководење на акционерското друштво.

Според германскиот двостепен систем, надзорниот одбор е камен-темелник на корпоративното управување и AktG бара задолжително формирање на надзорен одбор за акционерското друштво, додека GmbH може доброволно да основаат одбор, освен ако Законот за соодлучување не наметнува обврска за формирање надзорен одбор и за GmbH.
 Дури и за мало акционерско друштво со еден акционер, надзорниот одбор ќе биде задолжителен, а надзорниот одбор го надгледува и контролира управниот одбор.
 Надзорниот одбор има значителни овластувања во германските јавни акционерски друштва, па така, тој врши контрола над управниот одбор, има широко право на информации од него, ги именува и разрешува директорите и има важни функции во однос на сметките.
 Приватните друштва обично немаат надзорни одбори, но им е дозволено од член 52 од GmbH да основаат на доброволна основа, a oд големите приватни друштва кои се предмет на законите за соодлучување се бара да имаат надзорен одбор; овие закони ги прошируваат на нив прилично слични одредби од законите со кои се уредуваат јавните друштва.
 И во јавните и во приватните друштва, управниот одбор или менаџерите се одговорни и за управувањето и за застапувањето на друштвото.

Надзорниот одбор се состои од претставници на акционерите и од претставници на вработените, па претставниците на акционерите обично се избираат од собранието на акционери, а пак законските прописи со кои се уредува соодлучувањето (кодетерминацијата) предвидуваат – во зависност од бројот на вработени и соодветниот индустриски сектор – дали и колку членови на надзорниот одбор треба да бидат избрани од вработените.
 Потребно е претставниците на акционерите и претставниците на вработените да постапуваат во најдобар интерес на друштвото, и овој состав на надзорниот одбор треба да обезбеди неговите членови колективно да ги поседуваат знаењата, вештините и професионалната експертиза потребни за правилно извршување на нивните должности, дополнително земајќи ја предвид законската родова квота. 

Во AktG се предвидени кои лични предуслови треба да ги исполнат лицата за да можат да бидат избрани за членови на надзорниот одбор.
 Имено, член на надзорниот одбор може да биде само физичко лице кое има деловна способност без никакви ограничувања, додека лицето кое како лице под старателство во однос на прашањата на располагање со неговиот имот, е целосно или делумно опфатено со ограничувања предвидени во членот 1825 од Граѓанскиот законик,
 му е забрането да биде член на надзорниот одбор.
 Член на надзорен одбор не може да биде лице кое:

1. веќе е член на надзорните одбори на 10 трговски друштва обврзани со закон да формираат надзорен одбор;
2. е правен застапник на претпријатие контролирано од друштвото;
3. е законски застапник на друго друштво со основна главнина, чиј надзорен одбор меѓу членовите вбројува и член на управниот одбор на друштвото; или
4. бил член на управниот одбор на истото котирано друштво во текот на изминатите две години, освен ако не е избран откако бил номиниран од акционери кои поседуваат повеќе од 25 отсто од акциите со право на глас во друштвото.
Бројка до пет директори во надзорниот одбор не треба да се вклучат во пресметувањето на максималниот број за член на 10 надзорни одбори согласно реченицата 1 бр. 1 што законски застапник (во случај на трговец поединец: сопственик на бизнис) на контролираното претпријатие на група претпријатија го има во трговските друштва кои се дел од групата кои се обврзани да формираат надзорен одбор.
 Членовите во надзорни одбори, во смисла на точка 1,
 согласно член 100, став 2 од AktG, во кој предметниот член е избран за претседавач, ќе се бројат двојно при утврдувањето на максималниот број, согласно точка 1 од истиот член од законот.
 Овој член од AktG преку императивни одредби, таксативно наведува кои лица не може да бидат избрани за членови на надзорниот одбор во акционерското друштво.

Надзорниот одбор мора да се состои од најмалку три члена, а најмногу од дваесет и еден член, како што е предвидено во член 95 од AktG, па подзаконските акти
 на друштвото може да наведат одредена поголема бројка, а максималниот број на членови на надзорниот одбор е предвиден за друштва со основна главнина до 1.500.000 евра 9 члена, над 1.500.000 евра се 15 члена, над 10.000.000 евра се 21 член.
 Меѓутоа, вкупниот број на членови мора да биде деллив со три, бидејќи една третина од членовите на надзорниот одбор мора да да бидат избрани од вработените, додека членовите кои ги сочинуваат другите две третини од надзорниот одбор се избираат од акционерите, но пред да се воведе принципот на соодлучување во германското право, сите членови на надзорниот одбор беа избирани од акционерите, а сега ова важи само за „семејните корпорации“, чиишто акции се исклучиво на едно физичко лице или членови на исто семејство.
 Надзорниот одбор ги претставува акционерите и вработените, додека единствените друштва кои се ослободени од постоење на надзорен одбор со соодлучување, се оние кои можат да се потпрат на уставните слободи на верата и слободниот печат (на пример, издавачката куќа Springer).
 Надзорниот одбор е составен од:

· во случај на друштва за кои се применува Законот за соопределување на вработените: од членови на надзорен одбор што ги претставуваат акционерите и вработените;

· во случај на друштва за кои се применува Законот за заедничко определување во индустријата за јаглен, железо и челик: од членови на надзорен одбор што ги претставуваат акционерите и вработените и на понатамошни членови;

· во случај на друштва за кои се применуваат деловите од 5 до 13 од Дополнителниот акт за соопределување: од членовите на надзорниот одбор што ги претставуваат акционерите и вработените и на уште еден член;

· во случај на друштва за кои се применува Законот за една третина застапеност на вработени во надзорниот одбор (Drittelbeteiligungsgesetz – DrittelbG): од членови на надзорниот одбор што ги претставуваат акционерите и вработените;

· во случај на друштва на кои Законот за заедничко соопределување на вработените во случај на прекугранично спојување (Gesetz über die Mitbestimmung der Arbeitnehmer bei einer grenzüberschreitenden Verschmelzung – MgVG) од 21 декември 2006 година, како што изменет се применува: од членови на надзорен одбор кои ги претставуваат акционерите и вработените;

· во случај на друштва на кои Законот за заедничко соопределување на вработените во случај на прекугранична промена на правната форма или на прекугранична поделба (Gesetz über die Mitbestimmung der Arbeitnehmer bei grenzüberschreitendem Formwechsel und grenzültreitGrenzültsch) од 4 јануари 2023 година, како што изменет се применува: од членовите на надзорниот одбор што ги претставуваат акционерите и вработените;
· во случај на други друштва: само членови на надзорен одбор кои ги претставуваат акционерите.

Во случај на котирани друштва за кои се применува Законот за соодлучување на вработените, Законот за соодлучување во индустријата за јаглен, железо и челик или Дополнителен закон за соодлучување, надзорниот одбор треба да биде составен од жени со минимален сооднос од 30 проценти и од мажи со минимален сооднос од 30 проценти, па минималниот сооднос треба да го исполни надзорниот одбор како целина.
 Кога пред изборот на лица за членови на надзорен одбор, страната на претставниците на акционерите или страната на претставниците на вработените покрене приговор до претседателот на надзорниот одбор, врз основа на одлука донесена со мнозинство, против исполнувањето на односот од страна на надзорниот одбор во целина, минималниот сооднос
 за тој избор треба да се исполни посебно од страна на претставниците на акционерите и од страна на претставниците на вработените.

Заедничките одбори на котирани друштва врз основа на паритет мора да се усогласат со родовата квота од 30 % при изборот на членови во надзорниот одбор, а квотата стана закон во 2016 година и мора да биде исполнета од целиот одбор, освен ако страната на акционерите или претставниците на вработените не се усогласат пред изборите.
 Меѓу Dax 40
 (вклучувајќи ги и оние друштва кои не подлежат на Законот за квоти), во просек жените заземаат околу 37 % од местата во одборите (претставници на акционери и вработени), што е зголемување од 5,7 % од 2021 година, исто така жените учествуваат со најмалку 30 % на работни места во 36 друштва (или 90 % од одборите), во споредба со 35 друштва или 88 % во 2021 година, а седум друштва точно ја исполнуваат квотата од 30 % (во споредба со пет во 2021 година), додека најнискиот евидентиран процент на жени членови на управни одбори во 2022 година е 10 %, забележан во Porsche Automobil Holding, проследено со по 20 % во Linde и Siemens Healthineers, па ниту едно од овие друштва не подлежи на законот за квоти.
 Најголемиот дел од регистрираните жени членови на одборот е 55,6 %, забележан и во Хановер Рик СЕ и во Заландо СЕ,
 а последново друштво е изземено од Законот за квоти.

Надзорниот одбор во согласност со поблиските прописи од подзаконските акти од својот состав избира претседател и најмалку еден заменик-претседател, па управниот одбор треба да поднесе пријава за упис во трговскиот регистар на избраните лица, а заменик-претседателот ќе ги ужива правата и должностите на претседателот само кога тој е спречен да работи како таков.
 Претседателот на надзорниот одбор го избира надзорниот одбор од редот на неговите членови, додека претседателот ги координира активностите на надзорниот одбор и надворешно ги застапува интересите на надзорниот одбор.
 Генерално, претседателот на надзорниот одбор е и претседател на собранието на акционери.
 
Членовите на надзорниот одбор се избираат од собранието на акционери, освен ако тие треба да бидат делегирани во надзорниот одбор или да бидат избрани за членови на надзорниот одбор што ги претставуваат вработените во согласност со Законот за соодлучување на вработените, Закон за дополнително соодлучување, Закон за застапување на една третина од вработените во надзорниот одбор, Закон за соодлучување на вработените во случај на прекугранично спојување или Закон за заедничко определување на вработените во случај на прекугранична промена на правна форма или на прекугранична поделба, па собранието на акционери е обврзано со номинации исклучиво во согласност со деловите 6 и 8 од Законот за заедничко определување на вработените во индустријата за производство на железо и челик.

Членовите на надзорниот одбор
 не можат да бидат именувани за временски период кој продолжува по одложувањето на собранието на акционери на кое се одлучува за ратификација на актите на управување за четвртата фискална година по отпочнувањето на нивниот соодветен мандат, а финансиската година во која започнува мандатот нема да се земе предвид.
 Во член 105(1) од AktG е предвидено: „Член на надзорниот одбор не смее истовремено да биде член на управниот одбор, ниту постојано да биде заменик на членови на управниот одбор,
 прокурист или застапник на друштвото овластен да го  задолжува (создава обврски) друштвото во сите аспекти на неговиот бизнис (Handlungsbevollmächtigter).“

5.2.Застапеност на вработените во надзорниот одбор
Застапеноста на вработените во надзорниот одбор, има свое потекло во средината на 19 век, односно кога во 1849 година парламентот во Франкфурт усвои закон со кој се обиде да ги постави границите на корпоративната моќ преку воспоставување на таканаречените „работни совети“ за подобро да ги застапуваат интересите на просечните работници во процесот на донесување одлуки за управување.
 Реформите воведени по Првата светска војна насочени кон заштита на правата на авторите, пронаоѓачите и уметниците, исто така, доведоа до тоа обичните вработени да ги номинираат своите први директори во надзорните одбори и на тој начин да добијат порамноправна основа со работодавачите, па соодлучувањето ја доби својата прва правна дефиниција во Законот за работнички совет на Германија (Betriebsrätegesetz) во 1920 година.

Кодетерминација, соодлучување или застапеност на вработените во одборот на друштвото е начин на заштита на интересите на вработените со вметнување на лица со контакти и должности на вработените во органите на друштвото и овде самиот состав на одборот се гледа како заштита, па најраните обиди во Германија легално да се обезбеди кодетерминација датираат од 1848 година.
 Законите за соодлучување во 1951, 1952 и 1976 година воспоставија учество на вработените на ниво на одборот, но покрај овие и со други, помали реформи, германското корпоративно право беше дел од пошироките политички случувања во Германија - агонијата на Вајмарската Република, подемот и падот на Третиот Рајх, демократизацијата и европеизацијата.
   
Овие права на вработените се законски институционализирани на неколку нивоа:

1. Врз основа на Законот за работни односи (BetrVG 1952, 1972) се обезбедува застапеност на вработените: а) на ниво на поединечни погони и б) во надзорниот одбор;
а) На ниво на поединечни погони, во друштва со пет или повеќе вработени, вработените имаат право да избираат работен совет. Тоа е факултативна одредба. Бројот на членовите на работниот совет е пропорционален на бројот на вработени. Надлежноста на советот опфаќа три области, имено соработка во социјалните, кадровските и економските прашања.

б) Во друштвата со повеќе од 500 вработени (без оглед на нивниот правен статус), застапувањето на вработените во надзорните одбори е наложено со Уставот на работни односи од 1952 година. Според овој закон, една третина од членовите на надзорниот одбор се претставници на вработените.

2. Во друштва со повеќе од 2.000 вработени, Законот за соодлучување (MitbestG) од 1976 година оди подалеку и пропишува дека „трудот“ треба да зазема половина од местата во одборот. Претставниците на капиталот го задржуваат правото да предлагаат претседател на надзорниот одбор кој има одлучувачки глас кога двете страни се во ќорсокак.

3. Соопределувањето во Законот за индустријата за јаглен, железо и челик (Montan-MitbestG 1951) обезбедува уште пообемна форма на соодлучување за индустријата за јаглен и челик. Тој дава еднаква застапеност на трудот и капиталот во надзорниот одбор со неутрален единаесетти, односно петнаесетти или седумнаесетти член. Сепак, бројот на друштва кои подлежат на оваа специфична форма на кодетерминирање падна на 31 до крајот на 1980-тите.
Кодетерминацијата во Германија денес почива на две нивоа: првото, на ниво на најниски организациони работни единици преку создавање на посебни работнички совети, преку кои вработените добиваат информации и можност да учествуваат во донесувањето на одлуките што директно влијаат на нивните работни места; и на ниво на друштво или корпорација, преку застапеност на вработените и синдикатот во надзорните одбори.

5.3. Уредување на надлежности и однос помеѓу органи
Собранието на акционери, надзорниот одбор и управниот одбор не формираат хиерархиски синџир на органи, а генералното собрание не е „највисок“ или „врховен“ орган на друштвото.
 Овластувањата на собранието на акционери во пракса се овластувања што му се посебно доделени со одредбите на AktG 1965 и поврзаните акти како што е Законот за трансформација (Umwandlungsge-setz, UmwG)
.
 Најважните задачи на собранието на акционери наведени во AktG 1965 се: 

1. Назначување на членови на надзорниот одбор, освен ако тие треба да бидат делегирани во надзорниот одбор или да бидат избрани за членови на надзорниот одбор што ги застапува вработените во согласност со Законот за соопределување на вработените, Дополнителен акт за соопределување, Законот за застапеност на една третина од вработените во надзорниот одбор, Законот за соопределување на вработените во случај на прекугранично спојување или Законот за заедничко соопределување на вработените во случај на прекугранична промена на правна форма или на прекугранична поделба;
2. Присвојување на нето-приходот;
3. Системот на наградување и извештајот за наградување на членовите на управниот одбор и надзорниот одбор на котираното друштво;
4. Одобрување на дејствијата на членовите на управниот одбор и на надзорниот одбор и нивно разрешување;
5. Назначување на законски ревизор;
6. Измени и дополнувања на општите акти;
7. Мерки кои служат за набавка на капитал и намалување на капиталот;
8. Назначување на ревизори кои треба да вршат ревизија на преземените дејствија и настани што се случиле во текот на формирањето на друштвото или на управувањето со нејзините работи;
9. Престанување на друштвото. Генералното собрание може да одлучува за прашања од управувањето со работите на друштвото само ако тоа го бара управниот одбор.
Сите функции и задачи на извршните директори се распределени на управниот одбор според член 76 од AktG. Општо земено, може да се каже дека управниот одбор ги исполнува функциите на „домашни директори“ или менаџери на американското акционерско друштво, додека членовите на надзорниот одбор, кои се избираат од собранието на акционери, некако може да се споредат со „надворешни директори“ на американското акционерско друштво.
  

AktG ја доделува моќта да го претставува друштвото исклучиво на управниот одбор, но му дава на надзорниот одбор овластување да го претставува друштвото во зделките со управниот одбор.
 Имено, законот му доделува на управниот одбор овластувања колективно да го застапува друштвото како тело, така што секое овластување на поединечни директори мора да биде доделено со Satzung
 или резолуција (одлука) на одборот, како и секое овластување на директор заедно со прокурист за да го стори истото мора да биде вклучено во Satzung.
    

Може да се забележи дека членовите на управниот одбор не се третираат како вработени, па прописите кои ги уредуваат работните односи не важат за членовите на управниот одбор бидејќи се смета дека ги застапуваат интересите на работодавачот, односно членовите на управниот одбор не можат да бидат „независни“ бидејќи управниот одбор е органот од кој се очекува да раководи со друштвото и секој член на управниот одбор е извршен директор.
 Сепак, постојат законски одредби кои се обидуваат да ги спречат да дејствуваат само во свој интерес, а многу внатрешни правила го имаат истиот ефект, па одредбите на AktG ги утврдуваат, на пример, следните задолжителни должности: членовите на управниот одбор имаат должност да ги земат предвид интересите на акционерите, вработените и доверителите, како и јавниот интерес; членовите на управниот одбор имаат должност да се грижат за друштвото; ниту еден член на управниот одбор не може да гласа за прашање што се однесува на формалното одобрување на неговите сопствени акти или во кое има материјален интерес; тие не смеат да даваат заеми од друштвото едни на други; и тие не смеат да се натпреваруваат со друштвото.
 Членовите на управниот одбор не смеат да вршат промет без согласност на надзорниот одбор, ниту пак да вршат дејност од дејноста на друштвото, без разлика дали тоа е за нивна или туѓа сметка, освен ако не добиле таква согласност.
 Тие, исто така, не смеат да бидат членови на управниот одбор на некое друго трговско друштво, ниту управни директори или нивни генерални партнери, а согласноста на надзорниот одбор може да се даде само за одредени трговски активности или трговски друштва или за одредени видови трансакции.
 

Одговорното управување со ризиците кои произлегуваат од деловните активности бара соодветен и ефективен систем за внатрешна контрола и систем за управување со ризик, а соодветноста и ефективноста на системот за внатрешна контрола и системот за управување со ризици претпоставуваат нивно внатрешно следење.
 Управниот одбор гарантира дека се почитуваат сите одредби од законот и внатрешните политики и се труди друштвото да ја постигне нивната усогласеност.
 Системот за внатрешна контрола и системот за управување со ризик се состојат од систем за управување со усогласеноста усогласен со ризичната ситуација на друштвото.
 
На надзорниот одбор не му е дозволено активно да учествува во управувањето со друштвото, па неговите две главни функции се назначување или смена на членовите на управниот одбор и надзор на управниот одбор, односно должноста на надзорниот одбор да врши надзор над активностите на управниот одбор соодветствува со должноста на управниот одбор да му достави целосни и точни информации на надзорниот одбор.
 Надзорниот одбор има право да врши увид во деловните книги, евиденции и пописи, и тој има законска должност да свика собрание на акционери секогаш кога тоа го бара интересот на друштвото.
 Исто така, има две дополнителни законски должности, од кои првата е да го претставува друштвото во трансакциите и тужбите помеѓу друштвото и управниот одбор, а втората е именување и разрешување на членови на управниот одбор.
 Главното правило е дека надзорниот одбор не смее да донесува одлуки што му припаѓаат на оперативното раководство на друштвото (управниот одбор), а целта на надзорниот одбор не е да се меша во секојдневната работа на друштвото, односно главните задачи на надзорниот одбор се да го надгледува управниот одбор и да му дава независен совет, па надзорниот одбор го следи управниот одбор и ex ante и ex post, поради оваа причина, и надзорниот одбор има право на сеопфатни информации од управниот одбор.
 

Членовите на надзорниот одбор не можат да се избираат за период подолг од четири години. Обновувања на изборот се и можни и вообичаени. И пред истекот на неговиот мандат, член на надзорниот одбор избран од акционерите, може да биде сменет од нив со или без причина, со гласање од најмалку седумдесет и пет проценти од акциите застапени на собранието. Претставниците на трудот, исто така, можат да бидат отповикани без причина, со гласање од седумдесет и пет проценти од вработените. Овој процент може да се намали на просто мнозинство со статутот, но не може да се зголеми.
 Во согласност со AktG, надзорниот одбор дејствува за да ја намали опасноста од конфликт на интереси помеѓу друштвото и управниот одбор преку застапување на друштвото во зделките со управниот одбор, прегледувајќи ги одлуките кој ги донел управниот одбор, и донесување на крајната одлука за управниот одбор, како на пример, во однос на надоместокот на извршните директори.
 Се разбира, надзорниот одбор исто така избира кандидати за управниот одбор и ги назначува.
 Затоа, надзорниот одбор е комисија за ревизија, номинација и компензација сам по себе, тој служи како модел за посебно тело на независни директори кои дејствуваат како надзор над управните директори.
 Како и да е, AktG бара од надзорниот одбор да формира комисија за ревизија во негови рамки, која ќе се фокусира на сметководството и управувањето со ризиците, и да управува со назначувањето на ревизорот.
 Претседателот на комисијата за ревизија треба да има специјализирано сметководствено знаење и искуство и не треба да биде поранешен член на управниот одбор, а надзорниот одбор, исто така, треба да формира комисија за номинација за да предложи кандидати за надзорни директори. Ова може да биде обид да се ослабне соопределувањето, бидејќи, наместо независност, бара сите членови да бидат именувани од акционери.
 Формирањето комисии генерално ја поддржува ефективноста на работата на надзорниот одбор за поголемите друпштва, па самото друштво потребно е да формира комисија за ревизија, а надзорниот одбор формира комисија за именување, составена исклучиво од претставници на акционерите, која именува соодветни кандидати за надзорниот одбор за неговите предлози до собранието на акционери.
  
5.4. Слобода на уредување на управувањето на акционерски друштва уредени со посебни закони 
Германија има два национални регулатори кои се одговорни за овластување и надзор на банките, осигурителите и одредени други друштва од финансискиот сектор  ̶ Bundesanstalt für Finanzdienstleistungsaufsicht (BaFin) и Германската федерална банка („Deutsche Bundesbank“), па BaFin и Deutsche Bundesbank ја делат надзорната одговорност.
 Согласно член 6 (1) од Законот за банкарство (Kreditwesengesetz или KWG) и член 5 (1) од Законот за хартии од вредност (Wertpapierinstitutsgesetz или WpIG), BaFin е административен орган одговорен за надзор над кредитните институции и институциите за финансиски услуги (во рамките на KWG) и инвестициски фирми (под WpIG), а Deutsche Bundesbank само му помага на BaFin во надзорот на овие институции.
 Соработката на BaFin и Deutsche Bundesbank во тековниот надзор на институциите е регулирана со член 7 (1) од KWG и член 9 (1) од WpIG, кои пропишуваат дека, меѓу другото, Deutsche Bundesbank, како дел од тековниот процес на супервизија, анализа на извештаите и приносите што институциите треба да ги доставуваат на редовна основа и процена дали нивниот капитал и нивните процедури за управување со ризик се соодветни.

Бројот на банки во Германија постојано се намалуваше помеѓу 1958 и 2022 година, па во 2022 година во земјата имаше 1.458 кредитни институции, 561 помалку од претходната година.
 И покрај тоа што забележа забележителен тренд на намалување на вкупниот број кредитни институции, Германија имаше многу повеќе кредитни институции од која било друга земја во Европа во 2022 година.
 Подемот на мобилното банкарство и интернетот го забрзаа затворањето на филијалите на банките.
 Постојат четири различни типови на банки во Германија: комерцијални банки од јавниот сектор (Private Geschäftsbanken), штедилници (Sparkassen), кредитни задруги (Kreditgenossenschaften) и Postbank.
 Добро функционалните финансиски системи се составени од елементи кои се надополнуваат еден со друг и се конзистентни во смисла на „добро вклопување“, па долги години, германскиот финансиски систем базиран на банки беше конзистентен, како што е случајот со финансиските системи засновани на пазарот на капитал на ОК и САД.

Banking Act (Закон за Банкарство)
 во Германија ги уредува кредитните институции, институции за финансиски услуги, финансиски холдинг друштва, мешани финансиски холдинзи, холдинзи друштва со мешана дејност и финансиски претпријатија.
 Кредитните институции, за кои е потребно овластување согласно член 32 (1) од Законот за Банкарство, не смеат да работат во правна форма на трговец поединец.
 Во законот се предвидени одредби за избор на членовите на управниот и надзорниот одбор на сите институции коишто ги уредува овој закон. Самиот закон упатува на двостепен систем на управување преку давање на таа единствена опција за управување во овие друштва.

Членовите на управниот одбор на институцијата треба да ги поседуваат потребните професионални квалификации, да бидат доверливи и да посветуваат доволно време за извршување на нивните функции, па предуслов за професионалните квалификации на членовите на управниот одбор е тие да имаат соодветно теоретско и практично знаење за односниот бизнис, како и менаџерско искуство, а обично се претпоставува дека едно лице ги има потребните професионални квалификации ако може да покаже тригодишно раководно искуство во институција со споредлива големина и вид на бизнис.
 Бројот на директорски места што може да ги има член на управниот одбор истовремено, ги зема предвид индивидуалните околности и природата, како и обемот и сложеноста на активностите на институцијата, а следниве лица не смеат да бидат членови на управниот одбор на значајна институција (CRR)
:

1. Лице кое е член на управниот или надзорниот орган на истото друштво, или, во случај на Европско друштво (SE) со едностепен систем, претседател или неизвршен член на одборот на директори или 
2. Лице кое е управен директор на друго друштво или е веќе член на управен или надзорен орган на повеќе од две друштва.

Во врска со бројот на директорските места, повеќе директорски места се сметаат за едно директорско место ако директорските места се извршуваат кај претпријатија кои припаѓаат на иста група на институции, група на финансиски холдинг или мешовита група на финансиски холдинг, кои се членови на истата шема за институционална заштита, или во која институцијата има значително учество.
 Земајќи ги предвид специфичните околности и природата, обемот и сложеноста на активностите на институцијата, групата институции, групацијата финансиски холдинг, финансиски холдинг друштво или мешано финансиско холдинг друштво, BaFin
 може да дозволи член на управен одбор да има дополнително директорско место на надзорен одбор под услов тоа да не го спречи членот да посвети доволно време за извршување на неговите/нејзините функции во предметното друштво.

Членовите на управен или надзорен одбор на институција, финансиско холдинг друштво или мешано финансиско холдинг друштво мора да бидат доверливи, да ја имаат потребната експертиза за да ја исполнат својата контролна функција, како и да ја проценат и надгледуваат работата на друштвото и да посветат доволно време за извршување на нивните должности, а кога проценува дали едно од лицата ја има потребната експертиза, BaFin
 ги зема предвид обемот и сложеноста на бизнисот што го спроведува институцијата, група на институции или група на финансиски холдинг, финансиско холдинг друштво или мешано финансиско холдинг друштво.
 Управниот или надзорниот одбор како целина треба да ги има потребните знаења, вештини и искуство за да ја исполни својата контролна функција, како и да го оценува и надгледува управниот одбор на институцијата, група на институции или група на финансиски холдинг, финансиски холдинг друштво или мешовит финансиски холдинг, имено ова не е во спротивност со одредбите од законите за соодлучување во врска со изборот и смената од функцијата на претставници на вработените во управниот или надзорниот одбор, а следниве лица не можат да бидат членови на управниот или надзорниот одбор на институција CRR:

1. Член на управниот одбор на истото друштво; во случај на Европско друштво (SE) со едностепен систем, ова се применува под услов управниот директор да не може во исто време да биде претседател или извршен член на одборот на директори;

2. Кој бил директор на предметното друштво доколку двајца поранешни директори на тоа друштво се веќе членови на управниот или надзорниот одбор;

3. Кој е директор на едно друштво и истовремено член на управен или надзорен одбор на повеќе од две друштва или

4. Кој е член на управен или надзорен одбор на повеќе од четири друштва.
Следниве лица не смеат да бидат членови на управниот или надзорниот одбор на институција која не е ниту институција CRR ниту на финансиско холдинг друштво:

1. Кој е управен директор во истото друштво; во случај на Европско друштво (SE) со едностепен систем, ова се применува под услов управниот директор да не може во исто време да биде претседател или член на управниот одбор,

2. Кој бил директор на предметното друштво, ако двајца поранешни директори на друштвото се веќе членови на управниот или надзорниот орган или

3. Кој е член на управен или надзорен одбор на повеќе од пет друштва кои се под надзор на Федералната управа за финансиски надзор, освен ако овие друштва не припаѓаат на истата шема за институционална заштита.

Осигурителни активности во Сојузна Република Германија може да се вршат со лиценца за осигурување доделена од Сојузниот орган за финансиски надзор (BaFin).
 Освен ако не е поинаку пропишано во Законот за супервизија на осигурувањето
  на друштвата за осигурување,  соодветно се применуваат обврските и барањата содржани од првата и четвртата книга од германскиот комерцијален законик во однос на трговците, со исклучок на деловите од 1 до 7 коишто се применуваат и на заедничките друштва.

Овластување на друштва за осигурување може да се додели само на акционерски друштва, вклучително и оние кои се основани во форма на европско друштво, заеднички друштва и корпорации и институции регулирани со јавното право.
 
Лицата кои се веќе членови на висок менаџмент
 на две друштва за осигурување, пензиски фондови, осигурителни холдинг друштва или друштва за осигурителни посебни намени не можат да се именуваат за член на повисокото раководство на натамошно друштво за осигурување, но доколку вклученото друштво за осигурување е дел од истата осигурителна или корпоративна групација, надзорниот орган може да им дозволи на лицата да имаат понатамошни високи раководни позиции.
 Ако некое лице било член на високото раководство на друштвото, тоа лице не може да стане член на управниот или надзорниот орган на истото друштво ако двајца поранешни членови на високото раководство на друштвото веќе се членови на засегнатиот административен или надзорен орган, односно лицето кое веќе има пет позиции на надзорен орган во друштва кои подлежат на надзор од BaFin, не може да биде назначено во понатамошен административен или надзорен орган; во овој поглед, позициите заземени во административни или надзорни тела во друштва во иста осигурителна или корпоративна групација не се земаат предвид при одредувањето на бројот на заземени позиции.

Статутот го уредува прашањето за формирање на управен одбор, надзорен одбор и високо претставничко тело (собрание на членови).
 Законот како начин на управување го дава двостепениот систем без право на избор помеѓу едностепен и двостепен систем на управување. Во член 188 од Законот за супервизија на осигурувањето е предвидено дека управниот одбор мора да се состои од најмалку два члена.
 Надзорниот одбор се состои од три члена, но статутот може да определи поголем број кој мора да биде делив со три, па максималниот број на членови на надзорниот одбор е 21.
 Надзорниот одбор на заедничките друштва подлежат на правилата за една третина соодлучување од член 1 (1) бр. 4 од германскиот Закон за еднотретинско учество (Drittelbeteiligungsgesetz) мора да биде составен од членови избрани од високото претставничко тело и од претставници на вработените, а за другите здруженија, надзорниот одбор е составен само од членови избрани од високото претставничко тело.

Тргувањето со германски акции е организирано на повеќе локални берзи, т.е. Франкфурт, Берлин, Дизелдорф, Хамбург, Хановер, Минхен и Штутгарт, па тргувањето се одвива или на подот или електронски со користење на системот за електронско тргување XETRA
.
 Берзите се институции од јавното право со делумна деловна способност, кои во согласност со Законот за германска берза
 регулираат и вршат надзор над мултилатералните системи, кои ги здружуваат или промовираат зближување на интересите на бројни лица при купување и продавање на стоки и права кои се прифатени да се тргува таму во рамките на системот според однапред утврдени правила на начин што доведува до договор за купување на овие трговски објекти.

Управувањето со берзата е на одговорност на менаџментот, кој може да се состои од едно или повеќе лица, а управните директори мора да бидат доверливи и да ги поседуваат професионалните способности потребни за управување со берзата и тие се назначуваат не повеќе од пет години, но дозволено е повторно назначување.
 Назначувањето на управен директор мора да се пријави до органот за надзор на берзата без одлагање, а надзорниот орган на берзата мора да ја одбие својата согласност за назначување на управни директори, доколку постојат сомневања врз основа на објективни и документирани причини во врска со веродостојноста или професионалната способност на управните директори или ако правилното управување со берзата се појави во опасност, па управните директори ја застапуваат берзата судски и вонсудски, доколку операторот на берзата не е надлежен.

Надлежниот највисок орган на соодветната сојузна држава (берзански надзорен орган) врши надзор над берзата согласно одредбите на Законот за берза, но конкретно, го надгледува берзанскиот совет,
 берзанскиот менаџмент, казнениот комитет и канцеларијата за надзор на трговијата
(берзанските тела), како и берзанскиот оператор, објектите што се однесуваат на берзанското работење и неофицијалниот пазар.

6. Начин на законска уреденост на системите на управување во Обединето Кралство
Трговските друштва не постојат во изолација, успешните и одржливи бизниси ја поткрепуваат економија и општество преку обезбедување вработување и создавање просперитет, па за да успеат на долг рок, директорите и друштвата што ги водат треба да градат и одржуваат успешни односи со широк опсег на засегнати страни.
 Овие односи ќе бидат успешни и трајни доколку се засноваат на почит, доверба и заемна корист, а според тоа, културата на друштвото треба да промовира интегритет и отвореност, да ја вреднува различноста и да биде одговорено на ставовите на акционерите и на пошироките засегнати страни.
 Акционерското друштво е најпопуларната деловна форма во Обединетото Кралство, па таму правната структура на друштвото е определена како „посебно правно лице“, што е предмет на одлучувањето од страна на „одборот на директори“ и, на поголема ширина во постапувањето отколку во многу јурисдикции, од акционерите.
 Правото за трговски друштва на Обединетото Кралство се заснова на акционерскиот примат, т.е. третирање на акционерите како (а) субјекти пред кои одговараат директорите, (б) орган за вршење клучни овластувања во одредени аспекти на донесување на одлуки во друштвото, и (в) конституенти чии интерес за враќање на капиталот треба да претставува основа за корпоративното управување.
 Приматот на акционерите се заснова на економската концепција на друштвото како „нексус на договори“, каде што се смета дека акционерите ја презеле најризичната зделка, односно нивното инвестирање во друштвото, па обврската за инвестицирање на акционерите ја обезбедува основата (претставува предуслов) за друштвото да се организира во ефикасна економска организација.
 
Теоретската концепција зад англиското друштво е таканаречената теорија на „нексус на договори“ и според теоријата за поврзаноста на договорите, друштвото е едноставно приватна работа меѓу акционерите, тоа е едноставно спој на договори за кои повторно преговараат поединците вклучени во него – акционерите – со основна цел да го максимизираат сопствениот профит и корисност, како и пазарната вредност на друштвото преку „распоредлива, продуктивна и динамична ефикасност“.
 Акционерите се единствените членови на друштвото во овој контекст, а друштвата се „едноставно правни фикции кои служат како врска на договорните односи меѓу поединците“, па оттука друштвото е исклучиво приватна работа лишена од какви било општествени влијанија.
 Друштвата се состојат од многу „различни видови на односи што ги разработуваат оние што доброволно се здружуваат во едно друштво“ и тие ја формираат „суштината на корпоративната доверителска должност“.
 Затоа, од самото нејзино зачнување, теоријата за основање на англиското друштво прифаќа дека друштвото како ентитет е едноставно збир на приватни договорни односи и ваквата теорија се смета за основен принцип врз основа на кој се заснова ексклузивноста на акционерите.
 Теоријата го дефинира друштвото како резултат на мрежа (мноштво) на договори, а акционерскиот однос со друштвото се смета дека е од договорна природа бидејќи произлегува од договорот: статутот на друштвото.
 Секое друштво во Обединетото Кралство има членови кои го формираат (донесуваат) статутот на друштвото.
 Имено, актот за основање (the articles of association) претставува договор не само помеѓу акционерите и друштвото, туку помеѓу секој поединечен акционер и секој друг, но сепак, и другите засегнати страни удобно се вклопуваат во овој модел, вработените и доверителите се страни на договорите со друштвото, врз основа на кои ги обезбедуваат своите услуги и капитал на друштвото.
 

ОК, по САД, е вториот голем претставник на моделот на корпоративно управување базиран на пазарот на капитал.
 Во Обединетото Кралство, целта на друштвото е во основа исто како што е во Соединетите Американски Држави, па англиското право јасно кажува дека акционерите се сопственици на друштвото и дека од одборот на директори на друштвото се бара да ги унапреди интересите на акционерите како целина.
 Поради централната поставеност на интересите на акционерите кон корпоративната цел, преовладувачкиот модел во двете земји, кои секако ја делат традицијата на обичајното право, често се нарекува „акционерски модел на корпоративно управување“, а на друго место во Европа, во различни степени и правото и политиката признаваат дека друштвата исто така имаат цел да ги унапредат интересите на други лица и групи надвор од тесната категорија на акционери.
 Таквите лица и групи, кои може да вклучуваат вработени, добавувачи, доверители, граѓански организации и заедницата во целина, обично се нарекуваат „засегнати страни“, па како резултат на тоа, се вели дека овие земји имаат „модел на засегнати страни“ на корпоративно управување, а преовладувачката правна традиција во овие земји е онаа на граѓанското право.
  

Иако Обединетото Кралство е составено од Англија, Велс, Шкотска и северниот дел Ирска
 – со тоа што секоја од нив има одреден степен на автономија и мали разлики во законите што ги засегаат друштвата – не постои регулаторна конкуренција помеѓу составните „држави“ на Обединетото Кралство, па Законот за друштва (Companies Act) (во понатамошниот текст „CA“) од 2006
 година се применува подеднакво за секој од овие составни елементи на Обединетото Кралство, со само мали разлики помеѓу законите на некои од нив, како на пример, во однос на условите за регистрирање на друштвото, кои се тесно поврзани со принципите на локалното право за сопственост, или барањата (условите) за склучување на договори кои го обврзуваат друштвото, кои се тесно поврзани со принципите на локалното договорно право.
 Законот за финансиски услуги и пазари од 2000 година (FSma)
 прави помалку, но слични, прилагодувања како резултат на разликите во области како што се кривичното право и сродните правила, кои покажуваат разлики во различните ентитети во Обединетото Кралство.
 
6.1. Уредување на начин на избор, постапка и услови кои треба да ги исполнуваат члeновите на органите на друштвата
За разлика од германскиот закон, CA предвидува едностепен одбор на директори, во кој ниту еден директор нема специфични, надзорни должности над кој било друг, а за разлика од американскиот закон, CA, сепак, не прецизира дека друштвото ќе биде управувано „од или под“ одборот, иако моделите на статут велат дека „директорите се одговорни за управувањето со бизнисот на друштвото“.
 Иако Законот од 2006 година му препишува на одборот многу подетален збир на фудицијарни должности отколку во германскиот или американскиот закон, точните овластувања на одборот и начинот на неговиот избор може слободно да се договорат во статутот на друштвото, а единствената граница се правата на акционерите и одредени должности на директорите изречно предвидени во Законот.
 Согласно модел-статутот
, директорите се одговорни за управувањето со деловното работење на друштвото, за која цел тие можат да ги вршат сите овластувања на друштвото.
 Акционерите можат, со посебна одлука, да ги упатат директорите да преземат или да се воздржат од преземање на одредено дејствие.
 Навистина, дури и кога целосната управувачка моќ е доделена на одборот, ако одборот не постапува соодветно
, генерално се смета дека акционерите ја задржуваат преостанатата моќ да ја преземат претходно делегираната моќ, а една од ретките задачи на одборот што е конкретно наведено во статутот е да ја подготви годишната сметка и годишниот извештај.
 Во моментов, модел-статутите предвидуваат избор на директори со обична одлука и повлекување од работната позиција
 на третото годишно собрание.
 На собранието на јавното акционерско друштво не смее да се поднесе предлог за именување на две или повеќе лица за директори на друштвото со единствена одлука, освен ако од страна на собранието на друштвото, без гласеви против, претходно се донесе одлука, директорите да се изберат со единствена одлука.

Во само ограничен број мали друштва е можно сите акционери да учествуваат во управувањето, па оваа задача треба да биде делегирана на директорите и менаџерите, кои имаат моќ да донесуваат обврзувачки одлуки во име на друштвото.
 Секое лице кое е подготвено да дејствува како директор, а тоа му е дозволено со закон, може да биде назначено за директор - (а) со обична одлука, или (б) со одлука на директорите.
 Акционерите можат да сменат директор во секое време, без оглед на какви било гаранции или услови наведени во статутот, со обична одлука, но ситуацијата се менува кога друштвото котира на берза и станува предмет на Комбинираниот кодекс
, кој бара одборот да содржи „рамнотежа на извршни и неизвршни директори“, именувани според „формална, ригорозна и транспарентна процедура“, и да се формираат бројни комисии, особено одбор за ревизија.
 Одборот треба да вклучи соодветна комбинација на извршни и неизвршни (и особено независни неизвршни) директори, така што ниту еден поединец или мала група поединци да не доминира во одлучувањето на одборот и треба да има јасна поделба на одговорностите помеѓу раководството на одборот и извршното управување на бизнисот на друштвото.
 Треба да постои јасна поделба на одговорностите на лицата на чело на друштвото, односно помеѓу водењето на одборот и одговорноста на главниот извршен директор за водење на бизнисот на друштвото, па ниту еден поединец не треба да има неограничена моќ на одлучување, а поделбата на одговорностите помеѓу претседавачот и главниот извршен директор треба да биде јасно воспоставена, утврдена во писмена форма и одобрена од одборот.
 CA содржи голем број правила за заштита на интересите на друштвото.
 При склучување на зделки со друштвото од страна на директорите (зделки со заинтересирана страна), обврската се однесува и на т.н. директори во сенка (shadow directors) согласно со членот 187 од CA.
 Законот предвидува дека директорите мора да го откријат секој интерес што би можеле да го имаат во зделка со друштвото, да добијат одобрение од акционерите за значителни зделки со имот и да добијат одредени одобренија пред да добијат заем од друштвото, па кога друштвото котира на берза, бројот на правила се зголемува преку додавање на Правилата за котација (Listing Rules)
 и Правилата за обелоденување и транспарентност на органот за финансиско однесување (Тhe Financial Conduct Authority’s Disclosure and Transparency Rules),
 кои и двете поставуваат дополнителни барања за приспособување и обелоденување на директорите.
 CA, исто така, ги кодифицира должностите за грижа и фудицијарните должности на директорите, а овие правила се дополнети каде што е потребно со одлуките на судовите во Обединетото Кралство, а практикување на наградувањето на членовите на одборот на директори, поврзано со перформансите на друштвото, се препорачува со Комбинираниот кодекс на Обединетото Кралство.
 Во котираното друштво, акционерите мора да ја одобрат која било шема за акции во корист на директорите или шема за долгорочна стимулација за директорите, па CA на Обединетото Кралство бара од директорите на котираните друштва да подготват извештај за нивното наградување годишно и да го доставуват до акционерите преку генералното собрание на друштвото.
   
CA од 2006 година бара секое друштво да има директор или директори; но не успева да го дефинира поимот „директор“.
 Имено, Законот им припишува одредени овластувања на директорите и им наметнува одредени општи должности. Не постои разлика помеѓу раководните и контролните структури кои се однесуваат на јавните и приватните друштва, а што се однесува до котираните друштва, Законот е дополнет со одредбите на Комбинираниот кодекс (UK Combined Code).

Друштвото дејствува преку две тела на лица - неговите акционери и неговиот одбор на директори, каде одборот на директори е одговорен за управувањето со бизнисот на друштвото; тие ги носат стратешките и оперативните одлуки на друштвото и се одговорни да обезбедат дека друштвото ги исполнува своите законски обврски.
 Улогата на директорот е да учествува на состаноците на одборот за да му овозможи на одборот да ги донесе одлуките и да биде сигурен дека обврските на друштвото се исполнети. Директорите се фактички агенти (застапници) на друштвото, назначени од акционерите да управуваат со секојдневните работи на друштвото и основното правило е дека директорите треба да дејствуваат заедно како одбор, но обично одборот може да делегира одредени свои овластувања на поединечни директори или на комисија на одборот.

Во CA се предвидени одредби за начин на избор на директор во одборот, состаноци, избор и престанок на мандат на директори, видови на директори, секретар и слично. Предвиден е потребен најмал број на директори во друштвото, додека колку најмногу може да има директори во друштвото не е предвидено. Приватното друштво
 мора да има најмалку еден директор, додека јавното друштво
 мора да има најмалку двајца директори.
 

Така, според постојната одредба во законот на Обединетото Кралство, директорите сè уште се ограничени; тие не можат да спроведат ниту една одредба во статутот што им дава права во својство на директори на ист начин како што акционерите би можеле да ги спроведуваат таквите одредби, па важната позиција што ја заземаат директорите во корпоративното работење е во спротивност со позицијата на законот во однос на нив како аутсајдери, а од друга страна, законот ја препознава виталната улога на директорите со тоа што им наметнува доверителски должности и бара од нив дополнителна посветеност во извршувањето на нивните одговорности кон друштвото.

Како што наведовме погоре, едно приватно друштво треба да има само еден директор, при што не мора да има секретар. Јавното друштво мора да има најмалку двајца директори и секретар.
 Секретарот на приватното друштво, доколку е назначен, не мора да биде квалификуван согласно со условите што се бара да ги исполнува секретар на јавно друштво, па во приватното друштво два или повеќе директори можат да бидат назначени со една одлука, а во јавното друштво со ограничена одговорност тие мора да бидат изгласани како поединци.

Друштвото мора да има најмалку еден директор кој е физичко лице.
 Акционерите можат, на пример, да предвидат малолетно лице или странец да не се именува за директор на друштвото, па модел-статутот не содржи такви ограничувања, но се применуваат следните законски одредби, како на пример, во член 157 од CA бара лицето да не може да биде назначено за директор на друштвото освен ако наполнило 16 години.
 Одредено лице може да биде назначено за директор под 16-годишна возраст, но не може да ја извршува должноста директор до навршување на16-годишна возраст, па согласно CA, во член 159 бара лицето што е веќе директор, но не е на возраст од 16 години од датумот на стапување на сила согласно член 157 (1 октомври 2008)  да престане да биде директор, а од друга страна, не постои законска максимална старосна граница за директор.
 Државниот секретар може да донесе одредби со прописи за случаи во кои за директор на друштво може да биде именувано лице кое не наполнило 16 години, па прописите мора да ги наведат околностите во кои се врши назначувањето и сите услови под кои може да се изврши назначувањето, но доколку одредените околности престанат да важат или престануваат да се исполнуваат одредени услови, лицето кое е назначено врз основа на прописите и кое оттогаш не наполнило 16 години, престанува да ја извршува функцијата.
     

Во статутот може да се именуваат првите директори, па следните директори обично се назначуваат во согласност со одредбите на статутот, но не постојат обврзувачки правила во врска со начинот на назначување, или периодот на таквото назначување, па директори на приватни друштва понекогаш се назначуваат доживотно.
 Статутите честопати предвидуваат дека празните места кои настануваат не поради пензионирање, по пат на ротација ќе бидат пополнети или дополнителни директори ќе бидат назначени од одборот, па одреден дел од директорите, обично една третина, ќе се пензионираат на секое генерално собрание, а нивното место ќе го пополни друштвото на собранието и дополнително, често се предвидува дека директорот што се повлекува од работното место по пат на ротација, ќе се смета дека е повторно назначен доколку неговото место не е пополнето, освен ако не е изречно решено да не се именува.

Соодветноста на директорите, исто така, треба да се гледа како сеопфатно прашање на составот на одборот, со што се обезбедува дека одборот содржи избалансиран и соодветен капацитет на вештини и квалификации за да дејствува во најдобар интерес на друштвото како целина.
 Комисијата за номинација
 игра клучна улога во обезбедувањето оптимален состав на одборот.
 Таа треба да се состои од независни директори кои се квалификувани и посветени на избор на оптимален состав на одборот и редовно разгледување на тоа.
 Понатаму, комисијата за номинација треба да даде препораки во однос на назначувањата на различните комисии на одборот кои се задолжени да се грижат за конкретни прашања, како што се: наградувањето, ревизијата и ризикот.
  

Во член 162 од CA е предвидено дека секое друштво мора да води регистар на своите директори. Директорот на друштвото мора:

(а) да постапува во согласност со статутот на друштвото и

(б) да врши само овластувања за целите кои се доделени.

Слично на американскиот систем, структурата на управување на котираните друштва во Обединетото Кралство се засноваат на класична структура на управување, а директорите, претседателот на одборот и ревизорите се избираат од акционерите на годишното собрание, а исто така директорите го назначуваат главниот извршен директор на друштвото.
 Претседателот го води одборот и е одговорен за неговата севкупна ефективност во насочувањето на друштвото.
 Директорите треба да покажат објективно расудување во текот на нивниот мандат и да промовираат култура на отвореност и дебата, а дополнително, претседателот ги олеснува конструктивните односи со одборот и ефективниот придонес на сите неизвршни директори и гарантира дека директорите добиваат точни, навремени и јасни информации.
 Претседателот не треба да остане на функцијата повеќе од девет години од датумот на неговото прво назначување во одборот.

Според законот, друштвата не се обврзани да назначуваат претседавач и, со оглед на фактот дека условот за приватно друштво да одржува годишно собрание е укинат со CA, се чини дека има мала потреба за претседавач, кој би имал улога да ги контролира постапките.
  

Премногу британски одбори се доминирани од главниот извршен директор на друштвото, па дури и кога неизвршните директори претставуваат значителен дел од одборот, тие често немаат авторитет, мотивација и пристап до информациите што им се потребни за да извршат ефективно следење, па така, одговорноста на главниот извршен директор пред одборот е слаба.
 Проблемот е намален, но не мора да значи дека е елиминиран доколку се разделат функцијата претседател и главен извршен директор, па во таквите ситуации, функационалноста на контролните механизми многу зависат од способноста на претседателот да го води одборот, особено, но не исклучиво во неговата функција за следење (контрола), и од односот меѓу него и главниот извршен директор.
 
Кога се работи за практиката покрај законите, се чини дека разликите меѓу монистичките и дуалистичките модели се помалку значајни во земјите членки на Европската Унија отколку што изгледа на почетокот, а сличностите се особено големи во управувањето со котираните друштва бидејќи истите принципи во голема мера се земени како основа при развивањето на практиките за управување со друштвата.
 Обединетото Кралство не го признава надзорниот одбор како независен надзорен орган, но во пракса, на овој или оној начин постои единица со таква надлежност, односно неизвршните членови на британското друштво кое котира на берза се споредливи со членовите на надзорниот одбор во нивните должности, меѓутоа, неизвршните членови се разликуваат од членовите на надзорниот одбор по тоа што тие можат да учествуваат во донесувањето на одлуките на раководството кои се однесуваат на секојдневните активности, бидејќи раководната надлежност на управниот одбор е прилично хомогена.
 

Стандардна алатка за спречување на злоупотреби при зделките во кои директорот има интерес, којшто е во конфликт со интересот на друштвото, е да се обезбеди неутрално, незаинтересирано лице да ја донесе, или барем да ја одобри одлуката, а доколку овие неутрални лица се други директори, постои можност тие да бидат под влијание или заплашување од заинтересираниот директор, со што ќе се намали ефикасноста на нивната надзорна функција.
 Германија го препозна и го реши ова многу рано со вметнување на двостепен одбор во акционерското друштво (Aktiengesetz).
 Исто така, Обединетото Кралство и Соединетите Американски Држави почнаа во 1970-тите да бараат одреден број „независни“ надзорни членови во одборот.
 Подоцна сметаа дека е корисно да ги групираат овие луѓе во посебни комисии (комитети), како што се комисии за ревизија, компензација и номинација или управување и напредувања за уште повеќе комисиите да се изолираат од влијание, со тоа што ќе се бара од нив да имаат посебни повелби и ќе им се обезбедат средства за посебен правен совет.

Постоењето јасна структура на одборот им овозможува на акционерите да ги разберат улогите и причините за назначување на извршни и неизвршни директори.
 Некои автори тоа го споредуват со ѕиркање низ шпионка во туѓа куќа, па така, замислете како одите до влезната врата и ѕиркате низ шпионката во туѓа куќа и како би знаеле како изгледа внатре?
 Да се биде неизвршен директор е како да погледнувате низ шпионка во туѓа куќа, а куќите, претпријатијата, доаѓаат во сите облици и големини – големи мултинационални друштва кои котираат на берзата, новоформирани друштва, добротворни организации и социјални претпријатија – списокот е бесконечен, но освен за многу мали бизниси, овие друштва обично ќе имаат барем еден независен директор и, во некои случаи, независни директори ќе го сочинуваат мнозинството или дури и целиот одбор.
 Исто како што големината, распоредот и содржината на куќата влијаат врз луѓето што живеат таму, така и разновидноста на целта, опсегот и обемот на друштвата ја одредуваат околината за сите во неа, па одборите не се посебни ентитети со свои култури, а независните директори функционираат на различни начини за да ги задоволат потребите на друштвото и одборот.
 Боб Трикер, во четвртото издание на својата книга „Корпоративно управување“
, вели дека независноста во овој контекст не е етикета, туку состојба на умот. Во меѓувреме, Патрик Дан, во својата книга „Одбори“
, сугерира дека е можно да се биде објективен и независен од умот, дури и ако имате интерес за исходот.
 Без разлика дали ќе го избереме терминот НЕД (non-executive director), независен или надворешен директор, или нешто друго, овие димензии влијаат на независните директори на спротивни начини кои со текот на времето доведоа до различни очекувања за нивната цел и улога, а работата на независните директори во одборите е да донесат алтернативна перспектива на онаа на извршните директори, што не значи дека ова е секогаш спротивна перспектива.
 Неизвршните директори треба да имаат доволно време да ги исполнат своите обврски од одборот.
 Тие треба да обезбедат конструктивен предизвик, стратешки насоки, да понудат специјалистички совети и да бараат одговорност од раководството.

Улогата на неизвршните директори во Обединетото Кралство е нагласена со извештаите на Кадбери, Хампел и Хигс за корпоративното управување и е препознаена во Комбинираниот кодекс.
 Во Обединетото Кралство, извештајот на Хигс ја групира улогата на неизвршниот директор околу четири прашања:

1. Стратегија: неизвршните директори треба конструктивно да ја разгледаат стратегијата и да придонесат за нејзиниот развој;

2. Перформанси: неизвршните директори треба да ги анализираат перформансите на раководството во постигнувањето на договорените цели и да го следат известувањето за успешноста;

3. Ризик: неизвршните директори треба да обезбедат дека финансиските информации се точни и дека финансиските контроли и системите за управување со ризик се цврсти и одбранливи;

4. Луѓе: неизвршните директори се одговорни за определување соодветни нивоа на компензација за извршните директори, имаат голема улога во одлучувањето за назначување на повисоко раководство и, каде што е потребно, смена, и во планирањето на замена на кадар.

Правилата на Обединетото Кралство, исто така, прават значаен чекор кон создавање на надзорен одбор, па правилата за котација на FSa, заедно со Комбинираниот кодекс, бараат одборот да содржи „рамнотежа на извршни и неизвршни директори“, назначени според „формална, ригорозна и транспарентна процедура“, а секој одбор треба да има комисија за ревизија составена од независни директори, комисија за наградување, исто така целосно составена од независни директори, и комисија за именување, чиишто мнозинство се членови независни и неизвршни.

Одборот треба да формира комисија (одбор, комитет) за ревизија
 од независни неизвршни директори, со најмалку три члена, или во случај на помали друштва, два члена, а претседателот на одборот не треба да биде член.
 Одборот треба да се увери дека барем еден член има скорешно и релевантно финансиско искуство, додека комисијата (комитетот) како целина има надлежност релевантна за секторот во кој работи друштвото.

Просечната големина на одборот на директори е 10,2 члена, а оваа бројка е речиси непроменета цела деценија.
 Имено, 43 % (64) од одборите сочинуваат повеќе од 10 членови, додека најголемиот одбор се наоѓа во Berkeley Group Holdings, со 15 членови.
 Процентот на независните директори, со исклучок на претседавачите, остана релативно стабилен на 94 % во изминатата деценија (998 од 1.058 директори), 74 % од одборите во овој примерок се целосно составени од независни директори, што претставува 111 од вкупно 150 одбори.
 Просечниот мандат на неизвршните директори е стабилен повеќе од една деценија, на околу 4,2 години, 4 % (45/1.058) од неизвршните директори и 11 % од неизвршните претседатели (16/146) ја надминале препорачаната граница на мандат од девет години.
 Просечниот мандат на извршниот директор сега е 5,3 години, продолжувајќи го двегодишниот пад од 5,8 години во 2021 година на 5,4 години во 2022 година, но сепак, просечниот мандат за сегашните извршни директори во одборот е подолг од 7,4 години 
  

Покрај предвидените директори и поделбата на извршни и неизвршни во законот и модел-статутот, предвиден е и органот секретар на друштвото. CA поставува законска основа за секретар на друштвото. Дел 12 од CA се занимава со секретари на друштва и прави разлика помеѓу улогата на секретарот во приватното акционерско друштво и јавното акционерско друштво. Постојат заеднички одредби кои се применуваат и за секретарот на приватното и за јавното акционерско друштво. Статусот на секретарот на друштвото е значително намален според CA кога се работи за приватното друштво.
 Имено, секретарот има доверителски должности кон друштвото кои се слични на оние на директорот, па така, тој не смее да остварува тајни профити или да зема тајни придобивки од неговата работа и ако тоа се случи, од него може да се бара да даде сметка за нив пред друштвото како конструктивен повереник.
 Кривичниот закон го смета за орган на друштвото и за повисок раководен агент, чие измамничко однесување може да му се припише на друштвото со цел заедно со него да биде одговорен за кривични дела кои произлегуваат од измама и фалсификување документи, па според CA во член 270, приватното друштво не мора да има секретар на друштвото, додека според CA член 271, јавното друштво мора да има секретар, а CA член 273 ги утврдува квалификациите на секретарите на јавните друштва, каде јавното друштво мора да води регистар на секретари и кај овие друштва не постои услов секретарот на друштвото да биде физичко лице.
   

Во член 273 од СА е предвидено дека должноста на директорите на јавното друштво е да ги преземат сите разумни чекори за да обезбедат дека секретарот (или секој заеднички секретар) на друштвото: (а) е лице кое им се чини дека го има потребното знаење и искуство за извршување на функциите секретар на друштвото, и (б) има една или повеќе од бараните квалификации, а пак квалификациите кои се бараат се следните: (а) дека ја извршувал функцијата секретар на јавно друштво најмалку три од петте години непосредно пред неговото назначување за секретар; (б) да биде член на кое било од телата на  Институти за овластени сметководители
 (в) да биде  адвокат
 во кој било дел од Обединетото Кралство; (г) да биде лице кое, врз основа на неговото заземање или имајќи која било друга функција или е член на кое било друго тело, на директорите им се чини дека е способно да ги извршува функциите на секретар на друштвото.

Директорот е на крајот одговорен да се осигура дека друштвото е законски управувано и ги исполнува сите законски барања, но секретарите сè уште можат да сносат лична одговорност доколку не ги почитуваат обврските определени во CA, па директорите имаат овластување да назначуваат и сменат секретари и да одлучуваат кои должности да ги делегираат, затоа, додека директорите и секретарите можат наизменично да ги извршуваат истите должности, директорите на крајот се одговорни за овие должности и можат да бидат лично одговорни доколку секретарот не ги исполни нивните законски должности.
 Секретарот на приватно друштво со ограничена одговорност може да биде индивидуално лице, вклучително и директор или акционер.
 Имено, оваа улога може да ја има и друго друштво или организација, сметководител или адвокат на друштвото, професионален овластен секретар или друштво кое обезбедува административни услуги, додека секретар не може да биде ревизорот на друштвото, кој било вработен кај ревизорот или кое било лице кое предизвикало стечај или е дисквалификуван директор.
 Не постојат законски ограничувања што го спречуваат директорот да ја извршува и функцијата секретар на друштвото, меѓутоа, бидејќи вообичаено се назначува секретар за да се намали обемот на работа на директорите, во пракса не може многу да се добие од тоа што директорот е и секретар, особено ако друштвото има само еден директор.
 Понатаму, одредени документи за кои е потребен потпис на две лица не може да бидат потпишани од директор и секретар ако овие улоги ги извршува истото лице.
 Акционер може исто така да биде и секретар на друштвото, под услов да има најмалку 16 години, да не е ревизор на друштвото или вработен кај ревизорот и да не е прогласен за стечај или дисквалификуван за директор на друштвото.
 Секретарот на друштвото може да биде назначен со одлука на одборот на директори или од акционерите, по приемот на писмо за „согласност за дејствување“ од потенцијалното лице кандидат за позицијата секретар на друштвото, а деталите за секретарот ќе бидат ставени во јавна евиденција и ќе се додадат во законскиот регистар на секретари на друштвото.
 Додека CA не ги утврдува формалните должности на секретарот на друштвото, типичните одговорности на секретарот на друштвото вклучуваат:

· Обезбедување на управување со друштвото во согласност со CA од 2006 година и статутот на друштвото;
· Одржување на законска евиденција и регистри на друштва, вклучително и регистар на јавни друштва;
· Достапност на евиденции и регистри на друштвото за јавен увид; 

· Известување за промена на седиштето на друштвата во регистрираните податоци на друштвото;
· Подготовка и поднесување годишни пријави (извештаи);
· Одржување точна и ажурирана сметководствена евиденција;
· Следење на финансиската состојба на друштвото;
· Подготовка и поднесување годишни сметки;
· Известување на директорите и акционерите за какви било финансиски проблеми или несогласувања;
· Прием на барања поврзани со даноците на друштвото;
· Организирање состаноци на одборот и собранието на акционери;
· Изработување на записници од состаноците и одлуките на друштвото;
· Потпишување интерни договори и пропишани документи во име на друштвото и нејзините директори;
· Издавање уверенија за удел;
· Назначување ревизор, сметководител или адвокат, доколку е потребно.

Поради посебната позиција што ја уживаат претставниците на синдикатот во друштвото, кои често се овластени да преговараат за платите и условите за работа, до неодамна имаше барање за воведување работнички совети според законот на Обединетото Кралство, па нивното воведување не беше неопходно со Директивата за европски работнички совети или со Директивата на Советот и Европскиот парламент со која се воспоставува општа рамка за информирање и консултирање на вработените.
 Двата инструменти како алтернатива на формирањето на работнички совет ја даваат постапката за информирање и консултирање на вработените, но не постои задолжително застапување на вработените во одборите на друштвата во Обединетото Кралство.
 Бидејќи Обединетото Кралство повеќе не е членка на Европската Унија, овие директиви не се во важност за таа држава.
6.2. Уредување на надлежностите и однос помеѓу органите
Членот 170(1) од CA ги уредува основните должности кои ги има директорот на друштвото и само друштвото или членовите кои дејствуваат во име на друштвото можат да ги спроведат овие должности.
 

Статутот на друштвото (the memorandum and articles of association, но според CA „constitution“) е еден или повеќе документи кои ги утврдуваат правилата, според кои треба да работи друштвото, па додека статутот на друштвото е утврден со Законот, тој утврдува какви овластувања имаат директорите и како да ги извршуваат.
 Директорите мора да ги почитуваат овие правила.
 Тие, исто така, мора да ги извршуваат своите овластувања за соодветни цели, па ако се даде моќ за една цел, директорите не можат да ја користат за друга цел, дури и ако мислат дека тоа би било во најдобар интерес на друштвото.
 За да го направи релевантниот закон „конзистентен, сигурен, достапен и разбирлив“, Владата на Обединетото Кралство одлучи да ги кодифицира должностите на директорите по пат на законска измена во она што стана Дел 10 од CA.

Од член 172 до член 177 во CA се предвидени одредби за должностите на директорот во друштвото, па директорот на друштвото мора да постапува на начин на кој тој смета дека, со добра волја, најверојатно ќе го промовира успехот на друштвото во корист на неговите акционери како целина и тој мора самостојно да расудува.
 Директорот на друштвото мора да покаже разумна грижа, вештина и трудољубивост.
 Директорот на друштвото мора да избегнува ситуација во која има, или може да има, директен или индиректен интерес кој е во конфликт или евентуално може да се судри со интересите на друштвото, а ова особено се однесува на користење на кој било имот, информација или можност, па директорот на друштвото не смее да прифати корист од трето лице доделена поради: (а) тоа што е директор, или (б) тоа што прави (или не прави) ништо како директор.
 Доколку директорот на друштвото на кој било начин, директно или индиректно, е заинтересиран за предложена зделка или договор со друштвото, тој мора да им ја соопшти природата и обемот на тој интерес на другите директори и секоја одредба која има намера да го ослободи директорот на друштвото (до кој било степен) од каква било одговорност што инаку би му се приврзала во врска со каква било небрежност, неисполнување, прекршување на должноста или повреда на довербата во однос на друштвото е ништовна.

CA поставува и кодифицира неколку други должности на директори, вклучувајќи ги и должностите за да:
 

· дејствуваат во согласност со статутот на друштвото и вршат овластувања за нивната соодветна цел;

· практикуваат разумна грижа, вештина и трудољубивост;

· промовирање на успехот на друштвото во корист на неговите членови како целина;

· применување независно расудување;

· не прифаќа бенефиции од трети страни; и

· да ја декларира природата и обемот на каков било интерес во предложената зделка или договор со друштвото.

Сите директори мора да се едуцираат за сопствените одговорности и должности кон нивните друштва, па почетната точка е да се разберат нивните законски обврски, односно директорите треба да бидат свесни дека имаат (заедно со нивните колеги директори) многу други обврски кои произлегуваат од законот.
 Тие вклучуваат обврски за водење соодветни книги и евиденции, обврски за подготвување и поднесување сметки и многу други административни барања, а надвор од нивните законски обврски, директорите исто така мора да бидат свесни дека кога друштвото е несолвентно или му се заканува несолвентност, тие мора да ги стават интересите на доверителите на друштвото пред акционерите на друштвото.
  

Во околностите наведени во Закон за дисквалификација на директори на друштва од 1986 година (Company Directors Disqualification Act 1986),
 судот може, според деловите [[6
 8ZF]
 9A], да донесе одлука за дисквалификација, според која во период определен во одлуката:

(а) лицето нема да може да биде директор на друштво, да дејствува како примач на имотот на друштвото или на кој било начин, директно или индиректно, да биде засегнат или да учествува во претставување, основање или управување на друштво освен ако не добие одобрение од судот и

(б) тој нема да дејствува како стечаен управник (insolvency practitioner).
Законот ги предвидува и максималните и минималните периоди на дисквалификација зависно од причините за дисквалификација, според кои максималниот период на кој тоа одредено лице може да биде дисквалификувано е 15 години, а минималниот период е две години.

6.3. Слобода на уредување на управувањето на акционерски друштва уредени со посебни закони 
Монетарните финансиски институции (МФИ) ги вклучуваат сите банки и друштва кои имаат дозвола да прифаќаат депозити во Обединетото Кралство. Од март 2023 година, имало вкупно 353 МФИ кои работеле во Обединетото Кралство, од кои 129
 беа со седиште во Обединетото Кралство (матично друштво).
 Единицата за започнување нова банка (NBSU) е заедничка иницијатива формирана од финансиските регулатори на Обединетото Кралство, Управата за претпазливост (PRA) и Органот за финансиско однесување (FCA),
 за да им даде на фирмите кои се заинтересирани и/или во моментов аплицираат за овластување како примател на депозити, информации и поддршка што им се потребни за да основаат банка во Обединетото Кралство.
 Управата за прудентна регулатива регулира околу 1.500 банки
, градежни друштва
, кредитни унии, осигурителни друштва
 и големи инвестициски фирми
. 

Банкарскиот сектор во Обединетото Кралство е единствен по својата големина и разновидност, па врз основа на долгогодишното историско искуство, создадена е конкурентна средина која не е во спротивност со целите за стабилност на финансискиот сектор.
 Банкарскиот сектор во Обединетото Кралство се состои од голем број приватни банки, меѓународни банки и градежни општества (building society).
 Неколку големи банки доминираат во секторот, кои се натпреваруваат за пазарна позиција, а вкупно, во Обединетото Кралство моментално има 344 банки и 52 градежни друштва.
 Согласно податоците за банки објавени на интернет-страница постојат 282 активни банки, а 162 банки се затворени.
 Во Обединетото Кралство има постојан раст на онлајн и мобилното банкарство во последниве години; околу две третини од возрасните во Обединетото Кралство користат онлајн банкарство и четири од десет користат мобилно банкарство, додека физичкото банкарство, сепак, останува популарно и сè уште има околу 20.000 локации низ Обединетото Кралство.
 Банките во Обединетото Кралство се регулирани од Управата за финансиско однесување (FCA), а пак централната банка на земјата е Банката на Англија, која е во државна сопственост од 1946 година.
 Банката на Англија е основана како приватна банка во 1694 година за да дејствува како банкар на Владата, која денес e централната банка на Обединетото Кралство.

Според Законот за банки од 2009 (Banking Act 2009), „банка“ значи институција во Обединетото Кралство која има дозвола според Законот за финансиски услуги и пазари од 2000 година (Financial Services and Markets Act 2000 - FSMA 2000) да продолжи со регулираната активност на прифаќање депозити (во смисла на член 22 од тој Закон).
 Владата има намера да создаде Режим на високи менаџери и сертификација („SM&CR“)
 за инфраструктури на финансискиот пазар („FMI“) надгледуван од Банката на Англија („BoE“). Во пракса, овие ФМИ се: (а) Централни договорни страни („CCP“), (б) Централни депозитари за хартии од вредност („CSD“) и (в) платежни системи признати според Законот за банки („признати платежни системи“) и наведени даватели на услуги на овие признати платежни системи.

Клучните карактеристики на предложениот SM&CR за FMI се наменети да бидат слични на постојните SM&CR за банки, осигурителни и други овластени лица како што е наведено во Дел 5 од Законот за финансиски услуги и пазари од 2000 година („FSMA“), но е изменет за да се препознае фактот дека ФМИ не се овластени лица во рамките на значењето на терминот FSMA, па на BoE и се доделени нови овластувања за спроведување, надзор и примена на следново:

• Режим на високи менаџери;
 
• Режим за сертификација;

• Воведување правила за сите вработени.

Два клучни регулатори го регулираат банкарскиот сектор во Обединетото Кралство.
 Имено, финансиската сигурност и стабилноста на банките се регулирани за прудентни цели од страна на Управата за прудентна регулатива (PRA), која е дел од Банката на Англија, централната банка на Обединетото Кралство, а Управата за финансиско однесување (FCA) регулира како банките се однесуваат на финансиските пазари и со клиентите.
 Комитетот за финансиска политика (FPC), кој работи во рамките на Банката на Англија, делува како макропрудентен регулатор за финансискиот систем на Обединетото Кралство, а законската рамка за овластувањата на банките во Обединетото Кралство е утврдена во Законот за финансиски услуги и пазари од 2000 годинa, каде овој закон ги наведува законските цели на PRA и FCA.

Распределбата на одговорностите помеѓу PRA и FCA е следна:

- PRA ги регулира банките (прифаќачите на депозити), осигурителите и големите инвестициски друштва (т.е. инвестициските банки) за прудентни цели, вклучително и во однос на регулаторните барања за капитал.

- FCA ги регулира сите други друштва за прудентни цели. Овие друштва вклучуваат, на пример, инвестициски друштва, менаџери на средства, хеџ фондови, брокери, финансиски советници, посредници за осигурување, друштва за потрошувачки кредити и даватели на плаќања. Овие друштва се нарекуваат „соло регулирани друштва“.

- FCA ги надгледува сите видови друштва за цели на однесување. Друштвата под надзор на PRA за прудентни цели се исто така надгледувани од FCA за цели на однесување. Овие друштва се нарекуваат „двојно регулирани друштва“.
Во FSMA 2000, „финансиски систем на Обединетото Кралство“ значи финансиски систем што работи во Обединетото Кралство и вклучува:

(а) финансиски пазари и берзи;
(б) регулирани активности [(вклучувајќи регулирани активности за управување со штети)];
(в)други активности поврзани со финансиските пазари и берзи.
Во Обединетото Кралство поимот „банка“ значи институција која има дозвола според Законот за финансиски услуги и пазари од 2000 година да продолжи со регулираната активност на прифаќање депозити, но „банка“ не вклучува:

(а) градежно општество, во смисла на член 119 од Законот за градежни друштва од 1986 година;
(б) кредитна задруга, во смисла на член 31 од Законот за кредитни унии од 1979 година, или

(в) која било друга класа на институција исклучена со налог направен од Трезорот.

Во делот на уредување на прашањето за управување во банката, законски е предвидено што треба да содржи статутот на банката по тоа прашање, па статутот на банката треба да предвиди:

(а) Банката треба да има најмалку пет и не повеќе од четиринаесет директори;

(б) Претседателот на одборот на Банката, главниот извршен директор на Банката и неизвршните директори треба да бидат назначени од страна на Канцеларот на благајната;

(в) Одборот треба да назначи еден или повеќе директори кои ќе бидат одговорни за обезбедување дека одборот ги зема предвид интересите на соодветните национални органи при донесување одлуки;

(г) Периодот на назначување на неизвршен директор не треба да биде подолг од четири години или пократок период како што може да биде наведен во роковите во кои е назначен директорот;

(д) Едно лице може да биде именувано за неизвршен директор не повеќе од два пати;

Едно лице престанува да биде неизвршен директор штом:

(а) Лицето престане да биде директор врз основа на која било одредба од CA или со закон му е забрането да биде директор;
(б) Лицето банкротира (во однос на Англија и Велс и Северна Ирска) или имотот на лицето е одземен (во однос на Шкотска);
(в) Регистриран лекар кој го лекува лицето дава писмено мислење до банката во кое се наведува дека лицето станало физички или ментално неспособно (деловно неспособно) да дејствува како директор и веројатно ќе остане така повеќе од три месеци, или

(г) Лицето поднесе оставка како неизвршен директор во согласност со известувањето кое лицето го дало до банката.
Обединетото Кралство многумина го сметаат за родно место на модерното осигурување, па таму за првпат се појавија приватни, технички напредни и меѓународни осигурителни друштва, кои брзо доминираа на растечките светски осигурителни пазари и останаа лидери во поголемиот дел од 19 век и првите друштва за осигурување од пожар, несреќа и живот беа основани во Обединетото Кралство во текот на 1700-тите, но начинот на кој тие се развија требаше да стане план за осигурителните друштва ширум светот.

Осигурителните друштва се двојно регулирани фирми во Обединетото Кралство, односно тие се овластени и регулирани од перспектива на стандарди и политики од страна на Управата за претпазливост („PRA“) и се регулирани од перспектива на однесување од страна на Управата за финансиско однесување („FCA“), па регулирањето на осигурителите функционира во рамките на законодавството утврдено со Законот за финансиски услуги и пазари од 2000 година („FSMA“).
 Осигурениците исто така подлежат на правилата и упатствата утврдени во Прирачникот за FCA и Правилникот PRA („Правила и упатства“), па во Обединетото Кралство, регулативата за осигурување не опфаќа само регулирање на самиот осигурител, туку и лично регулирање на одредени поединци како дел од режимот на високи менаџери и сертификација („SM&CR“).
 Согласно член 1261 од CA, дефиницијата на „регулиран пазар“ го има значењето дадено во член 2(1)(13) од Регулативата (ЕУ) бр. 600/2014 на Европскиот парламент и на Советот од 15 мај 2014 година и за изменување на Регулативата (ЕУ) бр.648 /2012.
 Обединетото Кралство е дом на некои од најстарите и најразвиените финансиски пазари во светот, при што Лондон генерално се смета за еден од трите „командни центри“ на глобалната економија (заедно со Њујорк и Токио).
 Во земјата се наоѓа и најголемиот светски девизен пазар (forex), кој е најголемиот пазар на деривати за вонберзански деривати.
 Иако постојат 16 берзи
 во Обединетото Кралство, сепак Лондонската берза
 е една од најстарите берзи во светот, најголемата во Европа и примарна берза на Обединетото Кралство.
 Лондонската берза (LSE)
 е примарна берза во Обединетото Кралство и нејзина најголема, па со потекло од пред повеќе од 300 години, регионалните берзи беа споени во 1973 година за да се формира Берзата на Велика Британија и Ирска, подоцна преименувана во Лондонска берза (LSE) и во 2007 година, Лондонската берза се спои со Миланската берза, Borsa Italiana, за да ја формира Лондонската берза група.

Во FSMA 2000 во член 192P се предвидени одредби за основање на финансиско холдинг друштво и мешовито финансиско холдинг друштво, но ниту едно друштво не може да се основа во Обединетото Кралство како матично финансиско холдинг друштво или матично мешовито финансиско холдинг друштво освен ако:

(а) друштвото е одобрено од PRA;

(б) PRA потврди дека друштвото е изземено од барањето за одобрение; или

(в) претпријатија-подружници на друштвото не вклучуваат:

(г) кредитна институција, или

(д) назначена инвестициска фирма.

Друштвото е ослободено од барањето за одобрување ако:

(а) тоа е матично финансиско холдинг друштво и неговата главна активност е стекнување учество во претпријатија-подружници; или

(б) тоа е матично мешано финансиско холдинг друштво и неговата главна активност во однос на институциите и финансиските институции е стекнување учество во подружници, и сите услови подолу да се исполнети. 
Условите од овој потоддел се исполнети доколку:

(а) Банката на Англија не го идентификуваше друштвото како ентитет за резолуција (во смисла на дел 3 од Законот за банкарство од 2009 година) во план за групна резолуција според Дел 5 од Налогот за наплата и резолуција на банката (бр. 2) 2014 година;

(б) Кредитна институција или назначена инвестициска фирма која е подружница во истата групација како и друштвото:
(в) Друштвото е назначено од PRA како одговорно да обезбеди усогласеност на групата со прудентни барања на консолидирана или субконсолидирана основа, и

(г) Друштвото ја има потребната моќ за ефективно да ги исполни тие обврски, без разлика дали е според договорни аранжмани со други друштва во групата или на друг начин;

Друштвото не презема никакви менаџерски, оперативни или финансиски одлуки кои влијаат на:

(а) Групата како целина, или

(б) кое било од неговите подружници кои се институции или финансиски институции;

(в) PRA е уверен дека не постои пречка за ефективна супервизија на групата на консолидирана или субконсолидирана основа.
7. Начин на законска уреденост на системите на управување во Соединетите Американски Држави
Во Соединетите Американски Држави (САД), кои имаат федерален систем на државно уредување, секоја од педесетте држави има свој корпоративен  закон, односно американските државни корпоративни закони имаат висок степен на сличност, но тие не се идентични.
 Покрај тоа, судските одлуки на судовите развиваат важни правни доктрини кои го регулираат корпоративното управување, како што е на пример, „правилото за деловно расудување“ (business judgemnt rule) и должностите (обврските) за грижа и лојалност на корпоративните службеници и директори.

Правото на трговски друштва го опфаќа создавањето, организирањето и регулирањето на деловните субјекти, па во САД, оваа област на правото е општо позната како „корпоративно право“, но бидејќи САД имаат федерален систем, повеќето од законите за друштвата ги донесуваат сојузните држави.
 Следствено, „американското право за трговски друштва“ не постои, но треба да се земат предвид повеќе или помалку различни видови бидејќи играчите на пазарот се слободни да изберат каде да го сместат (регистрираат) бизнисот и на тој начин, кој законски систем на одделна сојузна држава ќе се применува на односното друштво.
 Доминантна држава во привлекувањето на основање трговски друштва е малата држава Делавер, која не наплаќа данок за активности надвор од државата и има судови специјализирани за трговското право, како и компјутеризиран систем за регистрација, при што денес повеќе од 50 % од сите американски друштва имаат седиште во Делавер (факт што е познат како „Делавер ефект“).

Делавер е истакнат како место за основање на бизнисите од раните 1900-ти, а неговиот бизнис со основање, дополнет со растот на бројот на такви „алтернативни субјекти“, како друштва со ограничена одговорност, ограничени партнерства и законски трустови, продолжува да расте.
 Делавер не била секогаш приоритетна (првоизбрана) „држава за основање“, па во текот на деветнаесеттиот век, голем број американски држави многу активно се натпреварувале за регистрирање на друштва во нивните регистри.
 Причините зошто друштвата го избираат Делавер
 не се малку,  туку се работи за поголем број предности, а тоа го вклучува Генералниот корпорациски закон на Делавер (Delaware General Corporation Law во понатамошниот текст „DGCL“),
 кој е еден од најнапредните и најфлексибилните корпорациски статути (закони) во САД.

Правото на САД генерално смета дека постоењето и „внатрешните работи“ на трговското друштво се регулирани според местото на неговото основање и американските држави генерално прифаќаат друштва инкорпорирани во други држави да водат бизнис во нивната држава како „странски“ друштва кои подлежат на минимални барања, како што е назначување лице за водење на целиот процес.
 Изворите на корпоративното право се статутите (законите)
 на корпоративното право на секоја држава, која, исто така, има јуриспруденција или обичајно право што се применува на трговските друштва, каде судовите не само што ги толкуваат статутите, туку создаваат и важни правни практики и принципи како што се деривативните тужби и правилото за деловна пресуда (business judgment rule).
 Федералниот закон за хартии од вредност е уште еден важен извор на правото за друштвата, а најважните федерални статути (закони) се Законот за хартии од вредност (SEC Securities Act) од 1933  за „излегување во јавност“ и Законот за тргување со хартии од вредност (SEC Securities Trading Act) од 1934 година, со многу други прописи на Комисијата за хартии од вредност (Securities and Excange Commision), со кои се уредуваат кривични и граѓански постапки, додека најновите статути (закони) се Законот Сарбенес-Оксли од 2002 година (во понатамошниот текст „СОХ“) и Законот Дод-Френк Вол Стрит за реформи и заштита на потрошувачите од 2010 година (во понатамошниот текст „ Дод-Френк “), со кои Конгресот воведе некои нови федерални корпоративни закони преку создавање на обврски за одборите.
 Законот СОХ е директен одговор на клучните неуспеси во управувањето во Enron и WorldCom, бидејќи тој ги таргетира првенствено видовите на злоупотреби во манипулацијата со заработката и финансиското известување откриени од неуспесите на Enron и WorldCom и неговата главна цел е да ја врати довербата во финансиските извештаи на друштвото со драматично зголемување на казните за погрешно известување за перформансите на заработката и намалување на конфликтот на интереси за две главни групи на субјекти за контрола врз работата на друштвото, и тоа ревизорите и аналитичарите.
 Потребата од регулатива, како што е СOX од 2002 година, во САД резултира со скапи трошоци и процедури за собирање податоци и ревизија, како и скапи, обемни внатрешни и надворешни контроли.
 Законот Дод-Френк е федералниот закон, донесен на 21 јули 2010 година, кој успеа во финансиската регулатива во периодот на големата рецесија, и направи промени кои ги засегаат сите федерални финансиски регулаторни агенции и речиси секој дел од индустријата за финансиски услуги во државата.
  

Конгресот не е единствената американска институција која продолжи со реформите на корпоративното управување, бидејќи Њујоршката берза (во понатамошниот текст „NYSE“)
 ги ревидирала правилата за котација и наметна де факто задолжителни правила, па во однос на ваквата регулација преку берза, треба сепак да се нагласи дека се работи за правила кои се однесуваат и ги обврзуваат акционерските друштва кои котираат на берза, па сега согласно со овие правила, се бара, на пример, котираните друштва да имаат мнозинство независни директори, со заострена дефиниција за независност, а исто така се бара друштвата да имаат комисија (комитет) за номинирање/корпоративно управување и комисија за компензација составена целосно од независни директори.
 Според правилата за котација на NYSE, за да директорот се квалификува како „независен“, одборот мора потврдно да утврди дека директорот нема материјален однос со друштвото, вклучувајќи ги и односите кои се (меѓу другите): комерцијални, индустриски, банкарски, консултантски, правни, сметководствени, добротворни, семејни.
 Важно е инвеститорите да имаат доверба дека поединците кои служат како независни директори немаат односи со котираното друштво што би ја нарушило нивната независност, па одборот има одговорност да донесе потврдна одлука дека нема такви односи преку примена на правилото 5605(а)(2).
 Имено, правилото 5605(а)(2), исто така, обезбедува листа на одредени односи кои доколку се утврдени дека постојат, означуваат дека одредено лице не може да се смета како независно, па овие објективни мерки обезбедуваат транспарентност за инвеститорите и друштвото, ја олеснуваат униформната примена на правилата и ја олеснуваат администрацијата.

Модел законот (во понатамошниот текст „MBCA“)
 може да се смета како доброволна форма на хармонизација во европски стил, а од 1950-тите, одделот за деловно право на Американската адвокатска комора (АБА)
 континуирано го ажурирал и подобрувал MBCA и редовно објавувал нацрти за дискусија во публикацијата Бизнис адвокат, согласно кое државните законодавни тела се слободни да ги усвојат одредбите со или без промена.
 Во 2008 година, АБА објави дека триесет држави во значителна мера го усвоиле моделот на закон, а други сојузни држави, исто така, усвоиле многу од неговите одредби, па постоењето на триесет држави со речиси идентичен закон, исто така, ги множи преседентните одлуки со кои судот во која било држава може да се консултираат кога се адресира на одреден збир на факти.
 Корпоративното право во САД е суштински поделено на три области: поголемиот дел од државите го следат MBCA, неколку држави, како што е Оклахома, го следат DGCL, а некои големи држави како Калифорнија и Њујорк избираат да го изготват нивниот закон без внимателно следење на DGCL или МBCA, но федералниот закон не е директно имплементиран во ниту еден од овие корпоративни статути, бидејќи статутите за корпоративно право на САД им нудат на доверителите неколку заштитни мерки против акционерите со цел да ги спречат да си го исплатат корпоративниот капитал, американското право за трговски друштва посегнува во различни насоки за да ги спои правата на доверителите.

7.1. Уредување на начин на избор, постапка и услови кои треба да ги исполнуваат члeновите на органите на друштвата
Културните аспекти на трговските друштва се од посебен интерес, а образованието, историјата, практичните околности и многу други фактори ја одредуваат културата и на одборот на директори, па важно е да се истакне што директорите на една нација подразбираат дека е нивна национална култура и како тие сакаат да ја разберат нивната култура.
 Се разбира, секогаш може да се расправа за генерализации, описите на културата може да се применуваат често, но не за сите личности, и во секоја земја ќе има исклучоци од општото правило.
 Сепак, начинот на управување на друштвата во една земја во голема мера е определен од нејзината култура и вообичаено не се менува многу брзо, па американските директори, често магистри по бизнис-администрација, се добри во брзо и ефективно спроведување и извршување.
 Составот на одборот треба да одразува разновидност на размислувања, позадини, вештини, искуства и експертиза и опсег на мандати кои се соодветни со оглед на тековните и очекуваните околности на друштвото и кои, збирно, му овозможуваат на одборот ефикасно да ја врши својата функција за надзор.
    

И во САД и во Европа, одборот на директори, избран од акционерите и кој дејствува колективно, постои за да ги донесува клучните корпоративни одлуки и да го надгледува менаџментот.
 Тој е централна институција за корпоративно управување, но сепак, постојат важни разлики во структурата и составот помеѓу двата континента, односно еден значаен структурен елемент што треба да се забележи на почетокот е дека додека законите на САД и ОК предвидуваат единствен одбор на директори, одредени европски земји, особено Германија, Австрија, Холандија и Данска, бараат трговските друштва со одредени големини да имаат двостепен систем.
 Иако законодавството на Европската Унија има влијание врз одредени аспекти на корпоративното управување, тоа не ја унифицираше практиката на корпоративно управување во иста мера, како и комбинацијата на федералните закони и регулативи на САД, и правилата на NYSE и NASDAQ
 кои имаат тенденција да ги обединат американските практики.
 Па така, постои поголема дивергенција во правилата за корпоративно управување меѓу јавно поседуваните европски друштва во споредба со американските друштва од таков тип, каде покрај природата на законите и регулативите за корпоративно управување, мора да се земе предвид и квалитетот на спроведувањето на законот во засегнатите земји, односно ефективноста на законодавството и регулативата за корпоративно управување секако зависи од компетентноста, интегритетот и силата на судовите и регулаторните агенции во секоја земја, по ова прашање, исто така, се наоѓаат значителни варијации меѓу земјите.

Одборот на директори во САД се издигна како одговор на она што Берле и Менс го опишуваат во нивната основна студија како „одвојување на сопственоста и контролата“ во американското друштво.
 Поради историски дисперзирана сопственост на капиталот во Америка,  постоеја колективни проблеми за акционерите во следењето (надзорот) врз системот на корпоративното управување на друштвото.
 Имено, одборот во американски контекст може да се смета дека го претставува широко распространетиот акционер преку решавање на „практичната тешкотија на следењето на акционерите („practical difficulty of shareholders monitoring“) и менаџментот практициран во нивно име.
 Овој одбор во своето модерно постоење најдобро се гледа како „независен, наместо како тело - претставник“ од акционерите, но оваа независност треба да работи во насока на помош на акционерите, иако постои значителен конфликт во литературата во однос на целта за постоење на унитарниот одбор.
 Еден заклучок што може да се извлече е дека американскиот одбор постои во својата сегашна структура во голема мера поради културно наследство и зависност од патот по кој се движи, па „нормата дека крајната моќ над корпоративното управување се наоѓа во избраниот одбор отсекогаш постоела во американските корпоративни статути.“
 Иако државата Њујорк беше првата американска држава што го кодифицираше изборот на директори за да го контролираат управувањето со трговските друштва, ова законодавството беше само одраз на прифатената корпоративна практика која датира од англиската колонизација на Северна Америка, па овој англоамерикански историски преседан одигра огромна улога во обликувањето на структурата на американскиот одбор, на пример, повелбата (Charter) на Банката на Соединетите Американски Држави беше директно моделирана од одредбата на Банката на Англија која повикува на избран одбор на директори да управува со друштвото.
 Првата повелба на Банката на Соединетите Држави, сепак, беше единствена во тоа што одборот на директори избираше еквивалент на извршен директор, па оваа повелба ќе послужи како модел на повелба за идните корпоративни повелби, со својата едностепена структура и повторно спроведување на новите норми кои го фаворизираат приматот на акционерите.

Унитарниот или единствен одбор на директори е правило утврдено во актите за американските друштва од почетокот на 19 век и, секако, од почетокот на 20 век.
 Во САД имаше трговски друштва со широко распространети акции, па сите сфатија дека широко распространетите акционери не треба да се обидуваат да го насочуваат бизнисот и дека контролата над менаџментот мора да се остави на одборот.
 Корпоративните закони во секоја држава јасно покажуваат дека одборот на директори е фокусна точка, согласно што DGCL кој вели: „бизнисот и работите на секое друштво ... ќе бидат управувани од и под раководство на одборот на директори“, а едноставно кажано, одборот е корпоративна врска на договорите помеѓу друштвото и засегнатите страни.
 Согласно со DGCL, „ако таква одредба е внесена во повелбата (актот) за основање, овластувањата и должностите доделени или наметнати на одборот на директори со овој закон ќе се вршат или извршуваат до тој степен и од такво лице или лица како што е наведено со повелбата (актот) за основање.
 Приматот на одборот е конкретно американски концепт и се разликува од практиката во ОК, каде што друштвото првично се гледаше како партнерство и каде акционерите имаа апсолутна моќ и можеа да разговараат со директорите кога сакаат и можеа да ги вработат и отпуштат, па САД сметаа дека онаму каде што друштвата имаат огромен број акционери, поефикасно е да се разговара за стратегијата во мала група, како што е одборот, отколку на собрание на акционери, а ова се нарекува „врзници на рационализмот“ (bounds to rationalism).
 Покрај тоа, поради трошоците на застапување (agency), односно трошоците за акционерите да имаат професионални менаџери да го водат бизнисот, ефикасниот курс е да се остави контролата врз друштвото на одборот.
 Во САД правата на акционерите на хартија се чини дека се помалку силни отколку во ОК, па јасно е дека групите за притисок на акционерите се бореа и продолжуваат да се борат, моментално заедно со федералната администрација, за исто толку права во пракса како и правата кои акционерите ги имаат во ОК.
 Американските одбори се едностепени одбори. Поради досегашната практика на (а) извршни седници, кои се посебни состаноци на независни директори без извршни директори, и (б) важноста на одборите, како што се комисијата за ревизија, комисијата за номинации и комисијата за компензација, а сега исто така комисијата за управување со ризици, најновото дополнување, кое се состои исклучиво од независни членови на одборот и често се состанува одделно со свои независни советници, често се вели дека одборите на САД постепено се претвораат во одбори со две нивоа, па може дури и да се каже дека се претвораат во повеќестепени одбори, т.е. службеници, независни директори и 3 или 4 независни комисии, кои често имаат посебни овластувања делегирани од целосниот одбор.
 И навистина, иако одборите во САД се едностепени и според теоријата и статутот и законите, постојат елементи на двостепен систем во поделбата помеѓу независните директори, кои го следат, од една страна, и службениците, кои раководат со бизнисот, од друга страна.

Општо земено, работењето и управувањето со друштвото во вообичаениот тек на деловното работење се препуштени на назначените службеници на друштвото, кои се предмет на надзор од страна на одборот, a aкционерите, сепак, може да влијаат врз работењето и управувањето со друштвата на материјален начин, при што најважната моќ на акционерите е правото да избираат директори, генерално на годишните собранија на акционери.
 Акционерите, исто така, имаат право да номинираат своја листа на кандидати за директори, но генерално не го прават тоа поради трошоците вклучени во барањето полномошници за тие номинации.
 До неодамна, изборите со повеќе конкурентски кандидати беа многу ретки, освен ако акционерот дисидент истовремено не се обидуваше да го преземе друштвото, па во поново време, акционерите-активисти сè повеќе поставуваат „кратки листи“ или списоци на кандидати кои би претставувале само малцинска позиција во одборот.
 Ако статутот или дејствието на одборот на директори одобрува поделба на акциите на класи или серии, статутот може исто така да одобри избор на сите или на одреден број директори од носителите на еден или повеќе овластени класи или серија акции.
 Имено, класа или серија (или повеќе класи или серии) акции со право на избор на еден или повеќе директори е посебна гласачка група за потребите на изборот на директори.

Одборите на директори во американските друштва обично се избираат од акционерите.
 Дополнително, постои литература за тоа дека одборите, без оглед на тоа што се избрани, имаат одговорност кон акционерите, но и пошироко, кон општеството како целина.
 На пример, Дод (1932) тврди дека менаџерите имаат одговорност кон заедницата, а не само кон акционерите, Фридман (1970), од друга страна, тврди дека менаџерот има должност да ја максимизира вредноста на акционерите под услов да дејствува во рамките на правни и етички ограничувања.

Можеби најосновниот принцип на корпоративното право во САД е дека друштвата се контролирани од одбори на директори, наместо од акционери, односно одборот на директори е во епицентарот на корпоративното управување на САД.
 Поточно, според американското законодавство, друштвата се управувани од или под раководство на одбори на директори, што ги прави директорите буквално гувернери на друштвата.
  

Правилото за деловно расудување (the business judgment rule) е првично доктрина која е најистакнат и најважен стандард за судската ревизија и постапување.
 Правилото ја заштитува одлуката на корпоративниот одбор на директори од правичност („целосна правичност“ според законот на Делавер), освен ако добро изнесената жалба во судска постапка обезбеди доволно докази дека одборот ги прекршил своите доверителски должности или дека процесот на донесување одлуки е извалкан, како на пример, поради постоење на интерес (заинтересирана страна) на некој од директорите или недостаток на независност.
 Според проф. д-р Горан Коевски, согласно ова правило, судот ќе одбие мериторно „второстепено“ да ги разгледува сите дејствија преземени од страна на членовите на одборот на директори во водењето на друштвото, освен ако не постојат некои оправдани сомневања дека со преземените дејствија директорите ја прекршиле својата обврска да истапуваат со внимание на уреден и совесен трговец и да го водат друштвото, согласно нивните најдобри способности и вештини.

Значењето на правилото за деловно расудување достигнува врв кога правилото се применува според одредбите во корпоративните закони, кое му дава на одборот овластување да управува со друштвото, па на прв поглед, овој закон може да се толкува како да му дава на одборот неограничено раководно овластување, слично на овластувањето предвидено во Дел 4а на DGCL, за разлика од Дел 4а и неговиот наследник DGCL § 152. DGCL 141(а) е правило за откажување или „стандардно правило (default rule)“, а не правило за пријавување.
 Како стандардно правило, делегирањето на неограничено овластување на одборот не се очекува суштински да се промени преку измена на повелбата (актот) за основање.
 Што е најважно, и двата примери се за сопствено поставување на норми (Private ordering)
 или пристап за овозможување што се наоѓа во законите за корпоративно право, па според судот во Вилијамс против Гејер, „во својата основа, DGCL е широко овозможувачки закон кој остава слобода, под услов да се почитуваат законските параметри и судски наметнатите принципи на фидуцијарна должност“.

Дополнително и според членот 8.01 (a) од MBCA, секое трговско друштво ќе има одбор на директори, освен ако не е поинаку уредено според член 7.32 од MBCA.
 Сите корпоративни овластувања ќе се вршат од или под овластување на одборот на директори, а бизнисот и работите на друштвото ќе бидат управувани од или под раководството, и ќе бидат предмет на надзор на одборот на директори, освен исклучоците предвидени во членот 7.32 од MBCA кој го уредува акционерскиот договор (shareholders agreement) или членот 2.02 од MBCA т.е. статутот на друштвото.
 За членот  8.01(б) од MBCA, често се смета дека го сочинува срцето на одредбите за управување содржани од Законот. Давањето на овластувањето и одговорноста на одборот на директори да го надгледува и насочува деловното работење на друштвото дозволува одвојување на сопственоста на друштвото од контролата, односно надзорот. Широкото доделување на овластувања и одговорност од Законот, на одборот на директори претставува отфрлање на концептот дека директорите, избрани од акционерите, само служат како агенти (застапници) за спроведување на волјата на акционерите. Членот 8.01(б) MBCA, предвидувајќи корпоративните овластувања да се вршат под раководство на одборот на директори, му дозволува на одборот на директори да делегира на соодветни службеници, вработени или агенти (застапници) овластувања и вршење на должности што не ги определува законот, односно што ги врши самиот одбор на директори. Иако таквото делегирање не го ослободува одборот на директори од неговата одговорност да го надгледува деловното работење и работите на друштвото, директорите не се лично одговорни за постапките или пропустите на службениците, вработените или агентите на друштвото сè додека директорите разумно се потпираат и во добра вера на овие службеници, вработени или агенти.  
 Одборот на директори на друштвото се состои од 1 или повеќе членови, од кои секој ќе биде физичко лице, па бројот на директори се утврдува со или на начин предвиден во подзаконските акти, освен ако со потврдата за основање (certificate of incorporation)
 е утврден бројот на директори, а во тој случај, кога бројот на директори е утврден со потврдата за основање, промена на бројот на директори ќе се врши само со измена на потврдата.
 Директорите не мора да бидат акционери, освен ако тоа не го бара потврдата за основање или подзаконските акти, па потврдата за основање или подзаконските акти може да пропишуваат други квалификации за директорите, односно секој директор ќе ја извршува функцијата сè додека не биде избран наследникот на тој директор или до негова оставка или смена на тој директор.
 Секој директор може да поднесе оставка во секое време по писмено известување или преку електронско доставување до друштвото и оставката е ефективна кога оставката е доставена, освен ако оставката наведе подоцнежен датум на стапување во сила или датум на ефективност, определен по случувањето на некој настан или настани, а оставката која е условена со тоа што директорот нема да добие одреден глас за негов реизбор за директор, може да предвиди дека е неотповиклива.
 Мнозинството од вкупниот број на директори ќе претставува кворум за донесување на одлуки, освен ако потврдата за основање или подзаконските акти не бараат поголемо мнозинство, освен ако потврдата за основање не предвидува поинаку, подзаконските акти може да предвидат дека број помал од мнозинството ќе претставува кворум кој во никој случај нема да биде помал од ⅓ од вкупниот број на директори, па гласањето на мнозинството директори присутни на седница на која има кворум, е акт на одборот на директори, освен ако во потврдата за основање или подзаконските акти не се бара поголемо мнозинство.

Ако лицата кои треба да работат како директори до првото годишно собрание на акционери не се наведени во потврдата за основање, основачот или основачите, до изборот на директорите, ќе раководат со работите на друштвото и можат да прават сè што е потребно и соодветно да се усоврши организацијата на друштвото, вклучително и усвојувањето на оригиналните подзаконски акти на друштвото и изборот на директори.

Должината на мандатот на членовите на одборот на директори варира, од една година во САД, до две години во Јапонија, долгорочно (меѓу 5 и 6 години) во Германија и Франција и неограничено за јавните друштва во OK.
 Имено, должината на мандатот на членовите на органите на управување претставува рефлексија на избраниот модел на корпоративно управување, па ако директорите имаат мисија да ги штитат исклучиво акционерските интереси (САД), тогаш тие имаат релативно краткотраен мандат, а обратно, ако друштвото има зацртано пошироки (по правило нејасно дефинирани) социјални цели во својата мисија (континентална Европа), директорите ќе имаат подолг мандат.

Членовите на одборот се избираат од страна на акционерите на годишните собранија на друштвото, и мандатите на директорите генерално се движат од една до три години, а последните се типични за класифицирани одбори во случај некое место да стане празно во одборот (вклучително и затоа што одборот гласал за проширување на неговата големина), и тоа обично може да се пополни со мнозинство гласови од преостанатите директори.
 Секој директор или целиот одбор може да биде сменет од акционерите со причина или без причина, иако може да се применат повисоки прагови за супермнозинство.
 Покрај тоа, членовите на класифициран одбор може да бидат отстранети само поради постоење на одредена причина, освен ако повелбата не предвидува поинаку.

Исто така, во поглавје 8 во MBCA е предвиден дел за членовите на одборот на директори кој ги објаснува правата и обврските на директорите, состаноците, офицерите, избори, гласања и друго. Одборот на директори се состои од едно или повеќе лица, со бројот наведен или утврден во согласност со статутот или подзаконските акти. Бројот на директори може да се зголемува или намалува од време на време со измена или на начин предвиден во статутот или подзаконските акти.
 Членот 8.03(б) му дава на друштвото слобода да го дизајнира својот основачки статут и подзаконски одредби кои се однесуваат на големината на неговиот одбор со цел да се постигне комбинација на флексибилност за одборот на директори и заштита за акционерите на соодветен начин. Актот за основање (статутот) може да предвиди фиксен број на директори или да ја определи големината на одборот во опсег од минимум до максимум, или да предвиди неограничена големина, но не помала од еден. Доколку акционерите или одборот на директори сакаат да ја променат одредената големина на одборот, да го зголемат или намалат бројот на членови, или да стават одредба за неопределен број на членови, тоа мора да го направат со измена на статутот. Алтернативно, подзаконските акти би можеле да предвидат одреден број директори или големина во наведениот опсег или неограничена големина, при што точниот број  ќе го одреди одборот на директори, врз основа на овластувањето од подзаконските акти, на начин предвиден во нив. Во таа смисла, подзаконските акти би можеле да дозволат измена од страна на одборот на директори или подзаконските акти би можеле да бараат секоја измена, целосно или делумно, да биде направена само од акционерите во согласност со член 10.20(а) MBCA. Моќта на одборот да го менува бројот на директори, како и сите други овластувања на одборот, подлежи на усогласеност со важечките стандарди кои го регулираат однесувањето на директорот. Може да биде несоодветно да се промени големината на одборот со цел да се одржи контролата или да се поразат одредени кандидати за одборот. Во многу тесно држени друштва (затворени друштва), одобрувањето од акционерите за промена на големината на одборот на директори може лесно да се постигне, ако тоа е посакувано. Исто така, во ваквите многу тесно држени друштва (затворени друштва), одборот на директори со фиксна големина може да биде суштински дел од контролниот аранжман. Во овие ситуации, зголемувањето или намалувањето на бројот на членови на одборот на директори дури и од еден член може значително да влијае на контролата. За да се одржуваат контролните аранжмани зависни од одборот на директори со фиксна големина, мора да се исклучи моќта на одборот на директори да ја менува сопствената големина. Ова може да се постигне со одредување на големината на одборот на директори во статутот или со изрично исклучување на овластувањето (моќта) на одборот на директори да ја менува големината на одборот, без разлика дали со измена на подзаконските акти или на друг начин. 

Законите на повеќето држави (вклучувајќи го и DGCL) предвидуваат избор на кандидати за директори кои добиваат најмногу гласови „за“, без оглед на бројот на гласови „против“, односно не бараат минимално мнозинство,  во случај на неоспорени избори, дури и еден глас „за“ е доволен за да се избере кандидат, па според овој стандард за „плуралност“, кампањите за „задржување“ што се преземаат за да се изрази неодобрување кон одреден кандидат или цел одбор се чисто симболични и немаат ефект ако тоа здружување не вкучи доволен број на гласови, но сепак, треба да се истакне дека во последните години, акционерите дадоа предлози кои ќе бараат предвидување на минимално мнозинство на гласови за кандидатот да биде избран.
 Ова често се постигнува преку политика која бара од кандидатот кој не добива мнозинска поддршка да ја поднесе својата оставка до одборот, кој потоа одлучува дали да ја прифати оставката, па во текот на последните три години, предлозите на акционерите друштвото да го усвои стандардот за мнозинско гласање собраа значителна поддршка од акционерите, што предизвика многу друштва да го усвојат овој стандард, согласно кое во 2006 година, DGCL беше изменет за да предвиди дека подзаконските акти усвоени од акционерите кои ги зголемуваат барањата за гласање за избор на директори не смеат да бидат изменети или укинати од одборот и да ја поддржат спроведливоста на понудата на директорот да поднесе оставка во случај ако тој или таа не добие мнозинство гласови за реизбор.

Како што беше споменато погоре, американските корпоративни закони генерално прецизираат дека друштвото ќе биде управувано „од или под“ одбор на директори,
 што значи дека директорите или сами управуваат со друштвото, или, како и во поголемите друштва, ги надгледуваат извршните директори на вработените. Најистакнат меѓу таквите вработени директори е „главниот извршен директор“ (извршен директор) - кој често е и претседател на одборот на директори.
 Имено, DGCL и MBCA предвидуваат годишен избор на директори со мнозинство гласови, освен ако статутот не наведе поинаку.
 Директорите се избираат на првото годишно собрание на акционери и на секое годишно собрание на акционери потоа, освен ако не се избрани со писмена согласност наместо годишно собрание, како што е дозволено во делот 7.04 MBCA или освен ако нивните услови не се распоредени според делот 8.06
 MBCA.

Одборот на директори може да назначи една или повеќе комисии, од кои секоја комисија ќе се состои од еден или повеќе од директорите на друштвото, па одборот може да назначи еден или повеќе директори како заменски членови на која било комисија, кои можат да го заменат секој отсутен или дисквалификуван член на кој било состанок на комисијата.
 Подзаконските акти може да предвидат дека во отсуство или дисквалификација на одреден член на комисија, членот или членовите присутни на кој било состанок кои не се дисквалификувани од гласање, без разлика дали тој член или членови сочинуваат кворум или не, можат едногласно да назначат друг член на одборот на директорите да дејствува на состанокот на местото на секој таков отсутен или дисквалификуван член.
 Секоја таква комисија, до степен предвиден во одлуката на одборот на директори, или во подзаконските акти на друштвата, ќе ги има и може да ги врши сите овластувања и надлежности на одборот на директори во управувањето со бизнисот и работите на друштвото, и може да одобри печатот на друштвото да се стави на сите документи за кои може да биде потребно; но ниту една таква комисија нема да има овластување или надлежност во однос на следното: (а) одобрување или усвојување, или препорачување на акционерите, кое било дејство или прашање (освен изборот или смена на директори) што изрично се бара со овој закон да да бидат доставени до акционерите за одобрување или (б) усвојување, измена или укинување на кој било подзаконски акт на друштвото.
 Освен ако поинаку не е предвидено во потврдата за основање, подзаконските акти или одлуката на одборот на директори со која се назначува комисијата, комисијата може да формира 1 или повеќе поткомисии, а секоја поткомисија да се состои од 1 или повеќе членови од комисијата и да делегира на поткомисијата некој или сите овластувања и надлежности на комисијата.

Формирањето на комисиите на одбор на директори е предвиден и во DGCL и во MBCA. Во таа смисла, согласно со MBCA, освен ако овој закон, статутот или подзаконските акти не предвидуваат поинаку, одборот на директори може да формира една или повеќе комисии на одборот составени исклучиво од еден или повеќе директори за вршење на функциите на одборот на директори.
 Формирањето на комисиите на одборот и назначувањето членови во него ќе биде одобрено од (а) мнозинство од сите директори на функција кога ќе се преземе дејството или (б) бројот на директори што се бара со статутот или подзаконските акти да преземат дејствија според член 8.24 MBCA, освен ако, во секој случај, овој закон или статутот не предвидуваат поинаку, па комисијата на одборот согласно со MBCA, може да ги врши овластувањата на одборот на директори до степен што е наведен од одборот на директори или во статутот или подзаконските акти, освен што комисијата на одборот не смее да:

(1) овластува или одобрува распределби, освен според формула или метод, или во граници пропишани од одборот на директори;

(2) одобрува или предлага на акционерите дејствија што овој закон бара да бидат одобрени од акционерите;

(3) пополнува испразнети места во одборот на директори во кои било комисија на одборот; или

(4) донесува, менува или укинува подзаконски акти.

Според одредбите на MBCA, одборот на директори може да назначи еден или повеќе директори како заменски членови на која било комисија на одборот за да го заменат секој отсутен или дисквалификуван член за време на отсуството или дисквалификацијата на членот. Ако тоа го предвидува статутот, подзаконските акти или одлуката за создавање на комисијата на одборот, членот или членовите присутни на кој било состанок на комисијата на одборот кои не се дисквалификувани од гласање, можат, со едногласна постапка, да назначат друг директор да дејствува наместо отсутен или дисквалификуван член за време на отсуство или дисквалификација на тој член.
 Во двата закони DGCL и MBCA се предвидени истите правила за формирање на комисии на одборот на директори и назначување на членовите, како и наведување кои овластувања може да ги врши комисијата.

Согласно правилата на NYSE и NASDAQ берзите, одборот на директори на котираното друштво треба да организира комисии за ревизија, номинации и компензација за вршење на функции поврзани со годишните сметки, изборот на директори и службеници и наградувањето на вторите соодветно. Правилата за тргување  (Exchange rules) бараат или сите или мнозинството од членовите на таквите комисии да бидат „независни“.
 Овде е доволно да се забележи дека „независен“ генерално значи да нема финансиска или семејна поврзаност со друштвото, неговото раководство или главниот акционер.
 Така, преку претходна проверка на директорите за котираните друштва, се овозможува утврдување на отсуството на такви финансиски и семејни врски за да ги квалификува овие лица како погодни да дејствуваат во најдобар интерес на акционерите.
 Целта на оваа претходна проверка е да се постигне резултат сосема сличен со онаа на германскиот Aufsichtsrat, со таа разлика што, наместо да бидат одвоени од раководството во посебно тело со функции предвидени со закон, од различни „типови“ луѓе се бара да извршуваат различни функции во самиот орган на управување.
 Исто така, треба да се забележи дека, кога според германскиот закон надзорните директори ги избираат управните директори, во рамките на САД, управните директори може да имаат значителна моќ да ги изберат своите „супервизори“.

Поговорката во САД е „оставете ги службениците да управуваат“, a oва значи дека остатокот од одборот - независните директори - не треба да извршуваат активности на микро-управување со бизнисот на друштвото и да издаваат задолженија на неговиот менаџерски тим.
 Одборот на директори е задолжен и одговорен за надгледување на деловното работење на друштвото, додека службениците на друштвото управуваат со бизнисот на секојдневна основа.
 Одборот е тој што ги назначува и врши надзор над службениците, па законот на сојузната држава Делавер наметнува неколку суштински ограничувања или обврски на одборот, покрај тоа што предвидува дека бизнисот и работите на друштвото ќе бидат управувани од или под раководство на одборот на директори, како што се и одредени доверителски должности на директорите.
 Сепак, берзите наметнуваат значителни суштински обврски и ограничувања, па според правилата на NYSE, котираните друштва мора да усвојат и да објават насоки за корпоративно управување кои ги покриваат, минимум, стандардите и одговорностите за квалификација на директорот, пристапот на директорот до менаџментот и независните советници, компензацијата на директорите, наследувањето на менаџментот и годишната евалуација на работата на одборот на директори.
 Имено и NYSE и NASDAQ бараат од друштвата со котирани хартии од вредност да усвојат кодекс на однесување за сите директори и вработени.
 Принципите на корпоративното управување имаат за цел да им помогнат на одборите и менаџментот на јавните акционерски друштва во нивните напори да имплементираат соодветни и ефективни практики на корпоративно управување и да служат како портпароли на јавниот дијалог за еволуирачките стандарди за управување.
 Иако не може да се примени принципот „една големина одговара на сите (one size fits all)“ кон управувањето што ќе биде соодветно за сите јавни друштва во САД, создавањето на долгорочна вредност е крајното мерење на успешното корпоративно управување и важно е акционерите и другите засегнати страни да разберат зошто друштвото избра да користи одредени структури на управување, практики и процеси за да ја постигне таа цел.

Директорите на кое било друштво можат, со потврда за основање или со почетен подзаконски акт, или со подзаконски акт донесен со гласање на акционерите, да се поделат во 1, 2 или 3 класи; мандатот на оние од првата класа да истече на првото годишно собрание одржано откако таквата класификација ќе стапи во сила; од втора класа 1 година потоа; од трета класа 2 години потоа; и на секои годишни избори одржани откако таквата класификација ќе стапи во сила, директорите ќе се избираат за целосен мандат, во зависност од случајот, за да ги наследат оние чии мандати истекуваат.
 Потврдата за основање или подзаконската одредба која ги дели директорите во класи може да го овласти одборот на директори да додели членови на одборот кои веќе се на функција во таквите класи во моментот кога таквата класификација ќе стапи во сила, па потврдата за основање може да им додели на имателите на која било класа или серија акции право да изберат еден или повеќе директори кои ќе служат за таков мандат и имаат право на глас како што ќе биде наведено во потврдата за основање.
 Мандатот и овластувањата за гласање на директорите избрани посебно од носителите на која било класа или серија акции може да бидат поголеми или помали од оние на кој било друг директор или класа на директори.
 Дополнително, потврдата за основање може да му додели на 1 или повеќе директори, без разлика дали се избрани одделно од носителите на која било класа или серија акции, овластувања за глас поголеми или помали од оние на другите директори.
 Секоја таква одредба која дава поголемо или помало право на глас ќе се применува за гласање во која било комисија, освен ако не е поинаку предвидено во потврдата за основање или подзаконските акти, а ако потврдата за основање предвидува дека 1 или повеќе директори ќе имаат повеќе или помалку од 1 глас по директор за кое било прашање, секое упатување во ова поглавје од законот на мнозинство или друг дел од директорите ќе се однесува на мнозинство или друг дел од гласовите на директорите.
  

Еден типичен американски одбор на директори сега има околу 8 до 10 членови, од кои извршниот директор е единствениот извршен директор, а другите се независни директори.
 Во сè поголем број котирани друштва (околу 30 %), еден од независните директори е претседател, одвоен од извршниот директор, во останатите 70 % има главен директор, а причината зошто извршниот директор сега е единствениот службеник во одборот, а другите службеници повеќе не се членови, е општата желба да има чисто независен одбор и независни комисии во одборот, па во пракса, независните директори редовно гледаат во другите извршни директори кои се нарекуваат „офицери“.
 Овие обично присуствуваат на состаноците на одборот за да им овозможат на независните директори да поставуваат прашања додека извршниот директор е лидер на извршниот тим од службеници и управува и раководи со друштвото со тој тим.

Секое друштво организирано според законот ќе има такви службеници со такви звања и должности како што ќе бидат наведени во подзаконските акти или во одлука на одборот на директори што не е во спротивност со подзаконските акти и што може да биде неопходно за да се овозможи потпишување инструменти и хартии од вредност, а еден од службениците има должност да води записник од состаноците на акционерите и директорите во книга што ќе се води за таа цел.
 Службениците ќе се избираат на таков начин и ќе ги извршуваат своите функции согласно условите што се пропишани со подзаконските акти или утврдени од одборот на директори или друго раководно тело, па секој службеник ќе ја извршува функцијата додека заменикот на тој службеник не биде избран и квалификуван или до претходната оставка или смена на тој службеник, а секој службеник може да поднесе оставка во секое време по писмено известување до друштвото.
 Предвиденото во DGCL го има и во MBCA, односно друштвото има службеници опишани во неговите подзаконски акти или назначени од одборот на директори во согласност со подзаконските акти. Одборот на директори може да избере поединци да пополнат една или повеќе работни позиции на друштвото, односно службеникот може да назначи еден или повеќе службеници доколку за тоа е овластен со подзаконски акти или добие такво овластување од одборот на директори, а ист службеник може истовремено да има повеќе од една функција во друштвото.

Во 2009 година, над 70 % од друштвата на берзата во САД беа предводени од извршни директори кои беа и претседатели, но, овој процент се намалува, а бројот на друштва со посебен претседател
 и извршен директор сега е над 30 %.
 Претседателот на одборот во САД има многу улоги, како што е водење на одборот и следење на уредно наследување на извршниот директор и членовите на одборот, слично на претседавачот во ОК, меѓутоа, во САД претседателот обично е помалку доминантен од неговиот колега од ОК, па водечките директори не го водат одборот, туку ги водат извршните седници на независните директори и процесот на номинирање.
 Независните директори имаат двојна функција, со тоа што треба (1) активно да ја оспоруваат (проверуваат) стратегијата предложена и спроведена од службениците (промовирање на „нагорната страна“) и (2) да го надгледуваат извршувањето на бизнисот (избегнувајќи ја „негативната страна“), па повеќето друштва кои котираат во САД имаат корпоративен советник, внатрешен адвокат, кој, освен што раководи со внатрешниот правен оддел, е задолжен за корпоративното управување и се грижи за сите правни формалности, но неговата улога е помалку јасна од онаа на секретар на британското друштво.
 Американскиот корпоративен совет генерално известува до извршниот директор, па понекогаш тој е и корпоративен секретар, додека во ОК на секретарот на друштвото му е доверен законот и директно му помага на претседателот.

DGCL не наметнува услов за возраста на директорите, сепак, некои подзаконски акти на друштвата бараат директорите да имаат најмалку 18 години, понатаму, 70 % од одборите определија задолжителна возраст за пензионирање за директорите во 2020 година, при што најчестата граница е возраста од 75.
 Просечниот мандат на директорите во 2023 година е 7,8 години - речиси една година помалку од пред една деценија, согласно кое одборите треба да ја прифатат културата на освежување на своето членство за да ја задржат вистинската мешавина на искуства и перспективи.

Одборите имаат, во просек, 10,8 директори, ист број како во изминатите две години
 и во 2018 година и фракционо повеќе од 2013 година (10,7), односно тие се со големина од шест до 21 член, со 74 % во опсегот од девет до 12 члена.
 Имено, осумдесет и пет проценти од сите директори на одбори се независни, како што е дефинирано со релевантните правила за котација на берзата - во голема мера во согласност со последните години, па одборите во просек имаат 9,2 независни директори и 1,6 извршни директори.
 Извршниот директор е единствениот независен директор во 65 % од одборите и ова е ист процент како и во 2022 година и споредено со 60 % во 2013 година - промена од 8 % во текот на деценијата.

7.2. Уредување на надлежностите и односот помеѓу органите
Иако многу големи американски друштва продолжуваат да ги комбинираат улогите на главен извршен директор („извршен директор“) и претседател на одборот („претседавач“), оваа практика е сè повеќе на удар, па во последниве години, се зголеми поддршката за предлозите на акционерите кои бараат независни претседатели на одбори.
 Ако друштвото не ги раздели улогите на извршен директор и претседател, тоа исто така треба да објасни (обелодени) дали и зошто има главен независен директор (lead independent director) и специфичната улога на тој водечки директор во раководството на друштвото, па различни закони кои се во тек на донесување во Конгресот на САД, исто така, вклучија одредби кои ќе бараат обелоденување за односот извршен директор/претседател, а некои (иако ниту еден моментално не се разгледува активно) ќе бара тие улоги да ги имаат различни луѓе во американските јавни друштва.
  
Извршниот директор и менаџментот кој е под раководство на извршниот директор, се одговорни за развојот на долгорочните стратешки планови на друштвото и ефикасното извршување на бизнисот на друштвото во согласност со тие стратешки планови, односно извршниот директор и менаџментот го водат бизнисот на друштвото под надзор на одборот, со цел да се изгради долгорочна вредност.
 Извршниот директор и повисокото раководство генерално го преземаат водството во артикулирањето на визијата за иднината на друштвото и во развојот на стратешки планови дизајнирани да создадат долгорочна вредност за друштвото, со значаен придонес од одборот, а раководството ги имплементира плановите по одобрувањето од одборот, редовно го прегледува напредокот во однос на стратешките планови со одборот и препорачува и спроведува промени во плановите доколку е потребно.
 
Постоењето на позицијата споена во главен извршен директор (CEO) – претседател на одборот ја замаглува поделбата помеѓу функциите на управување и надзор во многу друштва, па најсовремените кодекси на ОК и САД силно препорачуваат раздвојување на овие две функции.
 На пример, додека Кодексот за корпоративно управување на ОК од 2018
 година пропишува дека „улогите на претседавач и главен извршен директор не треба да ги извршува ист поединец“; Принципите за корпоративно управување на Бизнис тркалезна маса на САД (2016)
 силно препорачуваат раздвојување од овие две функции во големите S&P 1500 друштва, па иако извршните директори не можат ниту да вработуваат ниту да отпуштаат директори, тие често ја избираат комисијата за именување на директорите, па дури и индиректно ги номинираат самите директори, а по одреден период на консултации со другите менаџери, тие еднострано ги носат големите одлуки и ја преземаат единствената одговорност за овие одлуки.
  

 Ниту една лидерска структура не е соодветна за секое друштво во секое време, а различни одбори може да донесат различни заклучоци за раководните структури кои се најсоодветни во одреден момент во времето, како што е дискутирано и погоре во оваа глава на оваа дисертација. Кога е соодветно на неговите моментални и очекувани околности, одборот треба да процени која раководна структура е соодветна, бидејќи независното раководство од одборот е од клучно значење за ефективно корпоративно управување, без оглед на структурата на раководството на одборот. Соодветно, одборот треба да назначи главен директор, познат и како претседавачки директор, доколку ги комбинира позициите на извршен директор и претседавач или има претседател кој не е независен, односно главниот директор треба да биде назначен од независните директори и треба да служи за мандат определен од независните директори.
 Водечките директори извршуваат низа функции во зависност од потребите на одборот, но тие обично претседаваат со извршни седници на независни или неуправни директори на одборот, имаат овластување да свикуваат извршни седници и да го надгледуваат следењето на прашањата што се дискутираат на извршните сесии.
 Други клучни функции на водечкиот директор вклучуваат: претседавање со состаноците на одборот во отсуство на претседател на одборот, разгледување и/или одобрување агенди и распореди за состаноци на одборот и информации испратени до одборот и да биде достапен за ангажман со долгорочни акционери.

Процесот од шест чекори што го поминува менаџментот за да избере нови директори подразбира: (1) идентификување на потребите на друштвото; (2) идентификување празнини во способностите на директорот; (3) идентификување на потенцијалните кандидати или преку мрежи на директори или со професионален регрутер; (4) рангирање на кандидатите по редослед; (5) средба со кандидатите и нудење работа и (6) гласање од акционерите за секој кандидат.
 На тој начин тие се скенирани (проверени), рангирани и се ставаат пред гласање на акционерите, и сè повеќе, доминатините акционери почнаа да играат поголема улога во изборот на одбори на директори, како и во обликувањето на правилата за избор на директори.
 Како што институционалните акционери ја зголемуваат својата моќ и придонес во однос на менаџментот, тие најверојатно ќе почнат да имаат уште поголемо учество на изборите за директори.

Ефективната рамка за корпоративно управување бара стратешко водење на деловните активности и следење на активностите на управување, меѓу другото и во тој случај, одборот на директори претставува суштинска компонента на системот за корпоративно управување.
 Одборот на директори е механизам за генерирање доверба наменет да гарантира дека менаџерите се одговорни за нивните постапки и дека одлуките се носат во корист на интересите на акционерите, па додека огромен број на студии ја испитуваат поврзаноста помеѓу карактеристиките на одборот на директори и корпоративните резултати, постои мала формално-теоретска работа во основата на меѓусебните врски помеѓу атрибутите на ефективен одбор.
 Со оглед на поттикот да се развие теоретска рамка за ефективноста на одборот, се презентира аналитички модел кој покажува дека за да биде ефективен одборот, треба да се исполнат следните четири критериуми: (1) независност од раководството; (2) компетентност во извршувањето на неговите функции и одговорности; (3) активни во должностите на одборот и (4) поседување соодветни атрибути на однесување, па овие четири атрибути се идентификувани од професионалните насоки и претходните академски истражувања кои ја испитуваат ефикасноста на корпоративните одбори, односно теоретскиот модел ја дефинира врската „И“ помеѓу ефективноста на одборот и четирите атрибути - независност, компетентност, активност и атрибути на однесувањето.
 

Директорите и службениците, како што и претходно беше кажано, имаат доверителски должности кон друштвото и неговите акционери. Директорот мора да дејствува во најдобар интерес на друштвото, оставајќи ги другите интереси на страна („должност за лојалност“) и мора да ја извршува својата должност со добра волја, и со одреден степен на вештина, трудољубивост и грижа што разумно претпазливо лице би постапило во слични околности („должност за грижа“), па доколку не се прекршат овие должности, судовите генерално ќе ги одложат
 деловните пресуди на директорите.
 Друштвата може да вклучат клаузули за ослободување во нивните потврди за основање, со кои се ограничува или целосно се елиминира личната одговорност на директорите кон друштвото или неговите акционери за прекршување на доверителската должност, освен во однос на (1) прекршување на должноста за лојалност; (2) акти на лоша намера; (3) незаконски плаќања на дивиденди и (4) трансакции од кои директорот извел несоодветна лична корист, бидејќи ваквите клаузули за ослободување се многу вообичаени за јавно-тргуваните друштва.
  
Директорите се обврзани со доверителски должности на грижа и лојалност кон друштвото и неговите акционери:
  
• Должност за грижа. Должноста за грижа бара од директорите да постапуваат со степен на грижа што вообичаено претпазливо лице на слична позиција би постапувало под слични околности. Должноста за грижа бара директорите да дејствуваат на информирана основа, по разумно испитување и размислување. На директорите им е дозволено да се потпираат на раководството и експертите каде што е разумно да го сторат тоа.
• Должност за лојалност. Должноста за лојалност бара директорите да постапуваат со добра волја и на начин на кој директорот разумно верува дека е во најдобар интерес на друштвото и неговите акционери. Должноста за лојалност забранува самозастапување и злоупотреба на средства или можности и бара од директорите да ги чуваат информациите доверливи.

• Должноста да се постапува со добра волја е супсидијарен елемент на должноста за лојалност. Општо земено, таа должност бара од директорите да постапуваат чесно и искрено, во најдобар интерес на друштвото и на начин што не е свесно незаконски или спротивен на јавната политика.

• Должноста на директорите да обезбедуваат надзор се заснова на концептот на добра волја. Во контекстот на надзорот, судовите се фокусираат на тоа дали одборот презел соодветни чекори за да утврди дека деловните активности и работите на друштвото се соодветно управувани од службениците и раководството на друштвото. Одборите се очекува да гарантираат дека се имплементираат и одржуваат разумни системи за информации и известување за да му обезбедат на одборот и на повисокото раководство навремени, точни информации за поддршка на информирани одлуки и на тој начин директорите да можат да донесат информирани пресуди во врска со перформансите на друштвото.

Според DGCL, должностите за грижа и лојалност што директорите ги должат кон нивното друштво се претвораат преку практични цели во должност да им служат на интересите на акционерите, иако должноста кон доверителите се јавува кога друштвото се приближува до несолвентност.
 Изречната изјава на модел-законот дека директорите постапуваат „во најдобар интерес на друштвото“ е толкувано дека „претставува фудицијарна должност кон друштвото и неговите акционери“ и изразува должност да го промовира интересот на акционерите.
 Сепак, треба да се забележи дека, по често деструктивните битки за преземање во 1980-тите, некои американски држави со значајни индустриски интереси и помали интереси во финансиските институции донесоа правила за „изборни единици“ („constituency“ statutes)
, кои функционираат како одредбата на Законот за друштва од 2006 година да им овозможи на директорите да ги земат предвид интересите на вработените, добавувачите, клиентите и заедниците кои се засегнати од работењето на друштвото при донесување одлуки.
 Иако овие постари закони генерално не содржат императив со кој се бара разгледување на изборните единици, како што е случајот со ОК, тие им дозволуваат на директорите да го разгледаат влијанието на трансакцијата во сите нејзини аспекти, без да се плашат од тужба за прекршување на обврските кон акционерите.
   
Во Модел-Законот во членот §8.30 се предвидени стандардите на однесување на директорите во одборот на директори во акционерско друштво во САД. Секој член на одборот на директори, кога ги извршува должностите на директор, ќе постапува: (1) со добра волја и (2) на начин на кој директорот разумно верува дека е во најдобар интерес на друштвото, така што членовите на одборот на директори или на комисијата на одборот, кога се информираат во врска со нивната функција на одлучување или посветуваат внимание на нивната надзорна функција, ќе ги извршуваат своите должности на начин и со грижа на лице на слична позиција кое разумно би се  верувало дека соодветно би постапило под слични околности.
  
7.3. Слобода на уредување на управувањето на акционерски друштва уредени со посебни закони
САД имаат двоен банкарски систем кој се состои од федерално овластени банки и државни банки.
 Дополнително, САД им дозволуваат на банките да имаат корпоративна структура, вклучувајќи банкарски холдинг друштва и финансиски холдинг друштва, од кои некои може да бидат означени како „системски важни финансиски институции“.
 Од вкупниот број на финансиски институции во САД  кои имаат карактер на банки се поделени
 на национални банки и федерални филијали и агенции (National Banks & Federal Branches and Agencies), од кои вкупно се 759 национални банки и 48 филијали и агенции
, потоа банки трустови (Trust Banks) се вкупно 59
, и федералните штедни здруженија (Federal Savings Associations) има вкупно 244
.

Според Федералните резерви, de novo банка мора да работи или според федерална или државна повелба, каде повелбата е правен документ кој ја овластува банката да води бизнис и повелбата ги вклучува статутот на банката и потврдата за основање, што обично ги издава државната корпорациска комисија.
 Повелбите може да се издаваат на федерално ниво од страна на Канцеларијата на контролорот на валутата (The Office of the Comptroller of the Currency-OCC)
, или од сојзната држава (вклучувајќи го и округот Колумбија, Гуам, Порторико и Девствените Острови), во која банката е инкорпорирана, обично преку својата банкарска провизија (banking commission).
 Според Законот за федерални резерви (Federal Reserve Act)
, под поимот „банка“ ќе бидат вклучени државната банка, банкарското здружение и банка во форма на труст, освен кога конкретно се наведени националните банки или банките со федерални резерви.
 Според Законот за банка како холдинг друштво од 1956 година (Bank Holding Company Act 1956) „банка“ значи:

- Осигурена банка, како што е дефинирано во делот 3(ж) од Федерален закон за осигурување на депозити;

- Институција организирана според законите на Соединетите Американски Држави, која било држава на Соединетите држави, округот Колумбија, која било територија на Соединетите Американски Држави, Порторико, Гуам, Американска Самоа или Девствените Острови кои и двете -

1. прифаќаат депозити по видување или депозити кои депонентот може да ги повлече со чек или слични средства за плаќање на трети лица или други; и

2. се занимаваат со давање комерцијални заеми.
Законот Дод-Френк, официјално наречен Закон за реформи и заштита на потрошувачите на Волстрит Дод-Френк (Dodd-Frank Wall Street Reform and Consumer Protection Act 2010), е закон потпишан од претседателот Барак Обама во 2010 година како одговор на финансиската криза која стана позната како голема рецесија, па Дод-Френк воведе регулација на финансиската индустрија и создаде програми за да ги спречи хипотекарните друштва и заемодавците да ги искористуваат потрошувачите.
 Банкарството е најрегулираната дејност во САД, па според порталот „Независен банкар“
, пред финансиската криза во 2008 година, секоја година во просек се отворале 172 de novo банки, а од таа година, која е годинaта на финансиската криза, бројот на годишно ниво значително се намалува, па голема причина за ова е поголемиот број регулативи кои банките мораат да ги почитуваат за да се отворат и да водат бизнис.
 Канцеларијата на контролорот на валутата (OCC) е независно биро на Министерството за финансии на САД каде OCC ги доделува повелбите, регулира и ги надгледува сите национални банки, федерални штедни здруженија и федерални филијали и агенции на странски банки.
 Првата банка
 на САД е основана во 1791 година. Во САД различни видови на банки се регулирани со различни прописи, па така националните банки се регулирани во Chapter 2 од US Code. Субјектите за вршење на банкарската дејност под наслов 62 од Ревидираниот Статут можат да бидат основани од најмалку пет лица.
 Со работите на секој таков субјект раководат најмалку пет директори, кои ќе бидат избрани од акционерите на седница што ќе се одржи во време пред субјектот да добие овластување од контролорот на валутата за започнување со банкарската дејност каде директорите ја извршуваат функцијата не повеќе од 3 години, односно сè додека нивните наследници не бидат избрани и квалификувани за да бидат избрани, па во согласност со прописите издадени од контролорот на валутата, државниот регулатор може да донесе подзаконски акти со кои се предвидува пренесување на мандатите на нејзините директори.
 Почнувајќи од истекот на една година од 16 јуни 1933 година, без разлика на која било друга одредба од законот, одборот на директори, одборот на доверители или друго слично раководно тело на секоја национална банкарска асоцијација и на секоја државна банка или труст друштво која е членка на Федералните резерви мора да се состои од најмалку пет, но не повеќе од дваесет и пет члена, освен во случаите кога контролорот на валутата одлучи да го укине лимитот од 25 члена.
 Претседателот на банката е член на одборот на директори и претседавач со него, но одборот може да назначи директор наместо претседателот да биде претседател на одборот, кој ќе ги извршува должностите што може да ги назначи одборот.
 Квалификациите (услови) за избор на директор во одборот на директори во националните банки во САД согласно член 72 од US Code бараат секој директор, во текот на целиот свој мандат, да биде државјанин на САД, а најмалку мнозинството од директорите мора да живеат во државата, територијата или областа во која се наоѓа субјектот, или во радиус од сто милји од седиштето на субјектот, најмалку една година непосредно пред нивниот избор, и мора да бидат жители на таа држава или на територијата на сто милји од седиштето на субјектот за време на нивното продолжување на функцијата, освен кога контролорот користејќи го своето  дискреционо право, овозможи да не се применува условот за жителство и да се откаже од барањето за државјанство во случај на не повеќе од малцинство од вкупниот број директори.
 Секој директор мора да поседува удел односно акции од субјектот каде што е директор, чија вкупна номинална вредност не е помала од 1.000 американски долари, или еквивалентна камата, како што е утврдено од страна на контролорот на валутата, во кое било друштво кое има контрола над таквото здружување во смисла на член 1841 од Законот.
 Ако капиталот на банката не надминува 25.000 американски долари, секој директор мора самостојно да поседува удел или акции чија вкупна номинална вредност не е помала од 500 американски долари, или еквивалентна камата, како што е утврдено од контролорот на валутата, во кое било друштво кое има контрола над таквото здружување во смисла на член 1841 од Законот, па секој директор кој ќе престане да биде сопственик на потребниот број акции од акциите или на кој било друг начин ќе биде дисквалификуван, ќе го напушти своето директорско место.

Федералните банки за станбени кредити (Federal home loan banks) се посебни банки регулирани согласно наслов 12 (title) – поглавје 11 (Chapter 11) од US Code.
 Во член 1427 од US Code се определени правилата за избор и условите за членство во  одборот на директори. Раководството на секоја Федерална банка за станбен кредит ќе биде организирано од одбор од 13 директори, или друг број што директорот ќе го утврди соодветно. Одборот на директори на секоја банка ќе го сочинуваат:

(А) директори-членови, кои ќе сочинуваат најмалку мнозинството од членовите на одборот на директори; и

(Б) независни директори, кои ќе сочинуваат не помалку од ⅖ од членовите на одборот на директори.
Секој член на одборот на директори ќе биде:

(1) избран со мнозинско гласање на членовите, во согласност со процедурите утврдени според овој дел; и (2) тој треба да е државјанин на Соединетите Американски Држави. Критериуми за независен директор се делат на:

(1) општи критериуми

Секој независен директор кој не е директор од јавен интерес, според клаузулата (2) треба да има докажано познавање или искуство во финансиски менаџмент, ревизија и сметководство, практики за управување со ризик, деривативи, развој на проекти или организациски менаџмент, или такво друго знаење или експертиза како што директорот може да ги обезбеди со пропис.

(2) критериуми за заштита на јавен интерес

Не помалку од 2 од независните директори ќе имаат повеќе од 4 години искуство во застапување на интересите на потрошувачите или заедницата за банкарски услуги, кредитни потреби, домување или финансиска заштита на потрошувачите.

(3) критериуми за судир на интереси

Ниту еден независен директор не смее за време на мандатот во одборот на директори да биде службеник на која било Федерална банка за станбен кредит или директор, службеник или вработен во која било членка на банка, или на кое било лице кое добива аванси од банка.

Бројот на директори, назначени како претставници на членовите (акционерите) на банката, лоцирани во секоја посебна држава во банкарската област, ќе го определи директорот според приближниот сооднос на процентот на потребните акции, како што е определено во согласност со одлуката на директорот, на членовите лоцирани во таа држава на крајот од календарската година што ѝ претходи на датумот на изборот, врз основа на вкупниот број на акции на сите членови на таквата банка на крајот од таа година, при што бројот на директори не смее да биде помал од еден и не повеќе од шест.

Мандатот на секој директор е 4 години. Одборот на директори на секоја федерална банка за станбен кредит и директорот ќе ги приспособат условите на членовите кои првпат беа избрани по 30 јули 2008 година, за да се осигураат дека мандатите на членовите на одборот на директори се скалести со приближно ¼ од мандатите кои истекуваат секојa година. 

Претседателот и заменик-претседателот на одборот на директори на секоја федерална банка за станбен кредит ќе бидат избрани со мнозинство од сите директори на таа банка од редот на директорите на банката. Мандатот на претседателот и заменик-претседателот на одборот на директори на Федералната банка за станбен кредит ќе биде 2 години. Во случај на испразнување на местото на претседател на одборот на директори или за време на отсуство или онеспособеност на претседателот, потпретседателот ја извршува функцијата претседател.

7.3.1.Банки на федералните резерви
Во 1913 година, според Законот за федерални резерви се основаше Федералниот резервен систем, независен владин ентитет кој ќе служи како централна банка на владата на САД, па покрај одборот на гувернери, одборот на директори и Федералниот комитет за отворен пазар, актот формираше систем од 8 до 12 Банки на Федералните резерви распоредени низ САД.
 12-те банки на Федералните резерви, секоја задолжена за регионален округ, се во Бостон, Њујорк, Филаделфија, Кливленд, Ричмонд, Сент Луис, Атланта, Чикаго, Минеаполис, Канзас Сити, Далас и Сан Франциско.

По основање на банката, таа треба да го назначи својот одбор на директори, потоа претседател на одборот, потпретседатели и службеници и вработени кои поинаку не се предвидени со Законот за федерални резерви,
 како и да ги дефинира нивните должности. Претседателот ќе биде главен извршен директор на банката и ќе биде назначен од директорите од класата Б и класата Ц на банката, со одобрение од одборот на гувернери на Федералните резерви, за мандат од 5 години; а сите други извршни службеници и сите вработени во банката се директно одговорни пред претседателот.
 Првиот потпретседател на банката се именува на ист начин и во ист мандат како и претседателот, а во отсуство или онеспособеност на претседателот или за време на испразнето место на функцијата претседател, ќе ја извршува функцијата главен извршен директор на банката, па секогаш кога ќе се појави слободно место во функцијата на претседателот или првиот потпретседател, тоа се пополнува на начин предвиден за првичните назначувања, а назначеното лице ќе ја извршува функцијата до истекот на мандатот на неговиот претходник.

Одборот на директори ги извршува должностите кои вообичаено се однесуваат на функцијата директори на банките и сите должности пропишани со закон.
 Одборот на директори ќе ги администрира работите на наведената банка праведно и непристрасно и без дискриминација во корист или на штета на која било банка членка или банки согласно одредбите на законот и наредбите на одборот на гувернери на Федералните резерви.
 Администрирањето, односно управувањето во секоја банка членка за попусти, аванси и сместување може безбедно и разумно да се направат со должно внимание на побарувањата и барањата на другите банки членки, одржување на здрави кредитни услови и сместување на трговијата, индустријата и земјоделството.

Одборот на директори на банката се состои од девет члена, кои имаат мандат од три години и ќе бидат поделени во три класи, означени како класи А, Б и Ц.
 Директорите се поделени на следниот начин:

· директори од класа А

Класата А се состои од три члена, без дискриминација врз основа на раса, верување, боја на кожа, пол или национално потекло, кои ќе бидат избрани од и ќе бидат претставници на банките акционери. 

· директори од Б класа

Класата Б се состои од три члена, кои ќе ја претставуваат јавноста и се избрани без дискриминација врз основа на раса, вероисповест, боја на кожа, пол или национално потекло, и со должно, но не исклучиво внимание на интересите на земјоделството, трговијата, индустријата, услугите, работната сила и потрошувачи. 

· директори од класа Ц

Класата Ц се состои од три члена кои ќе бидат назначени од одборот на гувернери на Федералните резерви на САД (Federal Reserve System). Тие ќе бидат избрани да ја претставуваат јавноста, без дискриминација врз основа на раса, вероисповест, боја, пол или национално потекло, и со должно, но не исклучиво внимание на интересите на земјоделството, трговијата, индустријата, услугите, трудот, и потрошувачите. Кога ќе се извршат уплатите (влоговите) во акции од страна на  банката, одборот  на гувернери на Федералните резерви ќе ги назначи директорите од класа Ц и ќе назначи еден од тие директори како претседател на одборот. 

Во Законот за федерални резерви, покрај одредбите кои предвидуваат класи на директори и кои можат да бидат избрани во одборот на директори, има и одредби кои предвидуваат забрани, според кои определени лица не се подобни да бидат директори на банка или членови во одбор. Ваквите забрани се:

· Ниту еден сенатор или претставник во Конгресот не може да биде член на Одборот на гувернери на Федералните резерви или службеник или директор на банка на Федералните резерви.

· Ниту еден директор од класа Б нема да биде службеник, директор или вработен во која било банка.

· Ниту еден директор од класа Ц нема да биде службеник, директор, вработен или акционер на која било банка.

Директорите од класа А и класа Б се избираат на следниов начин:

Одборот на гувернери на Федералните резерви ќе ги класифицира банките членки на округот во три општи групи или поделби, одредувајќи ја секоја група по број. Секоја група ќе се состои колку што е можно повеќе од банки со слична капитализација. Секоја банка членка има дозвола да му предложи на претседателот на одборот на директори на Банката на федерални резерви на округот еден кандидат за директор од класа А и еден кандидат за директор на класа Б. Така номинираните кандидати ќе бидат наведени од страна на претседавачот, означувајќи од кого се номинирани, а копија од споменатата листа, во рок од петнаесет дена по нејзиното комплетирање, ќе ѝ достави на секоја банка членка. Секоја банка членка со одлука на одборот или со измена на нејзиниот подзаконски акт ќе го овласти својот претседател, благајник или некој друг да го даде гласот на банката членка на изборите за директори од класа А и класа Б: под услов, тоа секогаш кога кои било банки членки во истиот округ на Федералните резерви се подружници на истата банкарска холдинг компанија, во смисла на Законот за банкарски холдинг друштво од 1956 година, учество во каква било таква номинација или избор од страна на таквите банки членки, вклучително и таква банкарска холдинг компанија доколку е исто така, банка членка, ќе биде ограничена на една од таквите банки, која може да биде одредена за таа цел од такво холдинг друштво.   

Директорите од класа Ц ги именува одборот на гувернери на Федералните резерви, а тие треба да бидат најмалку две години жители на областа за која се назначени.
 Од нив еден ќе биде назначен од споменатиот одбор како претседател на одборот на директори на банката на федерални резерви и како „агент на федерални резерви“.
 Тој треба да биде лице со проверено банкарско искуство, а покрај неговите должности како претседател на одборот на директори на банката на Федерални резерви, ќе се бара да одржува, според прописите што ќе ги утврди одборот на гувернери на Федералните резерви, локална канцеларија на споменатиот одбор во просториите на банката на Федералните резерви.
 Еден од директорите од класата Ц ќе биде назначен од одборот на гувернери на Федералните резерви како заменик-претседател за да ги извршува овластувањата на претседателот на одборот кога е потребно, а во случај на отсуство на претседателот и заменик-претседателот, на состаноците на одборот претседава директорот од трета класа Ц.

Првото осигурително друштво во САД датира од колонијалните денови: The Philadelphia Contributionship, коосновано од Бен Френклин во 1752 година.
 Регулирањето на осигурителните друштва е поделено меѓу државите и федералната влада, па секоја од 50-те држави го регулира работењето на осигурителните бизниси во рамките на своите граници и има свои закони во врска со соодветните договорни услови што им е дозволено да ги склучат страните во договорот за осигурување.
 Поединечните држави и нивните одделенија за осигурување имаат општо овластување да ги регулираат осигурителните активности, а друштвата кои сакаат да се вклучат во осигурителни активности мора да се усогласат со државните закони за лиценцирање и други закони и прописи за осигурување на државата.
 

Секоја држава има свои засебни барања за основање ново осигурително друштво, но сите држави ја прифаќаат апликацијата за униформен сертификат за овластување (Uniform Certificate of Authority Application-UCAA), модел апликација понудена од Национална асоцијација на комесари за осигурување (National Association of Insurance Commissioners-NAIC), па така UCAA бара од апликантот да обезбеди информации за својот бизнис-план, корпоративните подзаконски акти, финансиските извештаи и службениците, како и да го идентификува видот на осигурување што планира да го понуди (на пример, живот, инвалидитет, имот).
 Работата со осигурување, и секое лице ангажирано во него, ќе подлежи на законите на неколку држави кои се однесуваат на регулирање или оданочување на таквиот бизнис.
 Законот Мекаран-Фергусон
 експлицитно не го уредува основањето осигурителни друштва, туку на сојузните држави им дава овластување да ја регулираат осигурителната индустрија во рамките на нивните јурисдикции. Членот 2 е критичниот дел од законот кој им дава на државите овластување да креираат и спроведуваат закони кои го регулираат основањето и работењето на осигурителните друштва.

Бидејќи во оваа глава го анализираме Законот за друштва на Делавер како најчесто користен за основање на трговски друштва, затоа го земаме и Законот за осигурување на Делавер (Delaware Insurance Code), согласно кој „овластен“ осигурител е уредно овластен да врши трансакции со осигурување во оваа држава со постојан сертификат за овластување издаден од комесарот.

Друштвата кои се занимаваат со хартии од вредност или активности поврзани со инвестиции се примарно регулирани од страна на Комисијата за хартии од вредност на САД (SEC), Регулаторното тело за финансиска индустрија, Inc. (FINRA) и државните агенции за хартии од вредност.

Првата берза во Америка била организирана во 1790 година во Филаделфија, меѓутоа, трговците кои се среќавале на локацијата под дрвото ВиКопмоос на Вол стрит, во 1817 година го вовеле името Њујоршка берза (New York Stock Exchange-NYSE)
, па Њујорк стана центарот на пазарната активност со хартии од вредност, додека ривалската Њујоршка слободна берза (со хартии од вредност што не котираат на официјалниот пазар –New York Curb Stock Exchange) била основана во 1842 година и нејзиното име кажува дека тргувањето всушност се одвивало на улица сè додека не се преселило во објект во 1921 година, а во 1953 година Слободната берза станала Американска берза.

Спротивно од традиционалните пазари, NASDAQ нема централна трговска локација и нема спрат (физички простор) за тргување.
 Таа e всушност напредна телекомуникациска и компјутерска мрежа со која се управува надвор од затворен простор.
 Кога се отвори во 1971 година, NASDAQ берзата, беше првиот електронски пазар во светот, а сега десетици пазари низ светот се базираат на екрани, вклучувајќи ги оние во Лондон, Париз, Токио и Хонг Конг.
 Со акциите што котираат на Њујоршката и на Американската берза може да се тргува и на некои од помалите регионални берзи, опфаќајќи ги, на пример, Чикаго, Бостон и Пацифик брзата во Лос Анџелес, притоа, некои помали регионални акционерски друштва котираат само на берзата во својот крај.

Берзата може да се регистрира како национална берза за хартии од вредност според условите дадени во членот 19(а)
 од Законот за пренос на хартии од вредност од 1934 година (Securities Exchange Act of 1934)
, со поднесување барање до Комисијата за регистрација (Securities and Exchange Commission - SEC). Накратко, членот 6 е примарен дел од Законот за пренос на хартии од вредност кој го регулира основањето, регистрацијата и регулирањето на берзите во САД.

Иако Законот за пренос на хартии од вредност од 1934 година не дава детален, експлицитен преглед за тоа како треба да се формира одборот на директори на берзата, сепак правилата на берзата треба да обезбедуваат правична застапеност на нејзините членови при изборот на нејзините директори и управувањето со нејзините работи и предвидуваат еден или повеќе директори да бидат претставници на издавачите и инвеститорите и да не се поврзани со член на берзата, брокер или дилер.

8.Степен на транспонираност и усогласеност на правила за управување со Европската Унија

Членството во Европската Унија е шанса за друштвата, особено за малите друштва, да привлечат нови потрошувачи и инвестиции и преку тоа од мали да станат средни и големи друштва кои ќе се натпреваруваат на европскиот пазар.
 Република Северна Македонија направи радикален зафат кон хармонизација на правото на друштва со правото на Европската Унија, па уште при изработка на концептот на Законот за трговските друштва од 1996 година и на неговите решенија, се имаа предвид сите позначајни општоприфатени унификации, пред сè, оние остварени во ЕУ, со што е постигнат висок степен на хармонизација на правниот систем на Република Северна Македонија со материјалното и процесното право, што го применуваат најголем број земји низ светот.
 Следно, во Законот за трговските друштва од 2004 година вградени се и другите решенија содржани во директивите, препораките и други акти за коишто Република Северна Македонија со Спогодбата за стабилизација и асоцијација меѓу Република Северна Македонија и Европските заедници и нејзините земји членки презеде обврска да го хармонизира македонското право на друштвата, и коишто произлегуваат од статусот на кандидат за членка во ЕУ.
 Од економски аспект, Спогодбата беше поттик за преструктурирање на економијата и на стопанството, односно нивно прилагодување на условите кои ги наметнува Европската Унија.
 Од друга страна пак, тоа значи и обврска за прилагодување на нашето законодавство на макро и на микроплан со правото на Унијата.
 Со прекинот на кандидат за членство на нашата држава не престана ниту желбата за подобрување на правото, ниту желбата за членство во Европската Унија.
Северна Македонија има постигнато добро ниво на подготвеност во областа на правото на трговски друштва и земјата е добро напредната следејќи ги правилата на Европската Унија за основање, регистрација, спојување и поделба на друштва.
 За време на извештајниот период, постигнат е одреден напредок во понатамошното усогласување на Законот за трговски друштва со правото на Европската Унија, но сè уште е потребно понатамошно усогласување со најновото право на Европската Унија за корпоративно сметководство на друштвата и законска ревизија.
 Имено, Законот за сметководство и Законот за ревизија допрва треба да се донесат.
 Треба да се зајакне финансиската независност на Советот за унапредување и надзор на ревизијата, кој дејствува како независно надзорно тело и бидејќи делумно беа третирани препораките од минатата година, во наредната година, Северна Македонија треба особено:

· да ги донесе Законот за сметководство и Законот за ревизија и да ги усогласи со најновото право на Европската Унија за корпоративно сметководство и законска ревизија;
Република Северна Македонија прави големи заложби за создавање легислативна рамка со изразена правна предвидливост, како битен предуслов за креирање конкурентeн амбиент во кој домашните и странските инвеститори (кои се повеќе треба да ги привлекуваме) треба да остваруваат непречено и континуирано деловно работење, a oсобено е важно, што работењето на трговските друштва секогаш треба да биде во зоната на правната сигурност, односно не треба да бидат приморани постојано да ги менуваат или да ги редефинираат еднаш веќе воспоставените и утврдени деловни односи, организираност и управување и покрај реалната потреба од менување на законската регулатива.
 Потребата за процесот на легислативното усогласување на Законот за трговските друштва со правото на Европската Унија треба да се разбере како воведување единствен корпорациски јазик што можат да го разберат сите пазарни субјекти, посредни или непосредни, како и сите засегнати страни.  Речиси дваесетина години подоцна, со континуираното отворање на македонската економија кон европските и светски пазари и, со нејзиното приклучување кон процесите на глобализација под која се подразбира слободно движење на капиталот, парите, трудот и технологиите од земја во земја, се создаде суптилен притисок за примена на општоприфатените принципи и начини на однесување и работење на трговските друштва во многу области, како на пример, во областа на корпоративното управување, во односот кон засегнатите страни, во остварувањето на акционерските права, во сè позастепено користење на дигиталните технологии во работењето на трговските друштва итн., па во таа смисла, работењето на трговските друштва засновано на европските директиви треба да го сфатиме како воведување на модел на однесување на друштвата што ќе биде разбирлив за секој учесник на европскиот пазар, без оглед од каде тој потекнува.

Во 2023 година е изготвен Предлог-закон за трговски друштва со цел прилагодување и усогласување на Законот за трговските друштва, со релевантните најнови европски директиви, регулативи и препораки за прашањата поврзани со трговските друштва и за правата на акционерите во котираните друштва, па Предлог-законот е подготвен со јасни и прецизни законски норми, без простор за толкување на законските решенија, со што се постигнува целта при имплементацијата на законот во практиката.

· Со донесување на Предлог-законот, се очекува да се постигнат позитивни ефекти во деловното работење кај сите трговски друштва, потенцирајќи ги акционерските друштва и тоа во делот унапредување и развивање на акционерскиот активизам, и на доброто корпоративно управување, особено кај оние кои котираат на овластена берза, т.е. на регулиран пазар. Со тоа, Предлог-законот придонесува акционерските друштва, како највисока форма на организирање на трговските друштва, да бидат во можност преку практикување на доброто корпоративно управување да си го олеснат пристапот до нов капитал од една страна, но исто така, да го подобрат своето работење од друга страна. 

· Со Предлог-законот се обезбедуваат начини за поефикасни проверки и усогласувања при контролирањето на процесот на одлучување во друштвата и се зајакнува ефикасноста на органите на управување, што има за цел да го подобри стратешкото размислување и зголемување на довербата кај инвеститорската јавност, акционерите и другите лица кои се засегнати од работењето на друштвото.

· Со Предлог-законот се води сметка за одредени административни трошоци кои настануваат при основањето, односно при уписите на трговските друштва, а потоа и при деловното работење да не бидат преголеми, т.е. да бидат разумни, соодветни и балансирани.   

· Со Предлог-законот исто така се добива дополнително зајакнување на органите на управување, во смисла на нивните ингеренции, потребните ресурси и нивните одговорности, со цел тие да можат да ја вршат клучната улога којашто им припаѓа при утврдувањето на стратегијата на друштвото, транспарентноста и објавувањето на податоци, надзорот врз менаџментот, следењето на конфликтите на интереси и, најопшто кажано, во заштитата на правата на малцинските акционери и на сите засегнати страни, набљудувано во еден поширок контекст. Во овој контекст се нагласува и потребата за лојалност на органите на управување кон друштвото и кон сите нејзини акционери заради што се уредува дека за органите треба да се обезбедат средства и ресурси за вршење на своите функции, во смисла пристап до информации, наградување и обука.

· Можноста за учество и гласање на акционерските собранија претставува основно право на акционерите кое не треба да се наруши, со оглед на фактот што тоа е прв и основен начин за контрола на работата на органите на друштвото. Поради тоа, со Предлог-законот дополнително се унапредува и поедноставува учеството на акционерите во работата на собранијата и без нивно физичко присуство со користење дигиталните технологии, како и преку нивни полномошници. Со Предлог-законот се уредува и учеството на институционалните инвеститори на акционерските собранија и се бара тие да ги објават своите политики за гласање.

· Со Предлог-законот се воведува обврска за овластените депозитари, како и за другите финансиски посредници да ги обезбедат, т.е. да ги пренесуваат информациите за крајните сопственици. Идентификувањето и известувањето на значајните крајни сопственици Предлог-законот ги третира како неопходни, поради што се бара и самите друштва активно да се информираат за својата сопственичка структура. 

· Политиката за наградување на членовите на органите на управување исто така посебно се уредува во Предлог-законот во правец на тоа дека наградувањето треба да е соодветно и да одговара на оптовареноста и на одговорноста на органите и да биде соодветно за да може да се привлечат компетентни и искусни професионалци со цел да им се овоможи на членовите да вложат доволно време и енергија за да ги извршуваат своите задачи на независен начин.

Имајки го предвид наведеното, со Предлог-законот за трговските друштва се очекува постигнување и на пошироки општествено-економски цели, и тоа: понатамошен раст и развој на приватниот сектор во Република Северна Македонија преку поефикасно функционирање на трговските друштва, подобрување на правното и институционалното опкружување за работење и за вложување во земјата и поголемо приближување и воедначување на трговската легислатива во Република Северна Македонија со легислативата на земјите членки на Европската Унија.
   
Целта на правилата на Европската Унија во областа на трговските друштва е да овозможи да се основаат бизниси и да се вршат операции насекаде во Европската Унија, да се обезбеди заштита за акционерите и другите страни, со посебен интерес на друштвата, како што се работниците и доверителите, да се направи бизнисот поефикасен, конкурентен и одржлив на долг рок, да се поттикнуваат бизнисите со седиште во различни земји на Европската Унија да соработуваат меѓу себе, при што правилата за известување, ревизија и транспарентност на друштвата на Европската Унија ја надополнуваат оваа правна рамка.
 Регулативи и директиви од областа на трговско право донесени од Европската Унија кои се транспонирани во Република Северна Македонија се:

1. Директива (ЕУ) 2017/1132 на Европскиот парламент и на Советот од 14 јуни 2017 година во врска со одредени аспекти на правото на трговските друштва.
 Оваа директива утврдува мерки во врска со следново: - координација на заштитните мерки кои за заштита на интересите на членовите и другите ги бараат земјите членки на трговските друштва, во смисла на вториот став од член 54 од Договорот, во однос на формирање на јавни друштва со ограничена одговорност и одржување и промена на нивниот капитал, со цел таквите заштитни мерки да станат еквивалентни, - координација на заштитните мерки кои за заштита на интересите на членовите и третите страни, ги бараат земјите членки на трговските друштва во смисла на вториот став од член 54 од Договорот, во однос на обелоденувањето, важноста на обврските преземени од и ништовноста на трговските друштва ограничени со акции или на друг начин кои имаат ограничена одговорност, со цел таквите заштитни мерки да бидат еквивалентни, - правилата за онлајн формирање на трговски друштва, на онлајн регистрација на филијали и на онлајн поднесување документи и информации од трговски друштва и филијали; - барања за обелоденување во однос на филијали отворени во земја членка од одредени видови трговски друштва регулирани со правото на друга држава, - спојувања на јавни друштва со ограничена одговорност; - прекугранични конверзии, прекугранични спојувања и прекугранични поделби на јавни друштва со ограничена одговорност; - поделба на јавни друштва со ограничена одговорност.

2. Директива (ЕУ) 2019/1151 на Европскиот парламент и на Советот од 20 јуни 2019 година за изменување и дополнување на Директивата (ЕУ) 2017/1132 во однос на употребата на дигитални алатки и процеси во правото на трговските друштва (одредби поврзани со BRIS-The Business Registers Interconnection System).
 Оваа директива утврдува мерки во врска со следново: -  ги утврдува правилата за откривање и меѓусебно поврзување на централните, комерцијалните и регистрите на друштва на земјите членки. Употребата на дигитални алатки и процеси за полесно, побрзо и временско и економично иницирање на економска активност преку основање друштва или со отворање филијала на тоа друштво во друга земја членка и за обезбедување сеопфатни и достапни информации за друштвата, е еден од предусловите за ефективно функционирање, модернизација и административно рационализација на конкурентниот внатрешен пазар и за обезбедување на конкурентност и доверливост на друштвата.

3. Директива (ЕУ) 2019/2121 на Европскиот парламент и на Советот од 27 ноември 2019 година за изменување и дополнување на Директивата (ЕУ) 2017/1132 во однос на прекуграничните конверзии, спојувања и поделби.
 Оваа директива утврдува мерки во врска со следново: - да усвои усогласени правила за прекугранични конверзии и поделби. Усогласената правна рамка дополнително ќе придонесе за отстранување на ограничувањата на слободата на основање, а во исто време ќе обезбеди соодветна заштита за засегнатите страни, како што се: вработените, доверителите и членовите.

4. Директива 2007/36/ЕЗ на Европскиот парламент и на Советот од 11 јули 2007 година за остварување на одредени права на акционери во котирани друштва.
 Оваа директива утврдува мерки во врска со следново: - да ги зајакне правата на акционерите, особено преку проширувањето на правилата за транспарентност, правата на гласање по име, можноста за учество на општи состаноци преку електронски средства и обезбедување дека прекуграничните гласачки права можат да се остварат.

5. Директива (ЕУ) 2017/828 на Европскиот парламент и на Советот од 17 мај 2017 година за изменување и дополнување на Директивата 2007/36/ЕЗ во однос на поттикнување на долгорочно ангажирање на акционерите.
 Оваа директива утврдува мерки во врска со следново: -голем број активности во областа на корпоративното управување, особено за поттикнување долгорочен ангажман на акционери и да се зајакне транспарентноста меѓу друштвата и инвеститорите.

6. Директива 2013/34/ЕУ на Европскиот парламент и на Советот од 26 јуни 2013 година за годишните финансиски извештаи, консолидираните финансиски извештаи и поврзаните извештаи на одредени видови претпријатија, со која се менува Директивата 2006/43/ЕЗ на Европскиот парламент и на Советот и укинување на Директивите на Советот 78/660/ЕЕЗ и 83/349/ЕЕЗ.
 Оваа директива утврдува мерки во врска со следново: - координацијата на националните одредби кои се однесуваат на презентацијата и содржината на годишните финансиски извештаи и извештаите за управување. Основите на мерење што се користат во нив и нивното објавување во однос на одредени видови претпријатија со ограничена одговорност е од особено значење за заштита на акционерите, членовите и трети лица; - сметководствената легислатива на Унијата треба да воспостави соодветна рамнотежа помеѓу интересите на примателите на финансиските извештаи и интересот на претпријатијата да не бидат претерано оптоварени со барањата за известување.
7. Директива (ЕУ) 2022/2381 на Европскиот парламент и на Советот од 23 ноември 2022 година за подобрување на родовата рамнотежа меѓу директорите на котирани друштва и сродни мерки.
 Оваа директива утврдува мерки во врска со следново: - има за цел да обезбеди примена на принципот на еднакви можности меѓу жените и мажите и постигнување родова рамномерна застапеност меѓу највисоките раководни позиции преку воспоставување сет на процедурални барања во врска со изборот на кандидати за именување или избор на директорски позиции врз основа на транспарентност и заслуги.

ЕУ има заеднички правила за барањата за основање, регистрирање и обелоденување на едно трговско друштво, со дополнителни правила за сметководствено и финансиско известување и законска ревизија, па во однос на правото на трговски друштва и корпоративното управување, во врска со формирањето компании, Северна Македонија треба дополнително да се усогласи со Директивата за употреба на дигитални алатки и процеси во правото за трговски друштва, вклучително и проверка на предметот на компанијата и постапките за верификација на именување и изземање директори.
 Северна Македонија, исто така, треба дополнително да се усогласи со одредени барања за капитал предвидени со Директивата 2017/1132, а во иднина, националниот деловен регистар треба да е технички подготвен за да се поврзе со Системот за интерконекција на регистрите на деловните субјекти (BRIS), додека Кодексот за корпоративно управување од 2021 година е задолжителен само за котирани компании што исполнуваат одредени критериуми и треба да ги опфати сите котирани компании.
 

Националното законодавство е во голема мера усогласено со правото на ЕУ во однос на правните форми на Societas Europaea и на Европската групација за економски интерес, додека нацрт-законодавството за делумно усогласување со правото на ЕУ за Европско кооперативно друштво чека да биде донесено од Собранието, па потребно е дополнително усогласување со правото на ЕУ за одредени аспекти на домашните спојувања, домашните поделби и прекуграничните операции (спојувања, поделби, конверзии), понудите за преземање, како и со правилата за поттикнување долгорочен ангажман на акционери (Директива SRD II).
 Во однос на известувањето на друштвата, Северна Македонија е делумно усогласена, меѓу другото и во однос на сметководствената рамка за малите компании и известувањето од земја до земја, додека нацрт-законот за сметководство, насочен кон понатамошно усогласување со правото на ЕУ во оваа област, сè уште е во процес на донесување, па Северна Македонија исто така ќе треба да се усогласи со најновото право на ЕУ (од 2022 година) за известување за корпоративна одржливост.
 Иако одредени одредби од правото за барања за транспарентност за котираните компании се веќе добро опфатени во тековното национално законодавство, потребно е понатамошно усогласување во оваа област, со фокус на известувањето за главните стопанства и режимите на санкционирање и се чека и донесување нов предлог-закон за ревизија, чија цел е да се постигне поголемо усогласување со правото на ЕУ, вклучително и областа на истраги и санкции.
 Во моментов, не постои тело со крајна одговорност за законски ревизорски надзор, како што се бара со Директивата за ревизија на ЕУ, а видливоста и севкупните резултати на Советот за унапредување и надзор на ревизијата остануваат слаби па потребни се напори за да се осигури неговата независност.

8.1. Уредување на управувањето на т.н. Европско друштво со контекст на слобoдата на договарање и императивните одредби
Европското друштво (во понтамошниот текст „ЕД“) или како што е општопознато под латинското име Societas Europaea – SE, е нова алатка во сферата на европското компаниско право, кое беше воведено и регулирано преку заедничката европска нормативна регулатива која вклучува два тесно поврзани инструменти: Регулативата за статутот за европското друштво и Директивата за учеството на вработените во управувањето, па иако овие два инструменти имаат за цел основање и управување со друштвата со европска димензија, ЕД сепак е објект на мешано правно уредување, затоа што за многу прашања овие две инструменти решението го упатуваат кај националните закони на државите членки, каде ЕД го има регистрирано своето седиште.
 Оваа флексибилност може да се види во внатрешната организациска и функционална структура на ЕД, каде европската регулатива освен собранието на акционерите како одлучувачко тело, формата на управување им ја остава на самите основачи да одлучат кој систем ќе го изберат: едностепениот систем или двостепениот систем на управување, но исто така, поставувајќи и условот на учеството на вработените што треба да се обезбеди во секое ЕД.
 Во Европската Унија, управувањето со ЕД, кое е од типот на акционерски друштва, е регулирано во Регулативата бр.2157/2001
 за статутот на европското друштво од 08.10.2001 година и Директива 2001/86
 од 08.10.2001 година, со која се дополнува статутот на европското друштво во однос на учеството на работниците.
 Она што Регулативата се обидува да го постигне е дека друштвата основани во повеќе од една земја членка ќе можат да се спојат и да работат низ ЕУ врз основа на единствен сет на правила и унифициран систем за управување и известување.

ЕД претставуваше еден „голем напредок“ за друштвата кои дејствуваа во рамките на земјите членки на ЕУ, па досега таквите друштва мораа да формираат цела мрежа на подружници во сите териториии на земјите каде дејствуваа.
 Исто така, правниот режим кој го уредува ЕД е исклучително сложен, во прво читање тешко разбирлив и често упатува на националното право и затоа, нема да биде претерано ако се каже дека има толку различни режими колку што има земји членки.
 Регулативата има за цел друштвата основани во повеќе од една држава членка, да бидат во можност да се соединат и дејствуваат во цело ЕУ врз основа на еден единствен пакет на правила и унифицирано управување со тоа што ова ќе дава можност да се избегне потребата за основање на подружници регулирани од различни национални закони.

Советот на ЕУ (поранешен Совет на министри) постигна договор на 20 декември 2000 година за законодавната рамка неопходна за воспоставување статут на ЕД, каде законодавството стапи на сила на 8 октомври 2004 година, па според статутот, ЕД ќе работи ширум Европа, регулирано со правото на Заедницата директно применливо во сите земји членки.
 Статутот предвидува создавање европски друштва на еден од четирите начини:

· со спојување на две или повеќе постоечки јавни друштва од најмалку две различни земји членки;

· преку формирање на холдинг друштво промовирано од јавни или приватни друштва со ограничена одговорност од најмалку две различни земји членки;

· преку формирање подружница на друштва од најмалку две земји членки;

· со пренамена на јавно друштво со ограничена одговорност кое најмалку две години имало подружница во друга земја членка.

Актите на Европската Унија ги овластуваат субјектите за прекугранични економски здруженија сами да ја одредуваат архитектурата на правните субјекти кои се појавуваат, па како манифестација на корпоративна демократија, собранието на акционери, кое е највисокиот орган на друштвото, може самостојно да избере форма на управување.
 Европскиот законодавец го додели правото на друштвото кое се основа самостојно да ја избира својата управувачка структура, а изборот, сепак, е ограничен во рамките на утврдениот императивен опсег, односно можно е друштвото првично да усвои еден од двата системи, а подоцна да одлучи да премине во другиот.
 

Во Европа коегзистираат различни структури на одборот, па во зависност од земјата, друштвата кои котираат на берзата може да воспостават или едностепен систем (исто така наречен „монистички“ или „унитарен одбор“), двостепен (или „двоен одбор“) систем или некоја форма на мешан систем. Европската комисија го признава соживотот на овие структури на одборот, кои често се длабоко вкоренети во целокупниот систем на економско управување на земјата и нема намера да го оспорува или менува овој аранжман и без оглед на структурата на одборот, составот на одборот игра клучна улога во успехот на друштвото, односно ефективниот надзор над извршните директори или управниот одбор од страна на неизвршните директори или надзорните одбори води до успешно управување со друштвото.
 Во овој поглед, различноста на надлежностите и ставовите меѓу членовите на одборот е многу важна бидејќи тоа го олеснува разбирањето на деловната организација и работите и на тој начин му овозможува на одборот објективно и конструктивно да ги оспорува одлуките на управувањето, а спротивно на тоа, недоволната различност може да доведе до таканаречен процес на групно размислување, што ќе се претвори во помала дебата, помалку идеи и предизвици во одборот и потенцијално помалку ефективен надзор над управниот одбор или извршните директори.
 Комисијата, охрабрена од резултатите од консултациите за Зелената книга од 2011 година, смета дека зголемената транспарентност во однос на политиката за различноста на одборите може да ги натера друштвата да размислуваат повеќе за ова прашање и подобро да ја земат предвид потребата за поголема разновидност во нивните одбори и оваа иницијатива ќе биде комплементарна и на конкретниот предлог за подобрување на родовата рамнотежа меѓу неизвршните директори на котирани друштва.
  

Регулативата предвидува дека „ЕД ќе се состои од: (а) собрание на акционери и (б) или надзорен орган и орган на управување (двостепен систем) или управен орган (едностепен систем) во зависност од формата усвоена во Статутот.“
 Тоа се органи за управувањето, надзорот и администрацијата на ЕД.

Регулативата содржи правила конкретно за двостепениот систем, правила конкретно за едностепениот систем и правила заеднички за двата системи, додека посебните правила што го регулираат или двостепениот систем или едностепениот систем ги утврдуваат органите за управување на ЕД, поделбата на овластувањата помеѓу овие органи и бројот и назначувањето на членовите на органите.
 Двостепениот систем се состои од надзорен орган и орган за управување и ниту едно лице не може да биде член и во управниот одбор и во надзорниот одбор истовремено, а надзорниот орган, сепак, може да предложи еден од своите членови да дејствува како член на органот на управување во случај на празно место, па за време на тој период, функциите на засегнатото лице како член на надзорниот орган ќе бидат суспендирани и секоја земја членка може да наметне временско ограничување на таков период.
 Членовите на надзорниот орган ги именува собранието на акционери, а членовите на првиот надзорен орган, сепак, можат да бидат назначени со статутот.
 Ова ќе се применува без да е во спротивност со член 47(4) или за какви било договори за учество на вработените утврдени во согласност со Директивата 2001/86/ЕЗ, па бројот на членовите на надзорниот орган или правилата за негово утврдување се утврдуваат со статутот меѓутоа, земјата членка може да одреди број на членови на надзорниот орган за ЕД регистрирани на нејзината територија или минимален и/или максимален број.
 Надзорниот орган избира претседател од редот на своите членови, па доколку половина од членовите се назначени од вработените, за претседател може да биде избран само член назначен од собранието на акционери.
 Улогата на надзорниот орган е да ја „надгледува“ работата на управниот орган, односно да го проверува и надгледува органот на управување, имено надзорниот одбор сам не може да врши овластување да „управува“ со ЕД, односно да се вклучи во менаџерски задачи или да го претставува друштвото во трансакции со трети лица бидејќи органот на управување е одговорен за „управување“ со ЕД.
 Дополнително, органот за управување мора редовно да известува до органот за надзор, навремено да пренесува информации за настани кои веројатно ќе имаат значителен ефект врз ЕД и да одговори на прашањата.
 Членот или членовите на органот на управување ги именува и разрешува надзорниот орган. Меѓутоа, една земја членка може да бара или да дозволи статутите да предвидат дека членот или членовите на органот за управување ќе бидат именувани и сменети од собранието на акционери под истите услови, како и за јавните друштва со ограничена одговорност кои имаат регистрирано седиште на нејзината територија.
 Една од придобивките на двостепениот систем е тоа што може да создаде институционална и лична поделба на органите за надзор и управување и да помогне да се реализира посебна распределба на одговорностите и овластувањата во рамките на друштвото.

Според едностепената структура, со ЕД управува управен орган наместо надзорен орган и орган на управување, па секоја земја членка може да предвиди директорот или директорите да бидат одговорни за секојдневното управување под истите услови како и за јавните друштва со ограничена одговорност кои имаат регистрирани канцеларии на територијата на таа земја членка.
 Бројот на членовите на управниот орган или правилата за негово утврдување се утврдуваат во статутот на ЕД меѓутоа, земјата членка може да определи минимален и, кога е потребно, максимален број на членови, односно управниот орган се состои од најмалку три члена каде учеството на вработените е регулирано во согласност со Директивата 2001/86/ЕЗ, па членот или членовите на управниот орган ги именува собранието на акционери, додека членовите на првиот управен орган, сепак, можат да бидат назначени со статутот и ова ќе се применува без да е во спротивност со член 47(4) или за какви било договори за учество на вработените утврдени во согласност со Директивата 2001/86/ЕЗ.
 Управниот орган избира претседател од редот на своите членови па доколку половина од членовите се назначени од вработените, за претседател може да биде избран само член назначен од собранието на акционери.
 Според член 46 од Регулативата е предвидено дека членовите на органите на друштвото се именуваат за период утврден со статутот кој не е подолг од шест години.

Директивата 2001/86 го определува учеството на работниците во ЕД и за да се постигне целта опишана во директивата се формира претставничко тело во друштвото кое се состои од вработени во европското друштво и неговите фирми ќерки и претпријатија избрани или именувани од претставниците на работниците или, во отсуство на нив, од целото тело на работници па изборот или назначувањето на членовите на претставничкото тело се врши во согласност со националното законодавство и/или праксата.
 Онаму каде што тоа го налага неговата големина, претставничкото тело ќе избере комисија од своите членови, која ќе се состои од најмногу три члена, додека членовите на претставничкото тело се избираат или именуваат пропорционално на бројот на вработените кои се вработени во секоја земја членка од друштвата учеснички и засегнатите фирми ќерки или претпријатија, со доделување во однос на земјата членка по едно место по дел од вработените во таа земја членка што е еднакво на 10 %, или дел од него, од бројот на вработените кои се вработени во друштвата учеснички и засегнатите фирми ќерки или претпријатија во сите земји членки земени заедно.

Делот за европското друштво е транспониран во Република Северна Македонија со Законот за европско друштво.
 Овој закон е влезен во сила, но ќе се применува по пристапување на Република Северна Македонија во Европската Унија. Со овој закон се уредуваат начинот и условите на спроведување на Регулативата на Советот на Европските заедници број 2157/2001 за Статут на европското друштво Societas Europaea и учеството на вработените во одлучувањето во европското друштво, така што на eвропските друштва кои се впишани во трговскиот регистар и на трговските друштва впишани во трговскиот регистар, кои учествуваат во основањето на ЕД се применуваат одредбите од Законот за трговските друштва, прописите за едношалтерски систем и други прописи со кои се уредуваат дејностите од предметот на работење на ЕД, доколку со Регулативата на Советот на eвропските заедници број 2157/2001 за Статут на европското друштво Societas Europaea и овој закон поинаку не е уредено.

Согласно член 12 од Законот за европско друштво, ЕД впишано во трговскиот регистар има статус на акционерско друштво со седиште во Република Северна Македонија. На управувањето и на надзорот над управувањето со ЕД се применуваат одредбите на Регулативата, Закон за европско друштво и Законот за трговските друштва така што управувањето со ЕД со седиште во Република Северна Македонија може да биде организирано според едностепен систем (одбор на директори) или според двостепен систем (управен одбор или управител и надзорен одбор).

Лицата кои се членови на управниот одбор на ЕД, под истите услови кои важат за членовите на управните одбори на акционерските друштва со седиште во Република Македонија, управуваат со ЕД и, во тие рамки, го водат работењето на ЕД и имаат најшироки овластувања во управувањето со ЕД, односно во вршењето на сите работи поврзани со водењето на работите и тековните активности на ЕД и дејствуваат во сите околности во име на ЕД, во рамките на предметот на работењето на ЕД, со исклучок на овластувањата коишто му се дадени на собранието и на надзорниот одбор.

Управниот одбор има најмалку три, а најмногу 11 члена и исто толку членови може да брои и надзорниот одбор, па основачите со статутот ги назначуваат членовите на првиот надзорен одбор.

Извршните членови на одборот на директори во ЕД под истите услови кои важат за извршните членови во одборот на директори во акционерските друштва со седиште во Република Северна Македонија се одговорни за водењето на работењето на ЕД и имаат најшироки овластувања да ги вршат сите работи сврзани со раководењето, спроведувањето на одлуките на одборот на директори и вршењето на тековните активности на ЕД и дејствуваат во сите околности во името на ЕД. Одборот на директори има најмалку три, а најмногу 15 члена, основачите со статутот ги назначуваат членовите на првиот одбор на директори.  Во членот 26 за одбор на директори, како и во членовите 22, 24 и 25 од Законот за европско друштво се наведени одредби за управниот и надзорниот одбор. Начин на назначување на членови на органите, бројот на органите и нивната надлежност е иста како органите предвидени на акционерското друштво во Законот за трговски друштва. Овде се гледа сличноста со истите одредби за акционерските друштва предвидени согласно ЗТД.

Во глава 5 од Законот за европско друштво се предвидени одредби за учество на вработените во одлучувањето во европските друштва. Учеството на вработените се врши со известување, советување и соодлучување и со други дејствија преку кои вработените можат да влијаат на одлучувањето во ЕД.
 Советот на вработени се состои од претставници на вработените во ЕД, односно друштвата – учесници, односно бројот на членовите на советот се определува сразмерно на вкупниот број вработени кај друштвата учесници, на начин што за секои десет проценти од вкупниот број вработени кај друштвата се определува по еден претставник.
 Советот на вработените или неговиот одбор се должни да ги известат претставниците на вработените за содржината и исходот на постапката за учество во одлучувањето, а ако такви претставници не се избрани, односно именувани, е должен да ги извести сите вработени во ЕД.
 Во ЕД покрај изборот на едностепен или двостепен систем на управување како орган/и кој ќе се грижи за управување и надзор на работењето на друштвото се формира и орган на вработените кој е задолжен за известување на сите вработени за важните прашања и одлуки поврзани со ЕД и можноста да вработените бидат тие кои ќе се вклучени во одлучувањето покрај директорите во органите на друштвото.

9.Заклучок
Во рамки на третата глава извршивме значајно приближување кон есенцијата на нашето истражување, односно оваа глава претставуваше следен чекор кон утврдување на позиционирањето на предметот на нашето истражување. Оваа глава допира во предметот на кој се базира нашиот труд, односно во уредување на управувањето со акционерското друштво преку императивните прописи во корелација со начелото на слобода на договарање, при што вршиме анализа на начините на управување со акционерското друштво, со тоа што главен акцент се става на императивните и диспозитивните законски одредби кои ги објаснуваат можностите за управување во акционерското друштво. При изработка на оваа глава најзастапен е методот на анализа на содржина на правни документи бидејќи во оваа глава најмногу се анализираат трговските закони.

Насловот на оваа глава е „Односот на императивните и диспозитивните законски одредби при уредувањето на прашањето на управувањето на акционерските друштва“, па примарна цел на докторатот е да ја спореди слободата на договарање наспроти императивните одредби во акционерски друштва во различни земји на хоризонтално ниво. Во овој докторат примарна цел е анализата на основното акционерско друштво, кое во оваа глава е детално разработено, како согласно законската поставеност во Северна Македонија, така и согласно законската поставеност и во другите земји кои ги споредувам. Секако, во оваа глава се разработени и посебните акционерски друштва кои се основаат согласно посебни закони, но само начелно бидејќи базичната анализа ја задржуваме на основното акционерско друштво. Сепак ограничено до одреден степен се прави и ограничена анализа на односот на слобода на договарање и императивни одредби помеѓу редовно акционерско друштво и акционерските друштва уредени со посебни lex specialis закони.
Базичната анализа во оваа глава се сведува на анализа на одредбите во законот само во делот на управување со акционерските друштва. Во оваа глава се анализираат одредбите во насока дали даваат слобода на уредување, односно дали се диспозитивни одредби или се строго законски поставени со неможност за промена и се од императивна природа, а тоа е разликата помеѓу овие два вида на одредби за кои се зборува и во глава 2.

ГЛАВА IV – ПРАВИЛА ЗА ДОНЕСУВАЊЕ НА СТАТУТ И/ИЛИ ОСНОВАЧКИ АКТ НА АКЦИОНЕРСКИТЕ ДРУШТВА
1.Правила за донесување на статут и/или основачки акт согласно правото на Република Северна Македонија
Статутот согласно со ЗТД е основен и задолжителен акт на акционерското друштво. Македонскиот ЗТД воведе два начини на основање на акционерско друштво, со тоа што идните основачи имаат можност за слобода при избор на начин на основање на друштвото и тоа дали ќе изберат симултано или сукцесивно основање на акционерското друштво. Притоа, симултаното основање на акционерско друштво е многу едноставно и слично на основањето на друштвото со ограничена одговорност, додека другиот начин, сукцесивниот, е посложен бидејќи основачите покрај запишување на определен број на акции, упатуваат јавен повик за запишување на акции. Ниту еден од начините на основање не е фаворизиран од страна на законот и за кој било од нив мора да се донесе статут како акт при основање на самото акционерско друштво.

ЗТД ја прифати модерната практика на донесување на еден, единствен акт со кој се основа акционерското друштво и ЗТД го утврди статутот и како единствен акт за основање на акционерското друштво, независно од начинот на неговото основање.
 Статутот на акционерското друштво ја „игра“ улогата на основачкиот акт на друштвото до моментот на уписот на неговото основање во трговскиот регистар, а од моментот на уписот на основањето на акционерското друштво во трговскиот регистар, статутот е само основен акт на друштвото, па посебните одредби во статутот, коишто се однесуваат само на основањето, се во таа смисла од темпорален карактер.

Кај симулатното основање, друштвото може да се основа така што основачите сами или заедно со други лица ги преземаат, без јавен повик, сите акции и го потпишуваат статутот. Основачите ги преземаат акциите со изјава, дадена во писмена форма, дека го основаат друштвото и дека ја преземаат обврската за уплата на акциите. Изјавата може да биде приложена кон статутот или да биде содржана во статутот, што е потпишан од основачите. Во изјавата се наведува лицето коешто ги презема акциите, бројот и родот на акциите што ги презема и нивниот номинален износ, и се назначува начинот, времето и местото на уплатата на акциите.
 Со овој начин на основање на акционерското друштво основачите се лицата кои го потпишале статутот и тоа е тој затворен круг на лица, односно бидејќи нема упатување на јавен повик за запишување на акции, нема ниту учество на лица надвор од кругот на основачите.

Основањето на акционерското друштво е сукцесивно кога основачите не располагаат со нужните, односно неопходните средства за основање и за отпочнување на работата на акционерското друштво или од разноразни причини не сакаат да ја запишат целата основна главнина и тоа мора да се насочат и да се упатат кон јавноста, нудејќи и на запишување на акции.
 Оваа операција на основање на акционерското друштво бара многу повеќе време, и затоа основањето на друштвото е постепено, односно сукцесивно, па  притоа, е неопходна и заштита на запишувачите на акции од несовесните основачи, и затоа, основачките формалности се многу потешки и посложени, а пред сè – помногубројни.
 
,,Статут на друштво“ е акт со којшто се основа акционерско друштво, но едновремено е и основен општ акт со којшто се уредуваат односите, организацијата и функционирањето на ова друштво и се донесува со согласност на сите основачи, а се менува со мнозинството определено со закон, односно со статутот на друштвото.
 Не е потребно на потпишувањето на статутот на акционерското друштво да претходи клаузулата „прочитано и потврдено“, бидејќи при изготвувањето на статутот на друштвото се тргнува од презумцијата дека него го изготвуваат токму лицата што треба да го потпишат, па основачот на акционерското друштво, по правило, самиот и непосредно го потпишува статутот на друштвото, но не треба да се исклучи можноста статутот на акционерското друштво во името на основачот да го потпише неговиот полномошник.
 Кога се основа симултано друштво, статус на основачи имаат лицата кои ги преземаат со изјава акциите и без јавен повик го потпишуваат статутот, додека при сукцесивно основање на акционерското друштво, статус на основачи имаат лицата кои го потпишале статутот и чии потписи се заверени кај нотар. Без разлика дали основачите го основаат акционерското друштво симултано или сукцесивно, и во двата начини на основање на акционерско друштво основачите го усвојуваат статутот со потпишување на статутот, односно постапката на подготовка и усвојување на статутот на акционерско друштво е еднаква. 

Основачите на АД, како и првите членови на органите на управување, освен првите членови на органите на управување кај симултаното основање на акционерското друштво, кон пријавата за упис на основањето на акционерското друштво во трговскиот регистар, поднесуваат изјава во којашто ги наведуваат дејствијата извршени со цел правилно да се основа акционерско друштво и со којашто тврдат дека друштвото го основале во согласност со закон и дека податоците содржани во прилозите (исправите и доказите), меѓу кои и статутот, коишто ги поднесуваат кон пријавата за упис на основањето во трговскиот регистар се вистинити и се во согласност со закон.
 

ЗТД нема дефиниција што подведува под синтагмата „измена на статутот“, па од текстот на Законот произлегува дека тој под измена на статутот ги подведува сите промени и дополнувања на која било одредба на донесениот статут.
 Законот не  прави разлики меѓу значајни или помалку значајни одредби на статутот, туку сите одредби ги третира подеднакво, затоа нашиот ЗТД и не пропишува диференцирани процедури во поглед на измената на одредбите на статутот.
  

И во случај на измена на статутот изјавата ја даваат членовите на органите на управување, односно надзорниот одбор, кои ја вршат оваа функција во времето на измените на статутот. Одлуката за измена на статутот на акционерското друштво ја донесува собранието.
 Органот на управување, односно надзорниот одбор, како и акционерите кои имаат најмалку една десетина од вкупниот број на акциите со право на глас можат да покренат постапка за измена на статутот.

 Иницијативата во форма на амандмани се доставува до органот на управување, а кога за тоа е овластен со ЗТД, и до надзорниот одбор.
 Предлогот на одлуката за измена на статутот во којшто се наведени предложените измени, без разлика на тоа кој ја дал иницијативата, го утврдува органот на управување, а кога за тоа е овластен со ЗТД, и надзорниот одбор и утврдениот предлог на одлука за измена на статутот мора да биде образложен.
 Измената на статутот се врши со амандмани со кои може да се врши укинување, измена, замена на одредби од постојниот статут или со внесување на нови одредби.
 Измената на статутот може да се изврши и со донесување нов интергален текст на статутот, а кога измената се врши со донесување на нов текст на статутот, се изработува одлука за измена на статутот, во која се наведува дека постојните одредби се заменуваат со нови одредби со кои се заменува интегралниот текст на постојниот статут на акционерското друштво.

Ако акционерското друштво пристапи кон измена на постојниот статут, усогласувањето мора да го изврши интегрално, а ако друштвото постапи поинаку, во тој случај сите одредби на постојниот статут коишто не се во согласност со ЗТД самото акционерско друштво ги става вон сила и непосредно се применуваат соодветните одредби од ЗТД.
 Одлуката за измена на статутот се усвојува со мнозинство гласови од вкупниот број акции со право на глас, освен ако со статутот не е определено поголемо мнозинство.
 При секоја измена и дополнување се изработува пречистен текст на статутот во којшто се внесуваат извршените измени и дополнувања и собранието, а со одлуката за измена на статутот го овластува одборот на директори, односно надзорниот одбор да подготви пречистен текст на статутот во којшто се внесуваат измените извршени со одлуката за измена на статутот, како и одредбите од одлуките кои имаат карактер на одлука за измена на статут утврдени со Законот за трговски друштва.
 Примерок од пречистениот текст се доставува до трговскиот регистар.
Независно од карактерот на промената на статутот (измена, дополнување или подготовка на нов, пречистен текст), предлог-одлука за измена на статутот во која се наведедни предложените измени, без оглед на тоа кој ја покренал иницијативата, ја утврдува органот на управување, а кога за тоа е овластен со закон и надзорниот одбор.
 Утврдената предлог-одлука за измена на статут мора да биде образложена од страна на предлагачот и измените и дополнувањата на статутот кои содржат податоци што се запишуваат во трговскиот регистар, задолжително се објавуваат.

Ниту во Законот за трговски друштва ниту во Закон за објавување на законите и другите прописи и акти во „Службен весник на Република Северна Македонија“ не е утврдена обврска за објавување на статутот пред влегување во сила.
 Статутот не е пропис, туку општ акт, па според Уставот на Република Северна Македонија,
 само законите и другите прописи на државата се објавуваат пред да влезат во сила. Законите и прописите се објавуваат во „Службен весник на Република Северна Македонија“, и тоа најдоцна во рок од седум дена од денот на нивното донесување. Законите влегуваат во сила најрано осмиот ден од денот на објавувањето, а по исклучок што го утврдува Собранието, со денот на објавувањето. Прописите, по правило, влегуваат во сила со денот на објавувањето, согласно кое објавувањето е од особено значање за примена на законите и другите пропсии и тие не можат да имаат повратно дејство пред да бидат објавени, освен по исклучок, во случаите кога тоа е поповолно за граѓаните. Усвоениот статут влегува во сила со денот на потпишувањето на статутот од страна на основачите, па со усвојување на статутот, акционерското друштво настанува како преддруштво, а на правните односи меѓу основачите, пред уписот на акционерското друштво во трговскиот регистар, се применува усвоениот статут.
 На правните односи меѓу основачите што не се уредени со Законот за трговски друштва или со статутот, се применуваат одредбите од Законот за облигационите односи со коишто се уредува договорот за ортаклак (договорот за заедница).

Разбирливо, овие две одвоени функции на статутот се остваруваат етапно, односно од моментот на усвојување на статутот, сè до моментот на запишување на акционерското друштво во трговскиот регистар, статутот ја има улогата на основачки акт во кој има правила од облигационо-правна природа и со кој се уредуваат односите меѓу основачите на друштвото, додека функцијата, пак, на основен општ акт на друштвото, статутот почнува да ја врши од моментот на уписот на основањето на друштвото во трговскиот регистар, т.е. од моментот на стекнување на акционерското друштво својство на правно лице.
 Треба да се предупреди дека од тој момент згаснуваат облигационо-правните правила, или поточно ќе биде ако се каже, по правило згаснуваат, бидејќи една мала количина од тие правила сепак дејствуваат и понатаму, уредувајќи определени прашања од односите меѓу акционерите (посебни права и обврски).
 Односно, зборувајќи слободно, но сепак многу точно, ќе кажеме дека од моментот на запишувањето на основањето на акционерското друштво во трговскиот регистар, статутот прераснува од договор склучен меѓу основачите, во општ акт на акционерското друштво.
  

Органот на управување го определува начинот на објавувањето на податоците и извештаите за коишто со статутот е определена обврската за нивно објавување во гласило на друштвото, во дневен весник, на интернет или на друг начин и ги утврдува податоците и извештаите кои се објавуваат, а за кои смета дека се значајни за акционерите и друштвото, освен ако со ЗТД поинаку не е определено.
 Во член 319 од ЗТД се предвидени одредби за акти и правила што мора да се чуваат, односно друштвото во своето седиште мора да ги чува, меѓу другите таксативно наведени документи, и статутот и другите акти, како и сите нивни измени и дополнувања, заедно со пречистените текстови. Покрај ова правило на транспарентност, во член 320 од ЗТД е предвидено правилото на информираност, односно дека на секој акционер мора да му се обезбеди право на увид во актите и другите документи на друштвото, во седиштето на друштвото, на начин определен во статутот.
Основачите на акционерското друштво самостојно ја определуваат содржината на статутот согласно правната рамка дадена во Уставот и ЗТД. При определување на содржината потребно е да се имаат предвид одредбите од Уставот, според кои сите прописи мора да бидат во согласност со Уставот и Законот, односно слободно е сè што не е забрането со Уставот и Законот. Самиот статут како акт на акционерското друштво мора да биде усогласен со императивните норми на ЗТД и не смее да биде во спротивност со Уставот. Односот помеѓу ЗТД и статутот е во дел на усогласеност на одредбите помеѓу нив и тоа го гледаме во член 288 од ЗТД, односно ако некоја одредба од статутот е спротивна на одредбите на ЗТД, тогаш таа одредба е ништовна, или ако некоја одредба од друг акт на акционерското друштво не е во согласност со статутот, се применува соодветната одредба од статутот.

Во овој контекст на усогласување на одредбите на ЗТД и статутот би споделила и за кодексот за корпоративно управување кој се однесува на друштвата чии акции котираат на официјалниот пазар на Македонска берза на хартии од вредност, коишто ги исполнуваат условите утврдени во член 42-а од правилата за котација на берзата. Некои одредби од кодексот се преклопуваат со задолжителни законски прописи (особено, некои делови од Законот за трговски друштва) и/или правилата за котација на берзата, па во повеќето од овие случаи, одредбите во кодексот се или подетални или поставуват повисоки стандарди од соодветните задолжителни норми.
 Затоа, усогласеноста со законот или правилата за котација, иако е неопходна, може сама по себе да не е доволна да се постигне усогласеност и со одредбите на кодексот, каде примената на кодексот не ги ослободува друштвата од обврската за почитување на законот или правилата за котација.
 Кодексот може да биде и задолжителен и незадолжителен односно, котираните друштва коишто не ги исполнуваат условите предвидени во член 42-а од правилата за котација, може да одлучат на доброволна основа да го применуваат кодексот на начин предвиден во правилата за котација на берзата.

Веднаш треба да се напомене дека, кога е во прашање акционерското друштво, нормите на законот се по правило, или е поточно да се рече, дека нормите од оваа категорија преовладуваат во збирот на норми со кои се уредуваат односите во акционерското друштво, што значи дека отстапување од нив може да има само доколку законот тоа го допушта.
 Од овој момент, доминација на императивните норми е од круцијално значење за регулацијата на односите во акционерското друштво, додека диспозитивните норми се исклучок во уредувањето на односите во акционерското друштво.
 Законите на автономно уредување на односите во акционерското друштво т.е. регулирањето на односите во друштвото со статутот се значително помали и ограничени на помал број прашања, па тоа најмалку треба да значи дека автономното уредување на односите во акционерското друштво е без поголемо значење, но напротив, без автономно регулирање, всушност, не е можно внатрешното функционирање на акционерското друштво.
 Статутот ја материјализира потребата од автономно регулирање, со што се создаваат услови за индивидуализација на акционерското друштво.
 Согласно член 287 од ЗТД, преку императивни одредби е предвидена задолжителната содржина на статутот, која истовремено е и минимална содржина. Во статутот треба да биде наведена фирмата и седиштето на друштвото; предметот на работење; износот на основната главнина; потоа номиналната вредност на акциите, бројот на акциите од секој род и класа, правата, обврските, ограничувањата и погодностите; ако друштвото се основа на определено време, потребно е да биде наведено времетраењето на друштвото; некои предности што за себе ги задржуваат основачите; постапката за свикување и одржување на собранието; податоци за основачите дали физичко или правно лице; видот, составот, избор и надлежност на органот на управување; податоци за првите членови на органите на управување и формата и начинот на објавувањата што ги врши друштвото.

Покрај овие одредби, статутот може да содржи и други одредби значајни за друштвото, ако не се забранети со закон, додека други прашања што се од значење за друштвото, а не се уредени со статутот, можат да се уредат, со други акти
 на друштвото.
 

Содржината на статутот на акционерското друштво, според ЗТД, може да ја поделиме на: императивни, диспозитивни и статутарни правила, кои се содржани низ одредбите на ЗТД, согласно кои:

1. Одредби кои врз основа на императивни правила на ЗТД мора да бидат дел на статутот се:
 фирмата и седиштето на друштвото; предметот на работење; податоци за акции; износот на основната главнина; органи на друштвото; податоци за основачите.

2. Диспозитивни правила на ЗТД во дел на статутот се:
 времетраење на друштвото; промена на седиште; промена на фирма; мандат на членови на орган на управување.

3. Статутарни одредби на ЗТД во дел на статутот се:
 посебни погодности на основачи и трети лица; овластување и работи кои им се доверени на органите на управување; начин на работење на комисиите на органите на управување; спорови да се решаваат преку арбитража.

При изработка на статутот се поставуваат многу прашања во делот дали да се изработи статут со помал или поголем број одредби, дали пак е најдобро во статутот да бидат внесени само одредбите кои се задолжителни според законот, односно со преземање на одредбите од ЗТД, или да се додадат и одредби кои се факултативни, но не се спротивни на Законот. Секако, дали како модел на статут ќе се избере мал или голем статут е оставено на слобода на самото друштво при основањето да може основачите да изберат за кој модел би се задржале, но секако дополнително можат да се направат измени на статутот доколку дополнително се појават некои прашања за кои основачите сметаат дека треба да бидат вметнати во самиот акт. ЗТД не фаворизира мал или голем статут и исто така законски не е пропишано која е најдобра форма на статут, туку е оставено на личните перференции на самите основачи да изберат на нив во тоа акционерско друштво што го основаат кои одредби им се потребни за да ги внесат во статутот.

Уредувањето на внатрешните односи во акционерското друштво не завршува или барем не мора да заврши со донесувањето на статутот, но треба да се предупреди дека во таа точка настанува значајна разлика во автономното уредување на односите во акционерското друштво во споредба со уредувањето на односите во другите трговски друштва, па така во јавното трговско друштво и командитното друштво, во принцип и во друштвото со ограничена одговорност уредувањето на односите завршува со склучување на договорот за друштвото.
 Во акционерското друштво, со цел поблиску да се уредат одделни односи, предвидена е можност да се донесат и други општи акти, па прашањата што се од значење за друштвото, а не се уредени со статутот, можат да се уредат, во согласност со законот, со други акти на друштвото, односно во прашање е создавање интерни правила кои се донесуваат со цел уредување на внатрешното функционирање на акционерското друштво, па овие акти се внатрестатутарни акти.
 Кога овие акти на друштвото ги квалификуваме како внатрестатутарни, треба да се има предвид дека ако некоја одредба од друг акт на друштвото не е во согласност со статутот, се применуваат одредбите од статутот.
  

Но, автономното регулирање на односите во акционерското друштво не мора да заврши и по правило не завршува со усвојување на статутот и евентуално на другите општи акти на друштвото, бидејќи надвор од статутот акционерите можат да склучуваат многубројни спогодби со кои ги уредуваат меѓусебните односи во врска со остварувањето на правата во акционерското друштво, па разбирливо, овие спогодби ги обврзуваат само оние акционери кои ги потпишале и не можат да ги повредуваат императивните норми што се однесуваат на акционерското друштво.
 Надвор од секакво сомневање, спогодбите склучени меѓу акционерите можат да играат значајна улога во уредувањето на односите во акционерското друштво, бидејќи се форма на вонстатутарно уредување на односите во акционерското друштво.
  
Односот помеѓу органите во акционерското друштво во поглед на управувањето може да се види од тоа што собранието не може да одлучува за прашања од областа на управувањето, односно од областа на водењето на работењето на друштвото што се надлежност на органите на управување, освен ако со ЗТД поинаку не е определено.
 Со статутот не може да се префлаат надлежности помеѓу органите во акционерското друштво, односно собранието не може да презема надлежности од другите органи.


Врз основа на изнесеното, можеме да заклучиме дека во Република Северна Македонија акционерските друштва се основаат на два начина врз основа на тоа дали основачите сами ќе ги запишат сите акции или ќе упатат јавен повик за запишување на акции и се делат на: симултано или сукцесивно според ЗТД, но секако и во двата начина на основања постои статутот како акт кој мора задолжително да се донесе. Исто така, можеме да заклучиме дека статутот е основачки акт со задолжителна содржина која е предвидена со императивни одредби во ЗТД и основачите можат во текот на постоењето на друштвото, доколку сметаат дека е потребно, да го променат статутот во определена законска постапка со гласање на потребно мнозинство на акционери кое ни кажува дека статутот не библија, па да не биде непроменлив.

2. Правила за донесување на статут и/или основачки акт согласно правото на Република Србија
Законот за трговски друштва на Република Србија ја претставува основната регулаторна рамка, што се однесува до правото на трговски друштва и корпоративното управување и е пример за современ закон. Освен Законот за трговски друштва на Република Србија, супсидијарна регулаторна рамка во однос на правото на трговски друштва и корпоративното управување е Кодексот за корпоративно управување, кој беше усвоен од Стопанската комора на Србија со цел да се воспостават добри деловни практики и пополнување на правни празнини, а ги регулира и управувачките права на акционерите во општеството.
 Новиот Закон за трговски друштва ги приближи српските акционерски друштва до европското законодавство кое секако ќе создаде подобро разбирање на странците за српскиот економски систем, но и подобро разбирање на нормите на српските бизнисмени за странското право за трговски друштва.

Во српскиот закон, друштвата традиционално се сметаа за ентитети кои треба да бидат силно контролирани од државата и по колапсот на комунизмот, иако системот еволуираше кон полиберални погледи на друштвата како субјекти на трговијата, автономијата на волјата има претпазливо и делумно навлезено во ЗПД во деловите што се однесуваат на ДОО и во однос на односите меѓу неговите основачи, а што се однесува до АД, може да се каже дека во ЗПД, поголемиот дел од одредбите што ги регулираат се задолжителни, а просторот за стандардните правила е потесен.

Акционерско друштво согласно ЗПД на Република Србија е друштво чија основна главнина е поделена на акции кои ги поседуваат еден или повеќе акционери кои не одговараат за обврските на друштвото, освен во случаи определени со закон. Акционерското друштво за своите обврски одговара со сиот свој имот.
 Акционерско друштво можат да основаат физички и правни лица, домашни и странски. Акционерското друштво може да биде јавно (тоа што издало хартии од вредност) и нејавно. Акционерите кои го основаат друштвото го потпишуваат актот за основање и првиот статут на друштвото. Актот за основање на акционерското друштво не се менува. Со статутот се уредува управувањето со друштвото и други прашања во согласност со закон. Статутот и неговите измени ги донесува собранието со просто мнозинство гласови од сите акционери со право на глас, освен ако со статутот не е предвидено поголемо мнозинство.
 Според претходниот закон,
 статутот бил факултативен акт на акционерско друштво, а сега е задолжителен.
 Основачкиот акт во член 185 од ЗПД 2004 година е предвиден со императивни одредби во кои се таксативно наведени сите прашања кои треба да бидат опфатени во истиот. Согласно член 186 од ЗПД од 2004 година, се вели дека покрај основачкиот акт, акционерското друштво може да има и статут со кој поблиску се уредува работењето и управувањето со друштвото. Во случај на неусогласеност помеѓу основачкиот акт и статутот, тогаш ќе се применува основачкиот акт на акционерското друштво.

Актот за основање во рамките на српското право е конститутивен акт на друштвото, кој има форма на одлука за основање ако друштвото го основа едно лице, односно договор за основање ако друштвото го основаат повеќе лица.
 Основачите на акционерското друштво се должни при основањето на друштвото да го потпишат актот за основање и да ги заверат своите потписи во согласност со законот со кој се уредува заверувањето на потписите. Основачкиот акт се запишува во согласност со законот со кој се уредува регистрацијата на деловните субјекти.
 Актот за основање и статутот се составуваат во писмена форма и се запишуваат во согласност со законот за регистрација. Доколку актот за основање и статутот се направени како електронски, односно дигитализирани документи, тие се запишуваат во електронска форма.
 Со ЗПД на Република Србија се утврдува формата на актот за основање, така што пројавената намера за основање друштво (affectio societatis) покрај писмената формулација и потписот на основачот, на крајот од таа писмена формулација подразбира интервенција на надлежниот орган, што овде се одразува во потврдувањето на идентитетот на потписник на таков документ, па санкцијата на отсуството на овој пропишан образец (писмена редакција, потпис и потврда на идентитетот на потписникот) доведува до ништовност на актот за основање.

Актот за основање на акционерско друштво претставува „историска“ категорија и не се менува во текот на постоењето на друштвото, освен во случај на промена на правната форма на друштвото, па сите промени на податоците содржани во основачкиот акт се вршат со одлуки на собранието на акционери преку измени на статутот на друштвото, така што актот за основање на акционерското друштво содржи:

· податоци за основачите на акционерското друштво;

· податоци за деловното име и седиштето на друштвото;

· доминантната дејност на друштвото;

· вкупниот износ на паричниот влог, односно паричната вредност и описот на непаричниот влог на секој од акционерите што го основаат друштвото, како и рокот на плаќање, односно внесувањето на влоговите;

· податоци за акциите што ги внесува секој основач на друштвото: број на акции, нивниот вид и класа, нивната номинална вредност, односно во случај на акции без номинална вредност, делот од основната главнина за која се издадени;

· изјавата на основачите дека основаат акционерско друштво и преземаат обврска да плаќаат, односно да внесуваат влогови во име на акции.

Акционерите кои го основаат друштвото го потпишуваат актот за основање на друштвото, а потписите на актот за основање се заверуваат во согласност со законот со кој се уредува заверката на потписите.
 Имено, акционерите кои го основаат друштвото при основањето на друштвото го потпишуваат првиот статут на друштвото.
 Актот за основање содржи:

· податоци за акционерите кои го основаат друштвото, согласно со членот 9а
 од овој закон, како и податоци за живеалиштето на акционерите;

· деловно име и седиште на друштвото;

· доминантна дејност на друштвото;

· вкупниот износ на паричниот придонес, односно паричната вредност и описот на непаричниот влог на секој од акционерите кои го основаат друштвото, рокот на плаќање, односно уписот на придонесот;

· податоци за акциите запишани од секој акционер што го основа друштвото и тоа: број на акции, нивниот вид и класа, нивната номинална вредност, односно кај акциите без номинална вредност, делот од основната главнина за кој се издадени. 

Покрај актот за основање, акционерското друштво има и статут со кој се уредува управувањето со друштвото и други прашања во согласност со ЗПД, освен ако со посебен закон поинаку не е пропишано.
 Ако некое лице потоа се приклучи на друштвото, основачкиот акт го обврзува од денот на стекнувањето на статус на член на друштвото, па законодавецот предвидел еден услов што мора да го исполни актот за основање за да може да произведе правно дејство, а тоа е основачите на друштвото да ги заверат своите потписи на актот за основање.
 Кога актот на наведената содржина е направен во писмена форма и кога основачите ќе го заверат својот потпис на актот, тогаш може да се пристапи кон регистрација на друштвото, така што основачките акти на сите видови друштва, освен акционерските друштва, можат да се менуваат со одлука на содружниците, командиторите и комплементарите, односно на собранието.

При основање на акционерското друштво, покрај донесување на основачки акт, потребно е да биде донесен статут, со тоа што согласно законот, се дадени задолжителни одредби на статутот, па статутот на акционерско друштво особено содржи:

· деловно име и седиште на друштвото;

· доминантна дејност на друштвото;

· податоци за износот на запишаниот и уплатен акционерски капитал, како и податоци за бројот и вкупната номинална вредност на одобрените акции, доколку ги има;

· суштински елементи на издадените акции од секој вид и класа во согласност со законот со кој се уредува пазарот на капитал и за акциите кои немаат номинална вредност и износот на основната главнина за која се издадени, или книговодствената вредност, вклучувајќи ги сите обврски, ограничувања и привилегии поврзани со секоја класа на акции;

· видови и класи на акции;

· посебни услови за пренос на акции, доколку ги има;

· постапката за свикување на собранието;

· утврдување на органите на друштвото и нивниот делокруг, бројот на нивните членови, подетално уредување на начинот на именување и разрешување на овие членови, како и начинот на одлучување на овие органи;

· други прашања за кои со овој или со посебен закон е определено дека се содржани во статутот на акционерското друштво.

Друштвото е должно најмалку еднаш годишно да врши измени и дополнувања на статутот заради усогласување на податоците од став 1 точка 3)
 и 4)
 на член 246 од ЗПД, доколку во претходната година имало промена на тие податоци.

Статутот, како и неговите измени, собранието ги донесува со просто мнозинство гласови од сите акционери со право на глас, освен ако со статутот не е предвидено поголемо мнозинство, така што првиот статут на друштвото го донесуваат акционерите кои го основаат друштвото, а може покрај елементите од член 246, да содржи и одредба со која се именуваат директори, односно членови на надзорниот одбор.
 Промените на статутот се вршат со одлука на собранието на друштвото, а законскиот застапник на друштвото е должен по секоја промена да изготви пречистен текст на изменетиот статут, кој заедно со одлуката за негова промена се запишува во согласност со законот за регистрација.
 Статутот на акционерското друштво се менува со одлука на собранието, согласно одредбите на ЗПД, додека актот за основање на акционерското друштво не се менува.

Друштвото може во секое време да го измени својот статут со додавање или менување одредба, чие постоење во статутот е задолжително или дозволено, или со бришење одредба, чие постоење во статутот не е задолжително, а друштвото има обврска најмалку еднаш годишно да врши измена на статутот доколку дошло до промена на податоците за капиталот и акциите во претходната година, со цел да ги усогласи дадените податоци со податоците внесени во статутот на друштвото, воедно постојат три начини за измена на статутот:

• со промена на постоечките одредби од статутот;

• дополнување на статутот со нови одредби;

• со одобрување на целосно нова верзија на статутот (донесување нов статут), што е корисно кога станува збор за поголем опсег на промени.

Кај партнерствата, командитните и друштвата со ограничена одговорност, со статутот се уредува управувањето со друштвото и други прашања во согласност со законот за секоја поединечна правна форма. 
  Статутот на акционерското друштвото е основен општ акт на друштвото со кој се уредува управувањето со друштвото и други клучни прашања поврзани со организацијата и работењето на друштвото, па  задолжителната содржина на статутот ја пропишува ЗПД.
 Дополнително, ЗПД содржи и одредби кои на друштвата им даваат овластување одредени прашања со статутот да ги регулираат пошироко од законскиот минимум, како и значителен број диспозитивни правила кои оставаат можност друштвото поинаку да регулира одредени прашања, па овие одредби му даваат на друштвото и на неговите акционери голема флексибилност во организирањето на структурата на друштвото, вклучувајќи ги неговите активности и акционерските права.
 
Диспозитивноста на одредбите од ЗПД првенствено доаѓа до израз во регулирањето на персоналните друштва, командитното друштво и друштвата со ограничена одговорност, кои имаат широки можности за прецизирање на структурата на управување и за правилно функционирање на системот на корпоративно управување потребно е на адекватен начин да се утврди важечкото право за друштвата.
 Кај акционерските друштва, пред сè, отворената диспозитивност е намалена, за да се премостат можните проблематични односи, кои би можеле да настанат во односот меѓу акционерите и раководството, контролните и малцинските акционери, но и самото друштво и неговите доверители, вработените или државата, и тоа се основни проблеми, кои мора да се контролираат доколку не се решат со успешно корпоративно управување.

Зошто правилата со кои се дефинираат АД се построги, кои содржат значително позадолжителни одредби дури и во однос на односите меѓу основачите на друштвото? Некои од клучните причини може да потекнуваат од фактот што од една страна, акционерите се повеќе обезличени од нивното АД во споредба со основачите од нивното ДОО, додека од друга страна, АД се под посилен надзор за разлика од ДОО, па причините потекнуваат од: повисокиот минимален акционерски капитал неопходен за основање на АД; правната природа и полесна преносливост на акциите на АД; посложена структура на органи кои управуваат со АД; обично повеќе фиксни обврзници на основачите на ДОО отколку на акционерите на АД; фактот дека најголемиот дел од големите друштва со висок сопствен капитал се формираат како АД, токму затоа овие разлики во карактеристиките на ДОО и АД го инспирираат законодавецот да биде повнимателен кога одлучува дали да дозволи повеќе или помалку простор за слободната волја на акционерите на АД да донесуваат одлуки во име на нивните друштва.

Содржината на статутот на акционерското друштво, според ЗПД, може да ја поделиме на: императивни, диспозитивни и статутарни правила, кои се содржани низ одредбиде на ЗПД. Таквите правила ги гледаме во:

Императивни правила на ЗПД
 - се однесуваат на задолжителната содржина на статутот. Деловно име и седиште на друштвото; доминантната дејност на друштвото; податоци за акциите и износот на капиталот; суштински елементи на издадените акции; видови и класи на акции и други хартии од вредност кои друштвото е овластено да ги издава; свикување на собранието; органи на друштвото и други.

Диспозитивни правила на ЗПД
 - се однесуваат на прашања кои друштвото може поинаку да ги регулира со статутот. Времетраење на друштвото; надлежност да одлучува за промена на седиштето на друштвото; надлежност за избор на проценувачи на непарични влогови; мнозинството за одобрување на правен промет во случај на личен интерес и пренесување на надлежноста за давање одобрение на собранието на акционери; можноста за исплата на привремена дивиденда; ден на дивиденда; јурисдикција за избор на комисија за гласање; коопција на директори; работни места за кои е потребно одобрение од надзорниот одбор.

Статутарни правила
 - регулираат прашања во кои ЗПД остава можност за проширување на примената на правните правила, како и прашања чие регулирање е предуслов за примена на законските правила. Проширување на кругот на лица кои имаат должности кон општество; право на глас на акционери со приоритетни акции; одобрени акции (може да се издаваат доколку е предвидено со статутот); право на превентивна регистрација на акции од втора класа (само доколку е предвидено со статутот); повлекување и откажување на акциите (ако оваа можност била предвидена со статутот во моментот на нивното издавање).

Многу српски друштва при изготвувањето на основните општи акти буквално го копираат текстот на законските прописи и/или вклучуваат многу ирелевантни детали, нотаквата практика не придонесува за нивниот квалитет, бидејќи овие акти треба да ги содржат информациите што ги бараат прописите (а не самиот текст на прописите), а во случаите кога законот дозволува одредени прашања да се регулираат дополнително или на поинаков начин, тие прашања треба да се регулираат на начин прилагоден на специфичните потреби на самото друштво и усогласени со целите на друштвото и препораките за најдобрата практика на корпоративно управување.

Поголемиот дел од одредбите од ЗПД во Србија се задолжителни, со неколку исклучоци, каде што одредбите што регулираат одредени прашања се стандардни (на пример, во врска со ДОО, односите меѓу самите основачи и помеѓу основачите и ДОО), а што се однесува до АД, задолжителните правила се значително почести од оние за ДОО, бидејќи акционерите обично имаат помалку врски со друштвото и неговиот бизнис отколку што основачите на ДОО имаат со нивното друштво, бидејќи основачите на ДОО се често блиски пријатели или роднини, додека акционерите на АД честопати едвај се познаваат, често гласаат со полномошници, немаат интерес за сите детали од водење бизнис на друштвото (во прв ред, тие обично се заинтересирани за стекнување на профитот на крајот на годината).

За разлика од правото во Република Северна Македонија, овде во правото на Република Србија се гледа дуализам на акти. Во Македонија по стариот ЗТД од 1996 година имало предвидено два акти за основање на акционерското друштво, но подоцна со донесување на новиот ЗТД од 2004 година, ова решение е напуштено, а причината за тоа е непотребноста од два документи за основање на акционерско друштво бидејќи многу од работите кои се бараат и во основачкиот акт и во статутот се поклопуваат. Во Србија го имаме тој случај, каде покрај донесување на основачки акт, се донесува статут. И двата акти се предвидени во ЗПД со задолжителна содржина и истите мора да бидат донесени во постапката за основање на акционерското друштво. Гледајќи на законската содржина во одредбите на основачкиот акт и статутот, доаѓаме до заклучок дека условите за нивно формирање се слични, да не речеме исти, со тоа што во делот на услови за управување се дава примат основачите да можат преку статутот послободно да се изразат и да ги формулираат одредбите за управување на своето акционерско друштво.

3.Правила за донесување на статут и/или основачки акт согласно правото на Република Бугарија
Акционерско друштво е друштво во кое капиталот е поделен на акции.
 Друштвото е одговорно пред своите доверители со својот имот и акционерското друштво може да го основа едно или повеќе физички или правни лица.
 Основачите на друштвото мора да бидат работоспособни, бугарски или странски физички или правни лица.
 
Според важечкото бугарско законодавство, постојат два главни типа на акционерско друштво:

· таканареченото класично АД под Трговскиот законик од 1991 година – акциите во таква АД се во материјализирана форма; регулаторната рамка е многу помалку рестриктивна и акционерите немаат посебни обврски;

· јавното АД под Законот за јавна понуда на хартии од вредност од 1999 година – акциите во таквото АД се дематеријализирани; АД не може да издава приоритетни акции, со што им дава право на нивните сопственици на повеќе од еден глас или на дополнителен дел од средствата од ликвидација во случај на ликвидација; постојат дополнителни барања и процедури за пренос на акции, процесот на донесување одлуки итн. Според Законот, јавна АД е АД (1) која има издадено акции во контекст на иницијална јавна понуда; (2) чии акции се регистрирани кај Комисијата за финансиски надзор  заради тргување на регулиран пазар на хартии од вредност; или (3) кои имаат повеќе од 10.000 акционери на последниот ден од две последователни календарски години. Јавните претпријатија мора да бидат регистрирани во регистарот на јавни претпријатија и други издавачи на хартии од вредност на FSC. Секое новоосновано или преживеано друштво кое станало јавно како резултат на спојување, во кое е вклучено јавно претпријатие, исто така подлежи на овој услов за регистрација.
Посебен вид на акционерско друштво е европското друштво регулирано со Регулативата (ЕЗ) 2157/2001.
 Причината за одвојувањето на европското друштво од општите правила за акционерското друштво на земјите членки е создавањето на унифицирана правна форма за земјите членки на ЕУ и можноста за поместување на седиштето во границите на целата ЕУ.
 Бугарскиот законодавен дом не усвои посебен закон за спроведување на Регулативата (ЕЗ) бр. 2157/2001 и не донесе статутарни одредби кои експресно се применуваат на европски друштва регистрирани во Бугарија и ги спроведуваат опциите предвидени во Регулативата, меѓутоа, ТЗ, кој се применува на комерцијалните друштва, вклучувајќи го акционерското друштво, и Законот за јавна понуда на хартии од вредност, како lex specialis кој ги покрива националните јавни друштва кои ги нудат своите хартии од вредност на јавноста, веќе ги регулираат повеќето од прашањата опфатени со опции содржани во Регулативата.

Во принцип, акционерските друштва се формираат според нормативно-контролен систем, чијшто вистински состав вклучува два елементи - статут и упис во трговскиот регистар, додека дозволено нормативниот систем се применува за акционерски друштва со посебен правен режим (на пример, банки, осигурителни друштва, инвестициски друштва и посредници итн.) и фактичкиот состав на овој систем се состои од три елементи - статут, овластување (лиценца) од државен орган и упис во трговскиот регистар.
 За акционерското друштво е карактеристично неговото релативно најсложено и најформално основање, па во основа при формирањето на акционерското друштво се склучува таканаречен подготвителен договор, со кој се договараат дејствијата што мора да се спроведат за да се подготви основањето на акционерско друштво.
 Во член 66 од Трговскиот Законик е предвидено: „Лицата кои сакаат да основаат друштво, можат да се договорат за активностите што треба да се преземат за да се подготви основањето на друштвото, па во случај на неисполнување на обврските од овој договор, страните одговараат само за настанатата штета.“, односно, основно при основањето на акционерско друштво се склучува т.н. подготвителен договор, со кој се договараат дејствијата коишто треба да се извршат, за да се подготви основањето на акционерското друштво.
 Во литературата е прифатено дека елемент на фактичкиот состав на основањето на акционерското друштво бил договорот за основање кој содржи нацрт-статут, страните на овој договор беа основачите, односно основачите можат да склучат таков договор, со кој се договараат за дејствијата што мора да се спроведат за да се подготви основањето на друштвото (чл. 66 ТЗ).
 Потребата од негово склучување се претпоставува со извршување на дејствијата на конститутивната средба и со направени трошоци за основањето.
 Можно е подготвителниот договор да содржи и нацрт-статут меѓутоа, склучувањето на подготвителен договор не е задолжителен елемент на фактичкиот состав на основањето на акционерското друштво - законот не содржи такво барање.

Новото трговско законодавство внесе суштествени промени во врска со формирањето на акционерското друштво.
 Беа направени значителни измени во трговското законодавство во однос на формирањето на акционерското друштво. Основањето со јавен повик (последователно, сукцесивно основање) беше отфрлено, па ТЗ го регулира само основањето без јавен повик (симултано, истовремено основање).
 По измената на ТЗ во 2000 година, бугарскиот закон не признава општо регулирање на сукцесивен систем за основање.
 Основање со јавен повик за прибирање на капитал е исклучок и е дозволено само ако специјален закон изрично ги предвидува условите за тоа.
 Основањето на акционерското друштво во ТЗ е објаснето за основање без јавен повик, додека во еден член е определена можноста за основање на акционерско друштво со јавен повик.

Акционерско друштво се основа на основачко собрание на кое присуствуваат сите лица кои запишуваат акции, па основачот може да биде застапуван од полномошник со изречно полномошно со заверен потпис на нотар, па така, собранието за основање донесува одлука за основање на друштвото, го донесува статутот и ја утврдува висината на трошоците за основање, а кога акционерското друштво е основано од едно лице, се донесува акт за основање.
 Значајна промена е во законската можност предвидена за формирање на акционерско друштво од едно физичко или правно лице „ЕАД“.
 Како што е познато, пред промената, само државата и општините можеа да го формираат ЕАД, но по измените и дополнувањата на ТЗ од 13.10.2000 година, можноста за формирање на ЕАД стана еднаква на онаа за формирање ДООЕЛ.
 Кога се формира акционерско друштво како поединец, статутот се одобрува со конститутивен акт и се именува првиот надзорен одбор или одбор на директори.
 Имено, основачкиот акт мора да биде во писмена форма.
 Основачко собрание не се одржува кога се формира ЕАД, па во овој случај мора да се донесе основачки акт кој во својата правна суштина е едностран договор.
 Основачкото собрание:

1. донесува одлука за основање на друштвото;

2. го донесува статутот;

3. го утврдува износот на трошоците за основање;

4. избира надзорен одбор, односно одбор на директори.

Основачкото собрание не треба да се меша со генералното собрание.
 Основачкото собрание е само правно и техничко средство за објективизација на волјата на основачите и е елемент на формалниот состав на формирањето на акционерско друштво.
 Основачи се лицата кои ги запишуваат акциите на основачкото собрание, а неодржување на основачко собрание е основа за прогласување на неважечко акционерско друштво.
 Причините поради кои законодавецот предвидува одржување на основачко собрание (што не е неопходно кај персоналните друштва и друштвата со ограничена одговорност) се поврзани со капиталната природа на друштвото - претпоставениот поголем број основачи, потребата од регистрирање на акции и го сочинуваат системот на колегијални тела на друштвото, решавајќи го прашањето за покривање на трошоците за основање, кои првично се повисоки од оние на персоналните друштва и друштвата со ограничена одговорност итн.

Одлуките за формирање на акционерско друштво и за усвојување на статутот мора да се донесат едногласно и да се евидентираат по редоследот по кој се запишуваат одлуките на генералното собрание на акционери (на пример, забелешка за местото и времето на состанокот, дадените предлози и приговори, гласањата одржани и нивните резултати, итн.).
 Следниот елемент од основањето на акционерското друштво е впишување во трговскиот регистар, односно за запишувањето е неопходно да биде донесен статутот, да се избрани органите на управување (одбор на директори или надзорен совет) и да е запишан целиот капитал.

Решенијата за утврдување на висината на трошоците по основањето и за износ на надзорен одбор или на одборот на директори се примаат според востановениот ред за гласање од самото основачко собрание или според предвиденото мнозинство во предлог-статутот на акционерското друштво.

Во Трговскиот Закон се предвидени одредби за статутот кој во Бугарија се нарекува Устав на акционерското друштво. Статутот содржи:
  

1. фирмата, седиштето и адресата на раководството на друштвото;

2. предметот на дејноста и времетраење, доколку ги има;

3. износот на капиталот, како и делот од него, кој мора да го вклучува основањето на друштвото, видот и бројот на акциите, правата за различни класи на акции, посебните услови за нивно пренесување, доколку ги има, и номиналната вредноста на секоја акција;

4. органите на друштвото, нивните мандати, број на членови;

5. вредноста на непаричните влогови, доколку ги има, лицата што ги внесуваат, бројот и номиналната вредност на акциите што исто така ќе бидат дадени;

6. предностите кои споменатите основачи ги задржуваат сами по себе, доколку ги има;

7. условите за издавање акции кои се предмет на откуп, доколку тоа го предвидува;

8.  начинот на распределба на добивката;

9.  начинот на свикување на собранието;

10. други услови во врска со основањето, постоењето и престанокот на друштвото.
Во овој член се гледа дека се таксативно наброени сите податоци кои треба да бидат напишани во самиот статут, но секако во точка 10 од истиот член се остава простор да можат да се додадат и други податоци поврзани со основањето, постоењето и престанокот на друштвото.

За разлика од другите трговски друштва во Бугарија, каде за основање на истите е потребно донесување на договор на друштвото, за основање на акционерскто друштво е потребно донесување на статут. Различно е решено прашањето за формата при АД и КДА, па наместо договор, АД има статут, кој се донесува на основачкото собрание.

Статутот на друштвото може да го определи точниот број на членови на органот на управување во границите утврдени со закон или да му даде право на органот што ги избира членовите на органот на управување (собрание на акционери или надзорниот одбор) да утврди конкретен број на членови во границите, определени со статутот.
 Имено, член на орган на управување на акционерското друштво може да биде не само физичко, туку и правно лице, доколку тоа го дозволува статутот на друштвото (член 234, став 1 Т3).

 Прашањето за правната природа на статутот е дискутабилно. Имено, наликува на нормативен акт бидејќи содржи правила на однесување, кои ги регулираат надворешните односи во друштвото, меѓутоа правилното читање бара статутот да се квалификува како одлука за договор, во писмена форма, што е форма на доказ, па  прифаќањето се заверува со изготвен записник од основачкото собрание.
 Фактот што акционерското друштво мора во секое време да има имот од релативно висока вредност и потребата да се заштити малцинството, се причините зошто правната рамка на акционерското друштво содржи поголем број задолжителни правни норми од онаа на други трговски друштва, но сепак, оваа карактеристика на никаков начин не ја менува правната природа на статутот.
 Содржината на статутот, како и секој друг договор, има суштински, несуштински и природни елементи, па суштинските елементи (essentialia negotii) го карактеризираат договорот и го издвојуваат од другите договори,  нематеријалната содржина на договорот (accidentalia negotii) опфаќа договори што доведуваат до нетипични последици, додека природната содржина на договорот (natural negotii) се состои од последици кои се предвидени со закон, поради што не треба да се преговара.

Основачкиот акт на трговските друштва (договор, статут) има задолжителна  (неопходна) и незадолжителна (факултативна) содржина, а од своја страна задолжителната содржина се дели на подложна и неподложна на впишување во регистар.
 Дел од задолжителната содржина подлежи на впишување во регистарот, па така статутот треба да содржи: фирма (со означување АД
 или ЕАД
), седиште и адреса на управување, предмет на дејноста и времетраење; доколку има таков, износ на капиталот, вид и број на акциите, права на одделните класови акции, особени услови за нивното префрлување, ако има такви, номиналната вредност на одделна акција; органите на друштвото, нивниот мандат и број на членови; вид и вредност на непаричните удели, ако има такви, лицата коишто ги внесуваат, број на номиналната вредност на акциите, кои ќе им бидат дадени; предностите, коишто основачите ги задржуваат за себе, доколку такви се предвидени; услов и ред на издавање на акции, кои можат да се откупат, ако е предвидено; начин на распределба на добивката; начин за свикување на општото собрание.

Основачкиот акт треба да се состави во писмена форма и со него следи да се утврди статутот и да се назначат првиот надзорен одбор или одбор на директори, па оттука произлегува дека основачкиот акт не го заменува статутот.
 По правило основачки акт на трговските друштва е договор или статут и по својата правна суштина тие се многустрани договори кои по регистрирањето на соодветното трговско друштво се претвараат од задолжителен услов (претпоставка), во негов основачки акт (т.н. внатрешен устав).
  
Содружниците се ограничени од императивните норми, кои важат за одделни видови трговски друштва, па императивни, по правило се нормите, кои ги уредуваат односите на содружниците, соодветно на друштвото, во однос на трети лица, надворешни односи, додека внатрешните односи (меѓу содружниците и содружниците спрема друштвото) во принцип се диспозитивни.
 Според тоа, може да се рече дека содружниците можат да договорат нешто различно од законскиот модел на соодветното друштво, додека во акционерското друштво таа област на односи се регулира по правило со императивни правни норми.
 При изработување на статутот, потребно е основачите да се придржуваат до одредбите предвидени во законот, но доколку има проблем за тоа на кој начин би се применила некоја одредба, односно незнаење за примена, тогаш потребно е да се толкува статутот, а при толкување на статутот треба да се бара волјата на страните и целта на толкуваната одредба.
 

За да се регистрира акционерско друштво во Бугарија, задолжително е приложување на статут, покрај другите услови, односно за запишувањето на акционерското друштво во трговскиот регистар е потребно:
 

1. донесување на статутот;

2. приложување на запишаниот капитал;

3. се плаќа проценетата уставна вредност на секоја акција, но не помалку од 25 проценти од номиналната или проценетата уставна вредност на секоја акција;

4. да се изберат директори на одбор на директори, односно надзорен и управен одбор;

5. да се исполнети другите услови од законот.

Вистинскиот состав на основањето вклучува основачко собрание на кое присуствуваат лицата кои запишале акции, а основачкото собрание донесува четири одлуки, па најпрво се донесува одлука за формирање на АД, а потоа се донесува статутот на друштвото и овие две одлуки се донесени едногласно.
 Следната одлука е изборот на првиот надзорен одбор, соодветно - одбор на директори и со последната, четврта одлука се констатираат трошоците за основање па последните две одлуки се усвоени со просто мнозинство.
 Завршната фаза е уписот на АД во трговскиот регистар и уписот е конститутивен, па за регистрација на друштвото, потребно е да се има избрано одбор на директори, односно надзорен и управен одбор (член 174, став 1, точка 4 Т3), па така записникот од основачкиот состанок со кој се утврдува составот на одборот на директори, односно надзорниот одбор, се внесува во трговскиот регистар.

Во член 221 од ТЗ се предвидени надлежностите на Генералното собрание, меѓу кои е измена и дополнување на статутот на акционерското друштво. Генералното собрание го свикува одборот на директори, односно управниот одбор, а може да се свика и од надзорниот одбор, како и на барање на акционери кои повеќе од три месеци поседуваат акции што претставуваат најмалку 5 отсто од капиталот.
 Одлуката на собранието за да се измени или дополни статутот се донесува со 2/3 мнозинство од застапениот капитал, но за овие случаи, статутот може да предвиди уште едно поголемо мнозинство.
 Кога законот или статутот предвидува гласање по класи, правилата за кворум и мнозинство важат за секоја класа посебно.
 Одлуките за изменување и дополнување на Статутот и престанок на друштвото влегуваат во сила по нивното упис во трговскиот регистар.
 Одредбите за основањето на акционерското друштво како и во РС Македонија, така и во Р Бугарија е предвидено во Трговскиот законик. Во Македонија, за разлика од Бугарија, постојат два начини на основање на акционерско друштво и тоа: симултано и сукцесивно, односно со и без јавен повик на запишување на акции. Во Бугарија постоеле и двата начини на основање но, со измени на ТЗ, сега останува само еден начин на основање на акционерско друштво, а тоа е без јавен повик.

При основањето на акционерското друштво во Република Бугарија на основачкото собрание се донесува основачки акт и статут кои се два посебни акти. Статутот, согласно одредбата од ТЗ, содржи задолжителни елементи кои наликуваат на истите елементи како кај статутот во македонските акционерски друштва. Се гледа императивниот карактер на одредбите на бугарскиот Трговски законик во делот на основање, управување, престанок на акционерското друштво. Инаку именувањето на статутот во ТЗ на Бугарија е устав на акционерското друштво. И овде како и во Србија се гледа дуализам, односно донесување на два документи при основање на акционерското друштво.
4.Правила за донесување на статут и/или основачки акт согласно правото на Сојузна Република Германија
Трговските друштва во Германија се јавуваат во два различни типа: корпорации и партнерства, додека предвидени се три форми на корпорации: акционерско друштво (Aktiengesellschaft – AG),
 јавно командитно друштво со акции (Kommanditgesellschaft auf Aktien – KGaA)
 и друштво со ограничена одговорност (Gesell-schaft mit beschränkter Haftung – GmbH)
.

Процесот на формирање на акционерско друштво е цврсто и исцрпно регулирано во членовите § 23–53 АktG, кои обезбедуваат детални правила за проверка на вредноста на непаричните влогови што основачите ги даваат во замена за нивните акции, а првиот чекор е еден или повеќе основачи да изготват основачки акт (Satzung) кој се нарекува статут, и кој мора да биде заверен во форма на нотарски акт и основачкиот акт мора да ги содржи ставките наведени во § 23(3)-(5) АktG.
 Автономијата на акционерите е ефективно ограничена со принципот на Satzungsstrenge наведен во § 23(5) од Aktiengesetz, па според овој принцип, статутот може да отстапува од одредбите на Aktiengesetz само кога законот изречно го дозволува тоа, и статутот може да содржи дополнителни прописи само под услов прашањето да не е целосно регулирано со одредбите на АktG, па согласно обемот на правила утврдени со Aktiengesetz и поврзаната судска пракса и прописната природа на овие правила, има малку простор за дополнителни прописи во статутот затоа, содржината на статутот е сосема предвидлива.
 Статутот: (а) мора да содржи одредени задолжителни правила; (б) вообичаено содржи некои незадолжителни правила кои инаку не би биле применливи; и (в) може да содржи дополнителни правила доколку тоа изрично е дозволено со законот, односно статутот мора да ги определи најмалку името и регистрираното седиште на друштвото, целта, износот на неговиот акционерски капитал, номиналните вредности на акциите, класите на акции (една или повеќе класи), бројот на акции што се распределуваат на секоја класа (ако има повеќе од една класа), дали акциите се регистрирани акции или акции издадени на доносител и бројот на членовите на одборот или начинот како ќе се определи нивниот број.

 Статутот претставува устав на акционерското друштво, поради што органите и акционерите се обврзани со одредбите од статутот, па кога акционерското друштво е основано, мора да има статут поддржан со консензус на сите основачи, чија содржина може да се промени само со одлука на собранието на акционери.
 Статутот на друштвото (Satzung) ги опфаќа односите помеѓу друштвото и неговите основачи и акционери, внатрешното одлучување на друштвото и застапеноста на друштвото во неговите зделки со трети лица.
 Во статутот треба да се наведени следните поединости:

1. основачите;
2. за акции со номинална вредност - номинален износ; за акции без номинална вредност - нивниот број, цената на емисијата и, доколку постојат неколку класи на акции, класите на акции што ќе ги стекне секој основач;

3. износот на основната главнина што е уплатен.

 Со статутот мора да се определи:

1. деловното име на друштвото и неговото седиште;

2. целта на друштвото; конкретно, индустриските и трговските друштва треба да дадат детали во врска со природата на производите и стоките што се наменети за производство и трговија;

3. износот на основната главнина;

4. поделбата на основната главнина или на акции со номинална вредност или на акции без номинална вредност; за акциите со номинална вредност, треба да се наведат нивните номинални износи и бројот на акциите по номинален износ; за акции без номинална вредност, нивниот број; дополнително, доколку постојат неколку класи на акции, класата на акциите и бројот на акции што ја сочинуваат секоја класа;

5. дали акциите се издадени како акции на доносители или се регистрирани на име на нивните иматели;

6. бројот на членови што треба да ги има управниот одбор или правилата според кои ќе се утврдува овој број.

 Понатаму, статутот мора да содржи определби за формалните барања што се однесуваат на известувањата на друштвото преку објавување, но статутот може да отстапи од одредбите на АktG само кога тоа е изречно дозволено, па дополнување на статутот со дополнителни определби е дозволено, освен ако АktG не го предвидува дефинитивно ова прашање.
 Дополнителни одредби се можни, но само доколку нема конечно регулирање со закон, а ова зацврстување на ригиден статут од германскиот законодавен дом се случи дури во 1965 година, па причината за ова беше долгогодишна неизвесност за тоа дали и до кој степен АktG дозволува отстапување на статутите.
 Aktiengesetz утврдува дека многу внатрешни правила на друштвото, за да бидат спроведливи, мора да бидат дел од статутот, а овие правила ја вклучуваат, на пример, обврската на акционерите да направат дополнителни влогови, освен плаќање во капитал и моќта на членовите на управниот одбор да го претставуваат друштвото не само колективно туку и поединечно.
 Постојат некои дополнителни правила кои не се забранети со принципот на Satzungsstrenge, како на пример, статутот може да предвиди: лични и професионални квалификации на членовите на управниот одбор; максималната возраст на членовите на надзорниот одбор и условот дека членовите мора да припаѓаат на семејството кое е сопственик на друштвото, проширени права на информации на органите на друштвото; функцијата почесен претседател на надзорниот одбор; и функцијата портпарол на управниот одбор (sprecher), а пак од друга страна, согласно принципот на Satzungsstrenge, за следните прашања нема слобода на уредување: основите што ги прават одлуките на генерaлното собрание ништовни, правото на акционерите да бараат од судот да ја прогласи одлуката за ништовна; и правото на надзорниот одбор да формира комисии, така што сите овие правила се забранети затоа што овие прашања се веќе детално регулирани со одредбите на Aktiengesetz.
 

Како што забележува професорот Карстен Шмит, во согласност со германското корпоративно право, „уставната, пропишана структура на акционерското друштво може да биде изменето само малку со статутот, имајќи предвид дека – спротивно на друштвата со ограничена одговорност и партнерствата – акционерското друштво се раководи од принципот дека формата на статутарните документи е строго пропишана.“
 Германскиот закон за акционерски корпорации (Aktiengesetz, AktG) е примарен правен извор што го регулира акционерското друштво и неговите правила генерално се помалку флексибилни од правилата за друштвата со ограничена одговорност.

Акционерското друштво речиси секогаш го претставуваше идеалниот бизнис и модел на финансирање, а фаворизирано од големата креативна слобода и недостатокот на опции за контрола, акционерското друштво се користеше во многу случаи како средство за максимизирање на профитот на сметка на акционерите, па кумулативно, овие настани доведоа до сигурност на законодавецот дека корпоративното право има главно задолжителен карактер.
 Поради природата на акционерското друштво, целта на друштвото може јасно да се дефинира кога ќе се основа, но не сите обврски може да се фиксираат однапред, па во овие случаи, статутите мора да бидат ограничени на насоки. Токму затоа, статутите обично се нецелосни, нивните празнини мора да се затворат преку одговорно дејствување од страна на одборот и во овој контекст доаѓа до израз должноста за лојалност на акционерите и должноста за грижа и лојалност на менаџментот.
 Во споредба со статутот на друштвото од ОК, статутот на едно германско друштво е прилично краток и не многу детален, така што статутот на Siemens AG, големо германско друштво, содржи 13 страници и 25 кратки параграфи, Статутот на BMW AG содржи 12 страници и 25 кратки параграфи, а статутот на Daimler Chrysler AG, друштво кое влече корени и од Германија и од САД, 15 страници и 24 кратки параграфи.

Откако Satzung е завршен и заверен на нотар, основачите мора да ги уплатат сите акции за да го „основаат“ (errichten) друштвото, кое во тој момент добива статус на „корпорација во формирање“ (Vorgesellschaf или vorG), што е важно за одговорноста на основачите, а акциите обично се запишуваат заедно со нотарската заверка на Satzung на посебен, нотарски акт, кој ги вклучува имињата на основачите, информации за акциите и износот на уплатениот акционерски капитал.
 Трет, заверен акт мора да го назначи првиот надзорен одбор и ревизорите за првата фискална година, па првиот надзорен одбор потоа го назначува првиот управен одбор.
 Основачите мора да подготват писмен извештај за процесот на формирање во согласност со § 32 АktG, па доколку се внесат непарични влогови или друштвото стекнува средства, извештајот мора да содржи детални информации за средствата и нивната вредност, за договорите поврзани со преносот на средствата и за историските трошоци поврзани со стекнувањето или создавањето на средства, а членовите на управните и надзорните одбори мора да го испитаат и да известуваат за процесот на формирање.
 Ако акциите се запишани со непарични влогови, при што член на одборот кој е исто така основач или на друг начин стекнува материјална корист од основањето, тогаш постои обврска за независен ревизор да изврши ревизија на процесот на основање, па откако ќе се внесат влоговите, основачите мора да поднесат барање до судот за да го регистрираат акционерското друштво во трговскиот регистар (Handelsregister) и пријавата мора да ја поднесат сите основачи и сите членови на управниот и надзорниот одбор.
 Судот ќе го разгледа Satzung за да утврди дека тој ги содржи сите елементи што ги бара законот и не е во спротивност со задолжителните одредби на законот и ќе ја провери веродостојноста на секој извештај за непаричен влог, па доколку судот ја прифати пријавата за регистрација, тој ќе го внесе името на друштвото, регистрираното седиште, предметот, капиталот и извршните директори во трговскиот регистар и ќе се објави регистрацијата во Bundesanzeiger (Федерален весник) и најмалку еден весник и по регистрацијата, друштвото станува правно лице.
 Исто и во македонското законодавство директорите од управниот и надзорниот одбор се тие кои го поднесуваат барањето и сите потребни документи за основање на самото друштво.

Акционерското друштво станува правно лице по регистрацијата (упис) во трговскиот регистар (§ 41 (1) AktG), па за да се квалификува за регистрација, треба да се исполнат пет барања:

(1) Статутот го составува еден (или повеќе) основач(и) во нотарска форма (§§ 2, 23 (1) AktG). Член 23 (2)-(4) AktG ги поставува минималните барања за содржината на документот. Понатамошни дополнувања на одредби се можни, но може да се разликуваат од AktG само ако законот експлицитно дозволува отстапувања (§ 23 (5) AktG). Бидејќи таквите исклучоци се ретки, германскиот закон за акционерски друштва е прилично строг во споредба со другите правни системи.

(2) Основачите треба да ги запишат сите акции (§§ 2, 28, 29 AktG) и да го платат износот на капиталот што е утврден во статутот. Членот 36а (1) AktG бара од друштвото да бидат внесени најмалку 25 % од цената на емисијата на акцијата и целата премија, каде што акциите се издаваат за износ поголем од номиналната вредност. Акционерот не може да пребие влог и друштвото не може да се откаже од обврската да ги плати акциите (§ 66 (1) AktG) или да врати влог (§ 66 (2) AktG). Непаричните влогови мора да бидат проверени од независни ревизори за да се утврди дали тие се еднакви на износот наведен во статутот (§§ 27, 33 (3)-(5), 34, 35 AktG). Членот 33а AktG предвидува исклучок во однос на одредени финансиски инструменти или средства со пазарна вредност. Таквите влогови мора да бидат целосно извршени (§ 36a (2) AktG).

(3) Основачите ги избираат првите ревизори и надзорниот одбор (Aufsichtsrat, § 30 (1)-(3) AktG) кој пак го назначува управниот одбор (Vorstand, § 30 (4) AktG). Основачите, надзорниот одбор, управниот одбор и првите ревизори подлежат на посебни правила за граѓанска и кривична одговорност во сите погледи кои се однесуваат на правилното основање на друштвото (§§ 46 и понатаму AktG).

(4) Основачите доставуваат писмен извештај за основање дека надзорниот одбор и управниот одбор проверуваат дали се исполнети сите услови за правилно основање (§§ 32 и понатаму AktG). Во посебни случаи, на пример, ако еден од основачите е член на надзорниот одбор, судот мора да назначи независни ревизори за да го потврдат извештајот.

(5) Основачите, надзорниот одбор и управниот одбор аплицираат до локалниот трговски регистар за регистрација и ги доставуваат сите податоци и документи наведени во § 37 (4) AktG. Друштвото може да работи во ограничен обем дури и пред неговата регистрација. Меѓутоа, во тој случај, лицата кои дејствуваат во име на друштвото се солидарно одговорни за обврските и долговите настанати пред основањето (§ 41 (1) AktG).

За земјите членки на ЕУ кои се објаснети во оваа глава, важен инструмент е и односот на директивата 2017/1132. Во ЕУ директивата
 од 2017 година се содржани одредби кои предвидуваат кои задолжителни информации треба да се обезбедат во статутот или инструментите за основање, или пак, во посебни документи, а статутот или инструментот за основање на друштвото секогаш ги дава најмалку следните информации:

(а) видот и името на друштвото;

(б) предметот на друштвото;

(в) кога друштвото нема одобрен капитал, износот на запишаниот капитал;

(г) кога друштвото има одобрен капитал, износот на истиот, а исто така и износот на капиталот запишан во моментот кога друштвото е основано или е овластено да започне со работа, како и во моментот на каква било промена на одобрениот капитал, без да е во спротивност со член 14 (д);

(д) доколку тие не се законски утврдени, правилата со кои се уредува бројот и постапката за именување членови на органите одговорни за застапување на друштвото во однос на трети лица, администрација, управување, надзор или контрола на друштвото и распределбата на овластувањата меѓу тие тела;

(ѓ) времетраењето на друштвото, освен кога тоа е неопределено.
Најмалку следните информации се вклучуваат или во статутот или во инструментот за основање или во посебен документ објавен во согласност со постапката утврдена во законите на секоја земја членка во согласност со член 16:

(а) седиштето;

(б) номиналната вредност на запишаните акции и, најмалку еднаш годишно, нивниот број;

(в) бројот на запишани акции без да се наведе номиналната вредност, кога таквите акции може да се издаваат според националното законодавство;

(г) посебните услови, доколку ги има, што го ограничуваат преносот на акции;

(д) кога има неколку класи на акции, информациите наведени во точките (б), (в) и (г) за секоја класа и правата поврзани со акциите на секоја класа;

(ѓ) дали акциите се регистрирани или на доносител, каде што националното законодавство ги предвидува двата вида, и сите одредби кои се однесуваат на конверзија на таквите акции, освен ако постапката е утврдена со закон;

(е) износот на запишаниот капитал уплатен во моментот кога друштвото е основано или е овластено да започне со работа;

(ж) номиналната вредност на акциите или, кога нема номинална вредност, бројот на акции издадени за надомест, освен во готовина, заедно со природата на надоместокот и името на лицето кое го дава надоместокот;

(з) идентитетот на физичките или правните лица или друштвата или фирмите со кои или во чие име се потпишани статутите или инструментот за основање или каде друштвото не е формирано во исто време, нацртите на тие документи;

(ѕ) вкупниот износ, или барем проценка, на сите трошоци што ги платило друштвото или што му се наплатуваат поради неговото формирање и, каде што е соодветно, пред друштвото да биде овластено да започне со работа;

(и) секаква посебна предност дадена во моментот на формирање на друштвото или до моментот кога ќе добие овластување да започне со работа, на секој кој учествувал во формирањето на друштвото или во трансакции кои водат до доделување на такво овластување.

Измената и дополнувањето на статутот е возможно согласно AktG. Подзаконските акти можат да отстапат од одредбите на AktG само кога тоа е изречно дозволено, па дополнување на подзаконските акти со дополнителни определби е дозволено, освен ако AktG не предвидува друго за ова прашање.
 Во член 119 се предвидени случаите изречно определени со закон и подзаконски акти, каде Генералното собрание донесува одлуки, па меѓу тие 9 точки се и измените и дополнувањата на подзаконските акти. Подзаконскиот акт кој акционерското друштво го донесува е статутот и истиот може да биде или изменет или дополнет. За да дојде до таа измена или дополнување, потребно е да биде свикано генералното собрание. Генералното собрание се свикува во случаите утврдени со закон и подзаконски акти, како и кога тоа го налагаат најдобрите интереси на друштвото, а генералното собрание го свикува управниот одбор кој донесува одлука за тоа со просто мнозинство од дадените гласови.
 Секако, покрај управниот одбор, генералното собрание може да го свикаат акционерите, чии акции, збирно, се најмалку еднакви на една дваесетина од капиталот, и ќе побараат да се свика, писмено наведувајќи ја целта и причините за тоа и барањето ќе го упатат до управниот одбор.
 Доколку се планира генералното собрание да донесе одлука за измена на статут, за системот на наградување на членовите на управниот одбор, за наградувањето на надзорниот одбор согласно член 113 (3), за извештајот за наградување или во однос на договор кој треба да стапи во сила само по согласност на генералното собрание, тогаш се известува со објавување во случај на измена на статут, формулацијата на измената на статутот, во случај на договор, суштинската содржина на тој договор и во сите други поединечни содржини на резолуцијата.

Согласно горенаведеното, може да се заклучи дека во Германија постои само еден начин на основање на акционерско друштво, а тоа е симултано основање, каде акционерите - основачи сами ги запишуваат сите акции и не упатуваат јавен повик, односно друштвото се основа без јавен повик. Основачки акт е статутот кој мора да биде заверен на нотар, за разлика од нашата држава, каде овој услов не се бара. Исто така, разлика од македонскиот трговски закон во делот на основањето на друштвото е во тоа што при донесување на статутот, изборот на надзорниот одбор од двостепениот систем на управување, кој е единствен систем на управување законски предвиден во Германија, се избира и првиот ревизор во акционерското друштво. Во ЗТД постои ревизор кој мора да изврши ревизија на годишната сметка и на финансискит извештаи, но тој не се назначува при формирање на друштвото со самото избирање и назначување на директорите во надзорниот одбор. Главно, целата постапка за донесување на статутот и основањето на акционерското друштво во Германија е со строго утврдени императивни правила во AktG, каде само во еден став е дозволено да може да се направи промена на статутот како измена или дополнување, но само кога AktG го тоа дозволува.

5.Правила за донесување на статут и/или основачки акт согласно правото на Обединето Кралство
Во ОК, трговското друштво од самиот почеток беше замислено како приватно здружение на акционери, односно друштвото првично беше „тие“ – „друштво на акционери“ – наместо „тоа“, а оваа концепција на друштво се промени во текот на деветнаесеттиот век како што беа разработени правните импликации на одделна корпоративна личност, но равенката на друштвото со нејзините акционери продолжи да важи.
 Во ОК на друштвото се гледа како на приватна асоцијација, додека во Германија друштвото има „уставна“ структура пропишана од државата, па добро воспоставената компаративна литература тврди дека разликите меѓу овие две концепции се толку фундаментални, што тие конституираат различни модели на капитализмот, одразувајќи карактеристични групи на историски ставови и институционални карактеристики.

Постапките за основање друштво и одговорноста настаната од лицата кои го застапуваат пред да заврши процесот на основање се значително слични во ОК, Германија и САД, но сè уште прикажуваат интересни разлики, а разликите произлегуваат од видовите документи потребни за основање и содржината на таквите документи.
 Онаму каде што, како и во ОК, составот на одборот и начинот на назначување директори се определуваат исклучиво со уставните документи, изготвувањето на овие документи добива поголемо значење отколку во Германија, каде што ваквите важни работи се одредуваат без исклучок од страна на Aktiengesetz.

Дел од режимот на Законот за друштва на ОК од 2006 година вклучува нова форма на модел на устав, познат како модел-статути (Model Articles).
 За да им помогне на оние кои не можат или не сакаат да ги поднесат трошоците за изготвување на нарачан статут, Владата на ОК поставува стандардни правила кои се применуваат во отсуство на поинаков договор, па пред имплементацијата на Законот за друштва од 2006 година, овие стандардни правила беа познати во ОК како „Табела А“, и по донесување на новиот закон, сега се „Модел-статути“
. Така, модел-статутите обезбедуваат стандарден режим за статутот на друштвата во ОК за сите друштва основани од 1 октомври 2009 година.
 Имено, ОК усвојува малку необичен пристап, со тоа што доколку друштвото избере да ги примени стандардните правила, секоја промена во стандардните правила нема да резултира со каква било промена на статутот на таквото друштво: таквиот избор се применува само на статутот од датумот на основање, а не од време на време.

 Изгледа како Владата на ОК главно да ја исполни својата цел кога ги избра моделот на статути, со тоа што поголемиот дел од друштвата во истражувањето
 на Hardman, ги задржаа одредбите како што се предвидени во моделот на статути при своето основање.
 Исклучок од ова беше рамката за алтернативни директори, кои друштвата најчесто ги вклучуваа и покрај тоа што не беа вклучени во моделот на статути.

Друштво е формирано според Законот за друштва од 2006 година од страна на едно или повеќе лица кои го потпишале нивниот акт за основање (memorandum of association) и кои ги исполнуваат барањата за основање.
 Кога се основа определено друштво, ќе треба да се поднесат основачки акт и статут, иако тие се релативно слични по тоа што ги прикажуваат деталите за бизнисот на друштвото, сепак тие имаат независни цели:

· Основачкиот акт (меморандум за основање; memorandum of association) е правна изјава која ги наведува деталите за основачите на друштвото и намерата да се основа друштвото.

· Статутот (articles of association) е подетален документ кој опишува како ќе работи друштвото и кој ќе биде вклучен во раководењето на друштвото.

 Во член 8 од Законот за друштва од 2006 година е предвидено дека во основачкиот акт се наведуваат податоци дека основачите сакаат да основаат друштво според законот и дека се согласуваат да станат членови на друштвото и да запишат барем по една акција во акционерскиот капитал.
 Имено, основачкиот акт мора да биде во пропишаната форма и мора да биде потпишан од секој основач, но и основачкиот акт и статутот се потребни за друштво формирано во ОК според Законот за друштва од 2006 година, но и според претходните закони за друштва.
 Пред да стапи на сила Законот за друштва од 2006 година, меморандумот на едно друштво вклучуваше одредби кои сега спаѓаат во статутот.

Согласно Законот за друштва од 1985 година, уставот на друштвото во ОК се содржал од два формални документи: меморандум за основање и статут, а пак некои друштва имале и акционерски договор што имал ефект на трет документ во уставот на друштвото.
 Сепак, оваа ситуација е променета според членот 17 од Законот за друштва од 2006 година, кој сега вели дека уставот на друштвото се состои од статутот на друштвото и сите резолуции и договори на кои се применува поглавје 3 (од Законот од 2006 година), но меморандумот сè уште е потребен за регистрација според s 9 од Законот за друштва од 2006 година, но е значително намален во неговата улога, сложеност и должина, односно според s 8 CA 2006, документот едноставно ја наведува намерата на основачите да формираат друштво и да бидат членови на друштво при формирањето, како и да запишат барем по една акција во друштвото (ако е ограничено со акции).
 Меморандумот мора да биде во пропишаната форма и да биде потврден од секој основач (s 8(2)), а за постојните друштва, s 28(1) наведува дека одредбите во меморандумот кои се надвор од оние предвидени со Законот за друштва од 2006 година, ќе се третираат како одредби од статутот, односно со други зборови, овие одредби сè уште ќе бидат дел од уставот на друштвото како што е дефинирано во s 17.
 Во согласност со овој пристап, клаузулата за предметот (формално еден од основните елементи на меморандумот на друштвото) сега е преместена во статутот, па дополнително, членот 33(1) од Законот за друштва од 2006 година предвидува дека објектите (предметите) на друштвото се неограничени, освен ако членовите конкретно не ги ограничуваат, а ова се смета од многумина како значителен чекор напред во областа.
 Меморандумот содржи само мал број правила, од кои едно е изјавата за предметот на друштвото (Statement of the Company's objects), така што статутот е во пракса многу поважен, и тој е релативно долг и детален, а Законот за друштва од 1985 година им остава значителна флексибилност на друштвата да одлучуваат за содржината на нивните статути, односно табелата А прикачена на Законот за друштва од 1985 година, сепак, предвидува одредена стандардизација, бидејќи табела А приложена кон законот станува статут ако не е донесен статут или ако статутот што е регистриран не ја исклучува или менува табелата А.

Тоа што во англосаксонските системи се подразбира под „предмет на работење“ (Object clause), иако тој термин се среќава кај нас, во основа претставува т.н. дејност на трговското друштво, па при регистрацијата секое трговско друштво треба да ја наведе својата дејност согласно националната класификација на дејностите, а тоа обично се прави со наведување на различни шифри согласно националната класификација (што пред се има статистички цели), но во контекстот на трговските друштва е релевантна за тоа што сè може да прави едно трговско друштво и кои се операции ќе се сметаат за акти ultra vires.

Уставот е документ на друштвото и друштвото е единствената константна фигура во донесувањето и спроведувањето на уставот.
 Уставот на друштвото е составен од актите:

(а) статутот на друштвото (the company's articles)  и

(б) сите резолуции и договори на кои се применува Поглавје 3 (S 29 CA 2006).

Член 17 од Законот за друштва од 2006 година го дефинира уставот на друштвото како што ги вклучува статутот и „какви било резолуции и договори на кои се применува Поглавје 3 (види член 29).“
 Во овој момент треба да се наведат две точки, па како прво, со оглед на намалената улога на меморандумот за основање според Законот за друштва од 2006 година, тој не е дел од уставот на друштвото (види s 8), спротивно на позицијата според Законот за друштва од 1985 година, додека како второ, постои сугестија дека член 29 сега ги зема предвид акционерските договори како дел од уставот на друштвото.
 Статутот ги уредува внатрешните работи на друштвото што подлежат на оние работи кои инаку се конкретно регулирани со други извори на законот, а ова за возврат нуди неверојатна количина на слобода и флексибилност на друштвото да ги регулира своите внатрешни работи.
 За првпат во законодавството во ОК се појавува уставот на друштвото кој како акт е предвиден со Законот за друштва од 1856 година.

Друштвото како ентитет составено од лица кои се негови членови, односно акционери и директори, вообичаено има потреба од прописи за да ги водат неговите активности, па ниту една членка не може да отстапи од одредбите на уставот потпирајќи се на некоја од оние општи одбрани, како што се: грешка, погрешно претставување, принуда или несоодветно влијание, кои би го нарушиле консензусот потребен за конституирање на обичен договор, а договорот може да биде изменет од посебно мнозинство од членовите, дури и против желбите на малцинството на договорните членови и не може да се исправи поради грешка.
 

Согласно Законот за друштва од 2006 година постои само една постапка за основање на друштво, па во законот се определени актите кои треба да се донесат за да се основа друштвото и секако при основањето и двата акти (меморандумот и статутот) се задолжителни и мора да бидат донесени при основање на друштвото.   

Друштвото мора да има статут со кој се пропишуваат прописите за друштвото, освен ако тоа не е друштво за кое се применуваат модели на статути врз основа на член 20 (стандардна примена на примерок на статути во случај на друштво со ограничена одговорност), тоа друштво мора да регистрира статут, па статутот регистриран од друштвото мора:
   

· да биде содржан во еден документ и

· да се подели на пасуси нумерирани последователно.

Статутот одредува како се води, управува и поседува друштвото и во статутот може да се стават ограничувања на овластувањата на друштвото, што може да биде корисно ако акционерите сакаат утеха дека директорите нема да следат одредени насоки на дејствување, барем без одобрение од акционерите.
 Во статутот се поставуваат внатрешните правила за раководење на друштвото, како на пример, прашања поврзани со состаноци, кворум, времетраење на известување, гласање, избирање на директори, промена на директори, пензионирање на директори, постапки.
 Оние кои го основаат друштвото, мора да се договорат за статутот што треба да го усвои друштвото, па доколку статутот не е усвоен, на друштвото се наметнуваат модели на статути.
 
Ако модел-статутот не се усвои, тогаш друштвото може да користи или изменет модел на статут или свој нарачан модел на статут (bespoke articles).
 Во секој случај, статутите треба да се испратат до Домот на друштва (Companies House) кога се аплицира за формирање на друштво за да може да се прегледаат за да се осигура дека се прифатливи, а онаму каде што се изменети моделот на статути, само одредбите за дополнување треба да се испратат до Домот на друштва за преглед.
 Во модел статутот за јавни друштва
 се предвидени одредби во пет дела и тоа за: толкување и ограничување на одговорноста, директори, одлучување на акционерите, акции и пласирање производи, разни одредби.

 Како што во CA 2006 е предвиден секретарот на друштвото, постојат и одредби во истиот закон за државен секретар (Secretary of State), па во член 19 од CA 2006 се предвидени овластувањата на државниот секретар да пропишува модели на статут за основање на друштво, односно државниот секретар може со прописи да пропише модел на статути за друштва, па за различни друштва може да се пропишат различни модели на статути, а самото друштво може да ги усвои сите или која било од одредбите на моделот на статут.
 Државниот секретар
 има значајно делегирано овластување според CA 2006, особено во врска со статутот на друштвата, како што е пропишување на модели на статути за основање, и му се дава овластување да издава други законски инструменти кои влијаат на голем број различни права.

Кога треба да се основа определено друштво во ОК, потребно е да бидат доставени сите потребни законски документи за основање на друштвото до регистарот за основање. Меморандумот за основање мора да биде доставен до регистраторот заедно со барање за регистрација на друштвото, документите што се бараат во овој дел и изјава за усогласеност, а во пријавата за регистрација мора да се наведе:
  

· предложеното име на друштвото;
· дали седиштето на друштвото треба да се наоѓа во Англија и Велс (или во Велс), во Шкотска или во Северна Ирска;
· дали одговорноста на членовите на друштвото треба да се ограничи, и ако е така, дали ќе биде ограничена со акции или со гаранција; 

· дали друштвото треба да биде приватно или јавно друштво;
· основачите сакаат да формираат друштво за законски цели.

Во врска со оваа трансформација на меморандумот во изјава за намери за основање, законот од 2006 година ги претвора „конститутивните“ меморандумски одредби (како што се името, предметот и капиталот) на веќе постоечките друштва во одредби од статутот, а Законот од 2006 година исто така го отстранува условот за задолжителен корпоративен предмет.
 Втората компаниска директива на ЕУ бара од „статутот или инструментот за основање“ да се наведат „предметот на друштвото (the objects of the company )“, но Владата на ОК
, при транспонирањето на директивата, го толкува ова да значи дека друштвото мора да ги наведе своите цели, ако ги има, „но не како што се бара од друштвото да има предмети“, па како резултат на тоа, барањето меморандумот да специфицира „предмет“ или „цел“ за едно друштво е отфрлено, а актот сега предвидува дека „доколку членовите на друштвото конкретно ги ограничуваат предметите на друштвото, нејзините предмети се неограничени“.

 Во ОК акционерското друштво може да ги измени своите членови со посебна резолуција.
 Статутот на друштвото може да содржи одредба („одредба за зацврстување“; „provision for entrenchment“), во смисла дека одредени одредби од статутот можат да бидат изменети или укинати само доколку се исполнети одредени услови, или се почитуваат процедури, кои се порестриктивни од оние што се применуваат во случај на посебна резолуција, па одредба за зацврстување може да се направи само:

(а) во статутот на друштвото за основање, или

(б) со измена на статутот на друштвото, за што се согласиле сите членови на друштвото.

Одредбата за зацврстување не ја спречува измената на статутот на друштвото:

(а) со договор на сите членови на друштвото, или

(б) по налог на суд или друг орган кој има овластување да го менува статутот на друштвото.

Изјава за усогласеност каде што се ограничуваат измените на статутот се применува кога статутот на друштвото е предмет:

(а) да се обезбеди зацврстување, или

(б) на наредба на суд или друг орган со кој се ограничува или исклучува овластувањето на друштвото да го измени статутот.

Во ставот 2 од членот 24 CA е предвидено доколку друштвото го менува својот статут, треба да испрати до регистраторот документ со кој ја покажува или докажува измената. Исто така, друштвото мора со тој документ да достави изјава за усогласеност. Потребната изјава за усогласеност е изјава со која се потврдува дека измената е направена во согласност со статутот на друштвото, и, каде што е релевантно, секоја применлива наредба на суд или друг орган.
 Измената на статутот може да има влијание и на членовите на друштвото, во зависност од тоа кога стапиле како членови. Имено, членот на друштвото не е обврзан со промена на статутот по датумот на кој станал член, ако и доколку промената:

(а) бара од него да земе или да запише повеќе акции од бројот што го имал на датумот на кој е извршена промената, или

(б) на кој било начин ја зголемува својата обврска на тој датум да придонесе во акционерскиот капитал на друштвото или на друг начин да плати пари на друштвото. Во CA во член 26 е предвидено дека кога друштвото го менува својот статут, мора да испрати до регистраторот копија од изменетиот статут најдоцна 15 дена по влегувањето во сила на измената.

Целата постапка за основање на едно друштво во ОК е предвидена во Законот за друштва од 2006 година. За разлика од Македонија, во ОК постои само една постапка за основање на друштво и истата е објаснета низ одредбите во законот преку донесување на документите кои се потребни за да се основа друштвото. Во законодавството на ОК е предвиден дуализам на документи за да може да се основа друштво. Покрај донесување на основачки акт, или познат како меморандум за основање, во кој се наведуваат основни податоци за друштвото, треба да биде донесен и устав на друштвото, којшто е составен од статут кој е детален документ за управување и поседување на друштвото и во склоп на статутот доаѓаат резулуции и договори кои дополнително се донесени. Доколку определено друштво од определени причини не направи/состави статут, тогаш може да ги преземе/користи правилата во модел статутот кои Владата на ОК ги има подготвено.
6. Правила за донесување на статут и/или основачки акт согласно правото на Соединети Американски Држави
Иако законите на сојузните државите се разликуваат, ниту една американска држава не бара формалности за основање на друштва кои на кој било начин им се приближуваат, односно се слични на оние на Германија, па како и сите други држави, законот на Делавер бара поднесување на потврда за основање во државна канцеларија (наведена како „државен секретар“) со цел да се основа акционерско друштво.

Трговското друштво е правно лице споредливо со германското акционерско друштво кое лесно може да се формира со поднесување на статутот до соодветниот државен орган, кој потоа издава потврда за основање, документ со кој се докажува постоењето на друштвото.
 Статутот (The articles of association) обично содржи одредби во врска со името на друштвото, седиштето и јурисдикцијата на основањето, неговата цел, класите на акции и правата поврзани со таквите класи (на пример, обични акции и приоритетни акции), а името на друштвото треба да вклучи додаток кој го открива ограничувањето на одговорноста, како што е „Corp“ (корпорација), „Inc“ (вградено) или „Ltd“ (ограничено).
   

Со избирање на државата на основање, друштвото може да го избере законот што ги регулира односите меѓу друштвото, неговите директори, службеници и акционери, вклучувајќи го материјалното право за спојувања и преземања, правилата што ги регулираат состаноците на акционерите и одборот и изборот, овластувањата и должностите на директори.
 
Терминот „потврда за основање“, како што се користи во DGCL, освен ако контекстот не бара поинаку, не ја вклучува само оригиналната потврда за основање поднесена за создавање друштво, туку и сите други потврди, договори за спојување или консолидација, планови за реорганизација или други инструменти, колку и да се назначени, кои се поднесени во согласност со одредбите од DGCL, и кои имаат ефект на измена или дополнување во одреден поглед на потврдата за основање на друштвото.

Оваа потврда за основање не треба да биде заверена на нотар, но мора да ги содржи само имињата и адресите на основачите, името и адресата на друштвото, корпоративната цел (доволно е да се наведе корпоративната цел како „да се вклучи во кој било законски чин или активност“), овластените класи на акции, вклучувајќи го и бројот на акциите и нивната номинална вредност (par value) или изјава дека тие немаат номинална вредност (no par), како и правата на секоја класа, и доколку овластувањата на основачите треба да ги прекинат по основањето, имињата и адресите на првите директори.
 Има неколку задолжителни барања за потврдата за основање, сепак, бидејќи најголемиот дел од законот на Делавер може да биде отповикан со потврдата, потврдата може да го регулира речиси секој аспект на друштвото - од тоа што акционерите се одговорни без ограничување за долгови и давање право на глас на обврзниците, до одземање на овластувањата на одборот и нивно ставање во собранието на акционери, па процедуралните правила и овластувањата од супсидијарна природа потоа ќе бидат изразени во подзаконски акти кои не треба ниту да се поднесат ниту јавно да се обелоденат.
 Затоа, потребниот праг за основање во САД е исклучително низок, но работата што треба да се направи за да се обезбеди посакуваното управување и финансиски структури за друштвото може да биде значајна, па иако адвокатите и другите советници би можеле да обезбедат стандардни потврди за основање и подзаконски акти со кои друштвата можат брзо да ги приспособат на нивните потреби, државата не се вклучува во овој процес, за разлика од процесот што се применува во ОК.
 Основачите или почетните директори (ако се именувани) мора да ја потпишат потврдата за основање, да ја поднесат кај државниот секретар и да ги платат сите даноци за основање, но иако секретарот ќе го разгледа документот за очигледни грешки, нема суштинска анализа на документот што се бара или е дозволен со закон, па трговското друштво доаѓа во постоење во моментот кога потврдата е уредно поднесена кај секретарот, но доколку, и покрај добра волја што настојувале основачите, друштвото законски не настане бидејќи формалниот услов не е исполнет, некои американски држави применуваат доктрина за де факто друштво за ограничување на одговорноста на основачите.
  

Потврдата за основање и кој било друг инструмент што треба да се поднесе пред изборот на почетниот одбор на директори, доколку првите директори не биле наведени во потврдата за основање, го потпишуваат основачот или основачите.
 Потврдата за основање (The certificate of incorporation) треба да содржи:

(1) Име на друштвото;
(2) Адреса на седиштето на друштвото и името на нејзиниот регистриран агент на таа адреса;

(3) Природата на дејноста или целите што треба да се водат или промовираат,

(4) Доколку друштвото треба да биде овластено да издава само 1 класа на акции, вкупниот број на акции кои друштвото има овластување да ги издаде и номиналната вредност на секоја од тие акции или изјава дека сите тие акции треба да бидат без номинална вредност. Ако друштвото треба да биде овластено да издава повеќе од 1 класа на акции, во потврдата за основање се наведува вкупниот број на акции од сите класи на акции кои друштвото има овластување да ги издава и бројот на акции од секоја класа и ќе ја наведе секоја класа, чии акции треба да бидат без номинална вредност и секоја класа, чии акции треба да имаат номинална вредност и номиналната вредност на акциите од секоја таква класа. Потврдата за основање, исто така, содржи изјава за ознаките и овластувањата, преференциите и правата, како и нивните квалификации, ограничувања, кои се дозволени со § 151 во однос на која било класа или класи на акции или било која серии од која било класа на акции на друштвото и чиешто утврдување со потврдата за основање е посакувано, и експресно доделување на такво овластување, што тогаш може да се посака да се даде на одборот на директори за да се утврди со резолуција или резолуции кое било од нив што може да биде посакувано, но кое нема да биде фиксирано со потврдата за основање. Горенаведените одредби нема да се применуваат за неакционерските друштва. 
(5) Името и поштенската адреса на основачот или основачите;
(6) Доколку овластувањата на основачот или основачите престануваат со поднесувањето на потврдата за основање, имињата и поштенските адреси на лицата кои треба да работат како директори до првото годишно собрание на акционери или додека не се изберат нивните заменици.
Покрај прашањата што се бараат да се наведат во потврдата за основање во став (а) од членот 102 од DGCL, потврдата за основање може да содржи некое или сите од следниве прашања:

(1) Секоја одредба за управување со деловното работење и за водење на работите на друштвото и која било одредба што ги создава, дефинира, ограничува и регулира овластувањата на друштвото, директорите и акционерите, или која било класа на акционери, или управниот орган, членовите, или која било класа или група членови на неакционерско друштво; доколку таквите одредби не се спротивни на законите на оваа држава. Секоја одредба што се бара или е дозволено со кој било дел од законот да биде наведена во подзаконските акти, наместо тоа, може да се наведе во потврдата за основање;
(2)  Следниве одредби:, 

(а) за друштво различно од неакционерско друштво, односно секогаш кога ќе се предложи компромис или аранжман помеѓу ова друштво и неговите доверители или која било класа од нив и/или помеѓу ова друштво и неговите акционери или која било класа од нив, кој било суд од правична јурисдикција во државата Делавер може, на барањето на резиме на ова друштво или на кој било доверител или нејзин акционер или на барање на кој било примател или примачи назначени за ова друштво според § 291 од Наслов 8 од Делаверскиот законик, или по барање на доверители при распуштање или на кој било примач или примачи назначени за ова друштво според § 279 од Наслов 8 од DGCL, наредува состанок на доверителите или класата на доверители и/или на акционерите или класата на акционери на ова друштво, во зависност од случајот, да се свика на таков директен начин. Ако мнозинството во број што претставува три четвртини од вредноста на доверителите или класата на доверители и/или од акционерите или класата на акционери на ова друштво, во зависност од случајот, се согласи на каков било компромис или аранжман и за каква било реорганизација на ова друштво како последица на таквиот компромис или аранжман, споменатиот компромис или аранжман и споменатата реорганизација е направена од страна на судот, да бидат обврзувачки за сите доверители или класа на доверители и/или за сите акционери или класа на акционери на ова друштво, во зависност од случајот, како и за ова друштво; или

(б), за неакционерско друштво, односно секогаш кога ќе се предложи компромис или аранжман помеѓу ова друштво и неговите доверители или која било класа од нив и/или помеѓу ова друштво и неговите членови или која било класа од нив, кој било суд со правична јурисдикција во државата Делавер може, по барањето на збирен начин на ова друштво или на кој било доверител или нејзин член или на барање на кој било примач или примачи назначени за ова друштво според § 291 од Наслов 8 од DGCL, или по барање на доверители при распуштање или на кој било примач или примачи назначени за ова друштво според § 279 од Наслов 8 од DGCL, наредува состанок на доверителите или класата на доверители и/или на членовите или класата на членови на ова друштво, во зависност од случајот, да се свика на начин како што ќе наложи споменатиот суд. Ако мнозинството во број што претставува три четвртини во вредноста на доверителите или класата на доверители, и/или од членовите или класата на членови на ова друштво, во зависност од случајот, се согласи на каков било компромис или аранжман и за каква било реорганизација на ова друштво како последица на таквиот компромис или аранжман, споменатиот компромис или аранжман и споменатата реорганизација,  доколку е санкционирано од страна на судот до кој е поднесена споменатата пријава, да биде обврзувачка за сите доверители или класа на доверители и/или за сите членови или класа на членови на ова друштво, во зависност од случајот, а исто така и за ова друштво.;

(3) Одредбите што може да се посакаат да им даваат на имателите на акции на друштвото, или на имателите на која било класа или серија од нивна класа, превентивно право да се зачленат на која било или сите дополнителни емисии на акции на друштвото од која било или сите класи или серии од нив, или на која било хартија од вредност на друштвото што може да се конвертира во такви акции. Ниту еден акционер нема да има превентивно право да се претплати на дополнителна емисија на акции или на која било хартија од вредност што може да се конвертира во таква акција, освен ако, и освен до степен до кој, таквото право е изрично дадено на тој акционер во потврдата за основање. Сите такви права што постојат на 3 јули 1967 година, ќе останат да постојат незасегнати од овој став, освен ако и додека не се променат или прекинат со соодветно дејство кое изрично предвидува промена или прекинување;

(4) Одредби кои бараат за секое корпоративно дејство, глас на поголем дел од акциите или на која било класа или серија од нив, или на која било друга хартија од вредност со право на глас, или поголем број на директори, отколку што се бара со законот;

(5) Одредба со која се ограничува времетраењето на постоењето на друштвото на одреден датум; во спротивно, друштвото ќе има вечно постоење;

(6) Одредба со која се наметнува лична одговорност за долговите на друштвото на нејзините акционери во одредена мерка и под одредени услови; инаку, акционерите на друштвото нема да бидат лично одговорни за плаќање на долговите на друштвото, освен ако можат да бидат одговорни поради нивното сопствено однесување или дела;

(7) Одредба со која се елиминира или ограничува личната одговорност на директорот или службеникот кон друштвото или неговите акционери за парична отштета за прекршување на доверителската должност како директор или службеник, под услов таквата одредба да не ја елиминира или ограничува одговорноста на:

(а) Директор или службеник за какво било прекршување на должноста на директорот или службеникот за лојалност кон друштвото или неговите акционери;

(б) Директор или службеник за дела или пропусти кои не се со добра волја или кои вклучуваат намерно недолично однесување или свесно кршење на законот;

(в) Директор според § 174 од DGCL;

(г) Директор или службеник за која било трансакција од која директорот или службеникот извлекол несоодветна лична корист; или

(д) Службеник во која било акција од или во право на друштвото.

Ниту една таква одредба нема да ја елиминира или ограничи одговорноста на директорот или службеникот за кое било дело или пропуст што се случило пред датумот кога таквата одредба стапува во сила. Измената, укинувањето или елиминацијата на таква одредба нема да влијае на нејзината примена во однос на чин или пропуст на директор или службеник што се случил пред таквата измена, укинување или елиминација, освен ако одредбата не предвидува поинаку во моментот на таквото дело или пропуштање. Сите упатувања во овој став (б) точка 7, на директор, исто така, се смета дека се однесуваат на такво друго лице или лица, доколку ги има, кои, во согласност со одредбата од потврдата за основање во согласност со § 141 (а) од DGCL, вршат или извршуваат некоја од овластувањата или должностите што на друг начин му се доделени или наметнати на одборот на директори со DGCL. Сите упатувања во овој став (б) точка 7, на службеник значат само лице кое во моментот на дејствието или пропустот за кое е наведена одговорност се смета дека се согласило да се достави со испорака на процесот до регистрираниот агент на друштвото во согласност со § 3114(б) од Наслов 10 од оваа реченица (само за потребите на жителите на оваа држава како да се нерезиденти да го применат § 3114(б) од Наслов 10 на оваа реченица).

Во член 102 став (с) од DGCL се предвидува дека нема да биде неопходно во потврдата за основање да се наведе ниту едно од овластувањата дадени на друштвата според DGCL. Секако оваа слобода дадена на акционерите да можат при основање на друштвото да го креираат својот статут како што ќе сакаат бидејќи во членот погоре се нагласува дека се дозволува, односно дека не е задолжително да се користи ниту едно од овластувањата кои се дадени во истиот член има свое ограничување, односно во став (d) се предвидени ограничувањата, односно што сепак е задолжително да биде напишано во статутот. Освен одредбите вклучени во согласност со ставовите (а) (1), (а) (2), (а) (5), (а) (6), (б) (2), (б) (5), (б) (7) од овој дел, и одредбите вклучени во согласност со ставот (а) (4) од овој дел кои ги специфицираат класите, и номиналната вредност на акциите е овластено да издава друштво различно од неакционерско друштво, секоја одредба од потврдата за основање може да зависи од фактите што може да се утврдат надвор од тој инструмент, под услов начинот на кој тие факти ќе функционираат врз одредбата е јасно и експлицитно наведен во него.

Едно или повеќе лица може да дејствуваат како основач или основачи на друштво со доставување на документите за основање до државниот секретар за поднесување.
 Освен ако не е наведен одложен датум на стапување во сила, основањето започнува кога ќе се поднесе статутот, а поднесувањето на статутот за основање од страна на државниот секретар е убедлив доказ дека основачите ги исполниле сите услови за основање, освен во постапка на државата за откажување или отповикување на основањето или неволно распуштање на друштвото.

„Статут за основање“ ги означува оригиналниот статут, сите негови измени и сите други документи дозволени или потребни да бидат поднесени од трговското друштво до државниот секретар, според која било одредба од MBCA, освен член 16.21, а ако измената на статутот или кој било друг документ поднесен според MBCA ги повторува членовите во целост, отсега „статутот“ нема да вклучува никакви претходни документи.
 Статутот за основање (The articles of incorporation) мора да содржи:

(1) корпоративно име за друштвото што ги задоволува барањата од делот 4.01;

 (2) бројот на акции што друштвото е овластено да ги издава;

 (3) адресата на почетното седиште на друштвото и името на нејзиниот првичен регистриран агент во таа канцеларија; и

 (4) името и адресата на секој основач.

Согласно MBCA, статутот за основање може да ги определи:

 (1) имињата и адресите на лицата кои треба да служат како првични директори;

 (2) одредби кои не се во согласност со законот во врска со:

 (3) целта или целите за кои е организирано друштвото;

 (4) управување со бизнисот и регулирање на работите на друштвото;

 (5) дефинирање, ограничување и регулирање на овластувањата на друштвото, неговиот одбор на директори и акционерите;

 (6) номинална вредност за одобрени акции или класи на акции;

 (7) наметнување лична одговорност на акционерите за долговите на друштвото до одреден степен и под одредени услови;

 (8) секоја одредба која според овој закон се бара или е дозволено да биде утврдена во подзаконските акти;

 (9) одредба со која се елиминира или ограничува одговорноста на директорот кон друштвото или неговите акционери за парична отштета за кое било преземено дејствие или какво било непреземање дејствија, како директор, освен одговорноста за (А) износот на финансиската корист добиен од директор на кој нема право; (Б) намерно нанесување штета на друштвото или на акционерите; (В) повреда на делот 8.33; или (Г) намерно прекршување на кривичното право; и

 (10) одредба со која се дозволува или се прави задолжително обештетување на директор за одговорност (како што е дефинирано во делот 8.50(5)) на кое било лице за кое било преземено дејствие или кое било непреземање дејствија, како директор, освен одговорноста за (А) примање финансиска корист на која тој нема право, (Б) намерно нанесување штета на друштвото или неговите акционери, (В) повреда на делот 8.33, или (Г) намерно прекршување на кривичното право.

Статутот за основање не мора да определи ниту една од корпоративните овластувања наведени во MBCA. Одредбите на статутот може да се зависат од факти кои објективно се утврдат надвор од статутот во согласност со делот 1.20(к)
.

Документот за основање често предизвикува конфузија затоа што има различни имиња во законите, врз основа на државата во која е формирано друштвото, па може да биде побарано за основање на друштво да има потврда за формирање(Certificate of Formation), статут за организација (Articles of Organization), потврда за организација (Certificate of Organization), статут на формирање (Articles of Formation) или документи за формирање на друштво.
 Имено, кога се користи терминот „формирање“, тоа се однесува на ДОО(LLC), а кога се користи терминот „вклучување“, тоа се однесува на корпорација (АД), без разлика дали пред друштвото е „статут“ или „потврда“, односно сите термини споменати погоре се однесуваат на истиот документ - документот што го докажува создавањето на друштвото или корпорацијата.

Основањето на друштво е систематски процес кој поставува насока за правните и оперативните параметри на организацијата - параметри кои ќе ги диктираат клучните аспекти на бизнисот за во иднина иако специфичните процедури може да се разликуваат врз основа на локацијата и природата на бизнисот, ова се основните чекори за основање на друштво во САД:

· Избирање име на бизнисот: Изборот на вистинското име за друштвото е за брендирање и правна неопходност. Избраното име треба да се разликува од другите субјекти регистрирани во државата. 

· Избирање агент за регистрирање: Агент за регистрирање делува како официјална точка на контакт на друштвото за правни постапки. Овој агент, без разлика дали е поединец или деловен субјект, мора да биде лоциран во државата на основање и лесно достапен за време на стандардните работни часови. Неговата примарна одговорност е да прима правни и државни документи во име на друштвото.

· Подготвување и поднесување статут за основање: Статутот за основање е основен документ кој ги прикажува клучните детали за друштвото, вклучувајќи ја и неговата цел и информации за акциите. Откако ќе се подготви, се поднесува до назначената државна агенција, обично државниот секретар. Статутот ја поставува основата за правното постоење на друштвото и обезбедува јавно известување за неговата намера да работи.
· Да се земе идентификациски број на работодавач (employer identification number-EIN): Обезбедувањето EIN од Службата за внатрешни приходи (IRS) е задолжителен чекор за повеќето друштва. Овој уникатен деветцифрен број му овозможува на ИРС да идентификува бизниси за даночни цели. Вообичаено е потребен EIN за воспоставување деловни банкарски услуги и е корисен за аплицирање за деловни лиценци и дозволи.
· Нацрт на корпоративни подзаконски акти: Корпоративните подзаконски акти се внатрешен документ кој ги опишува оперативните процедури и структурата на управување на друштвото. Овој сеопфатен документ се однесува на улогите на директорите и службениците, процедурите за издавање акции и распоредот и извршувањето на корпоративните состаноци, меѓу другите прашања.
· Назначување директори: Директорите се одговорни за значајните деловни одлуки и целокупна насока. Нивното назначување е составен дел од управувањето на друштвото и дава насоки за нејзината траекторија. Нивните улоги, одговорности и мандат треба да бидат јасно дефинирани за да се избегне каква било нејаснотија.
· Одржување на првиот состанок на одборот на директори: Овој првичен состанок е значаен настан, за време на кој се носат клучни оперативни и административни одлуки, како што се одобрување подзаконски акти, разјаснување на улогите и одлучување за фискалната година. Водењето записници од состаноците е неопходно за одржување на транспарентна евиденција на корпоративните одлуки.
· Издавање сертификати за акции: Сертификатите за акции се физички или електронски документи кои означуваат сопственост во друштвото. Издавањето сертификати за акции гарантира дека секој акционер има јасна претстава за својот удел во бизнисот. Овие записи се клучни за транспарентност и за сите идни трансакции поврзани со продажба или пренос на акции.
· Дополнителни државни барања: Секоја држава има свој сет на барања и годишни обврски за друштвата. Тие може да вклучуваат поднесување годишни извештаи, одржување ажурирана евиденција и плаќање поврзани такси. 

По основањето според MBCA:

 Ако почетните директори се именувани во статутот, почетните директори ќе одржат организациски состанок, на повик на мнозинството директори, за да се заврши организацијата на друштвото со назначување службеници, донесување подзаконски акти и продолжување на која било друга работа донесена пред состанокот. Ако во статутот не се наведени првичните директори, основачот или основачите ќе одржат организациски состанок на повик на мнозинството од основачите: (а) да се изберат директори и да се комплетира организацијата на друштвото; или (б) да се избере одбор на директори кој ќе ја заврши организацијата на друштвото. Дејството што го бара или е дозволено со MBCA да го преземат основачите на организациски состанок може да се преземе без состанок ако преземеното дејство е докажано со една или повеќе писмени согласности кои ги опишуваат преземените активности и потпишани од секој основач. Организациски состанок може да се одржи во или надвор од државата.

MBCA и DGCL бараат само минимум еден директор па потврдата за основање на друштвото ја одредува почетната големина на одборот, така што статутот може да определи минимален или максимален кворум на директори, но подзаконските акти на друштвото конечно го пропишуваат точниот број на директори.

Можноста за измена на статутите на акционерските друштва во САД ќе ги разгледаме согласно MBCA и DGCL. Во член 241 DGCL е предвидена измена на потврдата за основање пред прием на уплата за акции.
Пред друштвото да добие каква било исплата за која било од своите акции, тоа може да ја измени потврдата за основање во кое било време, во колку било аспекти колку што може да се посака, сè додека неговата потврда за основање, како што е изменета, содржи само одредби што би биле легално и правилно да се вметнат во оригиналната потврда за основање поднесена во моментот на поднесувањето на измената.
 Измената на потврдата за основање одобрено со овој дел ќе се усвои со мнозинство од основачите, ако директорите не биле именувани во оригиналната потврда за основање или сè уште не се избрани, или, ако директорите биле именувани во оригиналната потврда за основање или биле избрани и се квалификувале, со мнозинство од директорите. Сертификат кој ја утврдува измената и потврдува дека друштвото не добило никакво плаќање за која било од своите акции, или дека друштвото нема членови, како што е применливо, и дека измената е уредно усвоена во согласност со овој дел, ќе се изврши, ќе се потврди и ќе се поднесе во согласност со членот 103 од DGCL. По таквото поднесување, потврдата за основање на друштвото ќе се смета дека е соодветно изменета од датумот на кој првичната потврда за основање станала правосилна, освен за оние лица кои се суштински и негативно засегнати од амандманот и за тие лица измената ќе стапи на сила од датумот на поднесување.

Во DGCL покрај погоре анализираниот член за анализа на измена на статутот пред друштвото да добие каква било исплата за која било од своите акции, членот 242 е за измена на потврдата за основање по приемот на уплатата за акции и за неакционерски друштва.

(а) Откако друштвото прими исплата за некој од неговите капитални акции, или откако неакционерското друштво има членови, тоа може одвреме-навреме да ја менува потврдата за основање, во онолку аспекти колку што може да се посака, сè додека неговата изменета потврда за основање содржи само такви одредби како што би било легално и соодветно да се вметне потврдата за поднесување во оригиналот; и, доколку треба да се направи промена на акциите или правата на акционерите, или размена, прекласификација, поделба, комбинација или откажување на акции или права на акционерите, такви одредби што може да бидат неопходни за да се изврши таквата промена, размена, рекласификација, поделба, комбинација или откажување. Конкретно, и без ограничување на таквото општо овластување за измена, друштвото може да ја менува својата потврда за основање, од време на време, така што:
(1) Да го промени своето корпоративно име; или

(2) Да ја промени, замени, зголеми или намали природата на својата дејност или нејзините корпоративни овластувања и цели; или

(3) Да го зголеми или намали својот одобрен капитал или да го прекласифицира, со менување на бројот, номиналната вредност, ознаките, приоритетите или релативните учеснички, изборни или други посебни права на акциите, или квалификациите, ограничувањата или ограничувањата на тие права или со промена на акциите со номинална вредност во акции без номинална вредност или акции без номинална вредност со зголемување или со намалување на бројот на акциите или со поделување или комбинирање на издадените акции од која било класа или серија од класа на акции во поголем или помал број издадени акции; или

(4) Да се ​​откаже или на друг начин да влијае на правото на имателите на акции од која било класа да добиваат дивиденди кои се акумулирани, но не се објавени; или

(5) Да се ​​создадат нови класи на акции кои имаат права и преференции или претходни и супериорни или подредени и инфериорни во однос на акциите на која било класа тогаш овластена, без разлика дали е издадена или неиздадена; или

(6) Да се ​​промени периодот на неговото траење; или

(7) Да се избрише.

Во MBCA во дел 10 во пододдел А се наведени членовите за измена на статутот. Друштвото може да го измени својот статут во секое време за да додаде или промени одредба што се бара или е дозволена во статутот од датумот на стапување на сила на измената или да избрише одредба што не се бара да биде содржана во статутот.
 Ако друштвото сè уште нема издадено акции, неговиот одбор на директори или неговите основачи ако нема одбор на директори, може да усвојат една или повеќе измени на статутот на друштвото.
 Членот 10.03 ги регулира измените на статутот по издавањето на акциите, па повеќето такви амандмани ќе бараат глас од акционерите, а при поднесување на измена на статутот до акционерите, одборот на директори мора да ја препорача измената, со два исклучоци во делот 10.03(б). Членот 10.04(а) бара посебно одобрување од групите со гласање за одредени видови измени на статутот за основање каде што друштвото има повеќе од една класа или серија акции. Откако измената на статутот е усвоена и одобрена на начин што се бара со MBCA и со статутот, друштвото ќе го достави на државниот секретар за поднесување статутот за измена.

Во САД основањето на друштвото го разгледуваме низ одредбите на двата закони кои во САД се најпопуларни за користење при основање на друштва, а тоа се MBCA и DGCL. Согласно DGCL, потребен документ за основање на друштво е потврда за основање (The certificate of incorporation). Во овој документ покрај оригиналната потврда за основање, се содржани и сите во иднина донесени потврди, договори, планови за реорганизација и други инструменти кои се со дејство на измена на првичната потврда за основање. Потврдата за основање е со точно наведени податоци кои треба да бидат содржани во неа и истата откако ќе биде комплетна, се доставува до државениот секретар за да се основа друштвото.

 За разлика од DGCL, во MBCA за основање на друштво потребно е изготвување на статут за основање (The articles of incorporation), кој согласно тој закон, се наведува што задолжително треба да содржи. Ако ги споредиме потврдата и статутот во дел на императивните одредби кои налагаат што да биде содржано во овие документи, можеме да заклучиме дека и во двата документи исто е предвидено, а тоа е: име на друштвото, адреса на седиште и име на регистриран агент, број на акции, име и адреса на секој основач. Со ова доаѓаме до заклучок дека и двата документи во двата закони исто предвидуваат, но имаат различен назив. Статутот/потврдата е како официјален извод од матичната книга на родените на друштвото и е основниот документ што му дава на бизнисот свој правен идентитет, одвоен од сопственикот. 
7.Заклучок
Во глава IV се истражува за правила за донесување на статут и/или основачки акт на акционерските друштва, при што задолжителен акт за основање на акционерско друштво е донесување на статут и/или друг основачки акт, па така во определени држави имаме еден акт за основање на акционерско друштво, а во други држави има по два акти за основање на акционерско друштво. Понатаму, во одредени држави тој акт се нарекува потврда, некаде се нарекува меморандум, устав и друго. Бидејќи во насловот на докторатот го споменуваме институтот статут, во оваа глава го разработуваме, односно анализата овде се состои од тоа што значи, што треба и што може да биде содржано во статутот, каков правен акт е тоа, дали и како може да се вршат измени на иститот се дел од прашањата кои се разработени овде. Секако овој правен акт се анализира согласно законодавството и на Северна Македонија и на другите земји кои компаративно ги анализираме за да на крај би добиле слика за сличностите и разликите за тоа кои сè одредби треба да бидат вклучени во статутот помеѓу државите од англосаксонско и евроконтинентално подрачје, а и помеѓу македонското законодавство и другите земји од евроконтиненталното подрачје.

Од сите држави, само во РС Македонија, СР Германија и САД постои само еден акт при основање на акционерското друштво. Во нашата држава тој акт се нарекува статут, во Германија исто така се нарекува статут, само што за разлика од кај нас, мора да се завери на нотар, во САД согласно DGCL има потврда за основање, додека статут за основање има според MBCA. За разлика од овие држави, во законот на Р Србија, Р Бугарија и ОК се среќава дуализам на акти, односно за да се основа акционерско друштво потребно е да има два акти како статут и основачки акт. Според овие закони, потребно е да има статут и основачки акт, кои два документи се задолжителни.
ГЛАВА V – НАЧИН И ПОСТАПКА НА ДОНЕСУВАЊЕ НА ИНТЕРНИ АКТИ ВО АКЦИОНЕРСКОТО ДРУШТВО И ОДНОС СО СТАТУТОТ
1. Начин и постапка на донесување на интерни акти во акционерското друштво и однос со статутот во Република Северна Македонија
Акционерското друштво, покрај статутот како единствен општ акт со кој се уредуваат односите на друштвото, може да донесе и други интерни акти за прашања кои не се уредени со статутот. ЗТД дава можност на друштвата за одделни прашања кои се од значење за организација и функционирање на друштвото да може да се доуредат со други посебни акти со кои се уредува само сегмент од односите кои детално и општо се уредени со статутот. Другите посебни акти кои ги донесува друштвото не се замена за статутот, туку тие се дополнување во однос на сè што не е уредено со статутот, а ЗТД го дозволува тоа да може да биде уредено во други посебни акти. Согласно член 287 став 4 од ЗТД, се вели: други прашања што се од значење за друштвото, а не се уредени со статутот, можат да се уредат, во согласност со ЗТД, со други акти на друштвото. ,,Други акти на друштвото“ се општите акти кои се донесуваат во акционерското друштво и во друштвото со ограничена одговорност со коишто, на општ начин, се уредуваат односите во друштвото што не се уредени со договорот за друштвото, односно со статутот, а коишто мора да бидат во согласност со нив (правилник, одлука, деловник и други).

Посебните општи акти се донесуваат заради уредување на други прашања што се од значење на друштвото, а не се уредени со статутот, согласно кои ќе се создадат нови правила во однос и наспрема статутот. Овие интерни акти ги донесуваат органите во акционерското друштво, а тоа може да биде законски или статутарно предвидено. Органи кои можат да ги носат овие акти се собранието на акционери и органот на управување и надзор, т.е. управен и надзорен одбор или одбор на директори, во зависност од моделот на управување.

Во поглед на формата на интерниот акт, самото акционерско друштво има слобода на избор во однос на тоа што сака да донесе како акт и да ги разработи прашањата кои ги има во тој акт, па како избор има: правилник, деловник и одлука. За разлика од постапката за донесување на статутот, која е строга и детална со закон уредена, постапката за донесување на посебните општи акти е помалку формална и истата може да биде пропишана со статутот или со деловниците за работа на собранието односно органите на друштвото. Како интерни акти кои друштвата во нашата држава често ги донесуваат се: правилник за систематизација на работни места, деловник за работа, правилник за начин на плаќање при патувања во странство, одлука за избор на овластен ревизор, одлука за усвојување на годишна сметка, етички кодекс и други. 

Покрај статутот, постои спогодба на акционерите како интерен акт кој го создаваат акционерите во друштвото, а заедничко на статутот на акционерското друштво и спогодбата на акционерите е тоа што и двата акта ги создаваат непосредно акционерите.
 Тоа е секако и единствено заедничко својство на овие инаку многу различни акти, па првата и основна разлика меѓу статутот и спогодбата на акционерите е во тоа што: статутот е акт на акционерското друштво како правно лице, додека спогодбата е акт на акционерите.

Со оглед на предметот на регулација, овие акти спаѓаат во две различни категории. Статутот го уредува статусот и устројството на акционерското друштво, поинаку речено тој содржи правила за организацијата и функционирањето на друштвото, додека спогодбата, пак, уредува само извесни аспекти на односите меѓу акционерите.
 Статутот е нормативен акт, т.е. општ акт на друштвото, додека спогодбата е облигационен договор, понатаму, статутот му припаѓа на правото на друштвото, додека спогодбата му припаѓа на облигационото право.

2.Начин и постапка на донесување на интерни акти во акционерското друштво и однос со статутот во Република Србија

Друштвото може да донесе и други општи акти со кои на општ начин се уредуваат одредени прашања од делокругот на работењето на друштвото, односно начинот на работа на органите на друштвото. Правилникот, деловникот и одлуките од општа природа се најчестите облици на овие акти кои се среќаваат во практиката. Надлежностите за донесување општи акти на друштвото, по правило, се доверуваат на одборот на друштвото или на извршните органи на друштвото, а некои од примерите на овие акти би опфатиле деловник со кој се уредува начинот на работа на управниот одбор на друштвото, комисии на управниот одбор на друштвото и други органи и тела формирани во друштвото или прописи кои подетално ги регулираат прашањата, како што се: критериуми за утврдување и постапување со деловни тајни, попрецизни правила за спроведување на активностите за внатрешен надзор и слично.
 Покрај наведеното, за акционерите на друштвото важен општ акт е деловникот за работа на собранието (собранискиот деловник), па овој акт мора да го донесе собранието на акционери на првата седница со мнозинство гласови од присутните акционери, доколку со статутот не е предвидено поголемо мнозинство.
 Со деловникот за работа на собранието се определува начинот на работа и одлучување на собранието, и истиот може да регулира прашања како што се: учество во работата на собранието по електронски пат, постапката за поставување прашања, начинот на идентификација на акционерите и нивните полномошници, начинот и постапката на гласање и други.

Постојат општи и поединечни акти на друштвото. Општи акти на друштвото се: статутот, правилникот и одлуката, со која на општ начин се уредуваат одредени прашања, а според сегашниот ЗПД, статутот е задолжителен документ за акционерското друштво.
 Законот предвидува, само за акционерските друштва, покрај актот за основање, да имаат и статут.
 Затоа, таа е императивна норма која го обврзува општеството да го има овој општ чин, па со статутот на акционерското друштво се уредува управувањето со друштвото и други прашања во согласност со закон.
 Врз основа на правилниците, поблиску се регулираат специфичните односи во друштвото, така што секоја област на работа и бизнис е регулирана со соодветни правилници, имено, прописите ги регулираат областите на работните односи, областа на финансиското работење, областа на квалитетот на работата и услугите, областа на безбедноста при работа и слично.
 Во зависност од дејноста на поединечно друштво, се уредуваат и дејностите со кои се занимава тоа друштво, доколку со закон е определено дека оваа област е уредена со општиот акт на друштвото.
 Одлуката како општ акт поретко се донесува во трговското друштво, бидејќи претежно сите области се поблиску регулирани со правилници.
 На пример, областа на работните односи се уредува со правилникот за работни односи или поединечни колективни договори, во зависност од бројот на работници, правилникот за систематизација на работните места, правилникот за заштита при работа и слично.


Во ЗПД нема член каде детално се објаснети „другите акти“ на акционерското друштво, туку само во неколку членови се напоменуваат како такви. Односно во член 464, став 1, точка 4
 е предвидено дека општите акти на друштвото е потребно да се чуваат покрај другите документи како статут, основачки акт, записници од седници и други.
3.Начин и постапка на донесување на интерни акти во акционерското друштво и однос со статутот во Република Бугарија
Иако ТЗ на Бугарија не пропишува сеопфатна листа на внатрешни подзаконски, односно интерни акти надвор од статутот, тој обезбедува правна рамка која имплицитно бара од друштвата да имаат одредени внатрешни правила и политики. Тие обично се однесуваат на управувањето, состаноците на акционерите, финансиското управување и етичките стандарди. Друштвата се слободни да усвојат дополнителни внатрешни подзаконски акти за дополнително регулирање на нивното внатрешно работење, но тие мора да обезбедат дека овие подзаконски акти се усогласени со принципите наведени во ТЗ.

Статутот е примарниот управувачки документ на кое било акционерско друштво, иако технички не е „подзаконски акт“ во типична смисла, туку служи како основен документ со кој се регулираат внатрешните работи на друштвото.

Индиректно ТЗ упатува на интерни акти кои друштвото треба да ги има за да се олесни работењето, во смисла што некои прашања ќе бидат детално разработени во правилници. Собранието на акционери е највисокото раководно тело на акционерското друштво, а ТЗ предвидува специфични правила со кои се регулира неговото работење. Така членот 223 од Трговскиот закон ги наведуваат правилата за свикување и спроведување на собранието на акционерите, вклучувајќи: процедури за свикување состаноци, услови за кворум за правосилност на одлуките, процедури за гласање и право на глас за акционерите, одлуки донесени на седниците и начин на информирање на акционерите. Сите овие правила е потребно да се разработат во правилник или деловник за работа на собранието.

Друштвата може да усвојат внатрешни правила за регулирање на прашања, како што се: барањата за кворум, улогите на членовите на одборот, процедурите за состаноци на одборот и наградувањето на директорите.

4.Начин и постапка на донесување на интерни акти во акционерското друштво и однос со статутот во Сојузна Република Германија
Германско акционерско друштво може да има внатрешни подзаконски акти покрај Satzung. Овие подзаконски акти често се користат за понатамошно дефинирање на внатрешните процеси, структурите на управување и политиките на друштвото во области како што се управување со уравниот одбор, надзорниот одбор, состаноци на акционери, дивиденди, политики за компензација, процедури за ревизија и управување со ризик. Иако тие не се задолжителни, внатрешните подзаконски акти обезбедуваат дополнителна флексибилност и специфичност, помагајќи му на друштвото да работи понепречено и во согласност со неговите стратешки и оперативни цели. Сепак, важно е подзаконски акти да не се во спротивност со Satzung или со задолжителните одредби на AktG. Во AktG не постојат одредби кои ги објаснуваат подзаконските акти, туку законот индиректно упатува на нив.

Satzung во Германија во суштина е подзаконски акт на едно друштво и ги наведува правилата за тоа како друштвото работи, управува и комуницира со акционерите. Во членот 23 од AktG
 под насловот воспоставување на подзаконски акти се објаснува за статутот во акционерското друштво. И покрај деталното уредување на прашањата за управување на акционерското друштво, во статутот на друштвото, секако не е исклучена можноста самото друштво да донесе друг акт, како правилник за работата на управниот и надзорниот одбор.

5.Начин и постапка на донесување на интерни акти во акционерското друштво и однос со статутот во Обединето Кралство
Во Обединетото Кралство, внатрешните правила за акционерските друштва првенствено се регулирани со статутот на друштвото, кој служи како главен подзаконски акт. Во статутот се утврдуваат правилата за управување, правата на акционерите, состаноците и улогата на директорите. Покрај Законот за друштва од 2006 година, Модел-статутите и Кодексот за корпоративно управување на Обединетото Кралство, овие подзаконски акти помагаат во структурата на работењето на друштвото. Дополнителните договори, како што се: договорите за услуги на директорите (directors' service agreements) и акционерските договори (shareholder agreements), дополнително ги дефинираат внатрешните операции и односи во друштвото.
6.Начин и постапка на донесување на интерни акти во акционерското друштво и однос со статутот во Соединети Американски Држави
Подзаконски акти на друштвата играат витална улога во ефективно управување на друштвото. Тие ја поставуваат рамката за донесување одлуки, ги дефинираат улогите и одговорностите и обезбедуваат усогласеност со законските барања. Иако тие обично не се поднесуваат до државата на одобрување, тие се суштински внатрешен документ кој го обликува работењето на друштвото, нудејќи им јасност на директорите, службениците и акционерите за нивните права и обврски. Во САД регулирањето на подзаконските акти ги гледаме низ двата најчесто користени закони и тоа: DGCL и MBCA. Други држави (како Калифорнија, Њујорк и Тексас) исто така имаат свои верзии на закони за друштва, но сите тие имаат одредби за подзаконски акти кои се слични на DGCL и MBCA.  
Подзаконските акти на друштвото може да бидат усвоени, изменети или укинати од основачите, од првите директори на акционерското друштво или од првите членови на управното тело на неакционерското
 друштво доколку се именувани во потврдата за основање, или, пред друштвото различно од неакционерското друштво да добие каква било исплата за која било од своите акции, од нејзиниот одбор на директори, па откако акционерското друштво ќе добие каква било исплата за која било од своите акции, овластување за усвојување, изменување или укинување на подзаконските акти ќе имаат акционерите со право на глас.
 Во случај на неакционерско друштво, овластување за усвојување, изменување или укинување на подзаконските акти имаат неговите членови со право на глас, па секое друштво може, во својата потврда за основање, да додели овластување за донесување, изменување или укинување на подзаконските акти на директорите или, во случај на неакционерско друштво, на неговото раководно тело.
 Фактот дека таквото овластување им е доделено на директорите или раководното тело, во зависност од случајот, нема да ги отфрли акционерите, ниту да ги ограничи нивните овластувања да донесуваат, изменуваат или укинуваат подзаконски акти.
 Подзаконските акти може да содржат каква било одредба, која не е во согласност со DGCL или со потврдата за основање, која се однесува на работата на друштвото, водењето на неговите работи и неговите права или овластувања или права или овластувања на неговите акционери, директори, службеници или вработени.
 Исто така, подзаконските акти не смеат да содржат одредба што ќе наметне одговорност на акционерот за адвокатските надоместоци или трошоци на друштовото.
 Покрај одредбата во DGCL за објаснување на подзаконските акти (bylaws), постои и одредба за подзаконски акти за итни случаи и други овластувања во итни случаи (Emergency bylaws and other powers in emergency).

Одборот на директори на кое било друштво може да усвои подзаконски акти за итни случаи, кои подлежат на укинување или измена од акционерите, кои, без разлика на која било поинаква одредба од законот, или во потврдата за основање или подзаконски акти, ќе важат за време на која било вонредна состојба како резултат на напад на Соединетите Американски Држави или на локација на којa друштвото ја води својата работа или вообичаено одржува состаноци на неговиот одбор на директори или неговите акционери, или за време на која било нуклеарна или атомска катастрофа или за време на постоење на каква било катастрофа, вклучително, но не ограничувајќи се на епидемија или пандемија и прогласување национална вонредна состојба од страна на владата на Соединетите Американски Држави или друга слична вонредна состојба, без разлика дали има кворум на одборот на директори или негова постојана комисија може лесно да се свика за акција.
 Итните подзаконски акти може да бидат усвоени од одборот на директори или, доколку кворум не може лесно да се обезбеди за да се свика седница, со мнозинство од присутните директори.
 Имено, подзаконските акти за итни случаи може да донесат каква било одредба што може да биде практична и неопходна за околностите на вонредната состојба, вклучително и одредби со кои:

(1) Состанок на одборот на директори или негова комисија може да свика кој било службеник или директор на начин и под такви услови што ќе бидат пропишани во вонредните подзаконски акти;

(2) Директорот или директорите кои присуствуваат на седницата или кој било поголем број утврден со подзаконските акти за вонредни состојби, сочинуваат кворум; и

(3) Службениците или другите лица назначени на листа одобрена од одборот на директори пред вонредната состојба, сето тоа по приоритетен редослед и предмет на такви услови и за таков временски период (не подолг од разумно неопходно по престанокот на вонредна состојба) како што може да биде предвидено во подзаконските акти за итни случаи или во одлуката со која се одобрува списокот, ќе се сметаат за директори за таквиот состанок до степен што е потребен за да се обезбеди кворум на секој состанок на одборот на директори.

Исто како и во DGCL, така и во MBCA се предвидени одредби за подзаконските акти кои може да ги донесе друштвото. Основачите или одборот на директори на друштвото ќе донесат првични подзаконски акти за друштвото. Подзаконските акти на друштвото може да содржат каква било одредба за управување со друштвото и регулирање на работите на друштвото што не е во спротивност со законот или со статутот.

Покрај предвидените одредби за донесување на подзаконски акти, исто така и во двата закони гледаме дека се предвидени и одредби за итни подзаконски акти, каде за разлика од ЗТД, не се предвидени одредби за донесување на итни подзаконски акти во акционерското друштво, додека во законите во САД се предвидени такви одредби.

Освен ако статутот не предвидува поинаку, согласно со MBCA, одборот на директори на друштвото може да донесе подзаконски акти кои ќе бидат ефективни само во итни определени случаи. Подзаконските акти за итни случаи, кои се предмет на измена или укинување од страна на акционерите, може да ги опфатат сите одредби неопходни за управување со друштвото за време на вонредна состојба, вклучувајќи:

(1) процедури за свикување на седница на одборот на директори;

 (2) барања за кворум за состанокот; и

 (3) назначување на дополнителни или заменски директори.

Сите одредби од редовните подзаконски акти, во согласност со подзаконските акти за итни случаи, остануваат на сила за време на вонредната состојба, додека подзаконските акти за итни случаи, не се во сила по завршувањето на итната состојба.
 Корпоративни активности преземени со добра волја во согласност со подзаконските акти за итни случаи:

 (1) го обврзуваат друштвото; и

 (2) не може да се користат за наметнување одговорност на корпоративниот директор службеник, вработен или агент.

 Постои итен случај за целите на овој дел ако кворумот од директорите на друштвото не може лесно да се собере поради некој катастрофален настан.

Подзаконските акти подателано ги регулираат прашањата за внатрешното управување на друштвото, за разлика од корпоративните повелби, подзаконските акти можат да бидат изменети или од акционерите или од директорите на друштвото.
 Имено, статутот за основање е аналоген на уставот на друштвото, додека подзаконските акти се како статутите на ентитетот.
 Подзаконските акти на друштвото се правила според кои работи друштвото и кога се основа друштвото, првиот чин на одборот на директори мора да биде создавање на подзаконски акти, што е единствен документ кој ги опфаќа сите правила.

7.Заклучок

Во глава V, која е претпоследна глава во докторската дисертација, е направена анализа на донесувањето на интерни акти и нивниот однос со статутот на акционерското друштво. Како и во претходните глави, така и во оваа глава се прави компарација на македонското законодавство со другите земји кои ги анализираме за тоа дали, какви и колку одредби има во трговските закони кои ја уредуваат материјата на донесување интерни акти во акционерското друштво и кој е односот на тие интерни акти со статутот кој е задолжителен во акционерското друштво, односно тој мора да се донесе за да се основа и да постои акционерското друштво, додека другите интерни акти можат, но и не мора да се донесуваат.
Може да се заклучи дека во сите држави во сите закони покрај статутот на акционерското друштво, кој ги уредува односите на друштвото, може да се донесуваат и други интерни акти кои мора да бидат во согласност и со самиот закон, но и со статутот. Најчести такви интерни акти, кои се од значење за организација и функционирање на друштвото за да може подетално да се доуредат некои прашања, бидејќи тие не се замена на статутот, туку само го дополнуваат истиот, се: правилник, деловник и одлука.

Согласно горенаведеното, може да заклучиме дека начинот и постапката на донесување на интерни акти во акционерското друштво се детално објаснети само во законите во САД, додека во сите други држави во нивните закони само на индиректен начин законот упатува на донесување на подзаконски, интерни акти. Во ЗТД на РСМ е предвидено објаснување, односно дефиниција во законот што тоа значат другите акти на друштвото, додека во другите држави во нивните закони нема такво објаснување.

Во САД и во DGCL и MBCA се предвидени детални одредби за донесување на подзаконски акти на друштвото кои се правила според кои работи друштвото и кога се основа друштвото, првиот чин на одборот на директори мора да биде создавање на подзаконски акти, што е единствен документ кој ги опфаќа сите правила. Овие акти може да бидат усвоени, изменети или укинати од основачите, од првите директори на акционерското друштво или од првите членови на управното тело на неакционерското друштво доколку се именувани во потврдата за основање, или, пред друштвото различно од неакционерското друштво да добие каква било исплата за која било од своите акции, од нејзиниот одбор на директори. 

Покрај одредбата за објаснување на подзаконските акти, постои и одредба за подзаконски акти за итни случаи и други овластувања, каде овие акти може да ги опфатат сите одредби неопходни за управување со друштвото за време на вонредна состојба, па одборот на директори на кое било друштво може да ги усвои и истите ќе важат за време на која било вонредна состојба како резултат на напад на САД или за време на која било нуклеарна или атомска катастрофа или за време на постоење на каква било катастрофа, вклучително, но не ограничувајќи се на епидемија или пандемија и прогласување национална вонредна состојба од страна на владата на САД или друга слична вонредна состојба.

ГЛАВА VI – АНАЛИЗА НА  ПРИСТАПОТ НА МАКЕДОНСКИТЕ АКЦИОНЕРСКИ ДРУШТВА КОИ КОТИРААТ НА МАКЕДОНСКА БЕРЗА ЗА ХАРТИИ ОД ВРЕДНОСТ ВО ПОГЛЕД НА УРЕДУВАЊЕТО НА ПРАШАЊЕТО ЗА УПРАВУВАЊЕ СО ДРУШТВОТО
Со цел да се добијат сознанија за уредувањето на прашањето за управувањето на акционерското друштво и степенот на користење на диспозитивните одредби содржани во ЗТД, спроведено е емпириско истражување со помош на анкетен прашалник. Анкетниот прашалник се состои од 13 прашања, при што дел од прашања се со одговори во форма на неколку понудени алтернативи, додека другиот дел од прашањата се со слободен одговор. Анкетирањето е спроведено во период од декември 2023 година до мај 2024 година. Притоа, обезбедени се 10 анкетни прашалници од десет акционерски друштва кои котираат на македонска берза за хартии од вредност, иако прашалникот беше доставен до повеќе од 30 друштва. Акционерски друштва кои одговорија на анкетниот прашалник се: 

· МОДА АД Св.Николе, 

· АДИНГ АД Скопје, 

· БИМ АД Св.Николе, 

· УГОТУР АД Скопје, 

· ГД -ТИКВЕШ АД Кавадарци, 

· МЕРМЕРЕН КОМБИНАТ АД Прилеп, 

· ПРИЛЕПСКА ПИВАРНИЦА АД Прилеп, 

· ФАКОМ АД Скопје, 

· ЕДИНСТВО АД Струмица, и 

· СИЛЕКС АД Кратово.
 

Сублимираната анализа на одговорите од акетната спроведена со десетте акционерски друштва по однос на клучните прашања од интерес за истражувањето во оваа докторска дисертација, го покажа следното:

- 9 од 10 акционерски друштва сметаат дека во ЗТД има доволно диспозитивни норми со кои ги уредуваат односите во друштвото;
- 9 од 10 акционерски друштва се задоволни од избраниот модел на управување со друштвото;
- само 2 од 10 акционерски друштва го имаат променето моделот на управување со друштвото за време на траењето на друштвото;
- 10 од 10 акционерски друштва одговориле дека не уредуваат често прашања поинаку од Законот за трговски друштва;
- 9 од 10 акционерски друштва одговориле дека во нивните статути не вклучуваат одредби надвор од законски предвидениот минимум на одредби определен со член 287 од ЗТД; и

- 9 од 10 акционерски друштва одговориле дека немаат определено поголемо мнозинство од законски предвидениот праг на мнозинство потребен за донесување на одлуки, иако таквата можност за предвидување на поголемо мнозинство ја предвидува ЗТД.

Во продолжение следи детална анализа на одговорите добиени врз основа на прашалникот.

Прашање реден број 1: „Кој модел на управување го има избрано вашето друштво?“
1. едностепен систем на управување

2. двостепен систем на управување

Од анализираните друштва, 4 акционерски друштва го имаат прифатено едностепениот систем на управување, додека 6 го имаат избрано двостепениот систем на управување. Анализата се врши на 10 акционерски друштва кои котираат на задолжителна котација на берза, додека постојат 89 друштва на официјалниот пазар. Вкупниот број на членови на управување изнесува 559.

Прашање реден број 2: „Доколку избравте едностепен систем на управување, од колку членови се состои одборот на директори?“

 Во врска со второто прашање, одговор дадоа само оние акционерски друштва кои имаа избрано едностепен систем на управување. Од четирите акционерски друштва, две друштва имаат по 5 члена во одборот на директори, додека едно друштво има само 3 члена во одборот на директори, односно го има избрано минималниот праг за формирање на одбор на директори, додека последното друштво има избрано 6 члена во одборот на директори. Согласно ова, по 25 % имаат двете друштва со 3 и 6 члена дадено како одговор, додека двете друштва со по 5 члена имаат 50 %. Може да се заклучи дека ниту едно друштво го нема избрано максималниот праг дозволен од ЗТД за да може да се формира одбор на директори.

Прашање реден број 3: „Доколку избравте двостепен систем на управување, од колку членови се состои управниот и надзорниот одбор?“
Според одговорите на ова прашање, имаме само две од шест друштва кои имаат избрано двостепен систем, со одговор дека и во управниот и во надзорниот одбор имаат по 3 члена и гледајќи ги другите одговори од другите друштва, овие две друштва се со најмал број на членови во управен и надзорен одбор. Ако ја имаме предвид законската можност да се формира управен и надзорен одбор од 3 до 11 члена, тогаш овие две друштва го имаат избрано минимумот кој го дава законот за да може да се основаат овие органи. Две акционерски друштва како одговор имаат понудено дека управниот одбор има 5, додека надзорниот одбор има 4 члена, следното друштво има понудено одговор дека управниот одбор брои 9 члена, а надзорниот одбор 3 члена, а последното друштво како одговор има дадено дека управниот одбор има 7 члена, а назорниот одбор 3 члена. Ова кажува дека во овие друштва повеќе членови има управниот одбор за разлика од надзорниот одбор, но ниту едно друштво нема максимум членови во двата одбори.

Прашање реден број 4: „Доколу имате избрано едностепен систем на управување, колку од членовите од одборот на директори се жени?“
1. 0

2. 1

3. наведете број  _________

Одговорот на ова прашање е дека во сите испитани акционерски друштва кои имаат избрано едностепен систем на управување во одборот на директори имаат жена како член. Три од друштвата имаат по еден член жена во одборот на директори што дава 75%, додека 25% се во одговорот на едното друштво кое има наведено дека два члена во одборот се жени. Во ЗТД во нашата држава не е предвидено законски да мора во одборите да има како член кој ќе биде жена, но беше избрано ова прашање за да може да се види дали македонските акционерски друштва водат сметка во тој дел бидејќи во определени земји присуството на жена во одборите е задолжително и со закон уредено прашање. Во овој дел треба да ја споменеме Директивата на ЕУ 2022/2381 за подобрување на родовата рамнотежа меѓу директорите на котирани друштва и сродни мерки, подетално разработена во глава 3 точка 8 за еднаква застапеност на мажи и жени на раководни позиции во друштвата.

Согласно податоците од родовата анализа, структурното учество на мажи и жени во органите на управување на котираните акционерски друштва изнесува 25.4% жени и 74.6% мажи. 16.5% се жени како извршни директори или како претседатели на управни одбори, додека 3.5% се мажи како извршни директори или како претседатели на управни одбори на котирани акционерски друштва. Структурното учество на мажи и жени во органите на управување на котираните акционерски друштва елементи на МБИ10 изнесува 26.5% жени и 73.5% мажи. Доколку се погледне учеството на мажи и жени во друштва по дејност, тогаш најголем процент на мажи во органите на управување има во фармација 87.5%, додека жените во таа дејност се со 12.5%. Најголемо учество на жени има во органите на управување на дејност земјоделство и тоа со 40.63%, додека во истата дејност мажите се со 59.38%. За последно од родовата анализа би го разгледале релативното учество на друштва кои оствариле добивка во вкупниот број на друштва управување од мажи и жени. Па така, процентот на акционерски друштва со жени директори или претседатели на управен одбор кои оствариле добивка или загуба за 2023 година (21 АД) изнесува 76.2% добивка и 23.8% загуба. Истите проценти ги гледаме и на страната на мажите, односно процентот на акционерски друштва со мажи директори или претседатели на управен одбор кои оствариле добивка или загуба за 2023 година (68 АД) изнесува 76.5% добивка и 23.5% загуба.

Прашање реден број 5: „Доколу имате избрано двостепен систем на управување, колку од членовите на управниот одбор се жени?“
1. 0

2. 1

3. наведете број ________

По однос на вака поставеното прашање, едно акционерско друштво одговори 0, односно дека немаат жена како член во управниот одбор и едно акционерско друштво одговори дека имаат две жени како членови, со тоа што овие две друштва имаат по 16,7 %, додека останатите 66,7 % се на четирите акционерски друштва кои одговорија дека имаат по една жена како член во управниот одбор. 

Прашање реден број 6: „Доколу имате избрано двостепен систем на управување, колку од членовите на надзорниот одбор се жени?“
1. 0

2. 1

3. наведете број ________

За разлика од предвидените жени во управниот одбор, во надзорниот одбор бројот на жени е намален, со тоа што од шесте акционерски друштва кои одговорија, три избрале дека немаат жени во надзорниот одбор како член, со тоа што претставува 50 % од одговорот и останатите 3 друштва имаат одговорено така што две друштва имаат по еден член кој е жена, т.е. 33,3 % од одговорот и последното друштво има два члена кои се жени, т.е. 16,7 %.

Прашање реден број 7: „Дали избраниот модел во вашето друштво е ефикасен?“
1. да

2. не


3. друго__________
По однос на ова прашање, 90 % од одговорите, односно 9 акционерски друштва одговориле потврдно, т.е. дека се задоволни, односно дека е ефикасен нивниот избран модел на управување, додека едно друштво одговорило негативно, односно не е задоволно од избраниот модел на управување.

Прашање реден број 8: „Дали од основањето на вашето друштво до денес го имате променето моделот на управување?“
1. да 

2. не

За ова прашање 8 од 10 друштва одговориле негативно, што значи од своето основање го немаат менувано моделот на управување, додека две друштва од основањето го имаат променето моделот на управување. ЗТД дава можност на акционерските друштва да можат во текот на работењето со измена на статутот да го променат моделот на управување од двостепен во едностепен модел или обратно.

Прашање реден број 9: „Дали често уредувате прашања поинаку од Законот за трговски друштво таму каде што може согласно со Законот за трговски друштва да се уредува поинаку?“
1. да 
2. не

3. не знам

На ова прашање сите десет акционерски друштва одговориле негативно, што значи во своите статути ги користат правилата кои се дадени во ЗТД.

Прашање реден број 10: „Дали сметате дека Законот за трговските друштва дава слобода во уредувањето на содржината на статутот?“
1. Да, диспозитивните норми се до доволен степен достапни и го дозволуваат тоа.
2. Не, доминираат императивни норми, што негативно влијае на нашето работење.
3. Не, доминираат императивни норми, но тоа не влијае негативно на нашето работење.
На трите понудени одговори на ова прашање ниту едно акционерско друштво не одговорило под реден број три, додека 9 акционерски друштва одговориле под реден број 1 за „да, диспозитивните норми се до доволен степен достапни и го дозволуваат тоа“, додека едно акционерско друштво одговорило за понудениот одговор под реден број 2 „не, доминираат императивни норми, што негативно влијае на нашето работење“. Ова дава до знаење дека перцепцијата на анализирантие друштва  е дека во ЗТД има доволен број на диспозитивни одредби кои се достапни и дозволуваат да има слобода во уредувањето на содржината на статутот.

Прашање реден број 11: „За која императивна одредба од Законот за трговските друштва сметате дека најмногу влијае на ограничување на слободата на уредување на одредено прашање во статутот на друштвото, важно за акционерското друштво (доколку има таква одредба од ЗТД, ве молиме наведете ја)?“
Одговорот на ова прашање се состои од одговор во отворена форма каде што  девет друштва одговориле дека нема такви одредби, а едно акционерско друштво како одговор напишало: „Според наше мислење, ЗТД не влијае на слободата на уредувања на некое прашање во статутот на нашата компанија“.

Прашање реден број 12: „Дали со статутот на друштвото уредувате прашања надвор од минималната содржина на статутот утврдена со член 287 став (1) од ЗТД (односно дали уредување содржини во статутот согласно со член 287 став (2) и (3))?“
1. Не, статутот содржи одредби кои се утврдени со член 287(1).
2. Да, и тоа (ве молиме објаснете пример, кои прашања ги имате уредено поинаку). 

На ова прашање 90 % од одговорите се за одговор под реден број 1 и 10 % се за одговор за одговор под реден број 2, но и тоа друштво што одговорило за реден број 2, не дало пример за прашања кои поинаку ги уредуваат.

Прашање реден број 13: „Дали за избор на органи на друштвото, или за кое било друго прашање имате предвидено поголемо мнозинство во статутот од мнозинството утврдено во ЗТД, за донесување на соодветна одлука?“
1. Не, во статутот се преземени мнозинствата предвидени во ЗТД.
2. Да, за следните одуки имаме предвидено поголеми мнозинства (ве молиме посочете на конкретни одлуки).
Истиот одговор и процент го има и за последното прашање во анкетниот прашалник. Односно за одговорот под реден број 1 има 90 % од одговорите, додека под реден број 2 има 10 %, односно само едно акционерско друштво се одлучило за тој одговор, но не навело конкретни одлуки како дополнување во одговорот на тоа прашање. Согласно овој одговор, се гледа дека акционерските друштва во креирање на статутот одат на сигурна верзија преку преземање на законски поставените одредби во делот на уредување на прашањата за управување на акционерското друштво.

Преку изготвениот анкетен прашалник, успеавме да дадеме еден практичен придонес на прашањата кои се предмет на наша анализа во рамки на овој труд, односно се здобивме со слика за начинот на уредување на управувањето на акционерското друштво. Сметаме дека добиените одговори даваат значаен инпут од праксата и овој труд се здобива со анализа која нуди непосредност, односно директна поврзнаност и корелација на теоретските и практичните дилеми.

ЗАКЛУЧНИ СОГЛЕДУВАЊА

Врз база на анализа на литературата од областа трговски друштва и корпоративно управување и согласно спроведеното истражување на дел од акционерските друштва, може да се изведат заклучните согледувања. Имено, преку две точки го финализираме нашето истражување, односно ги заокружуваме нашите завршни согладувања по однос на целокупното истражување. Првата точка се однесува на резимирање на извлечените заклучоци, каде се осврнуваме на обработеното во секоја глава поединечно, а втората точка претставува осврт кон појдовната теза поставена во рамки на воведните излагања, односно основната хипотеза и посебните хипотези и анализа на докажаноста на истите преку обработеното во рамки на оваа дисертација.

1. Резиме на заклучоци
Во рамки на овој докторски труд, анализата се фокусира на степенот на слободата која акционерите ја имаат во однос на начинот на уредување на управувањето со акционерското друштво при изработката на статутот на друштвото (односно актот за основање), каде извршивме анализа на прашања преку кои извлековме заклучоци за предметот на нашето истражување преку шесте глави на овој труд.

Во сите овие држави кои ги истражувам се гледа една сличност, со тоа што основањето на акционерското друштво секаде е законски регулирано. Овие правила во законите во сите овие држави се од императивна природа. Во сите држави постои само еден начин на основање на акционерското друштво предвиден во законот, додека само во РС Македонија постојат два начини на основање, и тоа со јавен повик и без јавен повик.

Во докторатот исто така се разработуваат и моделите на управување со акционерското друштво, па секој модел има свои добри и лоши страни, а најдобриот избор често зависи од целите на друштвото, корпоративната култура, големината и сложеноста на друштвото. Акционерите според ЗТД се тие кои ја имаат целосната слобода во избор на модел на управување со своето акционерско друштво, односно тие можат да изберат дали сакаат едностепен систем на управување во нивното друштво, или пак, двостепен систем на управување. Слободата според одредбите на ЗТД се гледа и во првичниот избор на модел на управување, но и во подоцнежниот избор на модел, односно во законот постои можност еднаш избраниот модел на управување да биде заменет со другиот модел. 

Иако во овој докторат се разработува акционерското друштво и неговиот највисок акт, а тоа е статутот, потребно е да ги разгледаме и другите форми на трговски друштва кои ги нуди ЗТД и нивните акти за основање со цел да се направи и одредена споредба на степенот на слобода на договорање помеѓу актите на различните форми на друштва. Кај сите трговски друштва како највисок акт имаме договор за основање, освен кај акционерското друштво, каде највисок акт е статутот. Имено, кај акционерското друштво и друштвото со ограничена одговорност имаме определена законска слобода на договарање во делот на статут и договор, но мора да се внимава да не се излезе од границите кои ги дава ЗТД. Секако, определени прашања може да се уредат и со други акти на друштвото кои мора да бидат во согласност или со статутот или договорот на друштвото. Кај јавното трговско друштво основен највисок акт е договорот во кој се опфатени сите задолжителни одредби предвидени во ЗТД, со можност дополнително да се уредат други односи помеѓу содружниците со други акти. 

За сè она што не е предвидено во договорот на командитното друштво, ЗТД упатува на можноста да биде покриено со одредбите од ЗТД, со коишто се уредува јавното друштво, додека кај командитното друштво со акции се упатува на соодветна примена на ЗТД за акционерските друштва, освен одредбите со коишто се уредува управувањето со акционерско друштво. Кај овие две друштва и кај јавното трговско друштво заедничко е тоа што имаме договор на друштвото како највисок акт и притоа немаме донесување на дополнителни други акти во друштвото и кај сите три друштва во ЗТД на скромен начин е предвидено само она што е задолжително да се наведе во договорот на друштвото, додека за сè дополнително упатува на одредби од ЗТД кај јавното друштво или кај акционерското друштво. Сметам дека ЗТД кај овие три друштва не дава некоја слобода за регулирање на некои дополнителни прашања во договорот кои се поврзани со работењето на друштвото, туку само на пишување на минимум задолжителни и потребни податоци кои се бараат во законот. 

Нова алатка во сферата на европското  компаниско  право претставува европското друштво. Европското друштво е тип на акционерско друштво кое функционира врз основа на Регулативата бр.2157/2001 и Директива 2001/86, па она што Регулативата се обидува да го постигне е дека друштвата основани во повеќе од една земја членка ќе можат да се спојат и да работат низ ЕУ врз основа на единствен сет на правила и унифициран систем за управување и известување. Формата на управување во европското друштво се остава на самите основачи да одлучат кој систем ќе го изберат: едностепениот систем или двостепениот систем на управување, но исто така, потребно е да биде исполнет условот за учеството на вработените во одлучувањето. Во Северна Македонија се транспонирани голем број на регулативи и директиви од ЕУ, па исто така и оваа новина е внесена во нашето законодавство. Имено, донесен е Законот за европско друштво, но истиот ќе се применува со влезот на државата во ЕУ.
Тензијата помеѓу задолжителните регулативи (често наречени императивни норми) и принципот на слобода на договарање (исто така наречен слобода на договор) е централна во регулирањето на акционерските друштва и нивното управување. Поточно, изготвувањето на статутот на друштвото (или статутот за основање - articles of incorporation) бара внимателно разгледување и на законските обврски и на флексибилноста што ја сакаат страните во структуирањето на управувањето на друштвото. Возможен е конфликт помеѓу задолжителни и договорени одредби, па во некои случаи, акционерите може да се обидат да создадат одредби што ги заобиколуваат задолжителните регулативи. На пример, тие може да се обидат да ги ограничат правата на акционерите на начини кои се во спротивност со заштитата што ја нуди корпоративното право (на пример, со намалување на правата на малцинските акционери), но како решение е дека добро изготвен статут мора да ги обезбеди сите одредби за кои се преговара да ја почитуваат задолжителната правна рамка. Имајќи предвид дека самото акционерското друштво своите почетоци ги има токму во таа држава, направена е анализа на односот на статут со договор во англиското трговско право.
Голем број на странски и домашни правни истражувачи и професори се произнесувале по однос на прашањето кое е од интерес на оваа докторска дисертација. Па така, Роберт Лоу за акционерските друштва вели дека се како „мали републики“, каде што „луѓе со мал капитал“ може да инвестираат и да учествуваат во плодовите на претпријатието. Истербрук и Фишел, како поддржувачи на договорниот концепт,  тврдат дека друштвото е составено од доброволни, договорни аранжмани на учесниците, а статутот е договорен од основачите и промените во правилата на друштвото може последователно да бидат договорени од мнозинските инвеститори. Теоретската концепција зад англиското друштво, според Koutsias, е таканаречената теорија на „нексус на договори“, па според теоријата за поврзаноста на договорите, друштвото е едноставно приватна работа меѓу акционерите, односно тоа е едноставно спој на договори за кои повторно преговараат поединците вклучени во него –акционерите – со основна цел да го максимизираат сопствениот профит и користа, како и пазарната вредност на друштвото преку „распоредлива, продуктивна и динамична ефикасност“. Всушност, и само по себе договорниот пристап е најјасен и највидлив во ангиското право. 
Наспроти англискиот пристап е германскиот пристап, за кој може да се каже дека е доста законско-формалистички со доминантни императивни одредби. Mäntysaari вели дека одредбите од германскиот AktG, кој е закон за акционерските друштва, се помалку флексибилни од правилата за друштвата со ограничена одговорност. Сојузна Република Германија иако е федерација, сепак покраините не донесуваат сопствени закони за трговските друштвата, за разлика од сојузните држави во САД кои донесуваат засебна легислатива, велат Cahn и Donald. Истите автори велат дека CA од 2006 година му препишува на одборот многу подетален збир на фудицијарни должности отколку во германскиот или американскиот закон, точните овластувања на одборот и начинот на неговиот избор може слободно да се договорат во статутот на друштвото, а единствената граница се правата на акционерите и одредени должности на директорите изречно предвидени во Законот.
Според Nwafor, ефектот на уставот на друштвото според CA 2006 година на ОК го расчисти сомнежот во врска со страните во договорот содржан во уставот на друштвото, па така ова сега е експлицитно, односно договорот се создава помеѓу членовите/акционерите меѓу себе и помеѓу членовите/акционерите и друштвото. Имено, Nwafor за CA 2006 година вели дека сè уште ги третира директорите како „аутсајдери“ на договорот содржан во уставот на друштвото, па така, според постојната одредба во статутот на друштвата во ОК, директорите сè уште се ограничени, тие не можат да спроведат никакви одредби во уставот на друштвата кои им даваат права во својство на директори на ист начин како што членовите/акционерите би можеле да ги спроведуваат таквите одредби, па важната позиција што ја заземаат директорите во корпоративното работење е во спротивност со позицијата на законот во однос на нив како аутсајдери. Според Роберт Лоу, основна компонента на правото на трговски друштва е распределбата на овластувањата за управување на одборите на директори и нема реално значење дали таа распределба е во уставот или статутот, односно со контролата доаѓа и моќта, па да се ​​преправаме поинаку е неуспехот да разбереме што точно е модерно друштво.  
Од анализата извршена во рамки на глава III утврдивме дека позитивно правните прописи кои ги предвидуваат одредбите за управување на акционерското друштво повеќе се од императивна природа, а мал број на одредби предвидуваат слобода на избор, односно тоа се диспозитивните одредби. Покрај основното акционерско друштво што е главен објект на анализа во оваа глава, секако овде се разработени и посебните акционерски друштва кои се основаат согласно посебни закони, но само генерално и во поглед на прашањето од интерес за оваа дисертација бидејќи главната анализа ја задржуваме на основното акционерско друштво. Анализата на односот на слободата на договарање и императивните одредби помеѓу редовното акционерско друштво и акционерските друштва уредени со посебни lex specialis закони се прави до одреден степен, секако задржувајќи се највеќе на анализа на одредбите од основното акционерско друштво. 

Акционерите кај редовното акционерско друштво, според ЗТД, имаат поголема слобода да ја уредат внатрешната структура на органите на друштвото, и тоа слободата овде се гледа во дел на основање на комисии и слично, додека кај посебните видови акционерски друштва кои се регулирани согласно посебните закони, тоа е построго дефинирано. На пример, кај банките кои се основаат како акционерски друштва, при основање на нивните одбори за ревизии и други комисии имаме построго формулирани одредби во законот, согласно кои не се дозволува слобода на избор на акционерите.
Па така, во ЗТД во Северна Македонија во контекст  на истражувачкото прашање на оваа дисертација беа анализирани одредбите од пододдел 2 и 3, односно од член 367 до член 381. Во пододдел 2 за едностепениот систем на управување од вкупно 9 члена, во 6 од членовите има диспозитивни одредби, од кои 11 се ставови, додека императивни одредби има кај 7 члена, од кои 19 се ставови. Па ако ги гледаме бројот на ставови, ќе видиме дека 19 ставови имаат императивни одредби, додека 11 ставови имаат диспозитивни одредби, што укажува на поголем број на императивни одредби кај едностепениот систем на управување.
Во пододдел 3 се одредбите за второстепениот систем на управување, па почнувајќи од член 374 има вкупно 11 члена, од кои 11 члена со вкупно 22 ставови се со диспозитивни одредби, а 8 члена со 21 став се со императивни одредби. Согласно ова, може да се заклучи дека тесна е линијата на диспозитивни спрема императивни одредби, имајќи предвид дека последната измена на ЗТД во неколку членови внесува нови ставови со тоа што дава можност на слобода на избор во бројот на членовите на одборите во доминантна или целосна сопственост на акционерскто друштво од страна на државата. Гледајќи ги одредбите во двата системи на управување во ЗТД, може да заклучиме дека и во двата системи на управување има и диспозитивни и императивни одредби, но поголем е бројот на императивните одредби.

Бидејќи се разработува основното акционерско друштво, сметам дека е потребно да се направи споредба во делот на управувањето на основната форма на акционерско друштво помеѓу Северна Македонија и другите држави каде се врши споредбата.

Од сите држави каде се врши анализа на законите во дел на давање на можност за избор на модел на управување во акционерското друштво, само РС Македонија, Р Србија и Р Бугарија дават можност за избор помеѓу едностепен и двостепен систем на управување во акционерското друштво, додека СР Германија како задолжителен во законот го дава само двостепениот систем на управување, а од друга страна пак ОК и САД во своите закони го познаваат само едностепениот систем на управување, односно формирање на одбор на директори во акционерските друштва. Кај едностепениот систем на управување имаме едно тело во кое учествуваат со работа сите директори и тоа тело или орган се нарекува одбор на директори, додека разликата со второстепениот  систем е што таму има два одбора каде директорите се поделени на извршни директори во управниот одбор, а неизвршни директори во надзорниот одбор. 

Кај одборот на директори не постои строга линија на разраничување на извршни и неизвршни директори со тоа што сите се членови во едно колегијално тело, додека пак, тоа што има едно тело на управување и надзор може да биде добро бидејќи побрзо и полесно стигнуваат информациите и одлуките помеѓу директорите. Тоа што можеби е минус за едностепениот систем на управување, е плус за двостепениот систем на управување, односно таму има две тела и постои јасна поделба на надлежностите, но од друга страна, таа поделеност на надлежностите понекогаш значи одолговлекување при одлучување и донесување на определени одлуки. Во оваа смисла, според проф. д-р Горан Коевски, во поглед на структурата на надзор и управување не постои униформен пристап и единствен модел кој им одговара на сите друштва. На ова би додала дека не постои добар или лош модел на управување, односно и двата модели имаат добри и лоши страни, па ако нешто е добро за едниот модел, можеби тоа исто би било недостаток за другиот модел. 

Според проф. д-р Горан Коевски, сè повеќе, со закон се бара да се даде поголема организациона флексибилност во поставувањето на управувањето со акционерските друштва, па ако се погледнат определени земји, како Хрватска, Франција, Италија, ќе видиме дека со измени во своите закони ги имаат внесено и двата модела на управување и постои можност самите акционери да избираат кој модел сакаат да го користат во дел на управување во акционерското друштво. Во оваа насока е и законодавството во Северна Македонија, со тоа што нема ограничен пристап за можност за избор на само еден модел на управување во акционерското друштво и во новиот ЗТД од 2004 година се дава можност за алтернатива во избор помеѓу двата модели на управување. Каква е користа за нашата држава со тоа што ги нуди двата модели на управување, би рекла поголема и во насока на ова би додала, таа можност за избор на модели не е само за домашните лица при основање на акционерско друштво, туку е и можност за избор од странски лица кога сакаат да инвестираат во нашата држава и да основаат акционерско друштво. Овој алтернативен избор остава можност кај нас да се основаат определени друштва бидејќи во тие други држави постои само еден модел, дали едностепениот или двостепениот модел, а така со основање на нивниот бизнис кај нас имаат можност да го изберат и другиот модел на управување кој токму во нивната држава не бил возможен за избор согласно нивниот закон. Според мене, не може во определен закон да постои само еден модел на управување и истиот модел да биде „еден модел им одговара на сите“, бидејќи добро е да се има алтернативи и на тој начин акционерите ќе имаат слобода при избор што ќе им одговара како модел на управување за нивното акционерско друштво. Поинаку, доколку постои само еден модел на управување, не може истиот да ги задоволи желбите и потребите на сите акционери, како што може кога има повеќе од еден модел за управување за избор.

Следствено на ова, се поставува прашањето во кој модел на управување акционерите се позаштитени? Според мене, едностепениот систем на управување им нуди можност на акционерите да бидат позаштитени нивните интереси и покрај тоа што со нивното акционерско друштво раководат управители кои го немаат истиот интерес како и акционерите. Имено, побрза може да биде законската постапка за промена на директорите во одборот на директори доколку донесат некоја одлука која е спротивна на интересите на акционерите, па така тие ја имаат можноста да ги променат директорите во одборот на директори и да изберат нови директори, односно комплетно нов одбор на директори, со тоа што тој одбор би ги застапувал интересите на акционерите. Спротивно на ова, кај второстепениот систем доколку директорите не се грижат за интересите на акционерите и донесуваат одлуки спротивни на нивните интереси, тогаш постапката за смена на директорите во управниот одбор е малку потешка. Во смисла, повеќе време е потребно за промена бидејќи управниот одбор го бира надзорниот одбор, а пак надзорниот одбор го бира собранието на акционери и согласно ова, акционерите на собранието на акционери ќе треба да го променат надзорниот одбор и да изберат нови диретори во надзорниот одбор кој ќе го промени управниот одбор и направи нови избори на директори во тој одбор, така што кај второстепениот одбор ќе помине повеќе време за да се изврши промена.
Во органите на акционерското друштво, односно поточно кажано во одборот на директори, надзорниот одбор и управниот одбор членуваат членови кои се поделени на извршни, неизвршни и независни. Во ЗТД за услови за избор на член на кој било од овие органи не е предвидено исполнување на определени услови, како образование, странски јазик, работно искуство и слично, додека за истите овие членови доколку се избираат во акционерско друштво во доминантна или целосна сопственост на државата, тогаш во тие членови од ЗТД гледаме како е потребно лицата да исполнуваат определени услови кои се таксативно наброени. Вака споредено, може да се забележи дека од редовното акционерско друштво до акционерско друштво во доминантна или целосна сопственост на државата има зголемување на условите за избор на определено лице како член на тој орган. Следно ќе споредиме како се избираат членовите на одборите во редовното акционерско друштво според ЗТД и акционерските друштва според посебните закони во банките.

Според професорот Беличанец, во Северна Македонија се обезбедува висок степен на регулација на основањето, работењето, управувањето, раководењето и контролата на банките како акционерски друштва, наспроти другите акционерски друштва. Според истиот автор, посебно треба да се нотира дека двостепениот систем на управување уреден со Законот за банките се разликува од двостепениот систем на управување уреден со ЗТД. Имено, кај двостепениот систем уреден со ЗТД надлежностите на надзорниот одбор, се јасно разграничени од надлежностите на управниот одбор. Членовите во одборите на банката за да бидат избрани мора да исполнат определени услови, како работно искуство и определено образование за извршување на работните задачи. Ова ограничување при избор на лицата за членови на одборите во банките наликуваат на потребните услови кои треба да се исполнат за определено лице да може да биде член на одбор на акционерско друштво во доминантна или целосна сопственост на државата, па кај овие акционерски друштва за разлика од редовното акционерско друштво се гледаат построги одредби кои мора да бидат исполнети со таксативно наведени услови.

Во Србија, согласно ЗПД, не постојат императивни строго уредени услови за да би се избрале определени лица за членови на одборите во редовното акционерско друштво. Во Србија, согласно Законот за банки, за да се изберат определени лица за членови на одборите на банката, потребно е да поседуваат образование, работно искуство и други услови кои ги пропишува Народната банка. Законот за банки во делот на уредување на прашањата за избор на членовите на органите на банката оперира со императивни одредби. Во Србија во банките според законот има довостепен систем на управување, со тоа што покрај управен и надозорен одбор, постојат и други дополнители органи.

Во Бугарија, според ТЗ, не постојат посебни законски императивни одредби за можен избор на членови на одборите. Според Закон за кредитните институции, банката како акционерско друштво има можност да избере помеѓу едностепен или двостепен систем на управување. Во истиот закон се предвидуваат критериуми по кои треба да се избираат членовите на органите на управување на банката и истите вклучуваат дека членовите треба да поседуваат доволно знаење, вештини и искуство за да се обезбеди управување со ризиците во дејноста.

Во Германија, согласно AktG, управувањето во редовното акционерско друштво е воспоставено согласно двостепениот модел на управување кој е единствен систем за управување на акционерските друштва. За избор на членови на управниот и надзорниот одбор не се предвидени со императивни одредби некои посебни ограничувања, во смисла на исполнување на искуство, образование и слично, но како ограничување во тие одбори се застапени правилата за учество на определен процент на жени во работата на одборите. Според Законот за банкарство, согласно кој се основаат банките во Германија, кај истите како модел на управување е достапен само двостепениот модел на управување и за разлика од редовното акционерско друштво, кај банките за избор на член на органите на управување лицата треба да ги поседуваат потребните професионални квалификации, да бидат доверливи и да посветуваат доволно време за извршување на нивните функции, па предуслов за професионалните квалификации на членовите е тие да имаат соодветно теоретско и практично знаење за односниот бизнис, како и менаџерско искуство.

Во ОК постои само едностепен систем на управување и истиот е законски регулиран. За избор на членовите во одборот на директори исто така и овде не постојат строги утврдени имепративни рамки согласно CA, но законот предвидува определени класификации, искуство и образование за избор на секретар на друштвото, каде според CA, во јавните акционерски друштва изборот на секретар е задолжително. Во Законот за инфраструктура на банката е предвидено што треба да содржи статутот за управување во банката, па во таа насока се и условите за тоа кој ги назначува директорите, нивниот мандат, број на мандати, а при одлучување треба да се земат предвид интересите на соодветните национални органи.

Во САД постои едностепен систем на управување во сите закони во сите сојузни држави. Во овој докторат анализата за САД е правена врз основа на одредбите на двата закони DGCL и MBCA. DGCL вели: „бизнисот и работите на секое друштво ... ќе бидат управувани од и под раководство на одборот на директори“. Слично правило е предвидено и според MBCA, имено, сите корпоративни овластувања ќе се вршат од или под овластување на одборот на директори, а бизнисот и работите на друштвото ќе бидат управувани од или под раководството, и ќе бидат предмет на надзор на одборот на директори, освен исклучоците предвидени во членот 7.32 од MBCA кој го уредува акционерскиот договор (shareholders agreement) или членот 2.02 од MBCA, т.е. статутот на друштвото. Во овие два закони не се гледаат потребни услови за исполнување за определено лице да стане директор во одборот на директори.

Во САД различни видови на банки се регулирани со различни прописи, што не е случај со другите држави кои ги истражувам. Националните банки се регулирани во Chapter 2 од US Code. Квалификациите (услови) за избор на директор во одборот на директори во националните банки во САД бараат кандидатот да биде државјанин на САД, а најмалку мнозинството од директорите мора да живеат во државата, територијата или областа во која се наоѓа субјектот и секој директор мора да поседува удел, односно акции од субјектот во кој тој или таа е директор. Кај овие членови на одборот не се потребни други квалификации, како образование и искуство. За разлика од нив, за да се избере определено лице за независен член на одбор на директори на Федералните банки за станбени кредити, потребно е покрај општите критериуми, како образование, да се исполнат и критериуми за заштита на јавен интерес и критериуми за судир на интереси. Банката за федерални резерви е централна банка и во одборот на директори кај оваа банка, членовите се поделени во класи А, Б, Ц, и секоја од нив претставува определени лица.

Следната споредба е во дел на бројниот состав на  одборите на акционерските друштва во сите овие држави. Во Северна Македонија во едностепениот систем, одборот на директори брои од 3 до 15 члена, а во двостепениот систем и во управниот и во надзорниот одбор бројот на членови изнесува од 3 до 11 члена. Новина во ЗТД е тоа што во двостепениот систем на управување, наместо управен одбор може да се избере индивидуален орган на управување, односно, управниот одбор може да се образува како индивидуален само во оние друштва кои имаат основна главнина помала од 150.000 евра во денарска противвредност, ако тоа биде утврдено во статутот, па оваа одредба во законот остава можност за избор на акционерите при изработување на статутот да се стави ваква одредба. Во овој случај се работи за диспозитивни одредби, односно акционерите го определуваат точниот броен состав во рамките на законската одредба за максимум и минимум. Постои новина од 2024 година во ЗТД во делот на друштва со целосна или доминантна сопственост на државата, каде одборите бројат помалку членови во зависнот од големина на друштвото, односно дали се работи за мало друштво, микро друштво, средно или големо друштво, па според мене, овие одредби се добро дополнување на ЗТД. Одборот на директори, управниот и надзорниот одбор кај микро и мал трговец бројат од 3 до 5 члена, а кај среден и голем трговец бројат од 3 до 7 члена.

Во ЗТД значајна новина во областа на изборот на членовите на одборот на директори, односно на надзорниот одбор, е можноста собранието изборот на членовите на овие органи да може да го изврши со кумулативно гласање, кое гласање е предвидено само како можност, т.е. ако така биде предвидено со статутот на друштвото, а воедно со кумулативното гласање треба да се овозможи малцинските акционери, особено тие што имаат поголем број на акции, да добијат свој претставник во одборот на директори, односно во надзорниот одбор. Согласно ова, може да се види дека во ЗТД во делот на модели на гласање за избор на органи има алтернативи, односно некој вид на диспозитивни норми да можат акционерите да бираат дали сакаат кумулативно или класично гласање. Можноста за кумулативно гласање, доколку друштвото сака да уреди кумулативно гласање, е предвидено како новина во Предлогот ЗТД. Во овој дел за Северна Македонија би дополнила за начинот на избор на членовите на одборите е предвидено како задолжителен дел кој мора да биде напишан во статутот. 

Во Србија може да има еден или повеќе директори, или пак, да се формира тело како одбор на директори, додека јавното акционерско друштво задолжително мора да има најмалку 3 директори во одборот на директори. Во двостепениот систем на управување во Србија во управниот одбор во јавното акционерскот друштво мора да има најмалку 3 члена, а во надзорниот одбор најмалку 3 члена, па овде како и кај нас минималниот број на членови е 3, но кај нас и во двата одбори се нуди можност да се избере одбор и со 11 члена, додека во Србија законот не дава ограничување на максимум број на членови како кај нас.


 Во Бугарија исто како и во Северна Македонија и Србија се нуди можност за избор помеѓу едностепен и двостепен систем на управување. Во ТЗ одборот на директори брои од 3 до 9 члена, што е исто и со бројот на членови кај управниот одбор, а надзорниот одбор број од 3 до 7 члена. Во ТЗ е предвидена одредба согласно која членовите на одборот на директори и на управниот одбор немаат право да вршат трговски зделки во свое или за туѓо име, да учествуваат во трговски друштва како содружници со неограничена одговорност, како и да бидат прокуристи, управители или членови на одбори на други друштва или задруги, кога се врши конкурентска дејност на друштвото, но ова ограничување не се применува ако статутот изречно го дозволува тоа или кога телото што го избира членот на одборот дало изречна согласност. За ова важно прашање на друштвото се гледа можноста да се определи слободата на договарање, односно иако законот го забранува тоа, сепак во статутот може да биде дозволено за ова прашање или самиот одбор да даде согласност за истото. Друга разлика помеѓу бугарското и македонското законодавство во делот на членовите на одборите е во тоа што во Бугарија, согласно ТЗ, тие мора да обезбедат гаранција за нивното управување во износ што го определува собранието на акционери, но не помала од нивното 3-месечно бруто-наградување, со тоа што гаранцијата може да се состои и од депонирани акции или обврзници на друштвото. Согласно ЗТД, ова правило не постои, но може да биде вметнато во статутот како начин да се осигури и ограничи управувањето во акционерското друштво.


Во СР Германија, согласно AktG, постои само една можност за управување со акционерските друштва, а тоа е двостепениот систем на управување, односно основање на управен и надзорен одбор. Во Германија, двостепениот систем не е дизајниран само за доброто на акционерите, па според германскиот закон, од членовите на управниот одбор се очекува и имаат право да ги извршуваат своите должности во корист на акционерите, вработените и на општеството во целина.
Во врска со големината на одборите, во Германија во законот има повеќе одредби за големината и составот на одборите. Дозволено е да има само еден менаџер за друштвото наместо цел одбор како колективно тело, односно може да се состои од едно или повеќе лица, но во случај на друштва со основна главнина поголема од три милиони евра, управниот одбор треба да биде составен од најмалку две лица, освен ако со подзаконските акти не е предвидено тој да се состои од едно лице, а во друштвата со повеќе од 2.000 вработени вообичаено мора да имаат директор за човечки ресурси (Arbeitsdirektor) како што е наведено во правилата за соодлучување.

Во управните одбори на котираните друштва во Германија, на кои се применуваат Законот за заедничко соодлучување на вработените, Законот за заедничко соодлучување од страна на вработените во надзорните одбори и управните одбори на рударските претпријатија и претпријатијата во железо и индустрија за производство на челик или Законот за дополнување на тој закон, а кои се состојат од повеќе од три лица, најмалку една жена и најмалку еден маж мора да бидат членови на управниот одбор, додека назначувањето на член на управниот одбор со прекршување на ова барање за родово учество е ништовно.

Надзорниот одбор кој е задолжителен орган во акционерските друштва во Германија мора да се состои од најмалку три члена, а најмногу од дваесет и еден член како што е предвидено во AktG, па подзаконските акти на друштвото може да наведат одредена поголема бројка, а максималниот број на членови на надзорниот одбор е предвиден за друштва со основна главнина до 1.500.000 евра – 9 члена, над 1.500.000 евра – 15 членови, над 10.000.000 евра – 21 член. 

Во случај на котирани друштва за кои се применува Законот за соодлучување на вработените, Законот за соодлучување во индустријата за јаглен, железо и челик или Дополнителен закон за соодлучување, надзорниот одбор треба да биде составен од жени со минимален сооднос од 30 проценти и од мажи со минимален сооднос од 30 проценти, па минималниот сооднос треба да го исполни надзорниот одбор како целина. Овој дел во законот во Германија што е за определен сооднос помеѓу мажи и жени директори во надзорниот одбор или горепретставениот начин како се избираат членовите во надзорниот одбор врз основа на тоа кој закон се применува на тоа друштво не се предвидени во македонското законодавство за друштва.

За разлика од сите држави кои ги истражувам во докторатот, Германија е држава каде на највисоко ниво е позиционирано законското уредување на учеството на вработените во одборите, кое нешто во Северна Македонија е напишано само со еден член во ЗТД дека ќе се доуреди со посебен закон кој до ден денес се нема донесено. Во оваа насока би кажала дека постои можност да се уреди ова прашање со статутот бидејќи токму во член 287 од ЗТД се вели ако не е во спротивност со законот, а токму овде за ова прашање самиот закон го предвидува, но не го разработува, па истото може да биде разработено со статутот. Иако сега во ЗТД не е предвидено ова прашање, тоа во Предлог-ЗТД се предвидува како учество на вработените во одлучувањето.

За разлика од германскиот закон, CA 2006 година во ОК предвидува едностепен одбор на директори во кој ниту еден директор нема специфични, надзорни должности над кој било друг, моделите на статут велат дека „директорите се одговорни за управувањето со бизнисот на друштвото“. Покрај тоа што CA му препишува на одборот многу подетален збир на должности на функција отколку во германскиот или американскиот закон, точните овластувања на одборот и начинот на неговиот избор може слободно да се договорат во статутот на друштвото, а како граница се правата на акционерите и одредени должности на директорите изречно предвидени во законот. Согласно ова, ОК е пример за земја и систем каде доминира слобода на договарање. Во ОК, за разлика од сите други земји кои се анализираат, својствено е користењето на модел-статути како претходно изработени статути како примери на добри деловни практики, иако ваквите статути не може да ги уредат сите прашања.

Во ОК задолжителен е одборот на директори кој кај приватните акционерски друштва се состои од најмалку еден директор, а кај јавните акционерски друштва мора да има најмалку два директори и да има секретар во друштвото. Максимален број на членови во одборот на директори не е предвиден во законот ниту за приватното, ниту за јавното акционерско друштво.

Во САД управувањето во акционерското друштво се анализира низ двата закони DGCL и MBCA, па и во двата е прифатено правилото дека одборот на директори на друштвото се состои од еден или повеќе членови, од кои секој ќе биде физичко лице, па бројот на директори се утврдува со или на начин предвиден во подзаконските акти, освен ако со потврдата за основање е утврден бројот на директори.

Како и кај нас, така и во САД со текот на годините се носеле измени и дополнувања на законите за да се подобри законодавството. Имено, многу предлози на акционерите друштвото да го усвои стандардот за мнозинско гласање собрале значителна поддршка од акционерите, па во 2006 година DGCL беше изменет за да предвиди дека подзаконските акти усвоени од акционерите кои ги зголемуваат барањата за гласање за избор на директори не смеат да бидат изменети или укинати од одборот и да ја поддржат спроведливоста на понудата на директорот да поднесе оставка во случај тој или таа ако не добие мнозинство гласови за реизбор. Овде се гледа ситуација каде имало слобода на одлучување на одборот, но таа слобода на одборот се ограничува и се пренесува на акционерите кои одлучуваат за тоа во посебна постапка. Во овој дел се гледа префрлање на слободата на одлучување од одборот на директори на акционерите.

 Согласно сето наведено и обработено од законите во оваа глава, може да се заклучи дека помеѓу сите анализирани земји има определени сличности и разлики. Ако се анализираат законите во сите држави во делот на одредбите дали се императивни или диспозитивни при уредувањето на прашањето на управувањето на акционерските друштва, согласно сето изнесено погоре, ќе заклучиме дека во сите закони во сите држави доминираат императивните законски одредби. Тоа нешто ни кажува дека секоја држава сака да го уреди прашањето на управување на акционерските друштва и не сака да остави голем простор да може дополнително со диспозитнивни одредби самите акционери да ги уредуваат овие односи.
Република Северна Македонија постојано е посветана и прави големи напори за создавање законска рамка водена од регулативите и директивите на ЕУ, па така 7 директиви и регулативи донесени од ЕУ се транспонирани во РСМ. Согласно објавеното во извештајот за Северна Македонија, законодавството на нашата држава делумно е усогласено, но потребно е да бидат донесени Нацрт-законот за сметководство и Предлог-законот за ревизија. Северна Македонија во правото за трговските друштва треба да се усогласи и со Директивата за употреба на дигитални алатки и процеси во правото за трговски друштва и Директивата 2017/1132. Согласно горенапишаното, може да се заклучи дека Северна Македонија е на добар пат во имплементација на сите правни правила од директивите и регулативите, и истата треба да ги следи сите насоки дадени од ЕУ во тој дел и да ги донесе сите закони кои се потребни.


Согласно ЗТД, надлежностите на органите на управување во акционерското друштво во Северна Македонија се уредени со закон и со статут, односно во ЗТД постојат одредби каде детално се наведени овластувањата на органите, но и во членот 287 од ЗТД, кој предвидува што задолжително треба да има во статутот, е наведено дека видот, составот и начинот на избор на органот на управување, односно на надзорниот одбор и неговата надлежност треба да бидат наведени. По правило, согласно членовите 370, 375, 380, 383 од ЗТД, надлежностите на органите се строго раздвоени со императивни одредби и акционерите со статутот не може да пренесуваат надлежности од еден орган на друг орган.


Во Србија според ЗПД, во статутот мора задолжително да бидат наведени надлежностите на органите на управување на акционерското друштво, односно во статутот потребно е да има утврдување на органите на друштвото и нивниот делокруг, бројот на нивните членови, подетално уредување на начинот на именување и разрешување на овие членови, како и начинот на одлучување на овие органи. Во ЗПД во членовите 388, 422, 427, 441 се предвидени надлежностите на извршните директори, извршниот одбор и надзорниот одбор. Во Србија надлежноста на органите за управување со друштвото се предвидени во законот, но истите треба да бидат предвидени и во статутот на акционерското друштво.

Во Бугарија според ТЗ, во статутот е предвидено да бидат наведени органите на друштвото, нивните мандати, број на членови, додека надлежностите на органите не се наведуваат, односно истите се законски веќе наведени во ТЗ. Имено, во заедничките одредби за двата системи на управување во член 237 од ТЗ се општо предвидени правата и обврските на органите. Овде гледаме дека во Бугарија законски се предвидени надлежностите, додека во статутот не е задолжително да бидат наведени надлежностите на органите.

Во Германија во член 23 АktG се предвидува дека во статутот од делот за податоци за органот за управување треба да се предвиди бројот на членови што треба да ги има управниот одбор или правилата според кои ќе се утврдува овој број, додека во законот низ членовите се предвидени сите надлежности и должности на управниот и надзорниот одбор. Имено, во членовите 76, 77, 78 се предвидени општите надлежности за управниот одбор, додека дополнителни надлежности гледаме и низ членовите 90, 91, 92, а кои должности ги има управниот одбор се предвидени во член 93 од законот, додека за надзорниот одбор сите права и должности се предвидени во член 111. Согласно ова, во Германија во законот се наведени сите надлежности кои ги имаат органите на управување, додека во статутот надлежностите не се предвидуваат, освен бројот на членовите на одборите.

Во ОК согласно CA, нема законски предвидено дали во статутот треба да има содржано податоци за надлежностите на органите на управување. Во модел-статутот за јавни друштва во дел 2 во точка 3 се предвидени правата и одговорностите на директорите на друштвото. Во поглавје 2  во делот од член 170 до член 181 од CA се предвидени општо кои се должностите на органот на управување во друштвото. Согласно ова, во ОК во законските одредби за статутот не е предвидено дека во статутот треба да има одредби за надлежностите на одборот, но во модел-статутот и законот се предвидени одредби за надлежностите на одборот на директори.

Според DGCL во САД во пододдел 4 (директори и офицери) во член 141 се предвидени одредби за надлежности, број, квалификации, мандат, кворум, комисии, класи на директори, отповикувања. Во пододдел 1 од DGCL во член 102 став (а) во потврдата за основање не е предвидено дека задолжително треба да се содржани податоците за надлежностите на одборот на директори. Според MBCA, во член 2.02. не се предвидени одредби според кои треба во статутот за основање задолжително да се предвидени одредби за надлежностите на одборот на директори. Во дел 8 пододдел А од MBCA во член 8.01. се предвидени надлежностите на директорите на одборот на директори. Согласно ова, и во двата закони во САД не се предвидени одредби да мора во статутот да бидат наведени надлежностите на директорите на одборот на директори, но во законите DGCL и MBCA постојат одредби каде се предвидени надлежностите на директорите. Значи согласно ова, во САД надлежностите на директорите во статутот не се предвидени, туку во законот.

Во Северна Македонија согласно сегашното решение на ЗТД, би рекла дека е добро тоа што има алтернатива во избор на модел на управување на акционерското друштво, бидејќи не во сите земји кои ги истражувам, го има ова право. Така лицата кои ќе сакаат да основаат акционерско друштво, ќе можат да направат избор на модел на управување, но и подоцна во тек на работење на друштвото доколку настанат некои промени во погледите на акционерите за тоа на кој начин да се одвива управувањето, можат доколку сакаат во определена постапка да го изменат статутот и да направат промена на моделот на управување. Секогаш треба да се следат насоките во регулативите и директивите на ЕУ и истите да се имплементираат во нашиот закон, што ќе ни овозможи да се доближиме до законите на модерните земји и со тоа да бидеме на некој начин и ние со истите правила достапни на лицата кои би сакале да формираат акционерско друштво во нашата држава.

Одредби за управување на акционерските друштва покрај во Законите за трговски друштва, постојат и во кодексите за корпоративно управување. Во сите држави кои ги истражувам постојат кодекси за акционерските друштва во кои се разработуваат одредби за управување на друштвото. Одредбите во кодексите за управување во Северна Македонија се потпираат на позитивното право на трговски друштва, односно се потпираат на одредбите од ЗТД. Согласно професорите Беличанец, Климовски и Муцунски, ако во повеќето држави кодексите за корпоративното управување служат за надоместување на поднормираноста на корпорациските закони или за подобрување на решенијата, кодексот во Република Северна Македонија повеќе би ја имал функцијата на разработување, објаснување и продлабочување на законските решенија во поглед на управувањето, со оглед на деталната уреденост на оваа материја со ЗТД. Во кодексот за корпоративно управување се разработуваат национални и меѓународни принципи, стандарди и добри практики за корпоративно управување.

Доколку определена одредба од кодексот за корпоративно управување не одговара на големината или потребите на друштвото, може да не биде применета. Сепак, во таквите случаи, друштвата се должни да дадат објаснување зошто конкретната одредба не можела да биде применета, односно пристапот „примени или појасни зошто не си применил“ им дава флексибилност на друштвата при одлучувањето кои практики од кодексот да ги применат, со цел да обезбедат ефикасност и ефективност во управувањето, и времето за кое би требало да се спроведат какви било промени во нивните постојни практики на работење на друштвото. Во Северна Македонија сите акционерски друштва не се задолжени да имаат кодекс за корпоративно управување. Имено, само банките и акционерските друштва кои котираат на берзата се обврзани да имаат кодекс за корпоративно управување. Во кодексот не може да се уредат прашања кои се спротивни на императивните одредби од ЗТД, и кодексот е задожителен за друштвата што котираат на берза. Во член 284-а став 1 од ЗТД е предвидено дека надзорниот одбор, односно неизвршните членови на одборот на директори, на акционерско друштвото чии акции котираат на берзата, се должни да обезбедат органот на управување во посебен дел од годишниот извештај за работењето на друштвото да даде изјава за примена на кодексот за корпоративно управување.
Во некои од овие држави кои ги компарираме покрај постоење на статут, мора да постои и друг документ кој се вика основачки акт, додека во Северна Македонија таков документ постоел со претходниот ЗТД од 1996 година, но со донесувањето на ЗТД од 2004 година се увидело дека не постои потреба бидејќи многу од одредбите се повторуваат во двата правни акти. Па во овој дел сметам дека законското решение на ЗТД од 2004 година е подобро од стариот ЗТД бидејќи нема дуализам на акти, за да не се дуплираат актите ако голем дел од податоците и во двата акта се повторуваат, и не се прават беспотребни трошоци за изработка на тие документи и нивно поднесување до институции за да може да се основа акционерско друштво.
Од сите анализирани држави, само во РС Македонија, СР Германија и САД постои само еден акт при основање на акционерското друштво. Во Македонија тој акт се нарекува статут, во Германија исто така се нарекува статут, само што за разлика од кај нас, мора да се завери на нотар, во САД согласно DGCL има потврда за основање, додека статут за основање има според MBCA.

Дуализам на акти, односно за да се основа акционерско друштво потребно е да се има два акти како статут и основачки акт, гледаме во законот на Р Србија, Р Бугарија и ОК. Според овие закони, потребно е да има статут и основачки акт кои два документи се задолжителни за да може друштвото да се основа. Во Бугарија во ТЗ статутот се нарекува устав. Во Северна Македонија согласно претходниот закон постоела ваква опција за основање на акционерско друштво со два акти, но истата била напуштена со новиот закон како непотребна бидејќи многу од податоците се предвидени во двата документа. Имено, во овие држави и во статутот и во основачкиот акт се предвидени истите податоци, со тоа што разликата би се воочила само што статутот е повеќе документ кој ги дава правилата за управување со друштвото, за разлика од основачкиот акт каде ова не е предвидено. За разлика од сите држави, во ОК покрај постоењето на два акти, основачки акт и устав кој се состои од статут, одлуки и договори, при основање на самото акционерско друштво основачите можат да изберат дали тие ќе состават статут или ќе ги користат стандардните правила на модел-статут кои ги има изготвено Владата. Во Северна Македонија согласно сегашното позитивно решение во ЗТД, не е предвиден модел на статут, односно терк на статут, но истото се предлага во Предлог ЗТД. Сметам дека со модел-статутот се ограничува слободата на договарање на акционерите при изработување на статутот, според кој тие треба секојдневно да работат, односно да се одвива управувањето во друштвото. Кога велам се ограничува, мислам на насочување на избор на веќе дадени правила во статут без можност тие сами да ги моделираат.

Ако го погледнеме членот 287, став 1 од ЗТД, ќе забележиме дека задолжителните одредби за тоа што треба да биде предвидено во статутот, истото се сведува на 11 точки, односно 11 делови. Во истите членови во законите на другите држави може да забележиме помал број на задолжителни точки за исполнување на одредби кои треба да бидат предвидени во статутот. Имено, во Србија во двата акти, Германија, и САД со DGCL и MBCA предвидуваат со по 6 задолжителни точки, во Бугарија во статутот има 9 задолжителни точки согласно ТЗ, додека во ОК во двата акти има по 3 точки задолжителни. Настрана од овие држави кои ги анализираме во директивата на ЕУ, за тоа што треба да е предвидено во статутот од претходната глава забележуваме 8 точки кои треба да бидат задолжителни за исполнување при пишување на статутот. Согласно ова, во нашата држава во нашиот ЗТД се предвидени најголем број на задолжителни точки за пишување во статутот.

Генерално се работи за повторување во работите кои треба да бидат задолжителни во статутите во сите земји согласно нивните закони. Имено, ако одредбата со 11 точки во ЗТД ја земеме како репер, би кажале дека во сите држави во статутот или основачкиот акт задолжително треба да стои фирма и седиште. Предметот на работење е прифатен секаде, освен во MBCA во САД не е задолжителен. Износот на основната главнина е прифатен секаде освен во САД во двата закони. Податоците за акции, класи на акции и број и слично, се предвидени секаде освен во ОК. Податоците за основачите се предвидени во 4 од 6 држави, односно Бугарија и ОК немаат задолжителна одредба предвидена ниту во статутот ниту во основачкиот акт за тоа прашање. Податоци за органот на управување, во смисла на видот, составот и начинот на избор на органот на управување, односно на надзорниот одбор, имаме во сите држави освен во двата закони во САД, каде имаме податоци за членовите на органот на управување, односно одборот на директори.

Во Северна Македонија гледајќи ги и другите одредби во другите држави, може да се заклучи дека има обемни императивни одредби во законот за задолжителната содржина на статутот, за разлика од некои други земји каде истото е сведено на минимум одредби кои треба да бидат задолжителни. Имено, ова го заклучивме бидејќи во ставот кој е предвидена задолжителната содржина на тоа што треба да биде наведено во статутот брои 11 точки, додека во законите во другите држави истите одредби бројат помал број на точки кои треба да бидат задолжителни за да истите се внесат во статутот.

Согласно вака поставената слика на задолжителните точки за исполнување во статутот во сите овие држави, не можам да кажам дека некоја од државите се истакнува со некое правило кое досега не е видено во другите држави, односно не гледам некој добар пример во законите во овие држави. 

Во сите земји во законите е уредена можноста за измена или дополнување на статутот. Во ЗТД во оддел 8, членовите кои ја опишуваат постапката за измена на статутот се императивни одредби. Во однос на промена на статутот, постапката е уредена со строги императивни норми во ЗТД, односно не се остава простор на „може“, во смисла поинаку да се уреди од тоа што е уредено во ЗТД.

Во сите земји во постапката за измена на статут доминираат норми од императивна природа. Слобода на избор се гледа во одредбите каде има можност за избор на тоа кој да ја започне постапката за измена на статут, односно можноста и органот на управување и акционерите да можат да поднесат барање за измена на статутот.

Како што е поставена постапката за измена на статут во ЗТД, се гледаат сличности со другите земји, па во голем дел одредбите за постапката за измена на статут се испреплетуваат низ државите. Согласно ова, сметам дека решението како што е сега во Северна Македонија е добро и сметам дека не треба да се направи промена. 

Како заклучок од глава IV во дел на изработка на статутот како основен правен акт на акционерските друштва при основањето, покрај нашата држава и во другите држави кои ги истражуваме може да кажам дека слободата на избор на правила кои би биле содржани во документите за основање на акционерските друштва е сведена на минимално ниво, бидејќи во сите трговски закони од државите преовладуваат императивни правила, додека слободата се гледа во мал дел, односно ако самиот закон не го предвидел тоа правило, а не е спротивно на законот или статутот, истото може да биде напишано во статутот.

Во глава пет правиме анализа на одредбите во законите на државите во делот на определување на дефиниција и донесување на интерни акти во акционерските друштва. Овде анализата покажува дека многу малку одредби во законите постојат за објаснување на овие интерни акти во сите држави на анализа, освен во САД, каде детално се објаснети сите случаи на донесување на интерни акти и за кои правила се однесуваат. Имено, овие интерни акти можат да бидат правилници, одлуки, технички правила, упатства, кодекси итн., но истите мора да бидат во сооднос на статутот, односно интерните акти не смеат да бидат во спротивност со статутот кој е прв акт во друштвото и од него подоцна произлегуваат сите други интерни акти. Имено, во ЗТД постои дефиниција на интерни акти, додека во другите држави во нивните закони не постои тоа. Во САД и во DGCL и во MBCA се предвидени одредби за донесување на подзаконски акти за итни случаи и други овластувања, каде овие акти може да ги опфатат сите одредби неопходни за управување со друштвото за време на вонредна состојба. 

Сметам дека вакви одредби на уредување на прашања за подзаконски акти за вонредна состојба како што има во законите во САД, треба да бидат предвидени и во ЗТД. Во ЗТД одредбата што ги дефинира интерните акти го уредува правото на слобода на договарање, односно таа е одредба од диспозитивна природа бидејќи на акционерите им дава можност определени прашања што не ги уредиле со статутот да ги уредат со други интерни акти на друштвото, но тука не се наведуваат други детали околу тоа прашање и истото прашање не е многу разработено. Ако се запрашаме дали е добро или лошо вака поставеното решение во ЗТД, би рекла дека е добро поставено бидејќи дава слобода на акционерите да може да донесуваат и други акти. 

Последната глава од докторската дисертација е глава VI, и во оваа глава се прави анализа на прашалници на друштва кои котираат на македонска берза за хартии од вредност во поглед на уредувањето на прашањето за управување со друштвото со спроведување на анкета на 10 акционерски друштва. Анкетата е спроведена со 10 акционерски друштва случајно избрани од листата на друштва објавени на берзата во делот на задолжителна котација, па преку изготвениот анкетен прашалник, успеавме да дадеме еден практичен придонес на прашањата кои се предмет на наша анализа во рамки на овој труд, односно се здобивме со слика за начинот на уредување на управувањето на акционерското друштво. Сублимираната анализа на одговорите од анкетата спроведена со десетте акционерски друштва по однос на клучните прашања од интерес за истражувањето во оваа докторска дисертација, го покажа следното:

- 9 од 10 акционерски друштва сметаат дека во ЗТД има доволно диспозитивни норми со кои ги уредуваат односите во друштвото;
- 9 од 10 акционерски друштва се задоволни од избраниот модел на управување со друштвото;
- само 2 од 10 акционерски друштва го имаат променето моделот на управување со друштвото за време на траењето на друштвото;
- 9 од 10 акционерски друштва одговориле дека во нивните статути не вклучуваат одредби надвор од законски предвидениот минимум на одредби определен со член 287 од ЗТД;
- 9 од 10 акционерски друштва одговориле дека немаат определено поголемо мнозинство од законски предвидениот праг на мнозинство потребен за донесување на одлуки, иако таквата можност за предвидување на поголемо мнозинство ја предвидува ЗТД; и

- 10 од 10 акционерски друштва одговориле дека не уредуваат често прашања поинаку од Законот за трговски друштва.

2. Осврт кон појдовната теза
Оваа дисетрација, во рамки на воведните согледувања ја започнавме со поставување на основна хипотеза на која се базира истражувањето, која е потпомогната од три посебни хипотези. Во рамките на оваа точка, со цел заокружување на нашето истражување, ќе се навратиме на поставените хипотези и ќе извлечеме заклучоци за докажаноста на истите.

Основна хипотеза на оваа дисертација беше дека акционерите имаат слобода да ги уредуваат односите во друштвото во делот на прашањето на управувањето со друштвото преку Статутот до степен до кој тоа го дозволуваат императивните одредби од Законот за трговски друштва.
Претпоставките кои ги поставува оваа основна хипотеза ги разгранивме преку три посебни хипотези, на кои ќе се задржиме во продолжение, односно првично ќе се задржаме на нашите ставови околу докажаноста на овие посебни хипотези, па ќе се навратиме на основната хипотеза.

Првата посебна хипотеза ја поставивме во насока на еден од клучните елементи на ова истражување, кој се однесува на статутот како институт од трговското право, односно претпоставивме дека статутите на акционерските друштва треба да уредуваат повеќе прашања, а не да се сведуваат само на законски определениот минимум на содржини.

Објект на истражувањето во оваа дисертација е законот, поточно Законот за трговски друштва на РС Македонија, како и другите трговски закони на земјите кои ги истражуваме, па според тоа, може да кажеме дека ги анализиравме одредбите од законите кои го уредуваат прашањето за статутот на акционерското друштво. Нашата анализа покажа дека во сите држави законите во делот на нормирање на акционерските друштва се пренормирани и предетализирани, односно од страна на законодавецот се покриени сите прашања во тој дел. За да ја потврдиме оваа посебна хипотеза, го искористивме анкетниот прашалник кој го спроведовме на 10 случајно избрани акционерски друштва во РС Македонија, па на прашањето со реден број 9: „Дали често уредувате прашања поинаку од Законот за трговски друштво таму каде што може согласно со Законот за трговски друштва да се уредува поинаку?“, одговорите се негативни на сите десет акционерски друштва, што значи во своите статути ги користат правилата кои се дадени во ЗТД. Согласно ова, може да се заклучи дека дали поради недостиг на информации, дали поради немање време и можност за промена на статут за дополнување, поради недоволна информираност за законските одредби и можности, дали поради сигурно зададените норми кои ги нуди законот и поради други случаи, акционерските друштва не уредуваат повеќе прашања во статутот, освен законски понудените содржини.

Согласно анализата на законските одредби за тоа што треба да биде предвидено во статутот и/или основачкиот акт на сите држави, заклучуваме дека кај сите е предвидено: името на друштвото, седиштето, предметот или целта на работата на друштвото, додека за останатите одредби некаде во законот е предвидено, но во некоја држава пак не е предвидено. Додека пак, износот на основаната главнина, податоци за акциите, а тука би навела дека се мисли на номиналната вредност на акциите, бројот на акциите од секој род и класа, правата, обврските, ограничувањата и погодностите на акциите, и податоци за органот на управување, ги има во законските одредби во 5 од 6 држави. Износот на основаната главнина го има предвидено во законските одредби на сите држави освен во САД, додека податоци за акциите како одредби постојат во законските одредби на сите држави освен во ОК, и на крај податоците за органот на управување постојат во законските одредби во сите држави освен во САД. Во овој дел за податоци за органот на управување во САД, според MBCA, постојат одредби за одговорноста и обештетувањето на директорите, а не за начин на избор, број, погодности, престанок, забрани и постапка на избор на диреторите. Податоци за основачите во актите не предвидуваат присуство на такви одредби во Р Бугарија и ОК. 

Ако направиме споредба на законските одредби во Србија, Бугарија и ОК, каде постојат по два акти за да се основа акционерското друштво, може да се забележи дека во статутот во Србија и Бугарија се напишани сите податоци за фирма, седиште, предмет, основна главнина, акции, свикување на собрание, орган на управување. Во Србија се дуплираат одредбите за фирма, седиште, предмет, основна главнина, акции, и во статутот и во основачкиот акт, во Бугарија за одлуката за основање нема многу законски одредби и тоа е одлука која се донесува пред донесување на статутот. За разлика од овие две држави, во ОК во основачкиот акт се предвидени одредби за фирма, седиште, предмет, основна главнина, во статутот се наведени одредби за орган на управување и податоци за органот на управување, додека во модел-статутот се предвидени одредби за одговорности, директори, донесување одлуки, акции и разни други одредби.

Во ЕУ директивата 2017/1132 се содржани одредби кои предвидуваат кои задолжителни информации треба да се обезбедат во статутот или инструментите за основање на друштвото, па според тоа, може да заклучиме дека најопширно ги опфаќа сите одредби на статутите во другите држави. Односно, ЕУ директивата ги опфаќа одредбите за: фирма, седиште, предмет, основна главнина, акции, времетраење, податоци за основачи, предности за основачи и орган на управување.

Во ЗТД за разлика од сите други закони на другите држави, се содржани најголем број на целини или точки со кои се уредуваат прашањата на задолжителна минимална содржина на статутот.

Втората посебна хипотеза ја дефиниравме на следниот начин: Статутите на акционерските друштва не треба да ги преземаат готовите одредби од законот, туку можат да предвидат поинаква одредба за прашањата за кои имаат слобода да го направат тоа.
Втората посебна хипотеза ја надополнува првата посебна хипотеза бидејќи и овде пак објект на истражување е статутот на акционерското друштво, но не во насока дали да се уредуваат повеќе прашања од тоа што е понудено во законот, туку во насока да не се преземаат одредени одредби од законот, туку да се предвиди и поинаква одредба од тоа што е предвидено во законот, но само ако имаат слобода да го направат тоа, а таа слобода пак ја дава законот. Согласно анкетниот прашалник, за прашањето под број 12, 9 од 10 акционерски друштва одговориле дека во нивните статути не вклучуваат одредби надвор од законски предвидениот минимум на одредби определен со член 287 од ЗТД. Во овој член од ЗТД е предвидена законската содржина на статутот, па согласно ова, се гледа дека анкетираните друштва се придржуваат до тоа што како готова одредба им го нуди законот, па како такви одредби ги вметнуваат во статутот, и не се ослободуваат да експериментираат за да вметнат некои нови одредби и да покријат некои нови правни ситуации кои би можеле да настанат, а законот не ги предвидел. 
Во РСМ во член 287 во став 1 од ЗТД се предвидени 11 точки за определување на задолжителни одредби кои треба да бидат внесени во статутот на македонското акционерско друштво. Во истиот член, но во следните три става, определено е дека самите основачи, односно акционери, имаат слобода во статутот од акционерското друштво да внесат одредби за прашањата што, во согласност со ЗТД, се уредуваат со статутот. Во таа насока статутот исто така може да содржи и други одредби значајни за друштвото, ако не се забранети со закон. Во последниот став од тој член е разработено прашањето основачите, односно акционерите, да имаат слобода, ако тие прашања не ги разработиле и вметнале во статутотот, да можат да ги уредат со други акти на друштвото, во согласност со ЗТД.

Во Р Србија во член 246, став 1 од ЗПД се предвидени 9 точки со кои се определени задолжителните одредби кои треба да бидат вметнати во статутот на акционерските друштва кои се основаат во Србија. Во последната точка од тој став е предвидено дека во статутот може да се вметнат и други прашања за кои со ЗПД или со посебен закон е определено дека се содржани во статутот на акционерското друштво. Овде е дозволено акционерите да имаат слобода при креирање на статутот, согласно кое не мораат да ги преземаат готовите одредби од законот, туку можат и сами да си напишат одредби во статутот, но сепак не е неограничена слобода, туку има делумно ограничување само ако ЗПД или некој друг посебен закон го дозволува тоа, односно ако во тие закони е определено дека треба тие други прашања бидат разработени во статутот.
Доколку се анализира членот 165 од ТЗ на Р Бугарија, ќе се види дека членот се содржи од еден став со 10 точки, во кои таксативно е наведено сè што треба да биде содржано во статутот, односно согласно бугарското законодавство, се нарекува устав на акционерското друштво. Во десетатта точка од членот се наведуваат други услови во врска со основањето, постоењето и престанокот на друштвото. Односно, овде се гледа слободата на акционерите при креирање на статутот, со тоа што покрај задолжителните 9 точки од истиот член, во точката 10 може да се наведат и други услови во врска со основањето, постоењето и престанокот на друштвото, но во ова правило, за разлика од претходните две држави во тие закони, правилата се поимперативно поставени, додека во ТЗ се дава поголема слобода во последната точка за да може акционерите во статутот да наведат и други услови, но само во врска со основањето, постоењето и престанокот на друштвото, ако тоа не го направиле во наведување на податоци за првите 9 точки кои се предвидени од тој член.

Во СР Германија задолжителните одредби за тоа кои прашања да ги опфатат акционерите во статутот се наведени во член 23 од АktG. Во последниот став 5 од истиот член од АktG се наведува дека статутот може да отстапи од одредбите на АktG само кога тоа е изречно дозволено. Исто така и дополнување на статутот со дополнителни определби е дозволено, освен ако АktG не го предвидува ова прашање. Овде во став 5 од членот 23 од АktG се гледа можноста на акционерите да бидат слободни во креирање на статутот, но таа слобода не е целосна. Имено, таа е ограничена со одредбите на АktG. Во ставот 5 се предвидени две можности за слободно креирање на статутот и тоа: отстапување на статутот од одредбите на законот и дополнување на статутот со дополнителни одредби. Отстапувањето е дозволено само ако АktG го дозволува тоа, додека дополнувањето е дозволено само ако АktG во своите одредби веќе не го предвидел тоа прашање кое акционерите сакаат да го дополнат. Согласно ова, може да се заклучи дека покарај задолжителните одредби кои мора да ги содржи статутот, АktG дава дозвола на акционерите да го креираат статутот како што тие сакаат, но пак става кочница и во тој дел, односно само ако АktG во преостанатите одредби го дозволува или предвидува тоа прашање, тогаш и акционерите можат да отстапат или да го дополнат статутот.

Во ОК во член 17 од CA се предвидени општи одредби за тоа како да бидат составени основачкиот акт и уставот кој е сочинет од статут, резолуции и договори. Во ОК е дадена можност да се користат модел-статути. Ако акционерите не можеле да состават статут, тогаш владата има изработено модел-статут со одредби кои самите основачи треба буквално да ги препишат. Оваа можност која е дадена во ОК ја нема во ниту една друга од државите кои ги истражувам. Во законот на ОК нема еден член каде детално е предвидено што сè треба да биде содржано во статутот, туку тоа се гледа распрскано низ многу одредби од законот, додека во модел-статутот сè е предвидено и акционерите имаат слобода на избор дали да состават сами статут или да ги искористат одредбите од модел-статутот, но донекаде оваа слобода на избор е ограничена или со законот или со модел-статутот.

Анализата за делот за САД низ докторатот е вршена согласно два закони кои се најчесто користени во повеќето држави, па така и тука ќе ги анализираме DGCL и MBCA. Според DGCL во член 102 во ставови (a) и (b) се предвидени кои одредби треба да бидат вметнати во статутот, односно според DGCL, тој акт се нарекува потврда за основање. Во член 102 став (с) од DGCL се предвидува дека нема да биде неопходно во потврдата за основање да се наведе ниту едно од овластувањата дадени на друштвата според DGCL, но и оваа слобода дадена на акционерите да можат при основање на друштвото да го креираат својот статут е ограничено, односно мора во потврдата за основање да бидат предвидени определени одредби без кои не би постоела потврдата за основање. Статутот за основање според MBCA во член 2.02. во првите два става таксативно е определено што треба да биде содржано во статутот. Во став 3 и 4 е предвидено дека дека статутот за основање не мора да определи ниту една од корпоративните овластувања наведени во MBCA и дека одредбите на статутот може да се зависни од факти кои објективно се утврдуваат надвор од статутот.

Третата посебна хипотеза го акцентира значењето на слободата на договарањето и гласи: Слободата на договарање на одделни одредби треба да им овозможи на акционерите во статутите превентивно уште при основањето да ги решат идните спорни ситуации.
Оваа хипотеза можеме да кажеме дека е исклучително значајна во нашето истражување, односно од целокупната анализа спроведена во глава II и одговорите во анкетниот прашалник, сметаме дека слободата на договарање е битна во креирањето на статутот. Имено, во текот на животот на акционерското друштво се случуваат најразлични ситуации, некои предвидени правно од страна на законодавецот и доволно битни за да бидат вметнати одредби во законот, но за некои ситуации поради недоволна зачестеност, недоволно знаење и недоволно користење, истите не се вметнати во ЗТД. Секако, доколку законот е пренормиран, би се намалиле или исклучиле спорните ситуации кои можат да настанат во текот на работењето на друштвото, но од друга страна пак, така не би се оставил простор на слобода на акционерите во креирање на статутот. Доколку го анализираме одговорот на прашањето број 10 од анкетниот прашалник во делот дали ЗТД дава слобода во уредувањето на содржината на статутот, 9 од 10 акционерски друштва сметаат дека во ЗТД има доволно диспозитивни норми со кои се уредуваат односите во друштвото. На ова би ги додала и одговорите на прашањето број 7, каде 9 од 10 акционерски друштва одговориле дека се задоволни, односно дека е ефикасен нивниот избран модел на управување и на следното прашање од прашалникот одговорот е дека само 2 од 10 акционерски друштва го имаат променето моделот на управување со друштвото за време на траењето на друштвото, со што на некој начин се потврдува претходното прашање.

Во членот 287, став 2 и 3 од ЗТД се гледа слободата на договарање, односно можноста на акционерите при основање на друштвото кога го формулираат статутот или подоцна во текот на постоењето на друштвото да можат да го изменат статутот и да внесат нови одреди или дел од претходните одредби да ги изменат. Во овие два става се дава слобода на избор на други одредби значајни за друштвото, покрај наведените во став 1 од истиот член од ЗТД, но само ако не се забранети со закон. Овде може да видиме дека ЗТД дава слобода на договарање во дел на внесување нови одредби во статутот, но само ако истите не се спротивни на законот, па го гледаме императивот, односно ограничувањето кое постои во одредбите од ЗТД. Предвидената забрана во ставот 3 од членот 287 не мора да биде содржана само во ЗТД, туку и во секој друг закон со кој се уредува функционирањето на акционерското друштво, како на пример, ЗХВ. 

Слобода на договарање може да се користи и за уредување на прашања кои во моментот се актуелни и се од интерес, а истите не се уредени со закон и не се задолжителни. Препорака за македонските друштва е да не чекаат некои прашања да се уредат со закон за да ги стават во статутот, туку да го направат тоа предвреме и истите прашања кои сакаат да ги уредат, да ги стават во статутот. Може како пример во статутот да се стави задолжително учество на жени во одборите, или вклучување на одредби за транспареност во друштвото, или пак, да се уреди задолжително учество на вработените со статутот, кои се некои од прашањата кои можат да се уредат со статутот, а истите не се предвидени во задолжителните одредби што треба да биде содржано во статутот согласно ЗТД, но од друга страна пак, истите овие одредби доколку се внесат во статутот, не треба да се забранети со закон.
Секако статутот има можност и за измена и дополнување доколку со тек на време се појави некоја потреба, па така и во ЗТД и во сите други закони постапката за измена и дополнување на статутот е законски регулирана. Имено, во сите земји во постапката за измена на статут доминираат норми од императивна природа, а слобода на избор се гледа во одредбите каде има можност за избор на тоа кој да ја започне постапката за измена на статут, односно можноста и органот на управување и акционерите да можат да поднесат барање за измена на статутот.

Со оглед на тоа што ја анализиравме докажаноста на овие посебни хипотези, се навараќаме на основната хипотеза чија докажаност неспорно произлегува како последица на докажаноста на овие посебни хипотези.

Од целокупната анализа произлегува дека акционерите имаат слобода да ги уредуваат односите во друштвото во делот на прашањето на управувањето со друштвото преку Статутот до степен до кој тоа го дозволуваат императивните одредби од Законот за трговските друштва. Како што неспорно може да се заклучи, акционерите можат го креираат статутот во делот на управувањето на акционерското друштво, користејќи ги нормите од ЗТД и преку слободно договарање за други норми, само доколку со тоа не се повредуваат нормите на законот. 
Професорите Недков и Беличанец велат дека ЗТД се определи за „упростен статут“ кој ќе ги содржи само нужните одредби за идентификација, организација и функционирањето на друштвото, а кој за сè друго ќе упатува на одредбите на законот, а аргументот за тоа се наоѓа во обврзаната содржина на статутот и одредбата според која статутот е полноважен ако ги има уредено прашањата кои се утврдени како прашања кои обврзно мора да се уредат во статутот, но неумерено преземање на одредбите на ЗТД, прави да се денатурира природата на статутот како акт на автономно уредување на односите на акционерското друштво.
Според мене, при креирање на сопствениот статут, правилата се моделираат од страна на друштвата во рамките на законскиот минимум даден во ЗТД, а добро би било друштвата да имаат поголем простор на слобода на договарање во делот на изработка на статутот за прашања поврзани со управување во друштвото, секако не повредувајќи ги базичните императивни одредби од задолжителната содржина на уредување на статутот.

155. Закон за пазарите на финансови инструменти 2018, В сила от 16.02.2018 г. Обн. ДВ. бр.15 от 16 Февруари 2018г., попр. ДВ. бр.16 от 20 Февруари 2018г., изм. и доп. ДВ. бр.24 от 16 Март 2018г., изм. ДВ. бр.98 от 27 Ноември 2018г., изм. ДВ. бр.17 от 26 Февруари 2019г., изм. и доп. ДВ. бр.83 от 22 Октомври 2019г., изм. ДВ. бр.94 от 29 Ноември 2019г., изм. и доп. ДВ. бр.102 от 31 Декември 2019г., доп. ДВ. бр.26 от 22 Март 2020г., изм. и доп. ДВ. бр.64 от 18 Юли 2020г., изм. и доп. ДВ. бр.12 от 12 Февруари 2021г., изм. ДВ. бр.21 от 12 Март 2021г., изм. и доп. ДВ. бр.16 от 25 Февруари 2022г., изм. и доп. ДВ. бр.25 от 29 Март 2022г., изм. и доп. ДВ. бр.51 от 1 Юли 2022г., изм. и доп. ДВ. бр.8 от 25 Януари 2023г., изм. и доп. ДВ. бр.65 от 28 Юли 2023г., изм. и доп. ДВ. бр.66 от 1 Август 2023г., изм. и доп. ДВ. бр.84 от 6 Октомври 2023г., изм. и доп. ДВ. бр.85 от 10 Октомври 2023г.
156. Закон за публичното предлагане на ценни книжа, В сила от 31.01.2000 г. Обн. ДВ. бр.114 от 30 Декември 1999г., изм. ДВ. бр.63 от 1 Август 2000г., изм. ДВ. бр.92 от 10 Ноември 2000г., изм. ДВ. бр.28 от 19 Март 2002г., изм. ДВ. бр.61 от 21 Юни 2002г., изм. ДВ. бр.93 от 1 Октомври 2002г., изм. ДВ. бр.101 от 29 Октомври 2002г., изм. ДВ. бр.8 от 28 Януари 2003г., доп. ДВ. бр.31 от 4 Април 2003г., изм. ДВ. бр.67 от 29 Юли 2003г., доп. ДВ. бр.71 от 12 Август 2003г., изм. ДВ. бр.37 от 4 Май 2004г., изм. ДВ. бр.19 от 1 Март 2005г., изм. ДВ. бр.31 от 8 Април 2005г., изм. ДВ. бр.39 от 10 Май 2005г., изм. ДВ. бр.103 от 23 Декември 2005г., изм. ДВ. бр.105 от 29 Декември 2005г., изм. ДВ. бр.30 от 11 Април 2006г., изм. ДВ. бр.33 от 21 Април 2006г., изм. ДВ. бр.34 от 25 Април 2006г., изм. ДВ. бр.59 от 21 Юли 2006г., изм. ДВ. бр.63 от 4 Август 2006г., изм. ДВ. бр.84 от 17 Октомври 2006г., изм. ДВ. бр.86 от 24 Октомври 2006г., изм. ДВ. бр.105 от 22 Декември 2006г., изм. ДВ. бр.25 от 23 Март 2007г., изм. ДВ. бр.52 от 29 Юни 2007г., изм. ДВ. бр.109 от 20 Декември 2007г., изм. ДВ. бр.67 от 29 Юли 2008г., изм. ДВ. бр.69 от 5 Август 2008г., изм. ДВ. бр.23 от 27 Март 2009г., изм. ДВ. бр.24 от 31 Март 2009г., изм. ДВ. бр.42 от 5 Юни 2009г., изм. ДВ. бр.93 от 24 Ноември 2009г., изм. ДВ. бр.43 от 8 Юни 2010г., изм. ДВ. бр.101 от 28 Декември 2010г., изм. ДВ. бр.57 от 26 Юли 2011г., изм. ДВ. бр.77 от 4 Октомври 2011г., изм. и доп. ДВ. бр.21 от 13 Март 2012г., доп. ДВ. бр.94 от 30 Ноември 2012г., изм. и доп. ДВ. бр.103 от 28 Декември 2012г., изм. и доп. ДВ. бр.109 от 20 Декември 2013г., изм. и доп. ДВ. бр.34 от 12 Май 2015г., изм. ДВ. бр.61 от 11 Август 2015г., изм. и доп. ДВ. бр.62 от 14 Август 2015г., изм. ДВ. бр.95 от 8 Декември 2015г., изм. ДВ. бр.102 от 29 Декември 2015г., доп. ДВ. бр.33 от 26 Април 2016г., изм. и доп. ДВ. бр.42 от 3 Юни 2016г., доп. ДВ. бр.62 от 9 Август 2016г., изм. ДВ. бр.76 от 30 Септември 2016г., изм. и доп. ДВ. бр.62 от 1 Август 2017г., доп. ДВ. бр.91 от 14 Ноември 2017г., изм. и доп. ДВ. бр.95 от 28 Ноември 2017г., изм. ДВ. бр.7 от 19 Януари 2018г., изм. и доп. ДВ. бр.15 от 16 Февруари 2018г., изм. ДВ. бр.20 от 6 Март 2018г., изм. ДВ. бр.24 от 16 Март 2018г., доп. ДВ. бр.77 от 18 Септември 2018г., изм. ДВ. бр.17 от 26 Февруари 2019г., изм. и доп. ДВ. бр.83 от 22 Октомври 2019г., изм. ДВ. бр.94 от 29 Ноември 2019г., изм. ДВ. бр.102 от 31 Декември 2019г., изм. и доп. ДВ. бр.26 от 22 Март 2020г., изм. ДВ. бр.28 от 24 Март 2020г., изм. ДВ. бр.44 от 13 Май 2020г., изм. и доп. ДВ. бр.64 от 18 Юли 2020г., изм. ДВ. бр.12 от 12 Февруари 2021г., изм. и доп. ДВ. бр.21 от 12 Март 2021г., изм. и доп. ДВ. бр.16 от 25 Февруари 2022г., изм. ДВ. бр.25 от 29 Март 2022г., изм. и доп. ДВ. бр.51 от 1 Юли 2022г., доп. ДВ. бр.8 от 25 Януари 2023г., доп. ДВ. бр.65 от 28 Юли 2023г., изм. ДВ. бр.84 от 6 Октомври 2023г.

157. Закон за работни односи 2005,Службен весник на Република Македонија“ бр. 62/05, 106/08, 161/08, 114/09, 130/09, 50/10, 52/10, 124/10,47/11, 11/12, 39/12, 13/13, 25/13, 170/13, 187/13, 113/14, 20/15, 33/15, 72/15, 129/15, 27/16, 120/18, 110/19, 267/20, 151/21 и 288/21

158. Закон за счетоводството, В сила от 01.01.2016 г.,Обн. ДВ. бр.95 от 8 Декември 2015г., изм. ДВ. бр.74 от 20 Септември 2016г., изм. и доп. ДВ. бр.95 от 29 Ноември 2016г., изм. и доп. ДВ. бр.97 от 6 Декември 2016г., изм. ДВ. бр.85 от 24 Октомври 2017г., изм. ДВ. бр.92 от 17 Ноември 2017г., изм. и доп. ДВ. бр.97 от 5 Декември 2017г., изм. ДВ. бр.15 от 16 Февруари 2018г., доп. ДВ. бр.22 от 13 Март 2018г., изм. и доп. ДВ. бр.98 от 27 Ноември 2018г., изм. и доп. ДВ. бр.13 от 12 Февруари 2019г., изм. и доп. ДВ. бр.37 от 7 Май 2019г., изм. и доп. ДВ. бр.96 от 6 Декември 2019г., доп. ДВ. бр.26 от 22 Март 2020г., изм. ДВ. бр.104 от 8 Декември 2020г., доп. ДВ. бр.105 от 11 Декември 2020г., изм. и доп. ДВ. бр.19 от 5 Март 2021г., изм. и доп. ДВ. бр.105 от 19 Декември 2023г.
159. Закон за трансформација (UmwG)
160. Законот за трговски друштва,Службен весник на Република Северна Македонија бр.28/1996
161. Закон за трговските друштва. Службен весник на Република Северна Македонија бр. 28/04, 84/05, 25/07, 87/08, 42/10, 48/10, 24/11, 166/12, 70/13, 119/13, 120/13, 187/13, 38/14, 41/14, 138/14, 88/15, 192/15, 6/16, 30/16, 61/16, 64/18 и 120/18 ,290/20, 215/21 и 99/22

162. Закон за трансформација на претпријатијата со општествен капитал, Службен весник на Република Северна Македонија бр. 38/93, 48/93, 21/98, 25/99, 39/99, 81/99, 49/00, 6/02, 31/03, 38/04, 35/06, 84/07, 123/12 и 25/15

163. Законот за хартии од вредност,Службен весник на Република Македонија бр. 95/05, 25/07, 7/08, 57/10, 135/11, 13/13, 188/13, 43/14, 15/15, 154/15, 192/15, 23/16, 83/18 и 83/18, 31/20 и 288/21

164. Zakon o alternativnim investicionim fondovima 2019 и другите бројки и год
165. Zakon o bankama na Republica Srbija, Sl. glasnik RS, br.107/2005,91/2010 i 14/2015
166. Закон о добровољним пензијским фондовима и пензијским плановима na Republica Srbija, Sl. glasnik RS,br. 85/2005 и 31/2011

167. Zakon o osiguranju na Republica Srbija, Sl. glasnik RS, br.139/2014 i 44/2021
168. Zakon o otvorenim investicionim fondovima sa javnom ponudom 2019 
169. Zakon o privrednim društvima na Republica Srbija, Sl. glasnik RS", br. 125/2004
170. Zakon o privrednim društvima na Republica Srbija, Sl. glasnik RS", br. 36/2011, 99/2011, 83/2014 - dr. zakon, 5/2015, 44/2018, 95/2018, 91/2019 i 109/2021
171. Zakon o tržištu kapitala na Republica Srbija, Sl. glasnik RS, br.129/2021
172. Извештај за проценка на влијанието на регулативата.Министерство за Економија
173. Кодекс за застраховането, В сила от 01.01.2016 г.Обн. ДВ. бр.102 от 29 Декември 2015г., доп. ДВ. бр.62 от 9 Август 2016г., изм. и доп. ДВ. бр.95 от 29 Ноември 2016г., доп. ДВ. бр.103 от 27 Декември 2016г., доп. ДВ. бр.8 от 24 Януари 2017г., доп. ДВ. бр.62 от 1 Август 2017г., изм. и доп. ДВ. бр.63 от 4 Август 2017г., изм. и доп. ДВ. бр.85 от 24 Октомври 2017г., доп. ДВ. бр.92 от 17 Ноември 2017г., изм. и доп. ДВ. бр.95 от 28 Ноември 2017г., изм. ДВ. бр.103 от 28 Декември 2017г., изм. ДВ. бр.7 от 19 Януари 2018г., изм. и доп. ДВ. бр.15 от 16 Февруари 2018г., изм. ДВ. бр.24 от 16 Март 2018г., изм. ДВ. бр.27 от 27 Март 2018г., доп. ДВ. бр.77 от 18 Септември 2018г., изм. и доп. ДВ. бр.101 от 7 Декември 2018г., изм. и доп. ДВ. бр.17 от 26 Февруари 2019г., доп. ДВ. бр.42 от 28 Май 2019г., изм. ДВ. бр.83 от 22 Октомври 2019г., доп. ДВ. бр.26 от 22 Март 2020г., изм. ДВ. бр.64 от 18 Юли 2020г., изм. ДВ. бр.21 от 12 Март 2021г., изм. и доп. ДВ. бр.16 от 25 Февруари 2022г., изм. и доп. ДВ. бр.25 от 29 Март 2022г., изм. ДВ. бр.66 от 1 Август 2023г., доп. ДВ. бр.68 от 8 Август 2023г., доп. ДВ. бр.80 от 19 Септември 2023г., изм. и доп. ДВ. бр.84 от 6 Октомври 2023г., изм. и доп. ДВ. бр.85 от 10 Октомври 2023г.

175. Commercial Code (Handelsgesetzbuch – HGB)
176. Communication from the commission to the european
parliament, the council, the european economic and social
committee and the committee of the regions
.Аction plan: european company law and corporate governance - a modern legal
framework for more engaged shareholders and sustainable companies 2011
177. Companies Act 2006
178. Company Directors Disqualification Act 1986
179. Council Directive 2001/86/EC
180. Council Regulation (EC) No. 2157/2001
181. Law on Employee Co-Determination (Co-Determination Act - MitbestG)
182. Law on Securities Trading (Securities Trading Act - WpHG)
183. Mitbestimmungsgesetz 1976
184. McCarran-Ferguson Act 1945
185. Model articles for public companies in UK
186. Model Business Corporation Act

187. Национален кодекс за корпоративно управление.(2021)

188. Национална програма за узвојување на правото на Европската Унија 2021-2025.Влада на Република Северна Македонија.(2021)

189. Securities Acquisition and Takeover Act
190. Securities Exchange Act 1934
191. Senior Managers & Certification Regime:Financial Market Infrastructures. (2021)

192. Spencer Stuart Board Index.(2023)

193. Statut Beogradske berze a.d. Beograd.br. 5323/22
194. Статут централног регистра, депоа и клиринга хартија од вредности. Пречишћен текст (2023)
195. Одлука за правилата за доброто корпоративно управување во банка, Сл.весник на РСМ, бр.24/18

196. Odluka o izmenama i dopunama Statut Beogradske berze a.d. Beograd .br.3292/23
197. Правила за котација. Македонска берза на хартии од вредност АД Скопје

198. Предлог на Закон за трговски друштва
199. Principles of Corporate Governance. (2016) Business Roundtable

200. Работен документ на службите на комисијата – Извештај за Северна Македонија за 2024 година

201. Регулатива бр.2157/2001
202. Родова анализа на органите на управување на котираните акционерски друштва на Македонска берза
203. Transformation Act
204. Търговски закон на Република България, В сила от 01.07.1991 г. Отразена деноминацията от 05.07.1999 г.Обн. ДВ. бр.48 от 18 Юни 1991г., изм. ДВ. бр.25 от 27 Март 1992г., изм. ДВ. бр.61 от 16 Юли 1993г., изм. ДВ. бр.103 от 7 Декември 1993г., доп. ДВ. бр.63 от 5 Август 1994г., изм. ДВ. бр.63 от 14 Юли 1995г., изм. ДВ. бр.42 от 15 Май 1996г., изм. ДВ. бр.59 от 12 Юли 1996г., изм. ДВ. бр.83 от 1 Октомври 1996г., изм. ДВ. бр.86 от 11 Октомври 1996г., изм. ДВ. бр.104 от 6 Декември 1996г., изм. ДВ. бр.58 от 21 Юли 1997г., изм. ДВ. бр.100 от 31 Октомври 1997г., изм. ДВ. бр.124 от 23 Декември 1997г., доп. ДВ. бр.39 от 7 Април 1998г., доп. ДВ. бр.52 от 8 Май 1998г., изм. ДВ. бр.70 от 19 Юни 1998г., изм. ДВ. бр.33 от 9 Април 1999г., доп. ДВ. бр.42 от 5 Май 1999г., изм. ДВ. бр.64 от 16 Юли 1999г., изм. ДВ. бр.81 от 14 Септември 1999г., изм. ДВ. бр.90 от 15 Октомври 1999г., изм. ДВ. бр.103 от 30 Ноември 1999г., изм. ДВ. бр.114 от 30 Декември 1999г., изм. ДВ. бр.84 от 13 Октомври 2000г., изм. ДВ. бр.28 от 19 Март 2002г., изм. ДВ. бр.61 от 21 Юни 2002г., доп. ДВ. бр.96 от 11 Октомври 2002г., изм. ДВ. бр.19 от 28 Февруари 2003г., изм. ДВ. бр.31 от 4 Април 2003г., изм. ДВ. бр.58 от 27 Юни 2003г., изм. ДВ. бр.31 от 8 Април 2005г., изм. ДВ. бр.39 от 10 Май 2005г., изм. ДВ. бр.42 от 17 Май 2005г., изм. ДВ. бр.43 от 20 Май 2005г., изм. ДВ. бр.66 от 12 Август 2005г., изм. ДВ. бр.103 от 23 Декември 2005г., изм. ДВ. бр.105 от 29 Декември 2005г., изм. ДВ. бр.38 от 9 Май 2006г., изм. ДВ. бр.59 от 21 Юли 2006г., изм. ДВ. бр.80 от 3 Октомври 2006г., изм. ДВ. бр.105 от 22 Декември 2006г., изм. ДВ. бр.59 от 20 Юли 2007г., изм. ДВ. бр.92 от 13 Ноември 2007г., изм. ДВ. бр.104 от 11 Декември 2007г., изм. ДВ. бр.50 от 30 Май 2008г., изм. ДВ. бр.67 от 29 Юли 2008г., изм. ДВ. бр.70 от 8 Август 2008г., изм. ДВ. бр.100 от 21 Ноември 2008г., изм. ДВ. бр.108 от 19 Декември 2008г., изм. ДВ. бр.12 от 13 Февруари 2009г., изм. ДВ. бр.23 от 27 Март 2009г., изм. ДВ. бр.32 от 28 Април 2009г., изм. ДВ. бр.47 от 23 Юни 2009г., изм. ДВ. бр.82 от 16 Октомври 2009г., изм. ДВ. бр.41 от 1 Юни 2010г., изм. ДВ. бр.101 от 28 Декември 2010г., изм. ДВ. бр.14 от 15 Февруари 2011г., изм. ДВ. бр.18 от 1 Март 2011г., изм. ДВ. бр.34 от 29 Април 2011г., изм. ДВ. бр.53 от 13 Юли 2012г., изм. ДВ. бр.60 от 7 Август 2012г., доп. ДВ. бр.15 от 15 Февруари 2013г., изм. и доп. ДВ. бр.20 от 28 Февруари 2013г., изм. ДВ. бр.27 от 25 Март 2014г., доп. ДВ. бр.22 от 24 Март 2015г., изм. и доп. ДВ. бр.95 от 8 Декември 2015г., изм. ДВ. бр.13 от 16 Февруари 2016г., изм. и доп. ДВ. бр.105 от 30 Декември 2016г., изм. и доп. ДВ. бр.62 от 1 Август 2017г., изм. и доп. ДВ. бр.102 от 22 Декември 2017г., изм. и доп. ДВ. бр.15 от 16 Февруари 2018г., доп. ДВ. бр.27 от 27 Март 2018г., изм. ДВ. бр.88 от 23 Октомври 2018г., изм. и доп. ДВ. бр.28 от 5 Април 2019г., доп. ДВ. бр.33 от 19 Април 2019г., изм. и доп. ДВ. бр.83 от 22 Октомври 2019г., изм. и доп. ДВ. бр.64 от 18 Юли 2020г., изм. ДВ. бр.104 от 8 Декември 2020г., доп. ДВ. бр.25 от 29 Март 2022г., изм. и доп. ДВ. бр.66 от 1 Август 2023г., изм. и доп. ДВ. бр.35 от 19 Април 2024г., изм. ДВ. бр.41 от 10 Май 2024г., изм. ДВ. бр.67 от 9 Август 2024г., изм. ДВ. бр.70 от 20 Август, изм. и доп. ДВ. бр.82 от 27 Септември 2024г.
205. The nasdaq stock market llc rules
206. UK Infrastructure Bank Act 2023
207. UK Corporate Governance Code (2018)
208. US Code
209. Устав на Република Северна Македонија, Службен весник на Република Северна Македонија бр.52/1992 

210. Устав на „Централен Депозитар“ АД
211. Federal Deposit Insurance Act 1950
212. Federal Reserve Act 1913
213. Finance Act 2024
214. Financial Services and Markets Act .(2000)
III. Интернет-страници
215. https://www.mse.mk/mk/issuers/shares-listing
216. https://www.mse.mk/mk/content/13/3/2010/structure-of-index-mbi10
217. https://www.oecd.org/corporate/corporate-governance-factbook/
218. https://www.crm.com.mk/mk/otvoreni-podatotsi/statistichki-bilten?t=0&v=0&y=2024&ortg=71&ort=4&r=1 

219. https://www.stat.gov.mk/PrikaziSoopstenie.aspx?id=79&rbr=14273
220. https://www.cdhv.mk/Content.aspx?id=58&lng=1
221. https://finance.gov.mk/%D1%98%D0%B0%D0%B2%D0%BD%D0%B8-%D0%BF%D1%80%D0%B5%D1%82%D0%BF%D1%80%D0%B8%D1%98%D0%B0%D1%82%D0%B8%D1%98%D0%B0-%D0%B8-%D1%82%D1%80%D0%B3%D0%BE%D0%B2%D1%81%D0%BA%D0%B8-%D0%B4%D1%80%D1%83%D1%88%D1%82/
222. https://www0.gsb.columbia.edu/faculty/bkogut/files/Chapter_in_smelser-Baltes_2001.pdf
223. https://www.stat.gov.mk/KlasifikaciiNomenklaturi.aspx?id=2
224. https://www.mse.mk/mk/content/22/1/2008/history
225. https://www.nbrm.mk/bankarska_supervizija_i_rieghulativa.nspx
226. https://www.kb.com.mk/fizicki-lica.nspx
227. https://nlb.mk/
228. https://www.halkbank.mk/
229. https://sparkasse.mk/
230. https://www.nbrm.mk/banki.nspx
231. https://www.nbrm.mk/akcionerska_struktura_i_clenovi_na_no_i_uo.nspx
232. https://www.stbbt.mk/
233. https://www.ttk.com.mk/
234. https://aso.mk/
235. https://www.club200.mk/article/NAJGOLEMI-I-NAJUSPEShNI-OSIGURITELNI-KOMPANII-VO-M
236. https://www.insumak.mk/
237. https://www.triglav.mk/mk/
238. https://mk.sava.insure/mk-mk/
239. https://euroins.com.mk/
240. https://www.cdhv.mk/%D0%BA%D0%BE%D1%80%D0%BF%D0%BE%D1%80%D0%B0%D1%82%D0%B8%D0%B2%D0%B5%D0%BD_%D0%BF%D1%80%D0%BE%D1%84%D0%B8%D0%BB.aspx
241. https://www.cdhv.mk/%D0%BE%D0%B4%D0%B1%D0%BE%D1%80_%D0%BD%D0%B0_%D0%B4%D0%B8%D1%80%D0%B5%D0%BA%D1%82%D0%BE%D1%80%D0%B8.aspx
242. https://www.mse.mk/mk/content/1/2/2008/bodies-of-the-stock-exchange

АНКЕТЕН ПРАШАЛНИК

Прашалникот се однесува за потребите за истражување за докторската дисертација со наслов „Анализа на начинот на уредување на управувањето со акционерското друштво преку императивните прописи во корелација со начелото  на слобода на договарање при изрботката на статутот на друштвото“ од кандидат м-р Елена Стојанова Златева, пријавена на Правен Факултет „Јустинијан Први“ при Универзитетот „Св.Кирил и Методиј“ - Скопје.

Назив на акционерското друштво_________________
1. Кој модел на управување го има избрано вашето друштво?

1. едностепен систем на управување

2. двостепен систем на управување

2. Доколку избравте едностепен систем на управување, од колку членови се состои одборот на директори?

Наведете број _______________

3. Доколку избравте двостепен систем на управување, од колку членови се состои управниот и надзорниот одбор?

Управниот одбор брои ______________ членови

Надзорниот одбор брои ______________членови

4. Доколу имате избрано едностепен систем на управување, колку од членовите од одборот на директори се жени?

1. 0

2. 1

3. наведете број  _________

5. Доколу имате избрано двостепен систем на управување, колку од членовите на управниот одбор се жени?

1. 0

2. 1

3. наведете број ________

6. Доколу имате избрано двостепен систем на управување, колку од членовите на надзорниот одбор се жени?

1. 0

2. 1

3. наведете број ________

7. Дали избраниот модел во вашето друштво е ефикасен?

1. да

2. не

3.друго_____________________________________________________________________________________________________________________________________________

8. Дали од основањето на вашето друштво до денес го имате променето моделот на управување?

1. да 

2. не

9. Дали често уредувате прашања поинаку од Законот за трговски друштво таму каде што може согласно со Законот за трговски друштва, да се уредува поинаку?

1. да 

2. не

3. не знам

10. Дали сметате дека Законот за трговските друштва дава слобода во уредувањето на содржината на статутот?

1. Да, диспозитивните норми се до доволен степен достапни и го дозволуваат тоа.
2. Не, доминираат императивни норми, што негативно влијае на нашето работење.
3. Не, доминираат императивни норми, но тоа не влијае негативно на нашето работење
11. За која императивна одредба од Законот за трговските друштва сметате дека најмногу влијае на ограничување на слободата на уредување на одредено прашање во статутот на друштвото, важно за акционерското друштво (доколку има таква одредба од ЗТД, ве молиме наведете ја)?

______________________________________________________________________________________________________________________________________________________

12. Дали со статутот на друштвото уредувате прашања надвор од минималната содржина на статутот утврдена со член 287, став (1) од ЗТД (односно дали уредување содржини во статутот согласно со член 287 став (2) и (3))?

1. Не, статутот содржи одредби кои се утврдени со член 287(1).
2. Да, и тоа (ве молиме објаснете пример, кои прашања ги имате уредено поинаку). 

13. Дали за избор на органи на друштвото, или за кое било друго прашање имате предвидено поголемо мнозинство во статутот од мнозинството утврдено во ЗТД за донесување на соодветна одлука?

1. Не, во статутот се преземени мнозинствата предвидени во ЗТД.
2. Да, за следните одуки имаме предвидено поголеми мнозинства (ве молиме посочете на конкретни одлуки).

______________________________________________________________________________________________________________________________________________________
Ви благодариме за учеството во прашалникот и за вашето ценето мислење по однос на темата!

�Търговски закон на Република България, В сила от 01.07.1991 г. Отразена деноминацията от 05.07.1999 г.Обн. ДВ. бр.48 от 18 Юни 1991г., изм. ДВ. бр.25 от 27 Март 1992г., изм. ДВ. бр.61 от 16 Юли 1993г., изм. ДВ. бр.103 от 7 Декември 1993г., доп. ДВ. бр.63 от 5 Август 1994г., изм. ДВ. бр.63 от 14 Юли 1995г., изм. ДВ. бр.42 от 15 Май 1996г., изм. ДВ. бр.59 от 12 Юли 1996г., изм. ДВ. бр.83 от 1 Октомври 1996г., изм. ДВ. бр.86 от 11 Октомври 1996г., изм. ДВ. бр.104 от 6 Декември 1996г., изм. ДВ. бр.58 от 21 Юли 1997г., изм. ДВ. бр.100 от 31 Октомври 1997г., изм. ДВ. бр.124 от 23 Декември 1997г., доп. ДВ. бр.39 от 7 Април 1998г., доп. ДВ. бр.52 от 8 Май 1998г., изм. ДВ. бр.70 от 19 Юни 1998г., изм. ДВ. бр.33 от 9 Април 1999г., доп. ДВ. бр.42 от 5 Май 1999г., изм. ДВ. бр.64 от 16 Юли 1999г., изм. ДВ. бр.81 от 14 Септември 1999г., изм. ДВ. бр.90 от 15 Октомври 1999г., изм. ДВ. бр.103 от 30 Ноември 1999г., изм. ДВ. бр.114 от 30 Декември 1999г., изм. ДВ. бр.84 от 13 Октомври 2000г., изм. ДВ. бр.28 от 19 Март 2002г., изм. ДВ. бр.61 от 21 Юни 2002г., доп. ДВ. бр.96 от 11 Октомври 2002г., изм. ДВ. бр.19 от 28 Февруари 2003г., изм. ДВ. бр.31 от 4 Април 2003г., изм. ДВ. бр.58 от 27 Юни 2003г., изм. ДВ. бр.31 от 8 Април 2005г., изм. ДВ. бр.39 от 10 Май 2005г., изм. ДВ. бр.42 от 17 Май 2005г., изм. ДВ. бр.43 от 20 Май 2005г., изм. ДВ. бр.66 от 12 Август 2005г., изм. ДВ. бр.103 от 23 Декември 2005г., изм. ДВ. бр.105 от 29 Декември 2005г., изм. ДВ. бр.38 от 9 Май 2006г., изм. ДВ. бр.59 от 21 Юли 2006г., изм. ДВ. бр.80 от 3 Октомври 2006г., изм. ДВ. бр.105 от 22 Декември 2006г., изм. ДВ. бр.59 от 20 Юли 2007г., изм. ДВ. бр.92 от 13 Ноември 2007г., изм. ДВ. бр.104 от 11 Декември 2007г., изм. ДВ. бр.50 от 30 Май 2008г., изм. ДВ. бр.67 от 29 Юли 2008г., изм. ДВ. бр.70 от 8 Август 2008г., изм. ДВ. бр.100 от 21 Ноември 2008г., изм. ДВ. бр.108 от 19 Декември 2008г., изм. ДВ. бр.12 от 13 Февруари 2009г., изм. ДВ. бр.23 от 27 Март 2009г., изм. ДВ. бр.32 от 28 Април 2009г., изм. ДВ. бр.47 от 23 Юни 2009г., изм. ДВ. бр.82 от 16 Октомври 2009г., изм. ДВ. бр.41 от 1 Юни 2010г., изм. ДВ. бр.101 от 28 Декември 2010г., изм. ДВ. бр.14 от 15 Февруари 2011г., изм. ДВ. бр.18 от 1 Март 2011г., изм. ДВ. бр.34 от 29 Април 2011г., изм. ДВ. бр.53 от 13 Юли 2012г., изм. ДВ. бр.60 от 7 Август 2012г., доп. ДВ. бр.15 от 15 Февруари 2013г., изм. и доп. ДВ. бр.20 от 28 Февруари 2013г., изм. ДВ. бр.27 от 25 Март 2014г., доп. ДВ. бр.22 от 24 Март 2015г., изм. и доп. ДВ. бр.95 от 8 Декември 2015г., изм. ДВ. бр.13 от 16 Февруари 2016г., изм. и доп. ДВ. бр.105 от 30 Декември 2016г., изм. и доп. ДВ. бр.62 от 1 Август 2017г., изм. и доп. ДВ. бр.102 от 22 Декември 2017г., изм. и доп. ДВ. бр.15 от 16 Февруари 2018г., доп. ДВ. бр.27 от 27 Март 2018г., изм. ДВ. бр.88 от 23 Октомври 2018г., изм. и доп. ДВ. бр.28 от 5 Април 2019г., доп. ДВ. бр.33 от 19 Април 2019г., изм. и доп. ДВ. бр.83 от 22 Октомври 2019г., изм. и доп. ДВ. бр.64 от 18 Юли 2020г., изм. ДВ. бр.104 от 8 Декември 2020г., доп. ДВ. бр.25 от 29 Март 2022г., изм. и доп. ДВ. бр.66 от 1 Август 2023г., изм. и доп. ДВ. бр.35 от 19 Април 2024г., изм. ДВ. бр.41 от 10 Май 2024г., изм. ДВ. бр.67 от 9 Август 2024г., изм. ДВ. бр.70 от 20 Август, изм. и доп. ДВ. бр.82 от 27 Септември 2024г., достапно на: �HYPERLINK "https://lex.bg/laws/ldoc/-14917630"��https://lex.bg/laws/ldoc/-14917630� 


� Закон за публичното предлагане на ценни книжа, В сила от 31.01.2000 г. Обн. ДВ. бр.114 от 30 Декември 1999г., изм. ДВ. бр.63 от 1 Август 2000г., изм. ДВ. бр.92 от 10 Ноември 2000г., изм. ДВ. бр.28 от 19 Март 2002г., изм. ДВ. бр.61 от 21 Юни 2002г., изм. ДВ. бр.93 от 1 Октомври 2002г., изм. ДВ. бр.101 от 29 Октомври 2002г., изм. ДВ. бр.8 от 28 Януари 2003г., доп. ДВ. бр.31 от 4 Април 2003г., изм. ДВ. бр.67 от 29 Юли 2003г., доп. ДВ. бр.71 от 12 Август 2003г., изм. ДВ. бр.37 от 4 Май 2004г., изм. ДВ. бр.19 от 1 Март 2005г., изм. ДВ. бр.31 от 8 Април 2005г., изм. ДВ. бр.39 от 10 Май 2005г., изм. ДВ. бр.103 от 23 Декември 2005г., изм. ДВ. бр.105 от 29 Декември 2005г., изм. ДВ. бр.30 от 11 Април 2006г., изм. ДВ. бр.33 от 21 Април 2006г., изм. ДВ. бр.34 от 25 Април 2006г., изм. ДВ. бр.59 от 21 Юли 2006г., изм. ДВ. бр.63 от 4 Август 2006г., изм. ДВ. бр.84 от 17 Октомври 2006г., изм. ДВ. бр.86 от 24 Октомври 2006г., изм. ДВ. бр.105 от 22 Декември 2006г., изм. ДВ. бр.25 от 23 Март 2007г., изм. ДВ. бр.52 от 29 Юни 2007г., изм. ДВ. бр.109 от 20 Декември 2007г., изм. ДВ. бр.67 от 29 Юли 2008г., изм. ДВ. бр.69 от 5 Август 2008г., изм. ДВ. бр.23 от 27 Март 2009г., изм. ДВ. бр.24 от 31 Март 2009г., изм. ДВ. бр.42 от 5 Юни 2009г., изм. ДВ. бр.93 от 24 Ноември 2009г., изм. ДВ. бр.43 от 8 Юни 2010г., изм. ДВ. бр.101 от 28 Декември 2010г., изм. ДВ. бр.57 от 26 Юли 2011г., изм. ДВ. бр.77 от 4 Октомври 2011г., изм. и доп. ДВ. бр.21 от 13 Март 2012г., доп. ДВ. бр.94 от 30 Ноември 2012г., изм. и доп. ДВ. бр.103 от 28 Декември 2012г., изм. и доп. ДВ. бр.109 от 20 Декември 2013г., изм. и доп. ДВ. бр.34 от 12 Май 2015г., изм. ДВ. бр.61 от 11 Август 2015г., изм. и доп. ДВ. бр.62 от 14 Август 2015г., изм. ДВ. бр.95 от 8 Декември 2015г., изм. ДВ. бр.102 от 29 Декември 2015г., доп. ДВ. бр.33 от 26 Април 2016г., изм. и доп. ДВ. бр.42 от 3 Юни 2016г., доп. ДВ. бр.62 от 9 Август 2016г., изм. ДВ. бр.76 от 30 Септември 2016г., изм. и доп. ДВ. бр.62 от 1 Август 2017г., доп. ДВ. бр.91 от 14 Ноември 2017г., изм. и доп. ДВ. бр.95 от 28 Ноември 2017г., изм. ДВ. бр.7 от 19 Януари 2018г., изм. и доп. ДВ. бр.15 от 16 Февруари 2018г., изм. ДВ. бр.20 от 6 Март 2018г., изм. ДВ. бр.24 от 16 Март 2018г., доп. ДВ. бр.77 от 18 Септември 2018г., изм. ДВ. бр.17 от 26 Февруари 2019г., изм. и доп. ДВ. бр.83 от 22 Октомври 2019г., изм. ДВ. бр.94 от 29 Ноември 2019г., изм. ДВ. бр.102 от 31 Декември 2019г., изм. и доп. ДВ. бр.26 от 22 Март 2020г., изм. ДВ. бр.28 от 24 Март 2020г., изм. ДВ. бр.44 от 13 Май 2020г., изм. и доп. ДВ. бр.64 от 18 Юли 2020г., изм. ДВ. бр.12 от 12 Февруари 2021г., изм. и доп. ДВ. бр.21 от 12 Март 2021г., изм. и доп. ДВ. бр.16 от 25 Февруари 2022г., изм. ДВ. бр.25 от 29 Март 2022г., изм. и доп. ДВ. бр.51 от 1 Юли 2022г., доп. ДВ. бр.8 от 25 Януари 2023г., доп. ДВ. бр.65 от 28 Юли 2023г., изм. ДВ. бр.84 от 6 Октомври 2023г.


� Закон за счетоводството, В сила от 01.01.2016 г.,Обн. ДВ. бр.95 от 8 Декември 2015г., изм. ДВ. бр.74 от 20 Септември 2016г., изм. и доп. ДВ. бр.95 от 29 Ноември 2016г., изм. и доп. ДВ. бр.97 от 6 Декември 2016г., изм. ДВ. бр.85 от 24 Октомври 2017г., изм. ДВ. бр.92 от 17 Ноември 2017г., изм. и доп. ДВ. бр.97 от 5 Декември 2017г., изм. ДВ. бр.15 от 16 Февруари 2018г., доп. ДВ. бр.22 от 13 Март 2018г., изм. и доп. ДВ. бр.98 от 27 Ноември 2018г., изм. и доп. ДВ. бр.13 от 12 Февруари 2019г., изм. и доп. ДВ. бр.37 от 7 Май 2019г., изм. и доп. ДВ. бр.96 от 6 Декември 2019г., доп. ДВ. бр.26 от 22 Март 2020г., изм. ДВ. бр.104 от 8 Декември 2020г., доп. ДВ. бр.105 от 11 Декември 2020г., изм. и доп. ДВ. бр.19 от 5 Март 2021г., изм. и доп. ДВ. бр.105 от 19 декември 2023г.


� Законът за кредитните институции, В сила от 01.01.2007 г.,Обн. ДВ. бр.59 от 21 Юли 2006г., изм. ДВ. бр.105 от 22 Декември 2006г., изм. ДВ. бр.52 от 29 Юни 2007г., изм. ДВ. бр.59 от 20 Юли 2007г., изм. ДВ. бр.109 от 20 Декември 2007г., изм. ДВ. бр.69 от 5 Август 2008г., изм. ДВ. бр.23 от 27 Март 2009г., изм. ДВ. бр.24 от 31 Март 2009г., изм. ДВ. бр.44 от 12 Юни 2009г., изм. ДВ. бр.93 от 24 Ноември 2009г., изм. ДВ. бр.95 от 1 Декември 2009г., изм. ДВ. бр.94 от 30 Ноември 2010г., изм. ДВ. бр.101 от 28 Декември 2010г., изм. ДВ. бр.77 от 4 Октомври 2011г., изм. ДВ. бр.105 от 29 Декември 2011г., изм. ДВ. бр.38 от 18 Май 2012г., изм. ДВ. бр.44 от 12 Юни 2012г., изм. ДВ. бр.52 от 14 Юни 2013г., изм. и доп. ДВ. бр.70 от 9 Август 2013г., доп. ДВ. бр.109 от 20 Декември 2013г., доп. ДВ. бр.22 от 11 Март 2014г., изм. и доп. ДВ. бр.27 от 25 Март 2014г., изм. и доп. ДВ. бр.35 от 22 Април 2014г., изм. ДВ. бр.53 от 27 Юни 2014г., изм. ДВ. бр.14 от 20 Февруари 2015г., доп. ДВ. бр.22 от 24 Март 2015г., изм. и доп. ДВ. бр.50 от 3 Юли 2015г., изм. и доп. ДВ. бр.62 от 14 Август 2015г., доп. ДВ. бр.94 от 4 Декември 2015г., изм. и доп. ДВ. бр.33 от 26 Април 2016г., изм. и доп. ДВ. бр.59 от 29 Юли 2016г., доп. ДВ. бр.62 от 9 Август 2016г., изм. ДВ. бр.81 от 14 Октомври 2016г., изм. и доп. ДВ. бр.95 от 29 Ноември 2016г., изм. и доп. ДВ. бр.98 от 9 Декември 2016г., изм. ДВ. бр.63 от 4 Август 2017г., изм. и доп. ДВ. бр.97 от 5 Декември 2017г., доп. ДВ. бр.103 от 28 Декември 2017г., изм. и доп. ДВ. бр.7 от 19 Януари 2018г., изм. и доп. ДВ. бр.15 от 16 Февруари 2018г., доп. ДВ. бр.16 от 20 Февруари 2018г., изм. и доп. ДВ. бр.20 от 6 Март 2018г., доп. ДВ. бр.22 от 13 Март 2018г., изм. и доп. ДВ. бр.51 от 19 Юни 2018г., доп. ДВ. бр.77 от 18 Септември 2018г., изм. ДВ. бр.98 от 27 Ноември 2018г., изм. и доп. ДВ. бр.106 от 21 Декември 2018г., изм. ДВ. бр.37 от 7 Май 2019г., изм. и доп. ДВ. бр.42 от 28 Май 2019г., изм. и доп. ДВ. бр.83 от 22 Октомври 2019г., изм. и доп. ДВ. бр.94 от 29 Ноември 2019г., доп. ДВ. бр.96 от 6 Декември 2019г., доп. ДВ. бр.11 от 7 Февруари 2020г., изм. ДВ. бр.13 от 14 Февруари 2020г., изм. и доп. ДВ. бр.14 от 18 Февруари 2020г., изм. и доп. ДВ. бр.18 от 28 Февруари 2020г., изм. ДВ. бр.64 от 18 Юли 2020г., изм. и доп. ДВ. бр.12 от 12 Февруари 2021г., изм. и доп. ДВ. бр.21 от 12 Март 2021г., изм. и доп. ДВ. бр.25 от 29 Март 2022г., изм. и доп. ДВ. бр.51 от 1 Юли 2022г., изм. и доп. ДВ. бр.65 от 28 Юли 2023г., изм. и доп. ДВ. бр.66 от 1 Август 2023г., изм. и доп. ДВ. бр.84 от 6 Октомври 2023г., изм. и доп. ДВ. бр.85 от 10 Октомври 2023г., изм. ДВ. бр.13 от 13 Февруари 2024г.


� Закон за независимия финансов одит,В сила от 01.01.2002 г.,Обн. ДВ. бр.101 от 23 Ноември 2001г., изм. ДВ. бр.91 от 25 Септември 2002г., изм. ДВ. бр.96 от 29 Октомври 2004г., изм. ДВ. бр.77 от 27 Септември 2005г., изм. ДВ. бр.105 от 29 Декември 2005г., изм. ДВ. бр.30 от 11 Април 2006г., изм. ДВ. бр.33 от 21 Април 2006г., изм. ДВ. бр.62 от 1 Август 2006г., изм. ДВ. бр.105 от 22 Декември 2006г., изм. ДВ. бр.67 от 29 Юли 2008г., изм. ДВ. бр.95 от 1 Декември 2009г., изм. ДВ. бр.54 от 16 Юли 2010г., изм. ДВ. бр.99 от 16 Декември 2011г., изм. ДВ. бр.38 от 18 Май 2012г., изм. ДВ. бр.60 от 7 Август 2012г., изм. ДВ. бр.102 от 21 Декември 2012г., изм. ДВ. бр.15 от 15 Февруари 2013г., изм. и доп. ДВ. бр.61 от 11 Август 2015г., изм. ДВ. бр.95 от 8 Декември 2015г., отм. ДВ. бр.95 от 29 Ноември 2016г. изм. ДВ. бр.15 от 16 Февруари 2018г., изм. ДВ. бр.17 от 26 Февруари 2019г., изм. и доп. ДВ. бр.18 от 28 Февруари 2020г., изм. и доп. ДВ. бр.105 от 11 Декември 2020г., изм. ДВ. бр.25 от 29 Март 2022г.


� NCGC е постојано независно тело формирано под покровителство на Бугарската берза - Софија (БСЕ) и Комисијата за финансиска супервизија (ФСЦ), со поддршка од Светската банка и Меѓународната финансиска корпорација. Главните активности на NCGC вклучуваат поттикнување на имплементација на најдобрите практики во корпоративното управување, следење на имплементацијата на BNCGC, прегледување на BNCGC и иницирање промени каде што е потребно, подготвување и објавување годишни проценки за состојбата на корпоративното управување во земјата итн.


� Doing business in Bulgaria-A comparative guide. Op.cit. p.3


�Ibid.


�Промените во ТЗ во делот на трансформација на друштвата се однесува на: преобразување на друштво во ликвидација и несолвентност, одговорност на членовите на управување, преобразување преку спојување, разделување и спин-оф, преобразување со промена на правна форма, преобразување со пренос на имот на единствен сопственик., Търговски закон на Република България, изм. - дв, бр. 58 от 2003 г., в сила от 01.01.2004 г.


�Стефанова Йорданова, M. (2014) Aктуални правни проблеми относно нормативната уредба на акционерното дружество. Годишник на СА „Д. А. Ценов“–Свищов. No.117, pp.124-156. p.125


� Търговски закон 1991(член 61)


� Таджер, В., Герджиков, О. (1994) Търгвско право. София: СИБИ. стр.79


� Търговски закон 1991(Член 159)


� Повеќе за статут види глава IV


� Стефанов, Г. (2012) Основи на търгвското право. Велико Търново: Абагар. стр.245


��HYPERLINK "http://lawstudio.me/posts/akcionerno-druzhestvo-AD-savet-na-direktorite-SD-upravlenie-predstavitelstvo-izpalnitelni-direktori.html?fbclid=IwAR0DFWnt3NLF95QvW9LpWxWARlYlwDGU-vUhcWZsmJooY1Mlv2ZJrUHKkCI"��http://lawstudio.me/posts/akcionerno-druzhestvo-AD-savet-na-direktorite-SD-upravlenie-predstavitelstvo-izpalnitelni-direktori.html?fbclid=IwAR0DFWnt3NLF95QvW9LpWxWARlYlwDGU-vUhcWZsmJooY1Mlv2ZJrUHKkCI� [посетено на: 08.11.2023 г.]


��HYPERLINK "https://legaladvice.bg/%D1%81%D1%82%D0%B0%D1%82%D0%B8%D0%B8/%D1%81%D0%B8%D1%81%D1%82%D0%B5%D0%BC%D0%B8-%D0%BD%D0%B0-%D1%83%D0%BF%D1%80%D0%B0%D0%B2%D0%BB%D0%B5%D0%BD%D0%B8%D0%B5-%D0%BD%D0%B0-%D0%B0%D0%B4-%D0%B5%D0%B4%D0%BD%D0%BE%D1%81%D1%82%D0%B5%D0%BF%D0%B5%D0%BD%D0%BD%D0%B0-%D0%B8-%D0%B4%D0%B2%D1%83%D1%81%D1%82%D0%B5%D0%BF%D0%B5%D0%BD%D0%BD%D0%B0?fbclid=IwAR08mXOfvIkEsBsYUXJGU2gtRe5lEAPHri8sH7GPsSb6qEEqXkVDdfDHy2M"��https://legaladvice.bg/%D1%81%D1%82%D0%B0%D1%82%D0%B8%D0%B8/%D1%81%D0%B8%D1%81%D1%82%D0%B5%D0%BC%D0%B8-%D0%BD%D0%B0-%D1%83%D0%BF%D1%80%D0%B0%D0%B2%D0%BB%D0%B5%D0%BD%D0%B8%D0%B5-%D0%BD%D0%B0-%D0%B0%D0%B4-%D0%B5%D0%B4%D0%BD%D0%BE%D1%81%D1%82%D0%B5%D0%BF%D0%B5%D0%BD%D0%BD%D0%B0-%D0%B8-%D0%B4%D0%B2%D1%83%D1%81%D1%82%D0%B5%D0%BF%D0%B5%D0%BD%D0%BD%D0%B0?fbclid=IwAR08mXOfvIkEsBsYUXJGU2gtRe5lEAPHri8sH7GPsSb6qEEqXkVDdfDHy2M� [посетено на: 08.11.2023 г.]


�Бъчварова, М., Рачев, Р., Матеева, Ж., Op.cit. стр.185


� Стефанов, Г. (2012) Основи на търгвското право. Op.cit. стр.245-246


�Според формата на организацијата се делат на- акционерски и кооперативни.


 �HYPERLINK "https://bankingunwe.wordpress.com/%D0%B1%D0%B0%D0%BD%D0%BA%D0%BE%D0%B2%D0%B0-%D1%81%D0%B8%D1%81%D1%82%D0%B5%D0%BC%D0%B0-%D0%BD%D0%B0-%D0%B1%D1%8A%D0%BB%D0%B3%D0%B0%D1%80%D0%B8%D1%8F/"�https://bankingunwe.wordpress.com/%D0%B1%D0%B0%D0%BD%D0%BA%D0%BE%D0%B2%D0%B0-%D1%81%D0%B8%D1%81%D1%82%D0%B5%D0%BC%D0%B0-%D0%BD%D0%B0-%D0%B1%D1%8A%D0%BB%D0%B3%D0%B0%D1%80%D0%B8%D1%8F/�





�Стефанов, Г. (2005) Търгвско право- търгвско качество, търгвско претприятие, търгвско представителство, търгвски друженства-общи положения, търгвски сделки-общи положения. Велико Търново: Абагар. стр.185-186

� Закон за публичното предлагане на ценни книжа 1999 (Член 110) 


�Закон за публичното предлагане на ценни книжа 1999 (член 122 ст.1): Во случаите на трансформација според Глава шеснаесетта од Трговскиот закон, во која учествува најмалку едно јавно претпријатие, новооснованото друштво или друштва кои примаат се исто така јавни.


� Во Законот за јавна понуда на хартии од вредност нема посебна одредба со која се објаснува односот на тој закон со Трговскиот Закон но, низ членовите се наведени правила каде член/ови од Трговскиот закон не се применуваат, туку ќе се применуваат членовите од Законот за јавна понуда на хартии од вредност. �HYPERLINK "https://gpk.caselaw.bg/legislation/zppck/"��https://gpk.caselaw.bg/legislation/zppck/� [посетено на: 1.07.2024 г.]

